
КИРИШ

Мазкур қўлланма "Босма оммавий ахборот воситаларида медиа-бизнесни юритиш асослари" лойиҳаси доирасида, Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожлантириш жамоат фондининг молиявий кўмагида "NORMA" МЧЖ иқтисодий-ҳуқуқий нашриётининг экспертлар гуруҳи томонидан тайёрланган.
Бозор муносабатларига ўтиш шароитида Ўзбекистон босма ОАВ таҳририятлари олдида муҳим вазифалар турибди. Бир тарафдан, Ўзбекистонда ҳуқуқий давлат ва демократик жамият қурилиши шароитида кишиларни оламда юз бераётган воқеалардан ўз вақтида ва холисона хабардор қилиш, жамоат фикрини шакллантириш, республикада амалга оширилаётган ислоҳотларни ҳар томонлама ёритиш матбуот вакилларининг долзарб ва кундалик вазифаларидир. Бунда ўзининг миллий ўзига хослигини, кўп асрлик маданият, анъаналар, таълимий-тарбиявий йўналишни ҳам сақлаб қолиш муҳим.
Бошқа тарафдан эса - таҳририятлар ўз нашрининг ўзини ўзи қоплаши ва фойда келтиришини таъминлашлари керак, бу эса ОАВ фаолияти эркинлигининг асосий иқтисодий шартидир.
Қўлланма босма ОАВ бош муҳаррирлари ва ходимларининг иқтисодиёт ҳамда медиа-бизнесни ташкил қилиш тўғрисидаги билимларини ошириш орқали иккинчи вазифани ҳал этишда ёрдам беришга йўналтирилган. Унинг материаллари босма ОАВларини бизнес сифатида оқилона бошқаришга, ўзини ўзи маблағ билан таъминлаш асосида рақобат муҳити шароитида фаолият юритишларида ёрдам беришга қаратилган. Ушбу қўлланма профессионал журналистларда иқтисодий фикрлашни шакллантиришга, нашрнинг иқтисодий базасини мустаҳкамлаш ва унинг рақобатбардошлигини оширишда ўз ролларини англашларига ёрдам беради.
Ушбу китоб босма ОАВ таҳририятларининг ходимлари учун амалий қўлланмадир. Унда бозор иқтисодиёти шароитида фаолият юритиш қоидалари ўзига хос фаолият - журналистик, таҳририят амалиёти тажрибасида ёритилади. Ушбу тажрибанинг таҳлили асосида маслаҳат ва тавсиялар берилади. Қўлланмада ёритилган турли амалий вазиятлар билан таништирилади, китобхонга янги билимларни идрок этиш ва ўзлаштириш жараёнини фаоллаштиришга, улардан таҳририят амалиётида фойдаланишга имкон яратади.
Китобда ахборот бозори хусусиятлари, Ўзбекистонда босма ОАВлар фаолиятини қонун йўли билан тартибга солиш, медиа-бизнесни ташкил қилиш ва юритишнинг ташкилий-ҳуқуқий шакллари, таҳририят фаолият юритишининг иқтисодий асослари, менежмент, босма ОАВларида таҳририят-ноширлик маркетинги масалалари ёритилган. ОАВда реклама фаолияти ва бизнесни режалаштириш масалаларига алоҳида эътибор берилган. Материални пухта ўзлаштириш учун бўлимлар ўзини ўзи текшириш учун мўлжалланган саволлар билан якунланган.
Қўлланмага таҳририятларнинг кундалик фаолиятида энг кўп фойдаланиладиган ҳуқуқий ҳужжатларнинг (уставлар, низомлар, шартномалар ва бошқалар) намуналари, "Тадбиркор" вилоят газетаси таҳририятининг батафсил бизнес-режаси ишланмаси мисоли илова қилинган.
Қўлланма мутахассисларнинг кенг доираси, аввало газеталар, ҳафтаномалар, журналларнинг таҳририятларида, ахборот агентликларида ишлаётган журналистлар; ушбу таҳририятлар, компаниялар, агентликларга раҳбарлик қилувчилар, уларнинг муассислари, эгалари ва ноширлар, шунингдек профессионал журналистик фаолият соҳасига қадам ташлашга тайёрланаётганлар - журналистика факультетлари ва бўлимларининг талабалари учун мўлжалланган.
Таҳририят раҳбарлари, босма ОАВ муассислари ва эгалари ушбу қўлланмадан ўз кундалик ишларида фойдаланиб, таҳририят жамоаларини бошқариш амалиёти улар олдига мунтазам равишда қўяётган мураккаб муаммоларни ҳал эта оладилар. Ҳаёт уларни янги, бозор шароитларида муваффақиятга эришиш; энг яхши таҳририятлар ва нашрларнинг янги маҳаллий ва хорижий тажрибасини мушоҳада қилган ҳамда уни ўз таҳририяти ёки компанияси шароитларида ижодий қўллашга ҳаракат этган ҳолда аввало босма нашр иқтисодиёти соҳасида янги билимларни ўзлаштириш учун узлуксиз ўқиш ва қайтадан ўқиб-ўрганишга мажбур қилмоқда. Таҳририят амалиётида иқтисодий дастаклардан фойдалана олиш уларга энг кам талафотлар билан, жиддий хатолар ва янглишишларга йўл қўймасдан янги шароитларда тез йўналиш олиш, тўғри қарорлар қабул қилиш имконини беради.

1.1. БОСМА ОММАВИЙ АХБОРОТ ВОСИТАЛАРИНИНГ
ПАЙДО БЎЛИШ ТАРИХИДАН

Ҳозирги барча оммавий ахборот воситалари (ОАВ) ичида (газеталар, журналлар, радио, телевидение ва бошқалари) энг биринчи бўлиб газета пайдо бўлган. Газетанинг пайдо бўлишидан то бизнинг кунларимизгача босиб ўтган йўлини шартли равишда бир неча босқичга бўлиш мумкин.

Биринчи босқич милодгача бўлган I асрдан - милоднинг XIV асри бошларигача бўлган даврни қамраб олади. Бу босқичда ахборотни узатиш ва тарқатишнинг бирламчи усуллари, воситалари, йўллари, кейинчалик эса тизими пайдо бўлган. Улар барчасининг асосида инсонларнинг ахборотга бўлган эҳтиёжи ётган. Бу ахборот уларга мулоқот ва ўз ҳаётларини таъминлаш учун имкониятлар эшигини очди.
Давлатчилик ва ёзувнинг пайдо бўлишини ахборот узатишнинг бирламчи шакллари ва усуллари пайдо бўлишининг энг муҳим шартларига киритиш керак. Ҳукмдорлар ўз фуқароларига бошқарувга оид фармонлар, буйруқлар, фармойишлар ва шу каби номалар шаклидаги хабарларни тезроқ етказишга муҳтож эдилар. Даставвал, бу ахборот оғзаки шаклда қайд этилиб, оммага етказилган, уни амирлар, хонлар ва бошқа ҳукмдорларнинг чопарлари ва элчилари, жарчилари ёдлаб олишиб, шаҳар майдонларида, масжидларда ва аҳоли гавжум бўладиган бошқа жойларда эълон қилишган. Кейинроқ бу ахборот ёзма равишда қайд этила бошланган.

Бу даврда ахборот олувчилар - ундан фойдаланувчиларнинг шаклланиш жараёни кечди. У икки йўналишда ривожланди. Улардан бири - бошқарувга оид, сиёсий ахборотдан фойдаланувчилар: амалдорлар, улар томонидан бошқарилган давлатнинг раияти, фуқаролари. Бошқа йўналиш - иқтисодий ахборотни олувчилар: ишлаб чиқариш ва бозорларда турли товарларнинг мавжудлиги, уларнинг нарх-навоси, пулнинг қиймати, шаҳарларга карвонлар ёки портларга товар ортилган кемаларнинг келиши ва ҳоказолар ҳақидаги ахборот зарур бўлган тижоратчилар, савдогарлар, ҳунармандлар, саррофлар.
Дастлабки газеталарнинг пайдо бўлиш тарихининг иккинчи босқичи тахминан Европада Уйғониш даврининг бошланишидан - XIV асрдан бошланиб XVII асргача давом этди.
Саводхонликнинг кенгайиши энг муҳим омиллардан бири бўлди. Саводсиз киши ахборотни фақат оғзаки шаклда - ҳикоялар, мишмишлар, ҳужжатларнинг мазмунини баён қилиб бериш орқали қабул қилиши мумкин. Европада университетлар ва Шарқ шаҳарларида мадрасалар сонининг кўпайиши, кўплаб мактабларнинг очилиши ёзма ахборотни қабул қилишга лаёқатли саводли аҳоли табақасининг пайдо бўлишига олиб келди.
Хитойда VII асрда пахтадан қоғоз тайёрлаш усули кашф қилинди. Европада фақат XIII-XIV асрлардан қоғоз тайёрлашга киришилди. Ниҳоят ёзма ахборотни қайд этиш ва тарқатиш учун арзон материал олинди. XV аср ўрталарида Гутенберг томонидан кўчма литерли босма дастгоҳнинг яратилиши билан Европада газеталарни кўпайтириш учун техник восита пайдо бўлди. Дастлабки газеталарнинг пайдо бўлиши учун шарт-шароитлар юзага келди. Европада ҳам давлат, ҳам хусусий, тижорат почтасининг пайдо бўлиши билан газета ахборотига эҳтиёжмандлар уни тез ва мунтазам олиш имконига эга бўлдилар.

Босма оммавий ахборот воситалари тарихининг учинчи босқичи XVII аср бошига тўғри келади. Европада дастлабки ҳақиқий газеталар пайдо бўлди: 1609 йилда Германияда "Avisso Relation, oder Zeitung" газета чоп этила бошланди, 1622 йилда Англияда ҳафталик "Weekly News" газетаси, 1631 йилда Францияда "La Gasette" газетаси пайдо бўлди.
Россияда 1702 йилнинг декабрида Петр I босмахона усулида дастлабки ҳақиқий босма газетани чоп этиш ҳақидаги фармонни имзолади. 1702 йилнинг охири - 1703 йилнинг бошида "Ведомости" номи остида унинг дастлабки сонлари дунё юзини кўрди.

Газеталар тарихининг тўртинчи босқичи капиталистик жамиятда журналистиканинг гуллаб-яшнаши билан ажралиб туради, XIX ва XX асрларда бутун дунёни оммавий босма даврий нашрлар қамраб олди. Газеталарнинг мафкуравий, сиёсий, ижтимоий, миллий, касбий ва бошқа асосларга кўра табақалашуви ва ихтисослашуви юз берди. Газетанинг тижоратлашуви, унинг даромад ва фойда олишга қаратилганлиги бу босқичнинг тамойилларидан бири бўлди.

Газеталар ривожининг бешинчи босқичи XX асрнинг иккинчи ярмидан бошланди. Янги оммавий ахборот воситаларининг, янги технологиялар - компьютерлар, Интернет ва шу кабиларнинг пайдо бўлиши, турли оммавий ахборот воситаларининг аломатлари ва имкониятларини уйғунлаштирувчи мультимедианинг туғилиш истиқболи унинг мазмунини белгилаб берди.

Туркистонда босма оммавий ахборот воситаларининг тарихи. Дастлабки даврий нашр - "Туркестанские ведомости" газетасининг биринчи сони Туркистон генерал-губернатори Кауфманнинг фармонига кўра 1870 йил 28 апрелда (10 майда) Тошкентда босилиб чиқди. 1870 йилда газетанинг 17 та сони чоп этилди; 1871 йилдан бошлаб ҳафтасига бир марта, 1903 йил декабридан ҳафтасига 3 марта, 1907 йилдан ҳафтасига 4 марта, ва ниҳоят, 1907 йил июлидан ҳар куни чиқа бошлади. Бу газетанинг охирги сони 1917 йил 15 декабрда чиқди. 47 йил мобайнида газетанинг жами 6406 та сони чоп қилинди.
1870 йил июлидан "Туркестанские ведомости" газетасига илова сифатида ва унинг бевосита ёрдамида ўзбек тилидаги биринчи газета - "Туркистон вилоятининг газети" чиқа бошлади..
"Туркестанские ведомости"да Туркистон генерал-губернаторининг буйруқлари ва фармойишлари, тарих, география, этнография, статистика ва бошқа соҳаларга оид мақолалар, шунингдек, тарихий ва илмий мазмундаги кўплаб материаллар, маҳаллий янгиликлар, эълонлар ҳам босиларди. Дастлабки йиллари газета 100 нусхада чоп қили-нарди, 1909 йилдан бошлаб унинг адади 853 нусхани ташкил қилди.
Шу даврда Туркистонда рус тилида "Русский Туркестан", "Туркестанский курьер", "Туркестанское сельское хозяйство", "Асхабад" газеталари, "Средне-Азиатский вестник" (1896-1907), "Средняя Азия" (1910-1911) журналлари чиқа бошлади.
Миллий матбуотнинг шаклланишида жадидлар ҳаракати муҳим роль ўйнади. Чунончи, Туркистонда 1906 йил июнида жадидлар томонидан "Тараққий" газетаси чиқарила бошланди. 1907 йил 1 декабридан Тошкентда А.Авлоний муҳаррирлигида "Шуҳрат" газетаси чиқа бошлади. 1912 йилда Бухорода "Бухорои шариф" газетаси ташкил топди, 1913 йилда Самарқандда Маҳмудхўжа Беҳбудий муҳаррирлигида "Самарқанд" газетаси чиқа бошлади.
1913 йил 20 августида Самарқандда "Оина" журналининг биринчи сони чиқди. Ушбу журналнинг нусхалари нафақат Самарқанд, Бухоро ва Туркистондаги ўқувчиларга, балки Кавказ, Татаристон, Эрон, Афғонистон, Ҳиндистон ва Туркияга ҳам етиб борди.
Россияда 1917 йилда подшолик тузуми қулагандан кейин Туркистоннинг кўпгина шаҳар ва минтақаларида турли газета ва журналлар, шу жумладан хусусий газеталар пайдо бўла бошлади. Улар орасида муваққат ҳукуматнинг органи - "Нажот", Наманганда "Фарғона саҳифаси", Самарқандда "Турон", "Шўрои ислом", "Кенгаш", "Ҳуррият", Қўқонда "Эл байроғи" газеталари бор эди. Қўқонда Ҳамза муҳаррирлигида "Кенгаш", "Ҳуррият", "Юрт" журналлари чоп қилинди. Бу газета ва журналлар ўша даврда ўқувчилар диққат марказида бўлган долзарб масалаларни кенг ёритдилар.


1.2. БОСМА ОАВЛАРИНИНГ ҲОЗИРГИ ЖАМИЯТДАГИ РОЛИ

Замонавий жамиятда турли институтлар - сиёсий, иқтисодий, ҳуқуқни ҳимоя қилувчи, маърифий ва бошқа тузилмалар фаолият кўрсатади. Оммавий ахборот воситалари шундай ижтимоий институтлардан биридир.
Босма оммавий ахборот воситалари одамларнинг мулоқотга эҳтиёжларини қондириш воситаси сифатида пайдо бўлган. Босма даврий нашр ва энг аввало газета кишиларнинг шахслараро ва умумий мулоқотининг самарали воситаси ҳисобланади. У фуқарога аниқ бир кишига шахсан ёки нашрнинг ўқувчилар оммасига мурожаат қилиш, газетага маслаҳат сўраб мурожаат этиш, тавсиялар олиш, ўз ғояларини ватандошлар билан муҳокама қилиш, мунозарада иштирок этиш имконини беради. Газета унинг учун минбарга, маслаҳатчига, маълумотхонага ва асосийси ўз ҳаётий масалаларини ҳал қилиш учун зарур бўлган ахборот манбаига айланади.
Мулоқот, ахборот айирбошлаш ва уни олиш воситаси сифатида газетанинг ҳаммага очиқлиги унинг демократиклигини, унинг хизматларидан жамиятнинг ҳар бир аъзоси фойдалана олиш имкониятини таъминлайди.
Оммавий ахборот воситаларининг жамиятнинг барча қисмлари ва унсурлари ўртасида алоқа ўрнатувчи ижтимоий воситачи сифатидаги роли беқиёсдир. У исталган ижтимоий гуруҳ, исталган ижтимоий тузилма учун жамиятнинг бошқа аъзоларига мурожаат қилиш, улар билан алоқа ўрнатиш имкониятини очади. Бунинг учун шундай гуруҳнинг қарашлари, позицияси, дастурини ёритувчи газета ташкил қилишнинг ўзи етарлидир. Шу муносабат билан жамиятни бошқариш дастаги сифатида босма оммавий ахборот воситасининг роли алоҳида аҳамият касб этади.
Босма оммавий ахборот воситалари ижтимоий институт сифатида ҳокимият ва фуқаролар ўртасида боғловчи бўғин сифатида хизмат қилади. Бир томондан, босма нашр давлат ҳокимияти органлари учун фуқароларга қонунлар, фармонлар, қарорлар кўринишидаги бошқарув ахборотини етказиш учун жамиятни бошқаришнинг самарали воситасига айланади. Иккинчи томондан, фуқаролар босма оммавий ахборот воситаларидан ҳокимиятга - турли даражадаги давлат органларига ўз сўровлари ва талабларини, таклифлари ва уларнинг ишлари ҳақидаги фикрларини юбориш, давлатнинг фаолияти устидан жамоатчиликнинг назоратини ўрнатиш учун фойдаланадилар. Чунончи, босма оммавий ахборот воситалари давлат тузилмаларининг омма учун очиқлигини - уларнинг барча ҳаракатлари ҳақидаги ахборотнинг эркинлигини таъминлайди. Шу муносабат билан "тўртинчи ҳокимият" сифатида намоён бўлувчи журналистика, оммавий ахборот воситалари концепцияси пайдо бўлди, у қонунчилик, ижроия ва суд ҳокимиятлари каби ҳокимият функцияларига эгадир. Бироқ бу концепция ҳақиқий ҳолатни акс эттирмайди. Босма оммавий ахборот воситалари ҳам, бошқа ОАВлар каби, давлат ва жамоат ташкилотлари томонидан бажарилиши мажбурий бўлган қарорлар қабул қилинишини таъминлай олмайди. Улар фақат бундай қарорларни оммага етказишга, эълон қилишга, фуқароларнинг таклифлари ва тавсияларини давлат органларига етказишга ҳамда уларни амалий ишлар қилиш учун ундашга ёрдам беришга лаёқатлидир. Босма ва бошқа оммавий ахборот воситалари - ҳокимият эмас, аммо жамоатчилик фикрини ифодаловчи ва реал ҳокимиятга таъсир қилувчи, ҳатто баъзан унинг имкониятларини чекловчи жуда катта кучдир. Журналистика ва босма оммавий ахборот воситаларини жамият ва давлат фойдаланадиган дастак сифатида тушуниш ҳақиқатга яқинроқдир.
Ҳозирги босма оммавий ахборот воситаларига ижтимоий институт сифатида унинг мақоми ва ролининг икки хиллиги хосдир. Бир томондан, улар жамият ёки унинг муайян бир қисмига ахборот хизмати кўрсатиш учун барпо этилган институтлардир. Аммо иккинчи томондан, мамлакатда ахборот бозорининг пайдо бўлиши билан босма ОАВ ва унинг таҳририяти - фаолияти фойда олишга қаратилган корхонадир.
Оммавий ахборот воситалари тизимида босма нашрлар. Газета - биринчи, энг кекса оммавий ахборот воситасидир. Тўрт асрдан зиёд бўлган ўз тарихи мобайнида газета журналлар билан бир қаторда кўп миллионлаб кишилар учун беқиёс ахборот манбаи бўлиб келди. Техника тараққиётининг жадаллашуви туфайли унинг ўзи ва унинг жамиятдаги мавқеи жиддий ўзгарди. Аввалига радио, кейинчалик эса телевидение навбати билан энг муҳим оммавий ахборот воситаларига айландилар. Ниҳоят ХХ аср охирида, янги электрон ва рақамли технологиялар, Интернетнинг кириб келиши билан ахборотни яратиш ва олишнинг илгари номаълум бўлган имкониятларини очиб берувчи тармоқ даврий нашрлари пайдо бўлди. Сифат жиҳатидан янги бўлган оммавий ахборот воситалари тизими пайдо бўлди.
Бу тизимнинг ривожланиши билан эски - даврий босма нашрларнинг йўқолиши муқаррарлиги ҳақидаги башоратлар тез-тез билдириладиган бўлди. Аммо бу башоратлар ўзини оқламади. Газета ўлмади, балки янги шароитга мослаша олди. Газетанинг яшаш шароитлари ўзгариши билан, унинг ўзи ҳам ўзгарди, мосланувчанлиги ва мослашишга қодирлигини намоён қилди. Газеталарнинг ихтисослашув жараёни кучайди: ҳамма учун мўлжалланган нашрлардан ташқари турли ижтимоий гуруҳлар ва тузилмалар, махсус ўқувчилар доираси учун мўлжалланган кўплаб газеталар пайдо бўлди.
Босма оммавий ахборот воситалари бошқа ОАВлар билан қиёслаганда муҳим афзалликка эгадир. Бу афзаллик қоғоз варағининг моддий эканлиги билан боғлиқ. Газета хабари босилган қоғоз босма даврий нашр сонининг мазмунини узоқ вақт сақлашни таъминлайди. Газетани тўлиқ ёки қисман ўқиш, уйга олиб келиб охиригача ўқиш, архивга қўйиш ва у сақланиб турса, исталган вақтда олиб ўқиш мумкин.


1.3. ЖУРНАЛИСТИК АХБОРОТ ТОВАР СИФАТИДА

Иқтисодиёт тизимида журналистиканинг ўрни ва роли. Журналистиканинг иқтисодиёт умумий тизимидаги роли у ишлаб чиқариш турларидан бирини ифодалаши билан белгиланади. Унда ишлаб чиқариш жараёнининг барча унсурлари мавжуд. Бу жараёнда ишлаб чиқарувчи интиладиган мақсадни; ишлаб чиқариш объектига ишлов бериш учун ўз ишлаб чиқариш воситаларини ажратиб кўрсатиш мумкин. Бу жараён натижасида истеъмолчига зарур бўлган маҳсулот ишлаб чиқарилади. Таъкидлаш муҳимки, бу ишлаб чиқариш ўзига хос хусусиятга эгадир. Аввало, бу маънавий ишлаб чиқариш туридир.
Журналист бу соҳадаги ишлаб чиқарувчидир. У ўзининг ўзига хос ишлаб чиқариш воситаларидан, журналистик меҳнат қуролларидан (қоғоз, ручка, диктофон, компьютер, фото ва видеокамера ва ҳоказо) фойдаланади ва фақат шу соҳадаги фаолият учун хос бўлган алоҳида усуллар, йўллар ва воситаларни қўллайди.
У таъсир қиладиган объект ўзига хосдир. Бу ижтимоий ахборот - турли манбалардан олинадиган - инсон ҳаётига тааллуқли, одамларни қизиқтирувчи барча маълумотдир. Бу ишлаб чиқаришнинг маҳсулоти - журналистик ахборот ҳам ўзига хосдир. У истеъмолчига тезроқ етиб бориши, уни қабул қилишни осонлаштириш ва истеъмолчига кучли таъсир қилиш мақсадида алоҳида тарзда қайта ишланган ижтимоий ахборотни ифодалайди.
Журналистик ахборот икки ёқлама хусусиятга эгадир. Бир томондан, у инсон онгига таъсир кўрсатиш, уни маълум фаолиятга ундаш, унинг олам ҳақидаги тассаввурларини ўзгартириш ёки ўзи турган ҳаётий вазиятларда яхши йўл топишга йўналтириш мақсадида яратиладиган маънавий ишлаб чиқариш маҳсулотидир. Иккинчи томондан, бу ахборот бозорга келиб тушади ва товарга айланади. Ҳар қандай товар каби у истеъмол қийматига ва пул ифодасидаги қийматга эгадир. Биринчиси, бу товарнинг харидорнинг ахборотга эҳтиёжини қондиришга лаёқатини англатади. Иккинчиси, бу товарни ишлаб чиқариш учун зарур бўлган меҳнат сарфининг нархини англатади.
Одамларда пайдо бўлувчи ахборотга эҳтиёж уларни ўзларига зарур ахборотни излашга ва уни ташувчиларни сотиб олишга мажбур қилади. Шундай қилиб, журналистик ахборотни ишлаб чиқарувчилар ва унинг истеъмолчилари ўртасида бозор муносабатлари вужудга келади. Улар ўртасида айирбошлаш жараёни бошланади, унинг мобайнида ҳар икки томон ўз эҳтиёжларини қондиради. Ахборотнинг истеъмолчиси уни сотиб олар экан, ўзига ҳаётда йўл топишга ёрдам берувчи маълумотларни, билимларни олади. Ахборотни ишлаб чиқарувчи - журналист ҳам ўз эҳтиёжларини қондиради. У ўз товарини сота туриб, нафақат пул, балки бошқа шаклда ҳам қадр топиш - ўқувчига маънавий, мафкуравий таъсир кўрсатиш, фикрини ўзгартириш имкониятига эга бўлади. Бундай бозор айирбошлаши натижасида журналист меҳнатини қадрлашнинг бошқа шакли ҳам мавжуд бўлиши мумкин - унинг муаллиф сифатида машҳур бўлиши, унинг касбий маҳоратининг тан олиниши. Журналист билан бир қаторда муаллиф асарини эълон қилган оммавий ахборот воситасининг муассиси ва эгаси ҳам моддий манфаат топади. Айни вақтда у ахборотнинг харидорларга таъсир этиши имкониятига ҳам эга бўлади. Журналистик ахборот билан боғлиқ таъсир ҳам айрим ижтимоий гуруҳ вакиллари - сиёсатчилар, ҳокимият тузилмалари учун катта қийматга эга бўлган товар ҳисобланади.
Ҳар қандай товар сингари журналистик ахборот ҳам маълум товар бирлиги кўринишида бозорга чиқади. Одатда ўқувчи сотиб оладиган газета ёки журнал сони шундай бирликка айланади. Баъзан кейинги сонлардан бирига кирадиган бўлғуси материалнинг ярим тайёр маҳсулоти - таҳририят сотиб оладиган хабар, репортаж, мақола матни ёки фотосуратнинг асл нусхаси товар бирлиги бўлиши мумкин.


1.4. ЎЗБЕКИСТОН РЕСПУБЛИКАСИДА 
БОСМА ОАВЛАРИ ФАОЛИЯТИНИ ДАВЛАТ 
ТОМОНИДАН ҚЎЛЛАБ-ҚУВВАТЛАШ

Ўзбекистон Республикасида босма оммавий ахборот воситаларини ҳар томонлама ривожлантиришни давлат томонидан қўллаб-қувватлаш, уларнинг моддий негизини мустаҳкамлаш ва журналистларнинг касбий малакасини ошириш масалаларига алоҳида эътибор қаратилмоқда.
Давлатнинг ахборот соҳасидаги сиёсати Ўзбекистон Республикаси Конституциясида эълон қилинган фуқароларнинг сўз эркинлиги ва ахборот олиш ҳуқуқини изчил ва тўлиқ амалга оширишни таъминлашга қаратилган.
Ахборот соҳасида жамоат, нодавлат институтлари ва тузилмаларини тузиш ва ривожлантириш учун зарур ташкилий-ҳуқуқий, техник шарт-шароитлар яратилган. Республикада Ўзбекистон Журналистлари ижодий уюшмаси, Ўзбекистон Ёзувчилар уюшмаси, Электрон оммавий ахборот воситалари миллий уюшмаси ва бир қатор бошқа жамоат бирлашмалари ўз фаолиятини амалга оширмоқда.
Ўзбекистон Республикаси Президентининг "Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожлантириш жамоат фондини (бундан кейин - Фонд) ташкил этиш тўғрисида" 2005 йил 16 ноябрдаги Фармони ОАВларни давлат томонидан қўллаб-қувватлаш борасидаги муҳим қадам бўлди.
Фонд фаолиятининг асосий мақсади - мамлакатда мустақил, ўзини ўзи таъминловчи, замонавий демократик талаб ва стандартларга жавоб берадиган босма ОАВларини шакллантириш, уларнинг моддий-техника базаси ва кадрлар салоҳиятини мустаҳкамлаш жараёнини қўллаб-қувватлаш.
Фонд фаолиятининг асосий вазифалари ва йўналишлари:
- босма нашрлар ва ахборот агентликлари материалларининг касбий, бадиий даражасини оширишга қаратилган лойиҳалар ва дастурларни молиялаштириш;
- мустақил босма ОАВларининг моддий-техника базасини ривожлантириш, модернизациялаш ва мустаҳкамлаш бўйича лойиҳаларни молиялаштириш;
- ходимларни тайёрлаш ва қайта тайёрлашни молиялаштириш;
- журналистларнинг маҳорати ва ижодий фаоллигини ошириш бўйича танловлар, семинарлар, анжуманлар ва бошқа тадбирлар ўтказиш.
Оммавий ахборот воситаларини рўйхатга олиш ва қайта рўйхатга олиш учун йиғимлар сифатида олинадиган маблағларнинг бир қисми (50%) Фонд ҳисобига ўтказилади ва унинг низомдаги вазифаларини амалга ошириш учун сарфланади.
Фонд тузилгандан бери ўтган қисқа давр ичида унинг молиявий ёрдамида мамлакатда босма ОАВларини ривожлантириш бўйича катта ҳажмда ишлар бажарилди, шу жумладан:
- берилган грантлар туфайли республикада 80 дан ортиқ босма ва Интернет нашрлар барқарор фаолият кўрсатмоқда:
- 15 та газетанинг таҳририятларига ОАВларнинг моддий-техника базасини такомиллаштириш ва модернизациялаш лойиҳаларини амалга оширишга имтиёзли кредитлар берилди;
- босма нашрларнинг 80 дан ортиқ веб-сайтлари яратилди;
- Нукус, Андижон, Самарқанд ва Қаршидаги етакчи газеталар таҳририятлари ҳузурида журналистларни тайёрлаш ва қайта тайёрлаш, уларнинг ижодий салоҳиятини ошириш учун "Журналист маҳорати марказлари" ташкил қилинди;
- "Маърифат" - "Учитель Узбекистана", "Жамият", "Бизнес Вестник Востока", "Uzbekistan Today" газеталари таҳририятлари ва "Туркистон-пресс" ахборот агентлиги ҳузурида журналистика факультетларининг талабалари учун маҳорат синфлари ташкил қилинди;
- фонднинг ҳаммуассислигида "Region Inform" ахборот хизмати, "Uzbekistan Today", "Жамият" газеталари ташкил этилди;
- "InfoCom.UZ" журнали таҳририяти ҳузурида мастер-класс ташкил этилди. "Босма оммавий ахборот воситалари вакиллари учун мастер-класс ташкил этиш" лойиҳасининг асосий мақсади босма ОАВ ходимлари малакасини ошириш, ўқув қўлланмаси тайёрлаш, тажриба алмашиш, семинарлар ташкил этиш, босма ОАВ амалиётига янги технологиялар ва замонавий иш усулларини жорий этиш бўйича комплекс ёндашиш;
- "Босма оммавий ахборот воситалари ва ахборот агентликлари журналистларининг ахлоқ кодекси" ва "Босма оммавий ахборот воситалари ва ахборот агентликлари хартияси" қабул қилинди;
- "Босма оммавий ахборот воситалари таҳририятлари учун қўлланма" тайёрланиб, нашр этилди;
- мамлакат журналистлари ўртасида бир қатор танловлар ўтказилди ва ҳоказо.
Босма ОАВларининг қўшилган қиймат солиғидан озод қилиниши улар фаолиятини давлат томонидан қўллаб-қувватлашнинг салмоқли шакли бўлди. Чунончи, Ўзбекистон Республикасининг Солиқ кодекси 208-моддасининг 19-бандига мувофиқ: "босма маҳсулотлар, шунингдек босма маҳсулотлар ишлаб чиқариш ва уларни реализация қилиш билан боғлиқ таҳририй, матбаа ва ноширлик ишлари (хизматлари) қўшилган қиймат солиғидан озод этилади".


1.5. ЎЗБЕКИСТОН РЕСПУБЛИКАСИДА
БОСМА ОАВЛАР БОЗОРИ

Ахборот соҳасидаги ўзгаришлар, давлат томонидан амалга оширилаётган қўллаб-қувватлаш чоралари мамлакат босма оммавий ахборот воситаларининг ривожланишига ижобий таъсир кўрсатмоқда, уларнинг сони кейинги 12 йилда икки баравардан кўпроқ ошди. 2008 йил 1 январдаги ҳолат бўйича Ўзбекистонда 895 босма ОАВ, шу жумладан, 671 газета, 208 журнал, 16 хабарнома ва бюллетень чоп этилмоқда. 55 нашриёт, 4 ахборот агентлиги муваффақиятли ишламоқда.
Мустақиллик йилларида Ўзбекистонда босма ОАВлар бозори жадал суръатлар билан ривожланди. Ўзбекистон даврий нашрлари бозорида қуйидаги бозор сегментларини ажратиб кўрсатиш мумкин:
ижтимоий-сиёсий нашрлар;
иқтисодиёт, молия ва бизнес соҳасидаги нашрлар;
қишлоқ хўжалиги ва фермерлик масалалари бўйича нашрлар;
таълим ва фан масалалари бўйича нашрлар;
тиббиёт ва саломатлик бўйича нашрлар;
кўнгилочар нашрлар ва дайжестлар;
хотин-қизлар учун нашрлар;
спорт матбуоти;
сатирик нашрлар;
кечки газеталар;
сиёсий партиялар ва ҳаракатларнинг нашрлари;
миллий тиллардаги газета ва журналлар (қорақалпоқ, қозоқ, тожик, корейс ва бошқа тилларда).
Кўнгилочар нашрлар ва дайжестлар ўртасида рақобат айниқса кучлидир. Ўқувчиларни кўпроқ жалб этиш учун бир неча ўнлаб нашрлар кескин рақобатга киришган. Уларнинг ҳаммаси хусусий нашрлардир, уларнинг қизиқиши - фойда олишдан иборат. Шу сабабли улар ўз маҳсулотларини фаол олдинга суришга, уларни реклама қилишга, мослашувчан нарх сиёсатини ўтказишга ҳаракат қиладилар. Фермерлар учун нашрлар, ижтимоий-сиёсий нашрлар ўртасида рақобат даражасининг пастлиги бу мураккаб бозор сегментларини сармоя жалб этиш учун жозибадор қилади.
Айрим таҳририятлар халқаро матбуот бозорига чиқишга қизиқа бошлашмоқда. Унга нафақат Ўзбекистоннинг йирик ахборот агентликлари, балки бир қатор газета ва журналларнинг таҳририятлари ҳам чиқмоқда (масалан, "Uzbekistan Airways", "Деловой партнер Узбекистана", "Бизнес вестник Востока", "Uzbekistan Today"). Улар аввало аҳолисининг бир қисми ўзбекистонликлар бўлган МДҲ мамлакатларида ахборот харидорларини топишмоқда.
90-йиллар бошларида Ўзбекистонда ахборот агентликлари бозори ҳам шакллана бошлади. Ҳозирги вақтда Ўзбекистонда қуйидаги ахборот агентликлари муваффақиятли ишламоқда: "Миллий ахборот агентлиги" (ЎзА), "Жаҳон" ахборот агентлиги (Ўзбекистон Республикаси ТИВ), "Туркистон пресс" нодавлат ахборот агентлиги" ва "Қорақалпоқ ахборот агентлиги", улар тижорат асосида ишлашади ва бошқа барча ОАВлар учун журналистик ахборотни тайёрлашнинг турли йўналишларига ихтисослашганлар. Яқиндагина "Uzbekistan Today" ахборот агентлиги ва "Регион Информ" ахборот хизмати ўз фаолиятини бошлади.


Текшириш учун саволлар

1. Қандай шарт-шароитлар газета ва бошқа босма ахборот воситалари юзага келиши учун сабаб бўлган?

2. Европада дастлабки босма газеталар қаерда ва қачон пайдо бўлган? Бундай газета Туркистонда қандай ва қачон ташкил қилинган?

3. Ҳозирги жамиятда босма нашр сифатида газетанинг ривожланиши учун нималар хос?

4. Нима учун журналистика ишлаб чиқариш ҳисобланади?

5. Ушбу ишлаб чиқаришнинг маҳсулоти нима?

6. Журналистик ахборот нима? У қандай қилиб товарга айланади ва қандай кўринишда бозорга чиқади?

7. Ахборот бозори нима ва у қачон юзага келади?

8. Ўзбекистонда босма ОАВлари фаолиятининг давлат томонидан қўллаб-қувватланиши нимада ифодаланади?

9. Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожлантириш жамоат фондининг асосий вазифалари ва фаолият йўналишлари қандай?

10. Ўзбекистонда даврий нашрлар бозорини қандай сегментларга бўлиш мумкин?



II БЎЛИМ. ЎЗБЕКИСТОН РЕСПУБЛИКАCИДА
 ОММАВИЙ АХБОРОТ ВОСИТАЛАРИНИ 
ТАШКИЛ ҚИЛИШ ВА УЛАР ФАОЛИЯТ 
КЎРСАТИШИНИНГ ҲУҚУҚИЙ 

2.1. Ўзбекистон Республикасида ОАВлар
фаолиятини қонун билан тартибга солиш
2.2. Таҳририят ва унинг босма нашрининг
ҳуқуқий мақоми
2.3. Таҳририятнинг иқтисодий жавобгарлиги
2.4. Босма  ОАВлари  соҳасида интеллектуал

2.5. Таҳририятдаги меҳнат муносабатлари


2.1. ЎЗБЕКИСТОН РЕСПУБЛИКАСИДА ОАВЛАР
ФАОЛИЯТИНИ ҚОНУН БИЛАН ТАРТИБГА СОЛИШ

Умумий қонунлар - Ўзбекистон Республикасининг Конституцияси, кодекслар - фуқаролик, жиноят кодекслари ҳамда оммавий ахборот воситалари фаолиятига бевосита алоқадор бўлган махсус ҳуқуқий ҳужжатлар - ОАВлар, реклама тўғрисидаги қонунлар, Ўзбекистон Республикаси Президентининг фармон ва қарорлари, ҳукумат қарорлари, Адлия вазирлиги томонидан белгиланган тартибда рўйхатдан ўтказилган идоравий меъёрий ҳужжатлар ҳам ОАВлар фаолиятини тартибга солишнинг ҳуқуқий негизи ҳисобланади.
Ўзбекистон Республикасининг Конституцияси (67-модда) оммавий ахборот воситаларининг эркинлигини кафолатлади ва цензурани тақиқлади. "Оммавий ахборот воситалари тўғрисида"ги Қонун (2007 йил 15 январдаги янги таҳрири) журналистлар ва ОАВларнинг жамият ва давлат билан муносабатларини аниқлаштирди, ОАВлар таҳририятлари фаолияти ва унинг иштирокчилари бўлган субъектлар фаолиятининг мақсадлари ва йўналишларини, ушбу субъектлар ўртасидаги муносабатларни, уларнинг ҳуқуқлари ва мажбуриятларини, давлат органлари ва жамиятнинг бошқа институтлари билан муносабатларининг ҳуқуқий асосларини белгилаб берди.
Мазкур қонун оммавий ахборот воситалари фаолиятини бошқаришда асос ҳисобланади. Мустақиллик йилларида республикада ОАВни жадал, изчил ривожлантиришнинг салмоқли қонунчилик, меъёрий-ҳуқуқий негизи яратилди. Ҳозирги талаблар ва стандартларни ҳисобга олиб, "Журналистлик фаолиятини ҳимоя қилиш тўғрисида", "Реклама тўғрисида", "Ахборот эркинлиги принциплари ва кафолатлари тўғрисида", "Ахборотлаштириш тўғрисида" қонунлар ва бошқа бир қатор қонуности ҳужжатлари қабул қилинди.
Таҳририят раҳбарлари, шу жумладан, унинг корхона сифатида фаолияти учун жавоб берувчи менежерлари мамлакатимизда давлат ва тижорат корхоналарининг иқтисодий фаолиятини тартибга солувчи бир қатор қонунларнинг қоидаларига ҳам амал қилишлари керак.
Ўзбекистон Республикасининг "Оммавий ахборот воситалари тўғрисида"ги Қонуни ва уни аниқлаштирувчи, ижтимоий фаолиятнинг бу соҳаси билан боғлиқ махсус қонунлар таҳририят фаолият кўрсатишининг ва у чиқарадиган босма нашрнинг қуйидаги асосий йўналишлари ва жиҳатларини:
- таҳририят ва унинг босма нашрининг ҳуқуқий мақомини, уларни таъсис қилиш шартларини, уларнинг давлат органлари ва жамиятнинг бошқа тузилмалари билан муносабатларини;
- таҳририят фаолиятининг субъектларини ва уларнинг ўзаро муносабатларини;
- журналистнинг ҳам таҳририят жамоаси аъзоси, ҳам газетадаги мақолаларнинг муаллифи сифатидаги ҳуқуқий мақомини ва таҳририят раҳбарлари билан муносабатларини;
- таҳририят ва унинг журналистининг босма нашр ўқувчилари доираси билан муносабатларини белгилаб беради.


2.1.1. Босма оммавий ахборот воситаларини таъсис этиш

Амалдаги қонунчиликка мувофиқ Ўзбекистон Республикасининг юридик ва жисмоний шахслари оммавий ахборот воситаларини таъсис қилиш ҳуқуқига эгадирлар. ОАВ бир неча муассис томонидан ҳам таъсис этилиши мумкин.
Қуйидагилар оммавий ахборот воситаларининг муассиси бўлиши мумкин эмас:
ўн саккиз ёшга тўлмаган шахс;
қасддан содир этгани учун судланганлик ҳолати тугалланмаган ёки судланганлиги олиб ташланмаган ёхуд суд томонидан муомалага лаёқатсиз деб топилган шахс;
фаолияти қонун билан тақиқланган нодавлат нотижорат ташкилоти.
Шунингдек, устав фондида чет эл инвестицияларининг улуши ўттиз ва ундан ортиқ фоизни ташкил этган юридик шахслар томонидан оммавий ахборот воситаларини таъсис қилишга йўл қўйилмайди.


2.1.2. Босма ОАВларини рўйхатдан ўтказиш  ва лицензиялаш

Босма ОАВларини давлат рўйхатидан ўтказиш. Босма ОАВларини давлат рўйхатидан ўтказиш ва ОАВ чиқарувчи юридик шахсни давлат рўйхатидан ўтказишни фарқлаш зарур. Босма ОАВларини давлат рўйхатидан ўтказишни Ўзбекистон Матбуот ва ахборот агентлиги (ёки Қорақалпоғистон Республикаси, вилоятлар ва Тошкент шаҳридаги бўлинмалари) амалга оширади. ОАВ чиқарувчи юридик шахсни (хусусий корхона, масъулияти чекланган жамият ва ҳоказо ташкилий-ҳуқуқий шаклларда тузиладиган) давлат рўйхатидан ўтказишни маҳаллий ҳокимият органлари амалга оширади. Бунда босма нашрни чиқариш учун таҳририят алоҳида юридик шахс сифатида, ёхуд ишлаб турган юридик шахснинг таркибий бўлинмаси сифатида (муассис, ношир, тарқатувчи, реклама агентлиги ва ҳоказо) ташкил этилиши мумкин.
ОАВларни давлат рўйхатидан ўтказиш масалалари Вазирлар Маҳкамасининг 2006 йил 11 октябрдаги 214-сон қарори билан тасдиқланган "Ўзбекистон Республикасида оммавий ахборот воситаларини давлат рўйхатидан ўтказиш тартиби тўғрисида низом" билан тартибга солинади.
Босма ОАВларини давлат рўйхатидан ўтказиш қуйидагича амалга оширилади:
а) Ўзбекистон Матбуот ва ахборот агентлиги:
- асосан Ўзбекистон Республикасининг барча ҳудудларида, унинг ташқарисида, икки ва ундан кўп вилоятлар (Қорақалпоғистон Республикаси, Тошкент шаҳри) ҳудудларида тарқатишга мўлжалланган даврий босма нашрларни);
- ахборот агентликларини;
- оммавий ахборот воситаларининг маҳсулотлари электрон кўринишда тарқатиладиган бошқа турларини давлат рўйхатидан ўтказади;
б) Қорақалпоғистон Республикаси Матбуот ва ахборот агентлиги, вилоятлар ва Тошкент шаҳар матбуот ва ахборот бошқармалари - асосан бир вилоят (Қорақалпоғистон Республикаси, Тошкент шаҳри) ҳудудида тарқатишга мўлжалланган даврий босма нашрларни давлат рўйхатидан ўтказади.
Босма оммавий ахборот воситаларини давлат рўйхатидан ўтказиш учун муассис ёки у ваколат берган шахс рўйхатдан ўтказувчи органга белгиланган шаклда ёзма ариза беради, унда қуйидагилар кўрсатилиши керак:
- муассис тўғрисида маълумотлар;
- оммавий ахборот воситасининг номи, тили ва тури;
- мақсади ва вазифалари;
- ихтисослашуви;
- тарқатилиш ҳудуди.
ОАВ тўғрисидаги қонун муассисга аризада молиявий манбаларни, нашрнинг даврийлигини ва оммавий ахборот воситасининг кутилаётган энг катта ҳажмини; манзилини (почта манзилини), таҳририят ҳақидаги бошқа маълумотларни; муассис ва таҳририят бошқа оммавий ахборот воситаларига муассислиги, ишончли бошқарувчилиги, ноширлиги, тарқатувчилиги ҳақидаги маълумотларни кўрсатиш мажбуриятини юклайди.
Аризага қуйидаги ҳужжатлар илова қилинади:
- белгиланган тартибда тасдиқланган таҳририят уставининг (низомининг) нусхаси;
- таъсис шартномаси;
- белгиланган миқдордаги рўйхатдан ўтказиш йиғимининг тўланганлиги ҳақидаги банк тўлов ҳужжати.
Агар муассис бир киши бўлса, унда рўйхатдан ўтказувчи органга тақдим этиладиган аризага таҳририятнинг устави (низоми) ва банк тўлов ҳужжати илова қилинади.
Оммавий ахборот воситаларини давлат рўйхатидан ўтказганлик учун қуйидаги миқдорларда рўйхатдан ўтказиш йиғими ундирилади:
         
	Оммавий ахборот воситасининг тури
	Рўйхатдан ўтказиш йиғими миқдори

	Даврий босма нашрлар (газеталар, журналлар, ахборотномалар, бюллетенлар, альманахлар ва бошқалар)
 
	энг кам иш ҳақининг
25 баравари миқдорида

	Теле-, радио-, видео-, кинохроникал дастурлар, ахборот агентликлари 
	энг кам иш ҳақининг
30 баравари миқдорида


	Маҳсулотлари Интернет умумжаҳон тармоғи орқали тарқатиладиган оммавий ахборот воситалари (газеталар, журналлар, ахборотномалар, бюллетенлар, альманахлар, теле-, радио-, видео-, кинохроникал дастурлар ва бошқалар)
 
	энг кам иш ҳақининг
1 баравари миқдорида

	Асосан болалар, ўсмирлар, ногиронлар учун мўлжалланган ҳамда таълим ва маданий-маърифий йўналишдаги оммавий ахборот воситалари (газеталар, журналлар, буклетлар, теле-, радио-, видео-, кинохроникал дастурлар ва бошқалар)

	энг кам иш ҳақининг
5 баравари миқдорида

	Реклама учун мўлжалланган оммавий ахборот воситалари (рекламага ихтисослашган газеталар, журналлар, ахборотномалар, бюллетенлар, альманахлар, теле-, радио-, видео-, кинохроникал дастурлар ва бошқалар)

	энг кам иш ҳақининг
50 баравари миқдорида


	Бошқа турдаги оммавий ахборот воситалари (маҳсулотлари электрон кўринишда тарқатиладиган оммавий ахборот воситалари)
 
	энг кам иш ҳақининг
25 баравари миқдорида



           
Қорақалпоғистон Республикаси Матбуот ва ахборот агентлиги, вилоятлар ва Тошкент шаҳар матбуот ва ахборот бошқармалари томонидан амалга ошириладиган оммавий ахборот воситасини давлат рўйхатидан ўтказганлик учун юқорида келтирилган белгиланган рўйхатдан ўтказиш йиғимининг 70 фоизи миқдорида йиғим ундирилади.
Оммавий ахборот воситаларини давлат рўйхатидан ўтказиш ва қайта рўйхатдан ўтказиш учун ундириладиган йиғимнинг 50%и рўйхатдан ўтказувчи орган ҳисобрақамига, қолган қисми Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожлантириш жамоат фонди ҳисобрақамига йўналтирилади.
Оммавий ахборот воситаси унга давлат рўйхатидан ўтказиш тўғрисидаги гувоҳнома топширилгандан кейин рўйхатдан ўтган ҳисобланади.
ОАВлар тўғрисидаги Қонун 22-моддасининг 1-қисмига мувофиқ ОАВларни қуйидаги ҳолларда давлат рўйхатидан ўтказиш ва қайта рўйхатдан ўтказиш рад этилиши мумкин, агар:
- оммавий ахборот воситасининг мақсад ва вазифалари қонунчиликка зид бўлса;
- агар оммавий ахборот воситасини рўйхатдан ўтказиш ҳақидаги ариза мазкур Қонунга мувофиқ оммавий ахборот воситасини таъсис этиш ҳуқуқига эга бўлмаган юридик ёки жисмоний шахс номидан берилган бўлса;
- оммавий ахборот воситасини рўйхатдан ўтказиш ҳақидаги аризадаги маълумотлар ҳақиқатга тўғри келмаса;
- илгари айнан шу ном остида ёки адаштириш даражасида ўхшаш номда оммавий ахборот воситаси рўйхатга олинган бўлса.
Оммавий ахборот воситасини рўйхатдан ўтказиш рад этилганда аризачига қарор чиқарилгандан кейин ўн кун ичида рад этиш асослари кўрсатилган ҳолда ёзма хабарнома жўнатилади. Муассис рўйхатдан ўтказувчи органнинг оммавий ахборот воситасини рўйхатдан ўтказишни рад этиш ҳақидаги қарори устидан судга шикоят қилиши мумкин.
Таҳлил шуни кўрсатадики, Оммавий ахборот воситалари тўғрисидаги Қонун ва Вазирлар Маҳкамасининг 2006 йил 11 октябрдаги 214-сон қарори билан белгиланган талаблар ва меъёрларни тўлиқ бажармаслик сабабли босма ОАВларини давлат рўйхатидан ўтказиш пайтида кўп хатоларга йўл қўйилади. Энг кўп такрорланадиган хатоларга қуйидагиларни киритиш мумкин:
- рўйхатдан ўтказувчи органда оммавий ахборот воситасини давлат рўйхатидан ўтказиш учун аризани муассис ёки у ваколат берган шахс томонидан нотўғри/чала расмийлаштириш;
- аризанинг Оммавий ахборот воситалари тўғрисидаги Қонун ва Вазирлар Маҳкамасининг 2006 йил 11 октябрдаги 214-сон қарори 1-иловасидаги шакл талабларига номувофиқлиги;
- давлат рўйхатидан ўтказиш тўғрисидаги аризага илова қилинадиган зарур таъсис ҳужжатларини тўлиқ ҳажмда тақдим этмаслик (таҳририят устави /низоми/нинг белгиланган тартибда тасдиқланган нусхаси; таъсис шартномаси; белгиланган миқдорда рўйхатдан ўтказиш йиғими тўланганлиги ҳақидаги банк тўлов ҳужжати).
Таҳририятни юридик шахс сифатида маҳаллий ҳокимият органларида давлат рўйхатидан ўтказиш хабардор қилиш тамойилига асосланади ва Ўзбекистон Республикаси Президентининг 2006 йил 24 майдаги ПҚ-357-сон қарори билан тасдиқланган "Тадбиркорлик субъектларини давлат рўйхатига олишнинг хабардор қилиш тартиби тўғрисидаги низом"га мувофиқ рўйхатдан ўтказиш учун зарур ҳужжатлар рўйхатдан ўтказувчи органга тақдим этилганидан кейин 2 иш куни мобайнида кўриб чиқилади.

ОАВларнинг ноширлик фаолиятини лицензиялаш. Босма ОАВ давлат рўйхатидан ўтказилган бўлса, ўз нашрини (газета, журнал) чиқариш учун лицензия талаб қилинмайди. Ўзбекистон Республикасининг "Ноширлик фаолияти тўғрисида" Қонунининг 6-моддасига мувофиқ, агар босма ОАВ таҳририяти ноширлик фаолиятини амалга оширмоқчи (яъни, қўшимча босма маҳсулот, масалан, китоблар чиқармоқчи) бўлса, у бунга фақат ноширлик фаолияти учун лицензия олгандан кейин киришиши мумкин. Бундай лицензияни олиш тартиби Ўзбекистон Республикаси Вазирлар Маҳкамасининг 2004 йил 11 июндаги 275-сон қарори билан тасдиқланган "Ноширлик фаолиятини лицензиялаш тўғрисида низом" асосида белгиланади.
Лицензиялар бериш ва уларни бекор қилиш, уларнинг амал қилишини тугатиш ҳақидаги қарорлар Вазирлар Маҳкамасининг Ноширлик фаолиятини лицензиялаш бўйича комиссияси томонидан қабул қилинади. Ўзбекистон Матбуот ва ахборот агентлиги Комиссиянинг ишчи органи вазифаларини бажаради. Лизенцияларга юридик шахслар даъвогарлик қилишлари мумкин. Ноширлик фаолиятини амалга ошириш ҳуқуқини берувчи лицензиялар 5 йил муддатга берилади.


2.2. ТАҲРИРИЯТ ВА УНИНГ БОСМА НАШРИНИНГ
ҲУҚУҚИЙ МАҚОМИ

ОАВлар тўғрисидаги қонунга мувофиқ таҳририят ва унинг босма нашрининг (газета, журнал) ҳуқуқий мақомини фарқлаш керак. Бу тушунчаларнинг ҳар бири ўз вазифасига ва ўз хусусиятларига эгадир.
Газета, журнал оммавий ахборотни даврий тарқатиш шаклини ифодаловчи оммавий ахборот воситаси - даврий босма нашр ҳисобланади. Газета таҳририяти эса оммавий ахборот воситасини ишлаб чиқарадиган ва чоп эттирадиган ташкилот, муассаса, корхонадир. ОАВ тўғрисидаги Қонунга мувофиқ юридик шахс ёки юридик шахснинг оммавий ахборот воситасини чоп этадиган таркибий бўлинмаси таҳририят бўлиши мумкин.

Медиабизнесни олиб боришнинг ташкилий-ҳуқуқий шакллари. Ўзбекистон Республикасининг "Оммавий ахборот воситалари тўғрисида"ги Қонуни 15-моддаси иккинчи қисмига мувофиқ ОАВ таҳририяти қонунчиликда белгиланган исталган ташкилий-ҳуқуқий шаклда тузилиши мумкин. Таҳририятнинг ташкилий-ҳуқуқий шаклини танлаш ҳақидаги қарорни юридик шахс сифатида мулк эгаси қабул қилади. Босма ОАВ таҳририяти юридик шахс мақоми билан, хусусий корхона, масъулияти чекланган ёки қўшимча масъулиятли жамият, унитар корхона, очиқ ёки ёпиқ турдаги акциядорлик жамияти, шунингдек, бошқа ташкилий-ҳуқуқий шаклларда тузилиши ва рўйхатдан ўтказилиши мумкин.

Хусусий корхона. Ўзбекистон Республикасида мулкдор - бир жисмоний шахс томонидан тузилган ва бошқариладиган тижорат ташкилоти хусусий корхона ҳисобланади. Хусусий корхона ўз мажбуриятлари бўйича ўзига тегишли бор мол-мулк билан жавоб беради. Хусусий корхона мулкдори қонунчиликка мувофиқ корхонанинг мол-мулки етарли бўлмаганда хусусий корхонанинг мажбуриятлари бўйича ўзига тегишли мулк билан субсидиар жавобгар бўлади. Хусусий корхонанинг устав жамғармаси бўлинмасдир, унинг миқдорини мулкдорнинг ўзи белгилайди.

Масъулияти чекланган жамият (МЧЖ). Бир ёки бир неча шахс томонидан таъсис этилади. МЧЖнинг устав жамғармаси улушларга бўлинади, уларнинг миқдорлари таъсис ҳужжатлари билан белгиланади. МЧЖ иштирокчилари унинг мажбуриятлари учун жавоб бермайдилар ва ўзларининг устав жамғармасига киритган улушлари доирасида жамият фаолияти билан боғлиқ зарар хатарини ўз зиммаларига оладилар. МЧЖ иштирокчиларининг сони элликтадан ошмаслиги керак. МЧЖ иштирокчилари устав жамғармасига киритган ўз улушларига мутаносиб жавобгар бўладилар, қарорлар қабул қилишда қатнашадилар ва даромад оладилар.

Акциядорлик жамияти (АЖ) - устав жамғармаси тенг номинал қийматдаги муайян сондаги акцияларга бўлинган жамият. АЖ иштирокчилари (акциядорлар) унинг мажбуриятлари бўйича жавоб бермайдилар ва ўзларига тегишли акциялар қиймати доирасида жамият фаолияти билан боғлиқ зарарлар хатарини ўз зиммаларига оладилар. АЖ очиқ ёки ёпиқ турда бўлиши мумкин.

Очиқ акциядорлик жамияти (ОАЖ) - иштирокчилари уларга тегишли бўлган акцияларни бошқа акциядорларнинг розилигисиз эркин тасарруф қила оладиган АЖ. ОАЖ чиқарилаётган акцияларга очиқ обуна ўтказиш ва уларни эркин сотувга чиқариш ҳуқуқига эгадир. ОАЖ ҳар йили ҳамма билиши учун йиллик ҳисобот, бухгалтерия баланси ва молиявий натижалар тўғрисидаги ҳисоботни чоп этиши шарт. ОАЖ устав фондининг энг кам миқдори - жамият рўйхатга олинган санада Ўзбекистон Республикаси Марказий банкининг курси бўйича 50 000 АҚШ долларига эквивалент сумма.

Ёпиқ акциядорлик жамияти (ЁАЖ) - акциялари фақат ўзининг муассислари ёки олдиндан белгиланган кишилар доирасида тақсимланадиган АЖ. Ўз акциясини сотмоқчи бўлган ЁАЖ акциядори уларни жамиятнинг бошқа акциядорларига ёки жамиятнинг ўзига таклиф қилиши шарт. Агар жамиятнинг иштирокчилари ва жамиятнинг ўзи акцияларни сотиб олишни рад қилишса, бу ҳолда акциядор жамият розилиги билан акцияларни учинчи шахсларга сотиш ҳуқуқига эга бўлади. Ёпиқ акциядорлик жамияти устав жамғармасининг энг оз миқдори - белгиланган энг кам иш ҳақининг 200 бараварига тенг. Ёпиқ акциядорлик жамияти муассисларининг энг оз миқдори уч кишидан иборат бўлади. Ёпиқ акциядорлик жамияти аъзоларининг сони эллик кишидан кўп бўлиши мумкин эмас.

Унитар корхона. Мулк эгаси томонидан унга мулкдорлик ҳуқуқи берилмаган тижорат ташкилоти унитар корхона деб ҳисобланади. Унитар корхона мол-мулки бўлинмасдир ва у улушларга (ҳисса, пай) қараб тақсимланиши (жумладан корхона ходимлари ўртасида) мумкин эмас. Унитар корхона мол-мулки унга хўжалик юритиш ёки тезкор бошқариш ҳуқуқида тегишли бўлади. Унитар корхона ўз мажбуриятлари бўйича ўзига тегишли жами мол-мулк билан жавоб беради ва мулкдорнинг мажбуриятлари учун ўз мол-мулки билан жавоб бермайди.
Таҳририятнинг ташкилий-ҳуқуқий шаклини танлаш қуйидагиларга боғлиқ:
- бизнеснинг тури ва унинг миқёсига;
- бўлғуси ишбилармон шерикларнинг сонига, улар ҳар бирининг иштироки ва масъулияти даражасига;
- тасарруфда мавжуд маблағлар ва қонун билан белгиланган устав жамғармаси миқдорига;
- шериклардан ҳар бирининг устав жамғармасидаги улуши миқдорига;
- саналган юридик шакллардан ҳар бирининг хусусиятларига.
Ўзбекистонда босма ОАВлари ташкил қилиш амалиётида хусусий корхона, масъулияти чекланган жамият ва ёпиқ акциядорлик жамияти каби ташкилий-ҳуқуқий шакллар энг кўп қўлланилади. Бу шаклларнинг ҳар бири ўз хусусиятларига эга. Бу ташкилий-ҳуқуқий шакллардан ҳар бирининг афзалликлари ва камчиликларини батафсил кўриб чиқамиз.


Хусусий корхона

Афзалликлари:
- Бизнесни бошқаришнинг оддийлиги;
- Таъсис ҳужжатларини (фақат устав) тайёрлаш ва корхонани давлат рўйхатидан ўтказиш жуда оддий;
- Устав жамғармасининг миқдори корхона мулкдори томонидан белгиланади;
- Солиқлар ва бошқа мажбурий тўловларни тўлагандан кейин қоладиган фойда унинг мулкдори тасарруфига келиб тушади ва қўшимча солиққа тортилмайди.


Камчиликлари:
- Муассис ўз корхонасининг мажбуриятлари бўйича ўзига тегишли жами мол-мулк билан жавоб беради;
- "Хусусий корхона тўғрисида"ги Қонунга мувофиқ (15-модда, 7-хатбоши) хусусий корхона мулкдори ўзига тегишли корхонани яккабошчилик асосида ўзи бошқариши лозим. Яъни, ҳатто агар у корхонани бошқаришнинг жорий масалаларини ишга ёлланган директор ўринбосарига топширган тақдирда ҳам, корхонани бошқариш масъулияти унинг зиммасида қолади.


Масъулияти чекланган жамият

Афзалликлари:
- Ҳар бир иштирокчининг моддий жавобгарлиги унинг жамият устав жамғармасидаги улуши суммаси билангина чегараланган;
- Устав жамғармасининг энг оз миқдори энг кам иш ҳақининг 50 бараварига тенг;
- Бизнесни ишга ёлланган ижрочи директор орқали юритиш имконияти бор.


Камчиликлари:
- Кредитлаш ва битимлар тузиш имкониятининг чекланганлиги (чунки масъулият корхона устав жамғармасининг миқдори билан белгиланади).


Ёпиқ акциядорлик жамияти

Афзалликлари:
- Сармояларнинг бирлашуви;
- Устав сармояси ЁАЖ аъзоларининг бадалларидан иборат;
- Масъулият акциядорларга тегишли мол-мулк билан чекланган.


Камчиликлари:
- Устав жамғармасининг энг оз миқдори - энг кам иш ҳақининг 200 бараварига тенг (2008 йил 1 апрелдан - 4 173 000 /тўрт миллион бир юз етмиш уч минг/ сўм);
- Акцияларни бошқа шахсларга бериш фақат бошқа акциядорлар билан келишилган ҳолда амалга оширилиши мумкин.
Юқорида саналган ташкилий-ҳуқуқий шаклларнинг бирида барпо этилиб, таҳририят ўз фаолиятини хўжалик жиҳатидан таъминлаш масалалари билан мустақил ва бевосита шуғулланиши, шартнома ва низоларда тараф сифатида чиқиши, ҳисоб-китобларда мустақил иштирок этиши мумкин. Шу билан бирга, хўжалик соҳасида мустақиллиги муайян мажбуриятларни - рўйхатдан ўтказувчи органда давлат рўйхатидан ўтишни, солиқ инспекцияси ва статистика органларида ҳисобга туришни, банкда ҳисобрақамлар очишни, бухгалтерия ҳисобини мустақил юритишни, асосийси эса, таҳририят қабул қилган барча қарорлар ва амалга оширган ҳаракатлар учун мустақил иқтисодий ва юридик жавобгарликни назарда тутади.


2.3. ТАҲРИРИЯТНИНГ ИҚТИСОДИЙ ЖАВОБГАРЛИГИ

Хўжалик юритишнинг бозор шароитларида ОАВ таҳририятларининг, ёлғон ёки туҳматдан иборат ахборот тарқатганлик учун шахсан материаллар муаллифларининг ва уни чоп этганлик учун муҳаррирларнинг иқтисодий жавобгарлиги муаммоси энг муҳим қоидалардан биридир. "Оммавий ахборот воситалари тўғрисида"ги Қонуннинг 6-моддасида ОАВ эркинлигини суиистеъмол қилишга йўл қўймаслик ҳолатлари белгиланган. Хусусан, оммавий ахборот воситалари орқали фуқароларнинг шаъни ва қадр-қимматини ёки ишчанлик обрўсини таҳқирлаш, уларнинг шахсий ҳаётига аралашиш тақиқланади. Бунда гап масаланинг ахлоқий-этик томонидагина эмас. Бундай ҳуқуқбузарликлар таҳририят бюджети учун ғоятда салмоқли бўлган молиявий санкцияларни қўллашга олиб келиши мумкин.
Фуқаролик кодексининг 100-моддасига мувофиқ фуқаро ёки юридик шахс ўзининг шаъни, қадр-қиммати ёки ишчанлик обрўсига путур етказувчи маълумотлар юзасидан, башарти бундай маълумотларни тарқатган шахс уларнинг ҳақиқатга тўғри келишини исботлай олмаса, суд йўли билан раддия талаб қилишга ҳақли.
Юридик ва жисмоний шахсларнинг оммавий ахборот воситаларида чоп этилган ҳақиқатга мос келмайдиган маълумотларга раддия талаб қилиш ҳуқуқи "Оммавий ахборот воситалари тўғрисида"ги Қонуннинг 34-моддасида ҳам низоларни судгача ҳал қилиш доирасида мустаҳкамланган. Чунончи, чоп этилган материал натижасида ҳуқуқлари ва қонуний манфаатлари бузилган юридик ва жисмоний шахслар мазкур ОАВда раддия ёки жавоб чоп этиш ҳуқуқига эгадирлар. Раддия ёки жавоб махсус рукн остида, жавоб босиб чиқарилишига сабаб бўлиб хизмат қилган материал жойлаштирилган саҳифада чоп этилиши керак. Уни газетларда чоп этишнинг мажбурий муддати раддия ёки жавоб олинган кундан бошлаб бир ой мобайнида деб белгиланган, бошқа даврий нашрларда раддия кейинги сонда чоп этилиши керак. Агар юридик ва жисмоний шахсларнинг нотўғри маълумотларни рад қилиш ҳуқуқи амалга оширилса, нотўғри ахборотни тарқатиш оқибатлари бартараф этилади ва судга мурожаат қилиш предмети қолмайди.
Ўзбекистон Республикаси Олий суди Пленумининг 1992 йил 19 июндаги "Фуқаролар ва ташкилотларнинг шаъни, қадр-қиммати ва ишчанлик обрўсини ҳимоя қилиш тўғрисидаги қонун ҳужжатларининг суд томонидан қўлланиш амалиёти ҳақида" 5-ПЛ-92-сон қарорининг 9-бандига кўра шаън, қадр-қиммат ва ишчанлик обрўсини жамоат фикри ёки айрим фуқаролар фикрида қонунлар, жамиятнинг ахлоқий қоидалари нуқтаи назаридан камситадиган маълумотлар доғ туширувчи маълумотлар ҳисобланади. Бунда ишдаги камчиликлар, жамоат жойида, жамоа, турмушдаги хулқ-атвор танқидининг воқеликка тўғри келадиган маълумотларини рад этиш тўғрисидаги талаблар асосли деб тан олиниши мумкин эмас.
Ишни судга тайёрлаш тартибида иш бўйича тегишли жавобгарларни аниқлаш пайтида, агар аризада оммавий ахборот воситаларида тарқатилган маълумотларга раддия бериш талаби кўрсатилган бўлса, бундай жавобгарлар сифатида муаллиф ва тегишли оммавий ахборот органи жалб этилади. Маълумотлар расмий хабарлардан келиб чиққан ҳолларда ("Оммавий ахборот воситалари тўғрисида"ги Қонуннинг 40-моддаси) суд биринчи бўлиб ёлғон маълумотлар тарқатган шахсни ҳам жавобгар сифатида ишга жалб этиши мумкин, бош муҳаррир ва журналист эса мазкур вазиятда ОАВда воқеликка тўғри келмайдиган материалларни тарқатганлик учун жавобгар бўлмайдилар.
Агар доғ туширувчи маълумотлар фуқаролик процессуал ҳуқуқий лаёқат берилмаган деворий ёки кўп нусхали газетада босилган бўлса, босилган материалларнинг муаллифи билан бир қаторда газетани нашр этувчи органи ҳисобланган ташкилот ҳам жавобгар бўлади.
Ўзбекистон Республикасининг Маъмурий жавобгарлик тўғрисидаги кодексида фуқароларнинг шахси, ҳуқуқ ва эркинликларига, мулк, давлат ва жамоат тартиби, табиий муҳитга тажовуз қиладиган ғайриқонуний, айбли (қасддан ёки эҳтиётсизлик билан) ҳаракатлар ёки ҳаракатсизлик учун маъмурий жавобгарлик назарда тутилган. Туҳмат, яъни била туриб ёлғон, бошқа бир шахсни шарманда қилувчи уйдирмаларни тарқатиш энг кам иш ҳақининг йигирма бараваридан олтмиш бараваригача миқдорда жарима солишга сабаб бўлади (МЖТКнинг 40-моддаси). Шахснинг шаъни ва қадр-қимматини қасддан камситиш - ҳақорат қилиш - ЭКИҲнинг йигирма бараваридан қирқ бараваригача миқдорда жарима солиш билан жазоланади (МЖТКнинг 41-моддаси). Кўрсатилган ҳуқуқбузарликлар учун Кодексда назарда тутилган маъмурий жавобгарлик, агар ушбу ҳуқуқбузарликлар ўз хусусиятига кўра жиноий жавобгарликка олиб келмаса, бошланади.
Жиноят кодексига мувофиқ бундай ҳаракатлар қуйидагича жазоланади:
- нашр қилиш ёки бошқача усулда кўпайтирилган матнда ёхуд оммавий ахборот воситалари орқали туҳмат қилиш - энг кам ойлик иш ҳақининг икки юз бараваридан тўрт юз бараваригача миқдорда жарима ёки икки йилдан уч йилгача ахлоқ тузатиш ишлари ёхуд олти ойгача озодликдан маҳрум этиш билан (ЖК 139-моддасининг иккинчи қисми);
- нашр қилиш ёки бошқача усулда кўпайтирилган матнда ёхуд оммавий ахборот воситалари орқали ҳақорат қилиш - ЭКИҲнинг икки юз бараваридан тўрт юз бараваригача миқдорда жарима ёки бир йилдан икки йилгача ахлоқ тузатиш ишлари билан (ЖК 140-моддасининг иккинчи қисми).
Бироқ шуни унутмаслик лозимки, суд муҳокамаси ҳолатида оммавий ахборот воситалари томонидан унинг ҳуқуқлари ёки қонун билан қўриқланадиган манфаатларини поймол қилган маълумотлар эълон қилинган фуқаро ёки ишчанлик обрўси бадном қилинган юридик шахс бундай маълумотларга раддия бериш билан бир қаторда, уларни тарқатиш билан етказилган зарарлар ва маънавий зарарни қоплашни талаб қилишга ҳақли бўлади.
ЎзР Олий суди Пленумининг 2000 йил 28 апрелдаги "Маънавий зарарни компенсациялаш тўғрисидаги қонун ҳужжатларини қўллашнинг баъзи масалалари тўғрисида" 7-сон қарорида белгиланишича, воқеликка тўғри келмайдиган маълумотларни тарқатиш билан етказилган маънавий зарар бундай муълумотларни тўплаган шахсдан ундирилиши керак, агар ушбу маълумотлар маълумотнома, маъруза ва бошқа ҳужжатларга киритилган ва гуруҳ (комиссия) томонидан маъқулланган бўлса, маънавий зарар ушбу гуруҳнинг ҳар бир иштирокчисидан ундирилиши керак (7-банд).
Бундан ташқари, Фуқаролик кодексининг 163-моддасига кўра шахсий номулкий ҳуқуқларни ва бошқа номоддий бойликларни ҳимоя қилиш ҳақидаги талабларга даъво муддати жорий қилинмайди. Зарар ор-номус, қадр-қиммат ва ишчанлик обрў-эътиборини ҳақоратловчи маълумотларни тарқатиш туфайли етказилган бўлса, маънавий зарар уни етказувчининг айбидан ва қопланиши керак бўлган мулкий зарардан қатъи назар, қопланади (ФКнинг 1021-1022-моддалари).
Фуқаролик кодекси 989-моддасининг 1-қисмига мувофиқ юридик шахс ўз ходими меҳнат (хизмат, лавозим) мажбуриятларини бажариб турган вақтида етказган зарарни қоплаши шарт. Қонуннинг кўрсатилган қоидаси маънавий зарар етказилган ҳолларга ҳам татбиқ этилади.
Ходим (журналист) ва иш берувчи (бош муҳаррир, муассис)нинг ўзаро муносабатларини Ўзбекистон Республикасининг Меҳнат кодекси тартибга солади. Чунончи, МКнинг 198-моддасига кўра ходим иш берувчига бевосита етказилган ҳақиқий зарарни тўлаши шарт. Бевосита етказилган ҳақиқий зарар деганда иш берувчининг мавжуд мол-мулки (шу жумладан иш берувчи учинчи шахслардан ижарага олган мол-мулк) амалда камайганлиги ёки ёмон ҳолатга келганлиги, шунингдек иш берувчининг ортиқча тўловлар қилиш зарурати тушунилади.
Ходим иш берувчига бевосита етказилган ҳақиқий зарар учун ҳам, иш берувчи бошқа шахсларга етказилган зарарни тўлаши натижасида келиб чиққан зарар учун ҳам моддий жавобгар бўлади.
Амалдаги қонун ҳужжатларида иш берувчига зарар етказилган чоғдаги аниқ ҳолатларни ҳисобга олиб, айбдор ходимдан зарарни ундиришдан қисман ёки тўлиқ воз кечиш ҳуқуқи берилган. Лекин бундай ҳолда етказилган зарар корхона фойдаси ҳисобидан қопланади (МКнинг 200-моддаси).
Шу сабабли таҳририят ишини ташкил этаётганда таҳририят ва ҳар бир журналистнинг ўқувчи олдидаги жавобгарлигини ва ҳаддан ташқари қимматга тушадиган эҳтимолий хатоларни унутмаслиги жуда муҳимдир.


2.4. БОСМА ОАВЛАРИ СОҲАСИДА
ИНТЕЛЛЕКТУАЛ МУЛКНИ МУҲОФАЗА ҚИЛИШ

Босма ОАВларида интеллектуал мулкни муҳофаза қилиш масалалари Ўзбекистон Республикасининг "Муаллифлик ҳуқуқи ва турдош ҳуқуқлар тўғрисида"ги Қонуни билан тартибга солинади.
Оммавий ахборот соҳасида фуқаролик ҳуқуқлари объектларининг икки тури билан доимо ишлашга тўғри келади: мулк ҳуқуқи объекти сифатида ахборот билан ва мутлақ ҳуқуқларнинг (интеллектуал мулк) объекти сифатида асарлар билан. Агар даврий босма нашрларда учрайдиган муаллифлик ҳуқуқи объектларини тизимга солишга уринилса, қуйидагиларни ажратиш мумкин:
а) таҳририятларнинг штатдаги ходимлари яратган бадиий асарлар (хизмат асарлари);
б) штатдан ташқари мухбирлар ва чет муаллифларнинг бадиий асарлари;
в) фотография ва тасвирий санъат асарлари (расмлар, карикатуралар);
г) нашрни саҳифалаш ва босмахонада безашнинг бошқа унсурлари.
"Муаллифлик ҳуқуқи ва турдош ҳуқуқлар тўғрисида"ги Қонун 8-моддасида ҳуқуқий ҳимоя оддий матбуот ахбороти тусидаги кундалик янгиликларга доир ва жорий воқеалар ҳақидаги хабарларга татбиқ қилинмаслиги борасида аниқ кўрсатмалар мавжуд.
Расмий ахборотнинг имкон борича янада кенг тарқалиши зарурлигидан келиб чиқиб ҳамда "инсон ва фуқаро ҳуқуқлари, эркинликлари ва мажбуриятларига дахлдор бўлган исталган меъёрий-ҳуқуқий ҳужжатлар, агар улар умумий танишув учун расман эълон қилинмаган бўлса, қўлланилиши мумкин эмас"лигини ҳисобга олиб, Қонун "қонунлар, қарорлар ва шу кабилар"ни, шунингдек, уларнинг расмий таржималарини муаллифлик ҳуқуқи объектларидан чиқариб ташлайди. Бундан ана шундай матнларнинг ОАВларда чоп қилиниши муаллифлик ҳуқуқи белгилайдиган чеклашларнинг йўқлиги маъносида эркинлиги келиб чиқади.
Интервью эса бошқа гап. Қонунга мувофиқ: "Ёзиб олишга муаллифлик ҳуқуқи интервью берган шахсга ва интервью ўтказувчи ва ҳаммуаллиф сифатида уни ёзиб олувчи шахсга, агар улар ўртасидаги келишув билан бошқача ҳолат назарда тутилмаган бўлса, тегишлидир". Ундан фойдаланиш ҳуқуқи журналистга ва интервью берган шахсга биргаликда тегишлидир. Шу сабабли интервьюни интервью берган шахснинг розилиги билангина эълон қилишга йўл қўйилади. Яхшиси бундай розиликни матн остига қўйилган интервью берган шахснинг имзоси билан тасдиқлаш керак.
Даврий нашрларни яратишга таҳририятнинг катта ижодий меҳнати сарф бўлади. Шу сабабли уларга нашр борасида мутлақ ҳуқуқларнинг берилиши умуман ўзини оқлайди. Қонунга мувофиқ, фақат ҳуқуқ эгаси асарларни эркин кўчириб босишни тақиқлаши мумкин. Тақиқ шакли ҳар хил бўлиши мумкин. Масалан, "Солиқ ва божхона хабарлари" газетасининг ҳар бир сонида қуйидаги эълон берилади: "Солиқ ва божхона хабарлари"да эълон қилинган материалларни тўла ёки қисман кўчириб олиш, электрон ва бошқа воситаларда кўпайтиришга фақат "СБХ" таҳририяти билан шартнома асосида йўл қўйилади".
"Муаллифлик ҳуқуқи ва турдош ҳуқуқлар тўғрисида"ги Қонуни бу қоидаларни аниқлаштиради, қуйидаги қоидаларга риоя қилган ҳолда кўчирма олишнинг ҳуқуқий тўғрилигини кўрсатади:
а) кўчирма келтирилаётган асарнинг муаллифи ва олинган ўзлашма манбаи албатта кўрсатилиши керак;
б) илмий, тадқиқий, баҳслашув, танқид ва ахборот мақсадларидагина кўчирма келтиришга йўл қўйилади;
в) кўчирма ҳажми кўчирма келтириш мақсадини оқлаши керак.


2.5. ТАҲРИРИЯТДАГИ МЕҲНАТ МУНОСАБАТЛАРИ

2.5.1. Босма ОАВларида кадрларни танлаш
 ва жой-жойига қўйишнинг хусусиятлари

Журналист кадрларни танлаш, жамоанинг мақбул таркибини белгилашда бош муҳаррир ва кадрлар бўйича менежер муҳим роль ўйнайдилар. Нашрни тайёрлаш ва чиқариш учун қанча ходим талаб қилиниши кераклиги хусусидаги саволга жавоб бериб, ОАВ муассиси ва жамоа раҳбари ушбу иккинчи саволга: таҳририятга қандай ходимлар, қандай журналистик, техник ва тижорий ихтисосликларнинг вакиллари зарур деган саволга жавоб топишлари керак.
Таҳририятларнинг штатдаги ходимлари сони ва таркиби ўз уставига мувофиқ таҳририятнинг ўзи томонидан тузилган штатлар жадвали билан белгиланади. Штатлар жадвали таркибий бўлинмалар, лавозимлар рўйхати, штат бирликлари миқдори, мансаб маошлари, устамалар ва иш ҳақининг ойлик фонди тўғрисидаги маълумотларни ўз ичига олади. У таҳририят раҳбари ёки у ваколат берган шахс буйруғи билан тасдиқланади. Штатлар жадвалига ўзгартишлар таҳририят раҳбари ёки у ваколат берган шахснинг буйруғига мувофиқ киритилади.
Турли хилдаги нашрлар таҳририятларининг таркиблари кўп жиҳатдан фарқланади. Агар, масалан, ижтимоий-сиёсий гезатага репортёрлар, иқтисодчи журналистлар ва сиёсат, ижтимоий ҳамда ҳуқуқий муаммолар соҳасидаги мутахассислар, шарҳловчилар ва тармоққа доир ихтисослашувнинг бошқа йўналишлари вакиллари талаб қилинса, ишбилармонлик нашрининг таҳририятига ходимларнинг бошқача таркиби керак. Унга биринчи навбатда иқтисодиётнинг турли соҳалари - молия, товар бозорлари, биржа фаолияти ва бошқа соҳалар, шунингдек реклама, статистика ва ҳоказо соҳаларга ихтисослашган журналистлар ва шундан кейингина репортёрлар зарур.
Раҳбар таҳририят жамоасини тўлдириш ва мустаҳкамлашнинг реал имкониятлари ҳамда манбаларини равшан тасаввур этиши керак.
Ушбу манбалардан бири - университетларнинг журналистика факультетлари. Уларда таҳсил олувчилар турли ОАВ таҳририятларида мослашиш учун зарур бўлган назарий тайёргарликни етарлича оладилар. Бироқ уларнинг амалий тажрибаси ва маҳорати жуда оз бўлади, шу боис уларнинг жамоада мослашуви бир оз чўзилади. Лекин мослашиб олгач, дипломли журналистларнинг катта қисми ўзларини энг яхши томондан кўрсатадилар. Бир шаҳарда нашр этиладиган ва кўпинча рақобатчи ролида чиқадиган бошқа нашрларнинг таҳририятлари таҳририят кадрларининг яна бир манбаига айланади. Мустаҳкам молиявий негизга эга бўлган нашрнинг менежери энг яхши меҳнат шароитлари - қизиқарли иш ва катта иш ҳақини кафолатлаб, ўзини қизиқтирадиган журналистни ўз таҳририятига жалб этишга уриниб кўриши мумкин.
Кичик шаҳар ва туман нашрларининг таҳририятлари учун маҳаллий олий ўқув юртларининг ижтимоий фанлар факультетлари ва фаоллар таҳририят ходимлари сафини тўлдириш манбаи бўлиб қолмоқда. Нашр фаоллари доирасида журналистларга яхши таниш бўлган, таҳририятнинг четдан қатнашиб турадиган муаллифлари бор, саводли, ёзиб турадиган кишилар: ўқитувчилар, талабалар, ҳисобчилар ва бошқаларни танлаб, уларни бўш турган лавозимларни эгаллашга таклиф қиладилар. Албатта, бу кишилар таҳририят ходимларига айланиши учун бир оз муддат ўтади, бироқ уларда камчиликларни қоплайдиган бир қатор афзалликлар мавжуд - улар маҳаллий шарт-шароитни яхши билишади, аҳоли билан мулоқотга эгалар.
Таҳририятнинг штатдаги барча ходимлари бош муҳаррир, директор ёки у ваколат берган шахс, яъни иш берувчи билан меҳнат шартномаси тузадилар. Ўзбекистон Республикасининг Меҳнат кодексига мувофиқ меҳнат шартномаси - ходим билан иш берувчи ўртасида муайян мутахассислик, малака, лавозим бўйича ишни ички меҳнат тартибига бўйсунган ҳолда тарафлар келишуви, шунингдек меҳнат тўғрисидаги қонунлар ва бошқа норматив ҳужжатлар билан белгиланган шартлар асосида ҳақ эвазига бажариш ҳақидаги келишув. Меҳнат шартномалари номуайян муддатга; муайян муддатга (беш йилдан ортиқ бўлмаган); муайян ишни бажариш вақтига мўлжаллаб тузилиши мумкин.
Бўлажак ишнинг хусусиятини, уни бажариш шартларини ҳисобга олганда номуайян муддатга шартномалар тузиш мумкин бўлмаганда муддатли меҳнат шартномалари тузилади. Шу боис иш берувчи жалб этишдан манфаатдор бўлган таҳририятнинг штатдан ташқари ходими билан муддатли шартномалар тузиш афзалроқ. Бу таҳририят раҳбарига контракт шартларини бажармаётган малакасиз, нопок ходимдан қонуний йўл билан халос бўлиш имконини беради. Зарур бўлганда шартномага қўшимча шартлар киритилади. Унда шартномани бекор қилишнинг алоҳида шартлари ҳам қайд этилиши мумкин.


2.5.2. Таҳририят ходимлари меҳнатини меъёрлаштириш

Таҳририят фаолияти ишлаб чиқариш-ижодий тусга эга, шу сабабли журналист меҳнати натижаларини баҳолаш учун меъёрлар жорий этилган.
Таҳририят амалиётида миқдорий меъёрлар кенг қўлланади. Таҳририят раҳбарлари, масалан, материаллар миқдорини ва уларнинг умумий ҳажмини бўлим ҳафта ёки чорак мобайнида топшириши керак бўлган саҳифаларда белгилайдилар. Улар ҳар бир журналист муайян вақт ичида топшириши керак бўлган материаллар ҳажмини - терилган сатрлар (белгилар) миқдорини ҳам белгилайдилар. Баъзи таҳририятларда меъёр икки қисмдан - топширилаётган материалларнинг умумий ҳажми, миқдори ва жанрларидан иборат қилиб тузилади. Охирги ҳолда меъёр журналист иши сифатини баҳолашни ҳам белгилайди. Нашрнинг навбатдаги сони учун журналист топшираётган материалнинг энг кам миқдорий меъёрини белгилаш, унинг сифат тавсифларига нисбатан юқори талабларга риоя қилинганида, жамоанинг бир маромда ишлашини таъминлаши мумкин. Одатда у таҳририят раҳбарлари ҳар бир ходимнинг ўзига хос хусусиятларини ҳисобга олмасдан белгилайдиган ўртача меъёрдир. Ҳар бир журналистнинг қобилияти ва имкониятларини ҳисобга олган ҳолда белгиланадиган якка тартибдаги меъёр анча катта самара бериши мумкин. Бундай меъёрни таҳририят ходими билан тузиладиган шартномада ҳам қайд этиш мумкин.
Таҳририят амалиётига меъёрларни жорий этиш ходимлар меҳнатининг натижаларини ҳисобга олишни ҳам тақозо этади. Агар таҳририятда ушбу мажбуриятни ходимлардан бирига топшириш имконияти бўлмаса, бу билан котибият шуғулланиши керак, чунки унинг ходимлари нашрни тайёрлаш ва чиқаришда ҳар бир журналистнинг ҳиссаси тўғрисида энг аниқ тасаввурга эгалар.
ОАВ таҳририятлари бошқа ишлаб чиқариш корхоналаридан меҳнатга ҳақ тўлаш тизимларининг хилма-хиллиги билан фарқланадилар. Таҳририят ходимларининг ҳар бир тоифаси - мухбирлар, муҳаррирлар, техник ва маъмурий ходимлар учун натижа миқдори ва сифатига боғлиқ ҳолда меҳнатга ҳақ тўлашнинг якка тартибдаги тизимини қўллаш мумкин. Чунончи, муҳаррирлар кўпинча таҳрир қилинган материалларнинг миқдори ва сифатига боғлиқ бўлмаган ҳолда белгилаб қўйилган ҳақ (маош) оладилар, мухбирлар эса, аксинча, кўпроқ ишбай меҳнат қилиб, тайёрланган материаллар учун гонорар (қалам ҳақи) ёки меҳнатга ҳақ тўлашнинг бирлаштирилган тизими бўйича - энг кам иш ҳақи миқдоридан кам бўлмаган озроқ маош ҳамда гонорарларни ҳисоблаб ёзишнинг ишлаб чиқилган ва тасдиқланган сеткаси бўйича гонорар оладилар.
ОАВ таҳририятлари техник ва маъмурий ходимларининг меҳнатига ҳақ тўлашга ҳам турли тизимлар қўлланиб, улар ходимларнинг янада унумли, сифатли меҳнат қилишини рағбатлантириш имконини беради. Бироқ амалиётнинг кўрсатишича, кўп ҳолларда таҳририятларнинг техник ва маъмурий ходимлари белгилаб қўйилган маош оладилар.


Текшириш учун саволлар

1. Ўзбекистонда босма ОАВлари фаолияти қайси қонун ҳужжатлари билан тартибга солинади?

2. Ким босма ОАВ муассиси бўла олади?

3. Янги босма ОАВ қандай қилиб ва қаерда рўйхатга олинади?

4. Бунда унинг муассисига қандай талаблар қўйилади?

5. Газета таҳририяти журналисти қандай ҳуқуқларга эга?

6. Ким ОАВ таҳририятига раҳбарлик қилади ва муассис билан муносабатларда унинг вакили бўлади?

7. Босма ОАВ таҳририятини юридик шахс шаклида рўйхатдан ўтказишнинг қандай ташкилий-ҳуқуқий шаклларини биласиз?

8. Қандай ҳолларда таҳририятнинг (журналистнинг) иқтисодий жавобгарлиги масалалари вужудга келиши мумкин ва улар қандай ҳал қилинади?

9. Босма ОАВларида интеллектуал мулкни муҳофаза қилиш масалалари Ўзбекистон Республикасининг қайси Қонуни билан тартибга солинади?

10. Таҳририят ходимлари билан иш берувчи ўртасидаги меҳнат муносабатлари қандай расмийлаштирилади?

3.1. ТАҲРИРИЯТНИНГ ИҚТИСОДИЙ МАҚСАДЛАРИ

Таҳририят корхона сифатида бозор иқтисодиёти шароитида ишлаб чиқариш ва иқтисодий мақсадларни қўзлайди.
Ишлаб чиқариш мақсадларига маҳсулот - босма нашр ишлаб чиқариш ва сотиш, ададини кўпайтириш, ўз маҳсулотининг сифатини ошириш киради.
Иқтисодий мақсадлар оборотни кўпайтириш, ликвидлиликни сақлаб қолиш, молиялаш ва оқилона инвестициялаш муаммоларини ҳал қилиш, рентабеллик ва фойда олишни оширишни ўз ичига олади. Дарвоқе, рентабеллик ва фойда олишни таҳририятнинг асосий мақсадларига киритиш мумкин.
Мазкур қўлланмада биз иқтисодий мақсадларга эътибор қаратамиз. Бунда уларни микроиқтисодиёт даражасида тадқиқ қилиб, таҳририятга кичик иқтисодий бирлик сифатида қараймиз.

Таҳририятнинг асосий иқтисодий мақсадлари:
Энг кўп оборотга эришиш. Оборот - муайян давр учун ялпи сотувлар кўрсаткичи. Уни ялпи даромад, сотувларнинг ялпи ҳажми сифатида белгилаш мумкин. Айни оборот таҳририятни бошқариш иқтисодий самарадорлигининг бошланғич кўрсаткичи ҳисобланади.
Оборотнинг мувозанатлашган таркибига эришиш. Таҳририятнинг ялпи даромади бир неча манбадан шаклланади. Иқтисодий мақсадга мувофиқлик нуқтаи назаридан олганда энг кўп тушум берадиган манбаларни ривожлантириш керак.
Харажатларни, яъни (ўз фаолияти жараёнида таҳририят сарфлаган пул суммалари) камайтириш. Харажатларни камайтиришга иқтисодий мақсад сифатида қараб, таҳририят раҳбари уларнинг ҳаммасини ишнинг объектив эҳтиёжи тақозо этганлигидан манфаатдор бўлади.
Фойдани ошириш. Фойда сотувлардан тушумнинг капитал харажатларидан ортиқча бўлган қисмидан ҳосил бўлади.
Рентабеллик харажатларнинг самарадорлиги даражасини тавсифлайди ва фойдани ушбу фойдани олиш учун қилинган харажатларга таққослаш йўли билан аниқланади.

Таҳририят иқтисодий мақсадлари бир қатор омиллар таъсирида амалга оширилади, улар қуйидагилардир:
1. Табиий ресурслар, хом ашё. Ушбу омил қоғоз, электр энергияси, иситиш, сув ҳамда газеталарни чиқаришда фойдаланиладиган бир қатор материалларнинг нархида кўринади.
2. Инсон меҳнати ресурслари. Уларнинг ҳолати меҳнат унумдорлиги ҳамда маҳсулот сифатига қараб аниқланади. Журналистика учун мухбирнинг касбий маҳорати нафақат нашрга қизиқиш нуқтаи назаридан, балки молиявий натижалар нуқтаи назаридан ҳам муҳимдир. Журналистларнинг машҳур бўлиши нашрнинг имижини кўтаради, у эса газетанинг сотилиш ҳажми ва фойдасига таъсир кўрсатади.
3. Тадбиркорлик қобилияти. Раҳбарнинг маълумоти, истеъдоди ва меҳнатсеварлиги таҳририят фаолиятида ижобий натижаларга эришишга ҳал қилувчи таъсир кўрсатиши мумкин.
4. Таҳририятнинг асосий капитали (бинолар, ишлаб чиқариш воситалари). Кўпинча корхонанинг бойлигига унинг ишлаб чиқариш қувватлари қийматига қараб баҳо беришади. Бироқ мазкур омил шубҳасиз ижобий омил ҳисобланса-да, қимматбаҳо асосий фондлардан самарасиз фойдаланилган тақдирда салбий роль ҳам ўйнаши мумкин.
5. Жами талаб. Газеталар учун у деярли белгиловчи омил ҳисобланади. Аҳоли даромадларининг пасайиши даврий нашрларга бўлган талабни камайтиради ва харидоргир газеталар қаторида қолиш енгил кечмайди, даромадларнинг ўсиши энг машҳур нашрларнинг ададлари ўсишига олиб келади.

Босма оммавий ахборот воситаларини шартли равишда икки катта гуруҳга бўлиш мумкин:
1) махсус (ижтимоий-сиёсий, болалар учун, маърифий ва ҳоказо);
2) оммавий.
Биринчи гуруҳдаги нашрлар таҳририятлари учун асосий мақсад - ўзига хос вазифалар: ахборий, тарбиявий, маърифий ва ҳоказо вазифаларни ҳал қилишдир. Ўзини таъминлаш учун етарли фойда олиш мақсади бундай нашрларда кўпинча иккинчи ўринга тушиб қолади.
Улардан фарқ қилиб, оммавий даврий нашрлар таҳририятлари учун имкони борича кўп фойда олиш асосий мақсад ҳисобланади.
Фойда ортидан қувганда риоя этиш меъёрга айланган муайян қоидалар борлигини унутмаслик керак:
Биринчи қоида: таҳририят аввал-бошдан олдида жавобгар бўлган ижтимоий гуруҳлар: муассислар, шерик эгалар, улушли иштирокчилар, ходимлар, истеъмолчилар (биринчи навбатда - обуначилар) мавжудлигини тан олиш керак.
Қийин молиявий аҳволга тушиб қолган айрим нашрлар ҳар доим ҳам обуначиларнинг манфаатларини эътиборга олавермайдилар. Чунончи, газеталарнинг адади тушиб кетган 1993-1994 йилларда кўп газеталарнинг таҳририятлари ўз харажатларини камайтириш мақсадида ўз сонлари миқдорини қисқартирдилар. Масалан, марказий газеталардан бири ҳафтада 5 сон чиқариш ўрнига, 1992 йил мартдан 1994 йил декабргача газетани ҳафтада 3 марта, айрим ойларда эса ҳафтада 2 марта чиқара бошлади. Бундай ҳолларда, биринчи навбатда, таҳририятнинг газета обуначилари олдидаги мажбуриятлари бузилади.
Иккинчи қоида: фаолият юзасидан муайян қарорлар қабул қилинаётганида кўпчилик учун энг кўп фойда келтириш, инсон ҳуқуқларига риоя қилиш, адолатлилик тамойилларига амал қилиш керак.
Учинчи қоида: ўз ходимларининг этик хулқ-атворини тақдирлаш, бозорда этик хулқ-атвор намунасини намоён қилиш.
Айрим нопок журналистлар бирорта корхонанинг фаолияти тўғрисида салбий далиллардан фойдаланиб материаллар тайёрлайдиган ва ушбу корхона раҳбарларини мазкур материални чоп этиш билан қўрқитиб, тамагирлик билан шуғулланадиган ҳолларнинг олдини олиш керак.
Бундай ҳаракатлари билан мазкур "журналистлар" биринчи навбатда ўз обрўсини туширишларини, бундан ташқари, ўз босма нашрларининг имижи ва обрў-эътиборига тузатиб бўлмайдиган зарар етказишларини тушуниш муҳимдир.
Тўртинчи қоида: таҳририятнинг шаъни фойдадан қиммат туради.
Амалиётда баъзан шундай ҳоллар учрайдики, газета ёки журнал таҳририяти фойда ортидан қувиб ўз саҳифаларида корхона рекламасини жойлаштирадилар, бироқ унинг фаолияти жамиятга зарар етказаётганлигига эътибор қаратмайдилар. Масалан, матбуот саҳифаларида чиқинди ташлашнинг йўл қўйиладиган меъёрларини бузган ҳолда атроф муҳитни ифлослантираётган корхоналарнинг маҳсулоти реклама қилинади. Бундай нашрларнинг менежерлари рекламадан фойда олиб, жамиятда ўз нашри имижининг пасайиши ҳисобига анча кўп нарсани йўқотадилар.


3.2. ТАҲРИРИЯТДАГИ МОЛИЯВИЙ ОҚИМЛАР

Корхонада тўловлар оқимининг манбаи унинг захираларидир. Корхонанинг захиралари одатда икки тоифада бўлади: мол-мулк ва капитал.
Капитал - таҳририятнинг молиявий салоҳияти ва молиявий мажбуриятлари. У таҳририят моддий ва молиявий маблағлари жамининг қиймати ифодасидир.
Таҳририятдаги молиявий оқимлар пул маблағлари тушумлари ва харажатлари. Кўрсатилган оқимларда уларнинг таркибий қисмларини ажратамиз.
Тушумлар оқими. Газета таҳририяти учун унинг миқдори реализация қилинган адад массаси ва газета бир нусхасининг нархи, реклама майдонлари ва таҳририят кўрсатаётган бирор-бир хизматларнинг қиймати билан белгиланади. Ушбу оқимни манбалар бўйича табақалаштириш қийин эмас, чунки бухгалтерия тушумлар ҳисобини алоҳида-алоҳида юритади.
Маҳсулот ва моддий бойликларни сотишдан, бажарилган ишлар ва кўрсатилган хизматлардан пул тушумларининг тўлиқ суммаси ялпи тушум сифатида белгиланади. Бироқ тушумлар бирор-бир сотиш билан боғлиқ бўлмаслиги ҳам мумкин. Реализациядан ташқари тушумлар ҳам мавжуд. Шу сабабли ялпи даромад тушунчаси қўлланилади, у корхона томонидан муайян даврда олинган иқтисодий қийматдир.
Агар ялпи даромаддан уни олиш учун қилинган харажатларни чегирсак, ялпи фойда сифатида белгиланадиган суммани оламиз.
Барча солиқлар ва мажбурий тўловлар тўланганидан кейин таҳририятда қоладиган фойда соф фойда дейилади.
Харажатлар оқими ўз таркибига кўра тушумлар оқимидан мураккаброқ. Бу ҳол харажатлар моддаларининг кўплиги билан изоҳланади. Таҳририятнинг харажатлари ҳар доим газетани нашр этиш билан бевосита боғланган сарф-харажатлардан кўп бўлади.
Маҳсулот ишлаб чиқариш учун меҳнат ва капитал харажатлари чиқимлар дейилади. Маҳсулот ишлаб чиқариш билан боғлиқ бўлмаган харажатлар қанча кам бўлса, чиқимлар ва харажатлар миқдор бўйича шунча яқин бўлади. Шу сабабли чиқимлар ва харажатларнинг нисбати корхонани иқтисодий бошқариш даражасининг мезонидир.
Харажатлардан сарф-харажатлар, чиқимлар қандай қилиб ажратилади? Биринчи босқич - калькуляция. Калькуляция - маҳсулот, ишлар, хизматларни ишлаб чиқариш ва сотиш харажатларини ҳисобга олиш усули. Калькуляция бирор-бир буюртма ёки хизматни жойлаштираётганда буюртмачи талаб қиладиган ҳужжатдир.
Калькуляциялаш давомида маҳсулотнинг таннархи ҳисобланади. Калькуляцияга бевосита ҳамда билвосита сарф-харажатлар киритилади (3.1-жадвал). Бевосита сарф-харажатларга унга доир барча ҳисоблашлар ҳисобга олинган иш ҳақи ва материаллар киради. Билвосита сарф-харажатларга умуман ишлаб чиқариш сарф-харажатлари (амортизация ажратмалари, таъмирлаш харажатлари, маъмурият меҳнатига ҳақ тўлаш фонди, девонхона, почта харажатлари ва бошқа баъзи сарф-харажатлар) киритилади.

3.1-жадвал

1000 нусха журнал чиқаришга калькуляция чизмаси
           
	Харажатлар турлари
	Сумма, минг сўм

	1. Моддий харажатлар
    
	445

	2. Меҳнатга ҳақ тўлаш фонди (шу жумладан гонорар)
 
	300

	3. Ягона ижтимоий тўлов (МҲТФ 24%и)

	72

	4. Асосий фондлар амортизацияси
 
	30

	5. Умумхўжалик харажатлари
 
	10

	Ишлаб чиқариш харажатлари, жами:
 
	857

	6. Тижорий харажатлар (ўраб-жойлаш, етказиш)
 
	43

	Жами
 
	900

	Бирликнинг таннархи
 
	0,9


        
Энди рентабелликни киритишгина қолади (900 сўм рентабеллик меъёрига кўпайтирилади) ва ўз маҳсулоти ёки хизматига нарх белгилашда мўлжал бўладиган қиймат олинади. Масалан, агар рентабеллик 20% бўлса, бирлик (масалан, журнал) нархи 1080 сўмга тенг бўлади.


3.3. ТАҲРИРИЯТДА БУХГАЛТЕРИЯ ҲИСОБИ АСОСЛАРИ

Таҳририятнинг моддий ва молиявий оқимлари ҳисобини бухгалтерия олиб боради. Бухгалтерия ҳисобини ташкил этиш варианти ва ҳисоб усулларини таҳририят раҳбари танлаб, уларни ҳисоб сиёсатида тасдиқлаши керак. Янги ташкил этилган таҳририятлар ҳисоб сиёсатини давлат рўйхатидан ўтказилган кундан бошлаб 90 кундан кечиктирмай расмийлаштиришлари лозим.
Таҳририят раҳбари таҳририят бухгалтерия ҳисобини ташкил этиш учун жавоб беради. Яъни у:
- Бухгалтерия хизматини таъсис этади (ёки бухгалтер лавозимини жорий қилади ёхуд бухгалтерия ишини юритишни ихтисослашган ташкилотга топширади).
- Барча ходимлар томонидан бош бухгалтернинг (бухгалтернинг) ҳисоб сиёсатига тегишли бўлган талаблари бажарилишини таъминлайди.
- Бош бухгалтерни ишга тайинлайди ва лавозимидан бўшатади.
- Бош бухгалтер узоқ вақт йўқ бўлганида ёзма фармойиш билан имзо чекиш ҳуқуқини бошқа шахсга беради.
- Бош бухгалтер билан келишиб моддий жавобгар шахсларни тайинлайди.
- Ҳар йили ҳисоб сиёсатига доир буйруқ чиқаради.
Бухгалтерия ҳисоби масалаларида корхонанинг бутун фаолияти Ўзбекистон Республикасининг "Бухгалтерия ҳисоби тўғрисида"ги Қонуни, Бухгалтерия ҳисоби миллий стандартлари (улар 21 та), айрим операциялар ҳисобини белгилайдиган турли низомлар, Ўзбекистон Республикасининг Солиқ кодекси билан тартибга солинади.
Қуйидагилар таҳририятда бухгалтерия ҳисобининг предмети ҳисобланади:
- таҳририятнинг хўжалик воситалари;
- таҳририят хўжалик воситаларининг манбалари;
- хўжалик операциялари давомида маблағлар ва манбаларнинг ҳаракати.
Хўжалик воситалари бухгалтерия ҳисобида активлар дейилади ҳамда асосий ва оборот капиталларга бўлинади.
Хўжалик воситаларининг манбалари пассивлар деб белгиланади ҳамда хусусий ва қарз пассивларига бўлинади.
Хусусий манбаларга (хусусий капиталга) устав капитали, корхона чиқарган акциялар, фойда, резервлар киради.
Қарз маблағлари (мажбуриятлар) манбаларига кредит ва қарзлар, тўланмаган иш ҳақи, тўланмаган солиқлар ва бошқалар киради.
Хўжалик операциялари бухгалтерия ҳисобида уч босқичга бўлинади: таъминлаш жараёни, ишлаб чиқариш жараёни, реализация қилиш жараёни.
Барча хўжалик операциялари ва воқеалари бухгалтерия ҳисоби ҳисобварақларида акс эттирилади. Ўртача таҳририят, масалан, 30 тага қадар ҳисобвараққа эга бўлади.
Ҳисобварақлар қуйидаги турларда бўлиши мумкин: дафтар, қайднома, карточка, файл. Ҳисобварақлар ўз номларига эга: "Миллий валютадаги пул маблағлари" (5010), "Ҳисоб-китоб рақами" (5110), "Хом ашё ва материаллар" (1010), "Харидорлар ва буюртмачилардан олинадиган ҳисобварақлар" (4010), "Етказиб берувчилар ва пудратчиларга тўланадиган ҳисобварақлар" (6010) ва ҳоказо.
График услубда ҳар қандай бухгалтерия ҳисоби қуйидаги кўринишга эга бўлади:
        
	Д
	К


          

Д - дебет дегани (лотинчадан таржимада - "у қарздор")
К - кредит дегани (лотинчадан таржимада - "у ишонади")

Дебетда: маблағларнинг кўпайиши, мажбуриятларнинг камайиши, капиталнинг камайиши ёзилади.
Кредитда эса тегишинча: маблағларнинг камайиши, мажбуриятларнинг кўпайиши, капиталнинг кўпайиши.
Ҳисобварақларнинг кўплиги (21-БЁМСда улар 270 дан зиёд) ва ҳар бир ҳисобварақнинг қатъий тузилиши бухгалтерия ишида аниқликни ва муайян қоидаларга риоя қилишни (Молиявий ҳисоботни тайёрлаш ва тақдим этиш учун концептуал асосда улар 18 та) талаб қилади. Иккиёқлама ёзиш усули, ҳисоблаб ёзиш қоидаси, муҳимлилик, даромад ва харажатларнинг мувофиқлиги, кетма-кетлик ва бошқалар асосий қоидалар ҳисобланади.
Икки ёқлама ёзиш тизими ҳар бир операцияни икки тарафлама, ўзаро боғлиқ рўйхатга олишни талаб қилади. Икки ёқлама ёзишдан маъно: ҳар бир хўжалик операцияси бухгалтерия ҳисобининг камида икки ҳисобварағида ўзгартишларни келтириб чиқариши керак.
Масалан, банкдан иш ҳақи тўлаш учун 500 минг сўм миқдорида нақд сумма олинган. Ушбу сумма "Миллий валютадаги пул маблағлари" ҳисобварағининг "Дебет" устунида (маблағлар кўпайиши) ва "Ҳисоб-китоб рақами" ҳисобварағининг "Кредит" устунида (мажбуриятлар кўпайиши) кўрсатилиши керак.
Бир вақтда ўзгартишлар қилинадиган ҳисобварақлар корреспонденцияланувчи ҳисобварақлар дейилади.
Корреспонденцияланувчи ҳисобварақларда бир вақтда ёзиш ўтказма (проводка) дейилади.
Бухгалтерия баланси - ҳар доим тенглик демак: Активлар = Пассивлар. Ушбу тенглик асосий баланс тенгламаси дейилади. "Активлар" (асосий воситалар + оборот маблағлари) ва "Пассивлар" (хусусий капитал + мажбуриятлар) тушунчаларини очиб бериб, биз алгебра қоидаларига амал қиладиган тенгламага эга бўламиз. Ундан ушбу тенгламанинг исталган таркибий қисмини ҳисоблашимиз мумкин. Агар бирор жойида тенглик бузилса, тўлиқ асос билан бухгалтерия ҳисоби ёмон юритилмоқда ёки молия-хўжалик фаолияти жараёнида талафотларга йўл қўйилган дейиш мумкин.
Ҳисоблаб ёзиш қоидаси даромадлар ва харажатлар бухгалтерия ҳисобида тан олинишини ва молиявий ҳисоботларда уларнинг келиб тушиши ёки вужудга келишига қараб (лекин пул маблағлари ёки ҳақ олиниши асосида эмас) акс эттирилишини тақозо этади. Масалан, таҳририят сон ададини мартда сотди, бироқ пул харидордан апрелда келиб тушиши керак. Маҳсулот учун пулни таҳририят кейинги ойдагина олишига қарамай, даромад март ойида тан олинади.
Бухгалтерия ҳар чоракда ва ҳар йилда бухгалтерия ҳисоботига кирадиган ҳужжатларни тузади. Улар орасида - бухгалтерия баланси (баланс ҳисоботи), молиявий натижалар тўғрисида ҳисобот (2 ва 3-жадваллар) ва бир қатор бошқа ҳужжатлар бор. Ушбу ҳужжатларнинг барчасига бош бухгалтер билан биргаликда таҳририятда кредитлар тасарруфчиси ҳисобланган шахс (одатда - бош муҳаррир ёки директор) имзо чекади.
Баланс "Актив" ва "Пассив" деб номланган икки қисмдан иборат.
Бухгалтерия баланси қисқартирилган кўринишда қуйида келтирилган (3.2-жадвал).

3.2-жадвал

Бухгалтерия баланси
              
	Номланиши
	Сатр коди
	Йил бошида
	Йил охирида

	     
АКТИВ
	
	
	

	1. Узоқ муддатли активлар
	
	
	

	Асосий воситалар
	012
	
	

	Номоддий активлар
	022
	
	

	Узоқ муддатли инвестициялар
	030
	
	

	Ўрнатиладиган ускуналар
	090
	
	

	Узоқ муддатли дебиторлик қарзи
	110
	
	

	Муддати кечиктирилган узоқ муддатли харажатлар
	120
	
	

	1-бўлим бўйича жами

	130
	
	

	2. Жорий активлар
	
	
	

	Товар-моддий захиралар
	140
	
	

	Дебиторлар
	210
	
	

	Пул маблағлари
	320
	
	

	Қисқа муддатли инвестициялар
	370
	
	

	Бошқа жорий активлар
	380
	
	

	2-бўлим бўйича жами
 
	390
	
	

	Баланс активи бўйича жами
 
	400
	
	

	      
ПАССИВ
	
	
	

	1. Хусусий маблағларнинг манбалари
	
	
	

	Устав капитали
	410
	
	

	Қўшилган капитал
	420
	
	

	Резерв капитал
	430
	
	

	Сотиб олинган хусусий акциялар
	440
	
	

	Тақсимланмаган фойда (қопланмаган зарар)
	450
	
	

	Мақсадли тушумлар
	460
	
	

	Бўлғуси харажатлар ва тўловларнинг резервлари
	470
	
	

	1-бўлим бўйича жами

	480
	
	

	2. Мажбуриятлар
	
	
	

	Узоқ муддатли мажбуриятлар
	490
	
	

	Жорий мажбуриятлар
	600
	
	

	2-бўлим бўйича жами
 
	770
	
	

	Баланс пассиви бўйича жами
 
	780
	
	


           


3.3-жадвал

Молиявий натижалар тўғрисида ҳисобот (2-шакл)
          
	Кўрсаткичнинг номланиши
	   
   
Сатр
коди

   
	Ўтган йилнинг тегишли даври учун
	Ҳисобот даври учун

	
	
	Даро-
мадлар (фойда)
	Хара-
жатлар
(зарар)
	Даро-
мадлар
(фойда)
	Хара-
жатлар (зарар)

	Маҳсулотлар (товарлар, ишлар ва хизматлар) реализациясидан соф тушум
 
	010
	
	х
	
	х

	Реализация қилинган маҳсулот (товарлар, ишлар ва хизматлар) таннархи
 
	020
	х
	
	х
	

	Маҳсулот (товарлар, ишлар ва хизматлар) реализациясидан ялпи фойда (зарар) (010-020-сатрлар)
 
	030
	
	
	
	

	Давр харажатлари, жами (050 + 060 + 070 + 080-сатрлар), шу жумладан
 
	040
	х
	
	х
	

	Реализация бўйича харажатлар
 
	050
	х
	
	х
	

	Маъмурий харажатлар
 
	060
	х
	
	х
	

	Бошқа операцион харажатлар
 
	070
	х
	
	х
	

	Келгусида солиқ солинадиган базадан чиқариладиган ҳисобот даври харажатлари
 
	080
	х
	
	х
	

	Асосий фаолиятдан бошқа даромадлар
 
	090
	
	х
	
	х

	Асосий фаолиятдан фойда (зарар) (030 -040 + 090-сатрлар)
 
	100
	
	
	
	

	Молиявий фаолиятдан даромадлар, жами (120 + 130 + 140 + 150 + 160-сатрлар), шу жумладан
 
	110
	
	х
	
	х

	Дивидендлар кўринишидаги даромадлар 
 
	120
	
	х
	
	х

	Фоизлар кўринишидаги даромадлар
 
	130
	
	х
	
	х

	Узоқ муддатли ижарадан даромадлар
 
	140
	
	х
	
	х

	Валюта курсидаги фарқлардан даромадлар
 
	150
	
	х
	
	х

	Молиявий фаолиятдан бошқа даромадлар
 
	160
	
	х
	
	х

	Молиявий фаолият бўйича харажатлар (180 + 190 + 200 + 210-сатрлар), шу жумладан
 
	170
	х
	
	х
	

	Фоизлар кўринишидаги харажатлар
 
	180
	х
	
	х
	

	Узоқ муддатли ижара (лизинг) бўйича фоизлар кўринишидаги харажатлар
 
	190
	х
	
	х
	

	Валюта курсидаги фарқлардан зарарлар
 
	200
	х
	
	х
	

	Молиявий фаолият бўйича бошқа харажатлар
 
	210
	х
	
	х
	

	Умумхўжалик фаолиятидаги фойда (зарар) (100 + 110 + 170-сатрлар)
 
	
	
	
	
	

	Фавқулодда фойда ва зарарлар
 
	230
	
	
	
	

	Даромад (фойда) солиғи тўланишига қадар фойда (зарар) (220 +/-230-сатрлар)
 
	
	
	
	
	

	Даромад (фойда) солиғи
 
	250
	х
	
	х
	

	Фойдадан бошқа солиқлар ва йиғимлар
 
	260
	
	
	
	

	Ҳисобот даврининг соф фойдаси (зарари) (240 - 250 - 260-сатрлар)
 
	
	
	
	
	


           
Очиқ турдаги акциядорлик жамияти шаклида ташкил қилинган таҳририятлар йиллик молиявий ҳисоботни, унда кўрсатилган маълумотлар аудиторлар томонидан тасдиқланганидан кейин, ҳисобот йилидан кейинги йилнинг биринчи майига қадар чоп этишлари шарт.

Таҳририят балансида хўжалик операциялари вужудга келтирадиган ўзгартишлар тўғрисида кўргазмали тасаввур бериш учун кичик бир мисол келтирамиз.
Сиз таҳририят ташкил қиляпсиз. Бош бухгалтер бошланғич баланс тузади. Устав капитали 1 млн сўмга тенг деган шартни қабул қиламиз.

Таҳририятнинг бошланғич баланси қуйидагича кўринишда бўлади:

	АКТИВ
	Сумма 
(минг сўм)
	            
ПАССИВ
       
	Сумма 
(минг сўм)

	Ҳисоб-китоб рақами
	1000
	Устав капитали
 
	1000

	БАЛАНС
	1000
	БАЛАНС
 
	1000


   
Ишни жадаллаштириш учун таҳририят банкдан яна 1 млн сўм миқдорида кредит олади ва нақд пулсиз ҳисоб-китоб бўйича 1500 минг сўм суммасида идоравий техникани харид қилади. Баланс бундай операциядан кейин қуйидаги кўринишда бўлади.
        
	АКТИВ
	Сумма 
(минг сўм)
	            
ПАССИВ
       
	Сумма 
(минг сўм)

	Асосий воситалар
	1500
	Устав капитали
 
	1000

	Ҳисоб-китоб рақами
	500
	Қисқа муддатли банк кредитлари
 
	1000

	БАЛАНС
	2000
	БАЛАНС
 
	2000


   
Айтайлик, таҳририят барча асосий воситаларни 1000 минг сўмга сотди ва пул унинг ҳисоб-китоб рақамига ўтказилди. Агар таҳририят фаолияти шу билан тугатилади деган шартни қабул қилсак, баланс нима бўлади? Тугатиш баланси қуйидаги кўринишда бўлади.
         
	АКТИВ
	Сумма 
(минг сўм)
	            
ПАССИВ
       
	Сумма 
(минг сўм)

	Ҳисоб-китоб рақами
	1500
	Устав капитали
 
	1000

	
	
	Қопланмаган зарар
 
	- 500

	
	
	Қисқа муддатли банк кредитлари
 
	1000

	БАЛАНС
	1500
	БАЛАНС
 
	1500


    
Ўзини ўзи назорат қилиш мақсадида таҳририят ўзининг молиявий ҳисоботлари аниқ ва ишончли бўлишини баҳолашга муҳтож бўлади. Бунинг учун ўз кучи билан (ички аудит) ёки аудиторлик фирмаси (ташқи аудит) томонидан аудиторлик текшируви ўтказилади.


Таҳлилий ҳисоб ва таҳлил тизимлари, 
босма ОАВ таҳририятларида улардан фойдаланиш

Таҳририят харажатларининг таркибини кўриб чиқарканмиз, биз чиқимлар ва харажатлар нисбатига эътибор қаратиб, уни иқтисодий бошқариш даражасининг мезони сифатида белгиладик. Мазкур нисбат - таҳририятнинг молиявий-иқтисодий ҳолатига таҳлилий ёндашувнинг бошланиши холос, зеро шу нарса шубҳасизки, бундай кўрсаткичга асосланган таҳлил юзаки бўлади, кўрсатилган нисбатнинг мақбул ва номақбул қиймати диапазонини ғоятда аниқлик билан белгилаб бўлмайди (мукаммал вариантда ушбу нисбат бирга тенг бўлса керак).
Иқтисодиётда корхонанинг "саломатлиги ҳолатини" ғоятда ишончли тарзда аниқлаш имконини берадиган тоифа ва услубиятлар мавжуд. Улардан бири - мувозанат.
Балансга қайтамиз. Француз тилидан таржима қилганда баланс "мувозанат" демакдир. Ушбу физик тушунча иқтисодий категория ҳисобланиб, иқтисодиётда муҳим ўрин тутади. Мувозанат - иқтисодий таҳлилнинг фундаментал дастаги. У иқтисодий ўзгарув чизиғи унга таъсир қиладиган омилларнинг ҳар қандай ўзгаришларида доимий чизиқлигича қолишини англатади. Амалда барча иқтисодий назариялар мувозанат муаммосини ҳал қилишга уринмоқда.
Узоқ муддатли даврда корхонанинг молиявий-иқтисодий мувозанати ишлаб чиқаришнинг рентабеллиги билан белгиланади. Қисқа муддатли даврда эса - унинг ликвидлилиги билан.
Ликвидлилик - корхонанинг исталган пайтда ўз мажбуриятлари бўйича тўлаш қобилияти. Мажбуриятлар миқдори бухгалтерия балансининг пассивида кўрсатилади. Албатта, ссуда (қарз) олиш йўли билан мажбуриятлар бўйича тўлаш мумкин. Бироқ бу муаммони ҳал қилмайди, зеро бир шахс олдидаги мажбурият ўрнига бошқа шахс олдида янги мажбуриятлар пайдо бўлади. Активлар ҳисобидан ҳам мажбуриятлар бўйича тўлаш мумкин. Айни шундай шарт ликвидлилик таърифини ўз ичига олади.
Ликвидлилик корхона ҳолатининг шундай даражасики, бунда у активларни тугатиш йўли билан қарзларни тўлашга қодир бўлади.
Ликвидлиликни аниқлаш учун баланснинг икки рақамини: активлар ва мажбуриятларни таққослаш етарлидек туюлади. Бироқ бундай ёндашувда оддий сабабга кўра янглишиш мумкин: баланс бўйича активларнинг қиймати ҳали бозорда ушбу активларни тугатиш (сотиш) чоғида адекват пул суммаси олинишини кафолатламайди. Айниқса активларингиз асосини баланс қиймати бўйича сота олмайдиган қимматбаҳо, бироқ эскирган асосий воситалар ташкил этганда буни ҳисобга олиш муҳимдир.
Корхонанинг молиявий-иқтисодий ҳолатини таҳлил қилиш учун тўлов воситаларига эҳтиёж ва ушбу эҳтиёжни қоплаш сингари категориялар ҳам қўлланади. Уларни ликвидлиликни аниқлашга қўллаб, айтиш мумкин: агар қоплам тўлов воситаларига бўлган эҳтиёждан ошса ёки, ҳеч бўлмаганда, унга тенг бўлса, корхона ликвидли ҳолатдадир.
Юқорида айтилганлардан шундай хулоса чиқариш мумкинки, минимумга эришиладиган муайян ҳолат мавжуд, ликвидлиликнинг қуйи чегараси - қопламнинг тўловларга эҳтиёж билан мос келишидир. Бундай ҳолат молиявий мувозанат деб аталади.
Тўлов воситаларига эҳтиёж уларнинг мавжудлигидан вақтинча ошиб кетадиган ҳолат ликвидлилик билан боғлиқ вақтинчалик муаммолар сифатида белгиланади.
Ликвидлилик билан боғлиқ вақтинчалик муаммоларнинг кўп маротаба қайта вужудга келиши тўловга ноқобиллик, яъни ноликвидлилик сифатида баҳоланади. Бундай корхонанинг кейинги босқичи - банкротлик.
Шу тариқа, таҳририятни бошқара бориб, раҳбар корхонанинг ҳолатини кузатиб бориши, уни ликвидлилик, молиявий мувозанат, вақтинчалик муаммолар, тўловга ноқобиллик, банкротлик шкаласи бўйича баҳолаши шарт. Образли қилиб айтганда, раҳбар ўзи бошчилик қилаётган жамоани исталган томонга буриб, "бошлаши" мумкин бўлган молиявий-иқтисодий "из" ана шундай. Корхонанинг асосий вазифаларидан бири - унинг узоқ вақт фаолият юритишига эришиш учун раҳбар ўз корхонасининг ушбу "из"дан ўз ҳолича ҳаракат қилишига йўл қўймаслиги керак. Раҳбар молиявий мувозанатни бошқариши шарт. Бунинг нима учун кераклиги тушунарли. Бунга қандай қилиб эришиш мумкин, масала ана шунда.

Таҳририятнинг молиявий мувозанатида уч таркибий қисм бўлиб, улар мувозанатнинг қисман ҳолатларини намоён этади.
1. Жорий молиявий мувозанат. Агар тўловлар оқими миқдор бўйича ҳам, муддатлар бўйича ҳам тушумлар оқимига айнан бир хил бўлса, унга эришиш мумкин. Яъни раҳбар бирор кун ҳам харажатларнинг тушумлар суммасидан ажралишига йўл қўймаслиги керак. Агар ушбу вазифа ҳар куни ҳал этиладиган бўлса, вазият назоратдан чиқиб кета олмайди.
2. Таркибий молиявий мувозанат. Капитал манбалари билан ундан фойдаланиш ўртасидаги ўзаро алоқадорлик билан эришилади. Молиявий мувозанатнинг ушбу қисмини тушуниш учун шуни эслатамизки, оборот фондларига нисбатан асосий талаб - тежаш, оборот маблағларига нисбатан эса - харажатларни минималлаштириш, харажатларнинг самарадорлиги. Агар капитал ва унинг манбалари таркиби, молиявий оқимлар таркиби маблағларнинг қайтиб келмайдиган ҳолда чиқиб кетишини истисно этса, банкротлик эҳтимоли фақат ташқи омиллар билан белгиланади. Бунга қуйидаги жиҳатни ҳам қўшимча қилиш жоиз: таркибий молиявий мувозанат таҳририятнинг ташкилий таркибига ҳам боғлиқдир. Қиммат турадиган бино ижараси, "шишиб кетган" штат, ниҳоят даражада юқори лавозим ставкалари - булар молиявий мувозанат учун хавфлидир.
3. Ишлаб чиқаришнинг рентабеллиги. Мувозанат нуқтаи назаридан олганда рентабеллик капитални шундай қўллашни англатадики, бунда ушбу қўллашдан даромад ҳар доим қарзларни таҳририятнинг мол-мулки учун зарар етказмасдан узиш имконини беради. Рентабеллик тўғрисида сўзлаганда, рентабеллик ва ликвидлиликни корхона мақсадлари сифатида ажратиш ва уларнинг ўзаро боғлиқлигини кўриш мумкин. Ушбу мақсадлар муайян босқичда ихтилофга кириши аниқланади: ортиқча ликвидлилик норентабелликка олиб келиши мумкин, тегишли резервлар бўлмагани ҳолда фойда ортидан қувиш ликвидлиликни йўқотишга олиб келиши мумкин. Бунинг сабаби шундаки, ликвидлилик нуқтаи назаридан олганда таҳририят ҳар доим ликвид захираларга эга бўлиши керак. Рентабеллик нуқтаи назаридан олганда бутун капитал ишлаши ва фойда келтириши керак. Мақбул вариантни танлаш хатарларни бошқариш демакдир.

Юқорида баён этилганлар асосида таҳририят раҳбарига қуйидаги амалий тавсияларни бериш мумкин:
- Таҳририятнинг молиявий мувозанати ва унинг динамикаси тўғрисида тасаввур олиш учун ўтган йиллар балансларидан фойдаланиш.
- Бюджет ва молиявий режаларни тузиш чоғида ҳолатни прогнозлаш асосга киритилиши.
- Тушумларнинг кутилаётган оқимларини жуда эҳтиётлик билан баҳолаш.
- Кутилаётган тўловларни захира билан режалаштириш.
- Ўз активларининг қийматини баҳолаш пайтида янглишмаслик.
Фойда олиш - бозор шароитидаги таҳририятнинг асосий мақсади. Бироқ фойдани корхона молиявий ҳолатининг таркибий қисмларидан бири сифатида таҳлил қилиш ва баҳолаш лозим, чунки "Ҳар қандай йўл билан фойда олиш" шиори таҳририятнинг таназзулга учрашига олиб келиши мумкин.
Фойда таҳлили ва баҳосининг манбаи бўлиб молиявий натижалар тўғрисидаги ҳисобот (3.3-жадвал) ҳисобланади.
Ҳисоботдан фойда таҳлили учун фойдаланиб, раҳбар икки вазифани ўз олдига қўяди: фойда манбаларини аниқлаш, фойда кўрсаткичларининг нисбийлигини белгилаш.
Фойда манбаини аниқлаш - баланс фойдасида айрим таркибий қисмларнинг улушини белгилаш демакдир. Мисол учун қуйидаги кўрсаткичларни оламиз:
          
	Баланс фойдаси
	100%

	Асосий фаолиятдан фойда
 
	114%

	Бошқа реализациялардан фойда
 
	- 15%

	Молиявий фаолиятдан фойда
 
	1%


       
Кўриниб турибдики, бошқа реализациялардан зарарлар асосий фаолият ҳисобига қопланган. Аксинча ҳам бўлади.
Айниқса ижтимоий-сиёсий газеталар таҳририятлари учун асосий фаолиятдан фойда олиш муаммоли ҳол, чунки газетани ҳатто таннархи бўйича сотиш ҳам қийин. Фойда қаердан пайдо бўлади? Рекламадан (кўпинча реклама агенти таҳририятни боқади деган фикр шундан юзага келади). Раҳбарда "соф" ноширлик фаолиятидан зарарлар миқдори, уларни компенсациялаш механизми ва манбалари тўғрисида тасаввур бўлиши лозим. Бу рекламани жойлаштириш учун сотиладиган майдонлар қиймати ҳисоб-китоби учун ҳам муҳимдир.
Юқорида келтирилган жадвални энди бошқача вариантда такрорлаймиз:
          
	Баланс фойдаси
	100%

	Газетани сотишдан фойда
 
	- 50%

	Рекламани чоп этишдан фойда
 
	164%

	Бошқа реализациялардан фойда
 
	- 15%

	Молиявий фаолиятдан фойда
 
	1%


         
Бухгалтериядан қуйидаги чизма бўйича даромадлар таркибини олиш мумкин:
        
	- ишлаб чиқариш ва ададни сотиш харажатлари

	______ сўм

	- ададни сотишдан тушум
       
	______ сўм

	- ададни сотишдан фойда (зарар)
       
	______ сўм

	- рекламани жойлаштиришдан даромад
       
	______ сўм


         
Ушбу маълумотларда газетани ишлаб чиқариш ва сотишдан зарарларни сўндиришга эҳтиёж ҳамда рекламани жойлаштиришдан йиғимнинг етарлилиги (етарли эмаслиги) кўринади.

Аввал айтилганидек, фойда таҳлили ва баҳоланиши чоғида нафақат фойда манбаларини аниқлаш, балки кўрсаткичларининг нисбийлигини таҳлил қилиш ҳам муҳим. У эса рентабеллик билан тавсифланади.
Рентабеллик (рентабеллик меъёри) - фойдани ушбу фойдани олиш учун қилинган харажатлар билан биргаликда ўлчаш. Рентабеллик меъёрининг универсал формуласи қуйидаги кўринишга эга:

Р = Ф : Х х 100%,

бу ерда:
Р - рентабеллик меъёри;
Ф - фойда;
Х - харажат.

Ушбу формулага асос бўлган қоидадан фойдаланиб, исталган иш участкаси ёки маблағлардан фойдаланиш рентабеллигини ҳисоблаш мумкин. Шу сабабли рентабеллик иқтисодий категория сифатида турли бирикмаларда: маҳсулот рентабеллиги, кредит рентабеллиги, фондлар рентабеллиги, хусусий капитал рентабеллиги, умуман таҳририят рентабеллиги ва ҳоказоларда ишлатилади.
Амалиётда кўпинча рентабелликнинг қуйидаги кўрсаткичлари қўлланади:
1. Маҳсулот рентабеллиги. Учинчи бўлимда келтирилган калькуляция чизмасига қайтамиз. Унда маҳсулот нархининг ҳисоб-китобида исталган рентабелликни қўйиш мумкин. Албатта, харидорларга биз жорий этган рентабелликни ҳисобга олган ҳолда ҳосил қилинган нархда таклиф қилинган маҳсулотнинг ҳаммаси ҳам сотилавермайди, бинобарин, фойда миқдори ўзгаради. Реал рентабеллик маҳсулот реализация қилинишидан олинган фойданинг таннархига нисбати сифатида аниқланади.
2. Ишлаб чиқариш рентабеллиги. Йиллик (балансдаги) фойданинг асосий воситалар ва оборотдаги маблағларнинг ўртача йиллик қийматига нисбати сифатида аниқланади.
3. Даромад олишнинг асосий коэффициенти - йиллик соф фойданинг йиллик ўртача хусусий капиталга нисбати.
4. Инвестиция қилинган капиталнинг фойдалилик коэффициенти - инвестиция қилинган капитални ишлатишдан олинган фойданинг унинг қийматига нисбати. Инвестициянинг қиймати унинг суммасидан хизмат кўрсатиш қийматининг миқдорига кўплигини қайд қилиб ўтамиз.
Энг мақбул деб ҳисоблаш мумкин бўлган рентабеллик кўрсаткичлари мавжудми? Алоҳида маҳсулот учун 20-30%, умуман корхона учун 10% рентабеллик мақбул ҳисобланади.
Бошқариш вазифаларини ҳал қилишда таҳририят раҳбарининг фақат бухгалтерия ҳисоби маълумотларига эга бўлиши етарли эмас. Унга таҳлилий ҳисоб ва ҳисоб-китоблар механизми тизимига асосланган бошқариш ахбороти зарур. Ишонч билан айтиш жоизки, бундай тизим узоқ вақт мобайнида бунёд этилади ва икки раҳбарда бир хил тизим бўлмаслиги ҳам мумкин. Бу раҳбарларнинг индивидуал хусусиятларига ҳамда ҳар бир таҳририятнинг хусусиятларига боғлиқ.

Бироқ ҳеч бўлмаганда икки шарт мавжудки, уларсиз ҳисоб ва таҳлил тизими аслида бўлиши мумкин эмас.
Биринчи шарт - олдиндан ҳисоб-китоб қилинган миқдор кўрсаткичларининг мавжудлиги. Ҳар қандай тизим учун оқимлар ва захираларнинг ҳисоб-китоб миқдорлари зарур.
Иккинчи шарт - барча жараёнлар жуфт тушунчалар кўринишида кузатиб борилиши керак. Мисол учун, шундай жуфтликларни қўллаш мумкин: тўловлар - тушумлар, харажатлар - даромадлар, чиқимлар - фойда, харажатлар - даромадлар. Охирги жуфтлик тизимни соддалаштиради, бироқ уни қўллаганда раҳбарнинг кўп нарсани хотирасида сақлашига тўғри келади.
Айтилган шартларни ҳисобга олиб, умумий ликвидлилик коэффициенти ва хусусий капитал рентабеллиги бўйича газета раҳбари учун таҳлилий ҳисобнинг энг содда тизимларини мисол сифатида келтиришимиз мумкин (3.4-жадвал).

3.4-жадвал

Таҳлилий ҳисоб чизмалари
       
	        
Даврлар бўйича ҳисоб-китоб кўрсаткичлари
      
	Тўлдириш даврлари

	
	1-нчи
	2-нчи
	3-нчи
	4-нчи
	ва ҳ.к.

	Умумий ликвидлилик коэффициенти

	Жорий активлар
	
	
	
	
	

	
	Жорий мажбуриятлар
	
	
	
	
	

	     
Меъёр-1 (вариант)
   
	
	
	
	
	

	    
Хусусий капитал рентабеллиги
     
	Соф фойда
	
	
	
	
	

	
	Хусусий капитал
	
	
	
	
	

	       
Рентабеллик меъёри - 10% (вариант)
   
	
	
	
	
	


         
Жадвални тўлдириш даврларини раҳбарнинг ўзи белгилаши мумкин, бироқ агар бу ҳар ойда икки марта қилинса, етарли деб ҳисобласа бўлади. Кўрсатилган тизимдан фойдаланилаётганда обуна учун олинган (мисол учун, ярим йилга) пулни бутун обуна даври бўйича тенг меъёрларда тақсимлаш (обунадан олинган суммани даврга кирадиган ойлар бўйича ажратиш) лозимлигини ҳисобга олиш керак. Оборотдан ташқари активларга кирадиган харажатлар билан ҳам шундай қилиш лозим.
Таҳририятнинг молиявий ҳолати барқарор бўлганида баъзан фақат битта жуфтлик: тўловлар - тушумларга эга бўлиш кифоя қилади. Ушбу тизим шунга олиб келадики, бухгалтерия раҳбарга ҳар куни икки бўлим бўйича маълумотнома тақдим этади, яъни: таҳририят томонидан қанча тўловнома (счёт) ёзилган ва уларнинг қайси бирлари тўланган, таҳририятга тўлаш учун қанча тўловнома тақдим этилган ва таҳририят уларнинг қайсиларини тўлашга қодир.
Ушбу оқимларни тартибга солиб, раҳбар бундай тизимга ўтишга қадар корхонанинг молиявий аҳволи мустаҳкамлиги ва таҳририят капитали таркибида ҳеч қандай ўзгаришлар юз бермаслиги шарти билан ликвидлиликни бошқаради.
Мулкдорнинг мажбурияти - нафақат корхонанинг молиявий аҳволини назорат қилиш, балки молиявий ночорликнинг олдини олиш, танг ҳолатдан чиқиш чора-тадбирларини кўриш ҳамдир. Нохуш вазият эса нафақат ички омиллар таъсирида, балки ташқи муҳит (солиқ солиш, ссудалар бўйича фоизлар, банкларнинг ҳолати, хом ашёга доир тариф ва нархлар ва ҳоказо) ўзгарган шароитларда ҳам вужудга келиши мумкин. Раҳбар таҳририятни шундай ҳолатда ушлаб туриши керакки, токи ташқи муҳитдаги ўзгаришлар корхонани танг ҳолатга солмасин ёки маълум муддатга уни изидан чиқармасин. Раҳбарлик қилиш олдиндан кўра билиш демакдир. Олдиндан кўра билиш эса нохуш оқибатларнинг олдини олишга йўналтирилган ҳаракатлар билан мустаҳкамланиши керак. Бироқ бунинг учун ўз таҳририятининг, аввало икки таркибий қисми: корхонанинг молиявий маблағлар (капитал) билан таъминланганлиги, моддий воситалар ва мол-мулкдан фойдаланиш самарадорлиги ҳолатини холисона баҳолаш асосидагина тўғри ҳаракат қилиш мумкин.

Таҳририятнинг аҳволини баҳолаш учун, айтиб ўтганимиздек, икки ҳужжатдан: корхона баланси, фойда ва зарарлар тўғрисидаги ҳисоботдан фойдаланиш мумкин. Таҳлил қилиш мақсадида баланс кўрсаткичларидан қандай тарзда фойдаланилади?

Биринчидан, баланс кўрсаткичлари таққосланади. Бунинг учун бир нечта, масалан 2-3 йил учун балансга эга бўлиш лозим. Кўрсаткичлар қиёсланганда улар ўзгарганлиги тамойилини осонгина аниқлаш мумкин. Таққослаш учун шунингдек имконият бўлганда бошқа корхоналарнинг балансларидан фойдаланса бўлади.

Иккинчидан, нисбий кўрсаткичлардан фойдаланилади. Ушбу кўрсаткичларни чиқариш учун 3.2-жадвалга (бухгалтерия баланси) қайтамиз. Балансдан нималарни билишимиз мумкин:

1. Корхона қанчалик бой. "Актив"га қараймиз.

2. Корхона нималар ҳисобига бой. "Пассив"га қараймиз: капитал ва резервлар, узоқ муддатли мажбуриятлар, қисқа муддатли мажбуриятлар. Аҳволи ғоятда барқарор бўлган корхонада барча бойлик "Капитал ва резервлар" сатрида жамланади. Активлар ва пассивларни таққослаб, ўзининг оборотдаги маблағлари миқдорини белгилаш, захираларни шакллантириш манбалари мавжудлигини (480 + 490 + 730 + 740-сатрлар суммаси  130-сатр) аниқлаш мумкин.

3. Капитал билан жиҳозланганликни баҳолаш, шу жумладан қуйидагиларни аниқлаш:
- қарз даражасини - қарз капиталининг (570 + 580 ва 730 + 740-сатрлар суммаси) хусусий капиталга (480-сатр), сўнгра умумий капиталга (780-сатр) нисбати. Бир неча даврлар баланслари таққосланганда пасайиш тамойили ижобий ҳисобланади;
- молиявий мустақиллик (мухторлик) даражасини - хусусий капиталнинг (480-сатр) умумий капиталга (780-сатр) нисбати. Йўл қўйиладиган қуйи чегара деб 0,6ни олиш мумкин;
- молиявий барқарорликни. Агар хусусий капитални (480-сатр) қарз маблағлари ва кредиторлик қарзи суммасига (570 + 580, 730 + 740, 610-сатрлар суммаси) бўлсак, ушбу кўрсаткични олиш мумкин. Ошиш тамойили ижобий ҳисобланади.

4. Асосий воситаларни харид қилиш манбаларини аниқлаш:
а) агар 480-сатрнинг (хусусий капитал) 012-сатрга (асосий воситалар) нисбатида 1 га эга бўлсак, демак, барча асосий воситаларни таҳририят ўз ҳисобидан харид қилган;
б) агар хусусий ва қарз капитали суммасининг (480, 570 + 580, 730 + 740-сатрлар суммаси) асосий воситаларга (012-сатр) нисбати ҳам 1 га тенг бўлса, таҳририят асосий воситаларни шакллантираётганда қарз капиталидан фойдаланган деган хулоса келиб чиқади. Ушбу нисбатнинг 1 дан катта бўлиши мақбулроқ.

5. Мол-мулк таркибини баҳолаш:
Юқорида қайд этилганидек, асосий ва оборотдаги маблағларнинг нисбати корхона капиталининг ҳаракатчанлигини тавсифлайди: асосий воситалар капитални жиловлаб қўяди, оборотдаги маблағларнинг етишмаслиги эса капитал ҳаракатсиз бўлишига олиб келиши мумкин. Шу сабабли қуйидагиларни билиш муҳим:
- асосий воситалар улуши - асосий воситаларнинг (012-сатр) капиталга (780-сатр) нисбатини. Ўсиш тамойили аниқланганида маҳсулот таннархи оша бошлашини назарда тутиш керак;
- оборотдаги маблағлар улуши - оборотдаги маблағларнинг (390-сатр) капиталга (780-сатр) нисбатини. Ушбу кўрсаткичнинг ўсиши корхона ҳаракатчанлигининг ошганлигидан гувоҳлик беради;
- захиралар улуши - захираларнинг (140-сатр) капиталга (780-сатр) нисбатини. Ушбу кўрсаткич тушум тамойили билан мутаносиб бўлиши керак: агар захиралар камайса ва тушум ошса - яхши; захиралар улуши ошса, лекин тушум камайса, демак сотувда муаммолар бошланган;
- дебиторлик қарзи улуши - дебиторлик қарзи суммасининг (210-сатр) капиталга (780-сатр) нисбатини. Сиздан ҳамма қарздор бўлсаю, бироқ ҳеч ким тўламаса, шу яхшими, ўзингиз баҳо беринг;
- тўлов маблағлари улуши - пул маблағлари суммаси (320-сатр) ва капиталнинг (780-сатр) нисбатини. Кўрсаткичнинг тушиб кетиши ликвидлиликнинг тушиб кетганлигини кўрсатади.

6. Таҳририятнинг тўловга қобиллигини баҳолаш
Бунда биз бир нечта вазиятни олишимиз мумкин:
- биринчи: 320-сатр (пул маблағлари) ва 770-сатр (қисқа муддатли мажбуриятлар) кўрсаткичларининг тенглиги. Бу шундай вазиятки, бунда таҳририят исталган пайтда барча қарзларни капитал учун зарарсиз қайтариши мумкин;
- иккинчи: 210, 320-сатрлар суммасининг (дебиторлик қарзи ва ўз пуллари) 770-сатрга нисбати билан белгиланади. Ушбу нисбат 1 дан катта бўлиши керак. Вазият шундайки, таҳририят қарзларни тўлаш учун ундан қарздорлар (дебиторлар)ни "ишга солиши" керак;
- учинчи: оборотдаги маблағларнинг (390-сатр) қисқа муддатли қарз капиталига (770-сатр) нисбати. Ушбу нисбат иккинчи вазиятдагидан юқори бўлиши керак. Унинг моҳияти шундай: оборотдаги маблағларга кирадиган нарсаларнинг ҳаммаси ҳам (масалан, захиралар) қарзлар учун ҳисоб-китоб қилиш учун тезда тугатилиши мумкин эмас, дебиторлар (қарздорларингиз) ҳам аҳволингизни кам ҳолларда тушунадилар ва айниқса тўлаш муддати келмаган бўлса, қарзларни қайтаришга ҳар доим ҳам шошилмайдилар. Шу сабабли бундай вазиятни узоқ вақт мобайнида сақлаш хавфли.
Шу тариқа, таҳлилий ҳисоб ва таҳлил тизими "оғриқли нуқталар"ни аниқлаш имконини беради. Улар ичида энг сезиларлилари қуйидагилар: газета ишлаб чиқаришида чиқимларнинг ўсиши, сотишдаги қийинчиликлар ва тушумнинг камайиб кетиши, инвестициялашни амалга ошириб бўлмаслик. Ушбу "оғриқли нуқталар" номақбул авж олганида молиявий-иқтисодий кўрсаткичлар пасаяди ва ликвидлилик тушиб кетади. Нохуш тамойилларнинг олдини олгандан кўра уларни ўзгартириш қийинроқ. Раҳбарлик қилиш даражаси ҳам вазиятдан олиб чиқиш қобилияти билан эмас, балки унинг олдини олиш маҳорати билан белгиланади.
Шу муносабат билан яна бир бор таъкидлаймиз: раҳбарлик қилиш - олдиндан кўра билиш демакдир.


3.4. ТАҲРИРИЯТ ФОЙДАСИ

Таҳририят фойдаси - унинг харажатлари даромадлар суммасидан чегирилганидан кейин қоладиган маблағлар. Уни баланс фойдаси дейишади. Агар таҳририят харажатлари унинг даромадларидан ошиб кетса, таҳририят бюджетида дефицит (камомад) сифатида якуний сатр билан қайд этиладиган зарар вужудга келади.
Фойда олиш ва вужудга келган дефицитнинг олдини олиш ёки уни тугатишнинг иккитагина усули мавжуд:
а) даромад харажатлардан ошиб кетиши мақсадини кўзлаб таҳририят даромадларини кўпайтириш;
б) таҳририят харажатларини камайтириш.
Таҳририят томонидан даромад олишнинг реал ва асосий манбалари қуйидагилар:
- нашр ададини реализация қилишдан даромадлар;
- реклама фаолиятидан даромадлар.
Даромадларнинг кўшимча манбалари ҳам бўлиши мумкин, масалан, таҳририятнинг ноширлик фаолиятидан (китоб маҳсулотини чоп этиш ва реализация қилиш), тижорат фаолиятидан ва газета сони саҳифаларини сотишдан (ижарага беришдан) даромадлар. Шунингдек таҳририятни инвестициялаш, дотациялаш ва унга ҳомийлик ёрдами кўрсатиш, банк кредитлари, банкдаги депозит ҳисобварақда ортиқча пул маблағларини сақлашдан ёки унинг ёрдамида харид қилинадиган қимматли қоғозларни сақлашдан олинадиган дивидендларни олиш ҳам мумкин.

Харажатларни қисқартириш йўли билан ҳам фойдани кўпайтириш мумкин. Йирик ва кичик нашрларнинг кўпгина таҳририятлари амалиёти харажатларни қисқартиришнинг бир талай усулларини ишлаб чиққан.
Қуйида харажатларни қисқартиришнинг баъзи йўллари ва усуллари келтирилади, улардан босма ОАВларини тайёрлаш, ишлаб чиқариш ва тарқатишнинг турли босқичларида фойдаланилади:

Қоғоз сотиб олиш харажатларини камайтириш. Қоғознинг зичлиги кам бўлган навлари танланса, нашр этиш учун унинг қиймати бир қадар камаяди. Масалан, газетани чоп этиш учун зичлиги 45 г/кв.м бўлган қоғозни харид қилиб, сифатнинг худди шундай даражасида қоғоз сарфини деярли 10%га қисқартириш мумкин. Бунинг учун газета ва журнал қоғози навларини ажрата билиш ва қоғоз бозоридаги ҳолатдан хабардор бўлиш керак. Уни бир неча ойга етадиган қилиб ғамлаб, қоғоз захиралари барпо этилади.

Таҳририятнинг босмахона ишларига харажатларини қисқартириш. Бунинг учун газета сонини чиқариш билан боғлиқ ишлаб чиқариш жараёнларининг катта қисмини таҳририятнинг ўзига кўчиришни таъминлаш лозим. Бу ҳолда таҳририят-нашриёт комплексини харид қилиш учун маблағ топиш талаб қилинади, бироқ ушбу харажатлар тез қопланади ва кейинроқ жиддий тежамга олиб келади.

Нашрни тарқатиш харажатларини қисқартириш. Имконият бўлган жойда "Ўзбекистон почтаси", "Матбуот тарқатувчи" сингари йирик ташкилотларнинг хизматларидан воз кечиб ва газета ҳамда журналларга обуна қилиш ва уларни чакана сотишнинг муқобил тизимларини барпо этиб, ададларни тарқатиш ва реализация қилиш харажатларини камайтиришга ҳаракат қилишади.

Меҳнатга ҳақ тўлаш харажатларини камайтириш. Тежаш мақсадида кўпинча таҳририят жамоасининг ходимлари сони камайтирилади, унинг таркиби ўзгартирилади, бўлимлар тугатилади ва қолган ходимларнинг меҳнати жадаллаштирилади.
Бозор таҳририятларнинг раҳбарларини пухта ўйланган адад, реклама ва нарх сиёсатини юритишга, мазкур нашр учун уни тарқатишнинг энг самарали усулларини танлашга мажбур қилмоқда.
Пировардида, таҳририят даромадлари суммасини барча белгиланган харажатлар суммаси билан таққослаб, агар биринчи сумма иккинчи суммадан ошиб кетса, фойда оламиз. Бироқ бу фақат баланс фойдасидир. Агар таҳририят солиқ солишнинг умумбелгиланган тизимини қўлласа, солиқлар ва бюджетдан ташқари фондларга сотилган маҳсулот ҳажмидан мажбурий ажратмаларни ҳам тўлаши зарур. Ушбу тўловларни амалга оширгандан сўнг пировард натижа оламиз. Бу - таҳририятнинг соф фойдаси бўлади.
Соф фойдадан фойдаланиш йўналишларини таҳририят муассислари ҳал қиладилар. Кўп вариантлардан биринчиси - уни таҳририят ходимларининг ижтимоий аҳволини яхшилашга ишлатиш: уларнинг иш ҳақини ошириш, гонорарни кўпайтириш, овқат пули, "таътил" пули бериш... Бироқ бунда миқдори қанча катта бўлмасин, фойдани жуда тез муддат ичида сарфлаб юбориш мумкин.
Бошқа бир вариант бундан оқилонароқ кўринади: фойданинг катта қисмини таҳририятнинг моддий-техника базасини мустаҳкамлашга йўналтириш: янги техника - компьютерлар, стол усти босмахонасини харид қилиш, Интернетга уланиш лозим. Таҳририятнинг резерв фондига навбатдаги ажратма билан унинг молиявий базасини ҳам мустаҳкамлаш даркор. Бино ижарасига доир харажатларни қисқартириш мақсадида таҳририят хоналарини сотиб олиш вариантини кўриб чиқиш мумкин.
Бошқа бир вариант: фойдани таҳририят лойиҳаларидан бирини, масалан, газетага иловани чиқаришни амалга оширишга йўналтириш. Ёки уни таҳририятнинг оборотдаги маблағларига қўйиб, газета ададини кўпайтириш учун қоғоз сотиб олиш. Фақат шундан кейингина фойданинг бир қисмини таҳририят ходимларининг ижтимоий аҳволини яхшилашга йўналтирилади.
Таҳририят бюджетининг намунавий таркиби моддалари билан биргаликда 4-иловада келтирилган. Газета ёки журналнинг муайян таҳририятида бюджет ўз хусусиятларига эга бўлади. Бироқ унинг асослари ўзгармай қолади.


3.5. БОСМА ОАВ ТАҲРИРИЯТЛАРИГА СОЛИҚ СОЛИШ

Нашриётлар, таҳририятларга солиқ солиш тартиби Ўзбекистон Республикасининг Солиқ кодекси билан тартибга солинади.
Микрофирмалар ва кичик корхоналарга кирадиган, яъни ходимларининг ўртача йиллик сони 50 кишидан ошмайдиган таҳририятлар солиқ солиш тизимини танлаш ҳуқуқига эгалар - улар ягона солиқ тўлови ёки умумдавлат солиқларини тўлашлари мумкин.
Ягона солиқ тўловини ҳисоблаш ва тўлаш тартиби ЎзР Солиқ кодексининг 55-боби билан тартибга солинади. Шуни таъкидлаш лозимки, ягона солиқ тўловини тўловчилар учун солиқлар ва бошқа мажбурий тўловларни тўлов манбаида ушлаш мажбурияти ҳамда қуйидаги солиқлар ва бошқа мажбурий тўловларни бюджетга ва давлат мақсадли жамғармаларига тўлаш мажбурияти сақланади:
тўлов манбаида Солиқ кодексининг 165-моддасида назарда тутилган тартибда ундириладиган фойда солиғи;
Ўзбекистон Республикаси норезидентлари томонидан бажариладиган ишлар (кўрсатиладиган хизматлар) бўйича Солиқ кодексининг 207-моддасида назарда тутилган тартибда қўшилган қиймат солиғи;
божхона тўловлари;
ягона ижтимоий тўлов;
давлат божлари;
айрим турдаги товарлар билан чакана савдо қилиш ва айрим турдаги хизматларни кўрсатиш ҳуқуқи учун йиғим;
автотранспорт воситаларини харид қилганлик ва (ёки) вақтинча олиб кирганлик учун Республика йўл жамғармасига йиғим.
Ягона солиқ тўлови солиш объекти бўлиб ялпи тушум ҳисобланади, бундан ягона солиқ тўлови солинадиган объектлар сифатида қаралмайдиган белгиланган чегирув ва маблағлар мустасно.
Ягона солиқ тўловини тўловчи нашриёт ва таҳририятлар қуйидагиларни солиқ солинадиган базадан чиқаришлари мумкин:
- давлат қимматли қоғозлари бўйича даромадлар;
- дивиденд кўринишидаги даромадлар. Уларга тўлов манбаида солиқ солинади;
- дивиденд кўринишида олинган ва уларни берган юридик шахснинг устав фондига (устав капиталига) йўналтирилган даромадлар;
- ҳисобот йилида аниқланган ўтган йиллар даромадлари. Бундай даромадлар бўйича улар ҳосил бўлган давр қонун ҳужжатларига мувофиқ солиқлар ва бошқа мажбурий тўловлар бўйича қайта ҳисоб-китоб топшириш зарур;
- етказиб берувчилардан, масалан, қоғоз ёки бошқа товар-моддий бойликларни харид қилаётганда чегирма кўринишида олинган даромадлар;
- асосий воситаларни тугатиш (ҳисобдан чиқариш) чоғида, масалан, компьютерлар ёки бошқа офис жиҳозлари тугатилаётганда олинган даромадлар.
Таҳририят томонидан бюджетдан субсидиялар ҳамда давлатлар, давлатларнинг ҳукуматлари, халқаро ва чет эл ҳукумат ташкилотларидан, шунингдек Ўзбекистон Республикасининг Ҳукумати белгилайдиган рўйхатга киритилган халқаро ва чет эл ноҳукумат ташкилотларидан ҳамда чет эл фуқаролари ва фуқаролиги бўлмаган шахслардан беғараз асосда мол-мулк кўринишида олинган грантлар ягона солиқ тўлови солиш объекти сифатида қаралмайди.
Таҳририят суғурта шартномалари бўйича суғурта қоплами (суғурта суммаси) кўринишида олган маблағлар ҳам ягона солиқ тўлови солиш объекти ҳисобланмайди. Масалан, таҳририят йўл-транспорт ҳодисасига учраган ўз автомобили учун суғурта пули олади. Суғурта қоплами суммаси ягона солиқ тўлови ҳисоб-китоби чоғида солиқ солинадиган базага киритилмайди.
Ягона солиқ тўлови солиш объекти ҳисобланмайдиган барча тушумларнинг батафсил рўйхати Солиқ кодексининг 355 ва 356-моддаларида келтирилган.
Таҳририятларнинг ялпи тушумига товарлар (ишлар, хизматлар) реализация қилинишидан тушум ва бошқа даромадлар киритилади.

Мисол. Таҳририят ҳисобот даврида 20 млн сўмлик босма маҳсулотни реализация қилди.
Эскирган компьютерни реализация қилишдан бошқа даромад 45 минг сўмни ташкил қилди (бошланғич қиймати - 650 минг сўм, эскириш суммаси - 620 минг сўм, сотиш нархи - 75 минг сўм).
Ҳисобот даврида таҳририят бўйича ялпи тушум 20 045 минг сўмга тенг. 8%лик ставка бўйича ҳисоблаб чиқарилган ягона солиқ тўлови 1 603,6 минг сўмни (20 045 Ѕ 0,08) ташкил қилди.

Кичик корхоналар сирасига кирмайдиган корхоналар умумбелгиланган солиқларни тўлашлари шарт. Солиқ солишнинг умумбелгиланган тизимини қўллаш нашриётлар ва таҳририятлар томонидан қуйидаги солиқлар ва тўловлар тўланишини назарда тутади:
1) юрдик шахслардан олинадиган фойда солиғи;
2) қўшилган қиймат солиғи. Шуни таъкидлаш лозимки, босма маҳсулот, шунингдек босма маҳсулот ишлаб чиқариш ва реализация қилиш билан боғлиқ таҳририят, матбаа ва ноширлик ишлари (хизматлари) ҚҚСдан озод қилинган. Мазкур имтиёзни қўллаш мақсадида:
босма маҳсулотга китоблар, газеталар, журналлар, маълумот китоблари, рисолалар, альбомлар, плакатлар, буклетлар, откриткалар, дафтарлар, расм ва чизмачилик альбомлари, бланкалар ва бошқа босма маҳсулотлар киритилади;
таҳририят, матбаа ва ноширлик ишлари (хизматлари)га макет тузиш, компьютер графикаси, саҳифалаш, оригинал-макетлар тайёрлаш, муқовалаш, ададни тайёрлаш, реклама мурожаатларини қабул қилиш, расмийлаштириш ва нашрларда жойлаштириш, ранг бериш, юридик ва жисмоний шахсларни ахборот билан таъминлаш, уни йиғиш ва қайта ишлаш, матнларни таржима қилиш ишлари, почта алоқаси ва Интернет воситасида магнит ва қоғоз ифодаловчисида реализация қилиш, шунингдек таҳририят, матбаа ва ноширлик ишларининг қонун ҳужжатларида назарда тутилган бошқа турлари киради. Босма маҳсулот ишлаб чиқариш ва реализация қилиш билан боғланмаган алоҳида ва узил-кесил ишлар (хизматлар) кўринишида амалга ошириладиган таҳририят, матбаа ва ноширлик ишлари (хизматлари)га қўшилган қиймат солиғи солинади. Бошқа операциялар бўйича, агар улар Солиқ кодексига мувофиқ ҚҚС солинадиган оборот ҳисобланса, қўшилган қиймат солиғи умумбелгиланган тартибда ҳисоблаб ёзилади ва тўланади;
3) сув ресурсларидан фойдаланганлик учун солиқ;
4) мол-мулк солиғи;
5) ер солиғи;
6) ободонлаштириш ва ижтимоий инфратузилмани ривожлантириш солиғи.
Қуйидагилар бошқа мажбурий тўловларга киради:
1) ижтимоий жамғармаларга мажбурий тўловлар:
ягона ижтимоий тўлов;
бюджетдан ташқари Пенсия жамғармасига фуқароларнинг суғурта бадаллари;
бюджетдан ташқари Пенсия жамғармасига мажбурий ажратмалар;
2) Республика йўл жамғармасига мажбурий тўловлар:
Республика йўл жамғармасига мажбурий ажратмалар;
Республика йўл жамғармасига йиғимлар;
3) давлат божи;
4) божхона тўловлари.

Мисол. Таҳририят ҳисобот даврида 20 млн сўмлик босма маҳсулот реализация қилган.
Реализация қилинган маҳсулот таннархи 15,2 млн сўмни ташкил қилади, шу жумладан моддий харажатлар ва босмахона хизматлари - 10 млн сўм, ходимлар иш ҳақи ва ягона ижтимоий тўлов - 5,2 млн сўм. Реализация қилиш, маъмурият-бошқарув ходимлари харажатлари ва бошқа операцион харажатлар даврда 2,5 млн сўмга тенг бўлди. Ҳисобот даврида чегирилмайдиган харажатлар йўқ.
Таҳририятларнинг босма маҳсулоти қўшилган қиймат солиғини тўлашдан озод қилинган, тегишинча, ҚҚС билан бирга харид қилинган барча моддий харажатлар ва хизматлар ҳисобга киритилмайди, балки моддий бойликлар қийматига киритилади ёки харажатларга чиқарилади.
Солиқ солинадиган фойда 2 300 минг сўмга тенг. 10%лик ставка бўйича ҳисоблаб чиқарилган фойда солиғи 230 минг сўмни ташкил қилади. Таҳририят реализация қилинган маҳсулотининг ҳажми ҳам қуйидаги жамғармаларга мажбурий ажратмалар объекти ҳисобланади:
Пенсия жамғармасига - 200 минг сўм (20 000 Ѕ 0,01);
Республика йўл жамғармасига - 300 минг сўм (20 000 Ѕ 0,015);
Мактаб таълимини ривожлантириш жамғармасига - 200 минг сўм (20 000 Ѕ 0,01).

Таҳририятлар солиқ солиш шаклидан қатъи назар (ягона солиқ тўлови ёки умумбелгиланган солиқларни тўловчи) солиқ солинадиган фойдани қуйидагиларнинг суммасига камайтиришлари мумкин:
- экологик, соғломлаштириш ва хайрия жамғармалари, маданият, халқ таълими, соғлиқни сақлаш, меҳнат ва аҳолини ижтимоий ҳимоя қилиш, жисмоний тарбия ва спорт муассасалари, фуқароларнинг ўзини ўзи бошқариш органларига бадаллар суммасига, бироқ солиқ солинадиган фойданинг бир фоизидан кўпга эмас;
- ипотека кредитлари бўйича ва (ёки) ёш оилалар сирасидан бўлган ходимларга мулк қилиб уй-жой харид қилишга бадаллар киритишга беғараз йўналтириладиган маблағлар суммасига, бироқ солиқ солинадиган фойданинг 10 фоизидан кўпга эмас;
- Солиқ кодексининг 159-моддасида назарда тутилган бошқа воситалар суммасига.
Ўз босма маҳсулотини эркин алмаштириладиган валютага экспорт қиладиган таҳририятлар учун фойда солиғи (ёхуд ягона солиқ тўлови) ставкаси қуйидаги миқдорга пасайтирилади:
- реализация умумий ҳажмида экспорт улуши 15%дан 30%гача бўлса - 30%га;
- реализация умумий ҳажмида экспорт улуши 30% ва ундан ортиқ бўлса 2 баробар.


Текшириш учун саволлар

1. Таҳририятнинг асосий иқтисодий мақсадлари қандай?

2. Босма ОАВ таҳририяти даромадларининг энг муҳим манбалари қайсилар?

3. Таҳририят раҳбари бухгалтерия ҳисобини ташкил қилиш бўйича қандай вазифаларга эга?

4. Таҳририятнинг бухгалтерия баланси нима?

5. Таҳририятнинг асосий воситалари ва оборотдаги маблағларига нималар киради?

6. Таҳририят бюджетининг асосий харажат моддалари қайсилар?

7. Таҳририятнинг молиявий барқарорлигини таъминлаш учун таҳлилий ҳисоб тизимидан қандай фойдаланилади?

8. Таҳририят фойдасини кўпайтиришнинг қандай асосий йўллари бор?

9. Қандай ҳолларда таҳририятлар, нашриётлар солиқ солиш тизимини танлаш - ягона солиқ тўлови ёки умумбелгиланган солиқларни тўлаш ҳуқуқига эгадир?

10. Нималар ягона солиқ тўлови солиш объекти бўлиб ҳисобланади?

11. Солиқ солишнинг умумбелгиланган тизими қўлланганда таҳририятлар солиқлар ва тўловларнинг қандай турларини тўлайдилар?

12. Ишлар (хизматлар)нинг қандай турлари ҚҚС тўлашдан озод қилинган?



IV БЎЛИМ. БОСМА ОАВЛАРИ ТАҲРИРИЯТИДА
ТАҲРИРИЯТ ЖАМОАСИ ВА МЕНЕЖМЕНТНИ
ШАКЛЛАНТИРИШ АСОСЛАРИ

4.1. Таҳририят жамоаси. Таҳририят тузилмаси
4.2. Бош муҳаррир, ҳозирги медиа муҳитида
унинг роли ва мақоми
4.3. Таҳририят менежментининг хусусиятлари
4.4. Таҳририятнинг ўқувчилар, таҳририят
почтаси билан ишлаши


4.1. ТАҲРИРИЯТ ЖАМОАСИ. ТАҲРИРИЯТ ТУЗИЛМАСИ

Таҳририят - аввало меҳнат жамоаси. Шу билан бирга у бошқа меҳнат жамоаларидан фарқ қилади. Биринчидан, унинг мақсад ва вазифаларининг хусусияти билан. Таҳририят босма даврий нашрни тайёрлаш ва чиқариш ҳамда унинг ёрдамида ўқувчиларнинг ахборотга доир эҳтиёжларини қондириш учун барпо этилган. Иккинчидан - таҳририят жамоаси аъзоларининг хусусияти билан. Босма ОАВларида нафақат журналистларнинг ўзлари, балки медиамутахассислар - бошқа касбларнинг вакиллари: нашрни чиқариш учун зарур бўлган билим ва маҳоратга эга техник ходимлар ва тижорат бўлимларининг ходимлари ҳам банд бўладилар.
Таҳририятнинг ўзига хос хусусияти унинг ишлаб чиқариш жамоаси эканлигидадир. Унинг фаолияти натижаси маънавий маҳсулот - журналистик ахборот шаклида тақдим қилинган билимлар, маълумотларнинг муайян миқдори ҳамда унинг моддий ифодаловчилари - газета (журнал) сонлари ҳисобланади. Ҳар бир ишлаб чиқариш жамоаси сингари таҳририят режа асосида ишлайди, ишлаб чиқариш мароми - сонларни чиқариш жадвалига бўйсунади. Ушбу нашрларнинг материаллари муайян вақтда ўқувчиларга етиб бориши керак.
Шу билан бирга таҳририят нафақат ишлаб чиқариш жамоаси, балки ижодий, асосан - адабий жамоа ҳамдир. Унинг ходимларининг катта қисми - журналистлар, муҳаррирлар, шарҳловчилар ижодий фаолият - адабий меҳнат билан шуғулланиб, ўз журналистик асарларини яратадилар ёки таҳририятга четдан келувчи муаллифларга уларнинг даврий нашрда чиқишларида ёрдам берадилар.
Таҳририят жамоасининг миқдори ва таркиби. Таҳририят жамоаси миқдорига кўпгина омиллар: нашрни чиқариш даврийлиги, унинг бичими ва ҳажми - сондаги саҳифалар миқдори, ўқувчилар доирасининг хусусиятлари ва ходимлар малакаси - таҳририят журналистлари ва унинг бошқа ходимларининг касбий маҳорати даражаси ҳамда улар меҳнатига ҳақ тўлаш имкониятлари ҳам таъсир кўрсатади.
Таҳририят таркибини белгилаш унинг миқдорини белгилаш каби муҳимдир. Бу йирик жамоаларга ҳам, янада кўпроқ даражада ҳар бир ходим ҳисобда бўлган кичик таҳририятларга ҳам тегишлидир. Шу сабабли босма нашр асосчилари ва таҳририят раҳбарлари унинг ходимларини танлаб олишга алоҳида аҳамият берадилар ва одатда барча кадр масалаларини ўзлари ҳал қилишни афзал кўрадилар.
Таҳририятга бошқарувчи мутахассислар - бош муҳаррир, унинг ўринбосари, масъул котиб раҳбарлик қиладилар. Ва ҳар қандай таҳририятга нашр сонларини чиқариш билан боғлиқ вазифаларни бажарадиган ходимлар, унинг дизайни учун жавоб берадиган ходимлар, таҳририят почтаси билан ишлайдиган мутахассислар, нашрнинг электрон вариантини тайёрлайдиган журналистлар зарур.
Босма ОАВларининг иш тажрибаси таҳририят жамоасида энг кўп ҳолларда учта хизмат гуруҳи шаклланишини кўрсатади.
Уларнинг биринчиси - таҳририятнинг ижодий қисми. Унга даврий нашрни тайёрлаш ва чиқариш вазифалари: унинг материалларини ёзиш ва таҳрир қилиш, штатдан ташқари муаллифлар билан ишлаш, газета (журнал)нинг тайёр материалларини унинг айрим рукнларига жойлаштириш, унинг дизайнини тайёрлаш, таҳририятга ва сонни тайёрлаш жараёнига раҳбарлик қилиш ва ҳоказоларни бажарадиган журналистлар, муҳаррирлар, масъул котиблар кирадилар.
Жамоанинг техник қисми ушбу гуруҳ ҳамкоридир. Унга техник ходимлар кирадилар. Улар, бир томондан, журналистларнинг фаолияти учун мақбул шароитларни яратадилар, бошқа томондан - сонни техник тайёрлаш ва чиқаришни таъминлайдилар - корректура билан шуғулланадилар, компьютер тизими бўлса, матнларни терадилар, саҳифаларни тайёрлайдилар ва ҳоказо.
Медиа бозори тижоратлаштирилганлиги боис даврий нашрлар таҳририятларида жамоанинг тижорат қисмини ташкил этиш зарурати юзага келди. Унинг ходимлари вазифалари - таҳририятнинг иқтисодий базасини мустаҳкамлаш, нашр ададини сотишни таъминлаш, унга реклама ва хусусий эълонларни жалб этиш ва ҳоказо.
Таҳририятнинг техник қисмида меҳнатнинг бўлиниши бир қатор хизматлар: мусаҳҳиҳлик, компьютер маркази, таҳририят кутубхонаси ва бошқаларнинг пайдо бўлишига олиб келади. Жамоа тижорат қисмининг ходимлари эса унинг реклама, тарқатиш, маркетинг ва бошқа шу сингари бўлинмаларига жамланган бўлиб, бу ерда ўз олдиларида турган ўзига хос вазифаларни ҳал қиладилар.
Босма ОАВ таҳририятининг тузилмаси. Кичик газеталарда ходимлар кўпинча бир нечта вазифани бирга олиб борадилар. Газета кенгайганда штатда илгари керак бўлмаган янги лавозимлар вужудга келади. Сўнгра турли газеталарда турлича номланадиган ходимлар бир-бирига ўхшаш вазифаларни бажаришади.
Ҳозирги вақтда Ўзбекистонда кўпгина кичик босма ОАВ таҳририятларига таҳририятнинг ясси тузилмаси хос. Ўзбекистон босма ОАВ таҳририятлари таркибининг таҳлили уларда қуйидаги штатлар (лавозимлар) ва таркиблар энг кўп тарқалганлигини кўрсатади:
бош муҳаррир; бош бухгалтер (бухгалтер); бош муҳаррир ўринбосари; масъул котиб; менежер (тижорат директори); ўз мухбирлари; махсус мухбир; шарҳловчи; мухбирлар; фотомухбир.
Таҳририятнинг техник хизматлари: машинада ёзиш бюроси (компьютер маркази); мусаҳҳиҳхона; кутубхона; архив; чиқариш хизмати; хўжалик хизмати.
Таҳририятнинг тижорат қисми: тарқатиш бўлими; маркетинг бўлими; реклама бўлими.
Ушбу тузилма бир қатор афзалликларга эга. Илгари мавжуд бўлган кўпчилик даврий нашрлар учун хос пирамидали тузилмадан фарқ қилиб, даражалар миқдорини камайтириш ҳисобига бундай ташкил этишда жамоага раҳбарлик қилиш енгиллашади: бошқарув ахборотининг юқоридан қуйига - ҳар бир ходимга ҳамда қуйидан юқорига - мухбирдан бош муҳаррирга етиб бориш йўли қисқаради. Журналист яратган матн ёки суратнинг нашр саҳифасидан ўрин олиш вақти ҳам қисқаради. Яъни таҳририят таркибини бундай ташкил қилиш жамоани бошқариш бутун жараёнини соддалаштириш, нашр ўқувчилари оладиган ахборотнинг тезкорлигини оширишга йўналтирилган қарорлар қабул қилинишини жадаллаштириш имконини беради.
Ясси тузилма бор-йўғи бир неча ходимдан иборат бўлган таҳририятларда ҳам кўп учрайди - бу ерда пирамида қуришнинг ҳеч ҳожати йўқ. Бундай микрожамоа раҳбарига мажбуриятларни таҳририят ходимлари ўртасида тақсимлашни ўйлаш ва уларнинг бажарилишини назорат қилишгина қолади.
Ушбу ҳолатларни ҳисобга олиб, адади 5 000-10 000 нусха атрофида бўлган одатдаги ҳафталик газета қандай ташкил этилишини кўрамиз. Бир нечта аниқ мисолларни қараб чиқамиз:

а) Вилоят ижтимоий-сиёсий газетаси таҳририятининг штатлар жадвали мисоли (2007 йил):
         
	Лавозим номи
	Штат бирликлари сони

	Бош муҳаррир
 
	1

	Бош муҳаррир ўринбосари
 
	1

	Бош бухгалтер
 
	1

	Масъул котиб
 
	1

	Бўлим муҳаррири
 
	3

	Махсус мухбир
 
	2

	Хатлар бўлими мудири (ўриндошлик бўйича - кассир)
 
	1

	Мухбир
 
	3

	Компьютер бўлими мудири
 
	1

	Мусаҳҳиҳ
 
	1

	Оператор
   
	2

	Ҳайдовчи
 
	1

	Юрист
 
	0,5

	Мусаҳҳиҳ ёрдамчиси
 
	1

	Котиб
 
	1

	ЖАМИ
 
	20,5


           
б) Оммабоп-кўнгилочар газета таҳририятининг штатлар жадвали мисоли (2007 йил):
     
	Лавозим номи
	Штат бирликлари сони

	Бош муҳаррир
 
	1

	Бош муҳаррир ўринбосари
 
	1

	Масъул котиб
 
	1

	Бош бухгалтер
 
	1

	Бош муҳаррир ёрдамчиси
 
	1

	Вилоятлардаги вакиллар
 
	3

	Ижтимоий-адабий бўлим мудири
 
	1

	Ахборот ва таржималар бўлими мудири
 
	1

	Компьютерда саҳифаловчи
 
	1

	Компьютер оператори
 
	1

	Ҳайдовчи
 
	2

	Котиба-машинистка
 
	1

	Фаррош
 
	0,5

	ЖАМИ
 
	15,5


        
Юқорида кўрилган мисоллардаги газета таҳририятлари тузилмаси ва штатларининг таҳлили улар бозор иқтисодиёти талабларини ҳисобга олмасдан тузилганлигини кўрсатади. Ушбу таҳририятларнинг бирортасида реклама ва маркетинг хизмати ходимларининг штатлари назарда тутилмаган. Ушбу бўлинмаларсиз (ёки ходимларсиз) бозор муҳити шароитида нашрларнинг иқтисодий жиҳатдан муваффақиятли фаолиятини таъминлаш жуда қийин.
Ҳозирги таҳририятларда компьютер тизимининг барпо этилиши ва унинг Интернет тармоғига уланиши жамоа таркибига яна бир бўлинмани - босма даврий нашр электрон версияси бўлими ёки хизматини киритиш учун имконият яратди.
Адади анча катта бўлган газеталарда бўлимлар таркиби анча мураккаб ва ихтисослашган бўлиши мумкин. Ношир (ёки унинг вакили) газетанинг бутун фаолияти учун жавоб берадиган бош маъмур ҳисобланади. Раҳбарликни соддалаштириш ва вақтни тежаш учун фақат икки ходим бевосита ношир олдида ҳисоб бериши шарт - бош муҳаррир ҳамда ишлаб чиқариш ва маркетинг бўйича директор. Директорга, ўз навбатида, қуйидагилар бўйсунадилар: маркетинг бўйича менежер, реклама бўйича менежер, ахборотга компьютерда ишлов берувчи мутахассис.


Таҳририятнинг ижодий қисми

У икки бўғиндан ташкил топади. Биринчиси - раҳбарлик қилиш ва бошқарув бўғини. Унга муҳарририят, таҳрир ҳайъати ва котибият киради. Иккинчиси - ижро этиш бўғини, у таҳририят бўлимларига уюшган мухбирлар, шарҳловчилар, газета (журнал)нинг махсус ва ўз мухбирларини қамраб олади.

Таҳририят муҳарририяти - босма даврий нашрнинг таҳририят жамоасига раҳбарлик қилиш ва уни бошқаришнинг энг муҳим тузилмаси. Унга газета бош муҳаррири ва унинг ўринбосари (ўринбосарлари) киради.

Таҳрир ҳайъати. У бош муҳаррирга ёрдам бериш учун ташкил этиладиган маслаҳат органидир. Унинг вазифаси - таҳририят фаолиятини ташкил этиш учун катта аҳамиятга эга бўлган масалаларни ҳал этиш чоғида коллегиал - умумий фикрни шакллантириш.
Ҳозирги вақтда таҳрир ҳайъати, агар ижодий ходимлар унинг фаолияти бутун жамоага раҳбарлик қилишни мақбуллаштириш учун фойдали бўлади деб ҳисобласалар, нашр таҳририятининг уставига мувофиқ барпо этилади. Таҳрир ҳайъати таркибига бош муҳаррир ва унинг ўринбосарлари, шу жумладан таҳририят менежери, масъул котиб ва таҳририятнинг энг муҳим бўлимлари мудирлари киради. Одатда у 5-7 кишидан иборат бўлади. Кичик таҳририятда бутун журналистлар жамоаси таҳрир ҳайъати ролини ўйнайди.
Таҳрир ҳайъатига бош муҳаррир раҳбарлик қилади. У таҳририят иши билан боғлиқ барча энг муҳим масалаларни - унинг таркибини ўзгартириш, кадр масалалари, унинг фаолиятини ташкил қилиш ва режалаштириш, энг яхши ходимлар ва жамоа бўлинмаларини рағбатлантиришни муҳокама қилади. Жамоа муҳокамаси натижасида якуний қарорни ҳайъат раҳбари - бош муҳаррир қабул қилади.

Таҳририят котибияти. У таҳририят жамоасини тезкор бошқаришнинг ташкилий-ижодий марказидир. Котибият ишига масъул котиб раҳбарлик қилади.
Котибият вазифаларига даврий нашр моделлари ва жамоа ишини ишлаб чиқиш, унинг фаолиятини режалаштириш, унинг барча ижодий бўлинмалари фаолиятини мувофиқлаштириш, газета (журнал) сонларини тайёрлаш ва чиқариш жараёнига раҳбарлик қилиш киради. Бунга таҳририят техник хизматларига раҳбарлик қилиш, жамоада меҳнат, ишлаб чиқариш интизомини ушлаб туриш ҳам киради.
Масъул котиб муайян маънода универсал бўлиши керак. Масъул котиб унга бўлим томонидан тақдим қилинган материалнинг тақдирини биринчи бўлиб белгилайди ва уни навбатдаги сон таркибига киритади ёки қайта ишлаш учун қайтариб, муаллифга қандай камчиликлар борлигини ва уларни бартараф этиш йўлларини тушунтиради. Ташаббускорликни талабчанлик билан бирлаштириш, юқори ишчанлик қобилияти, янги ғояларни киритиш ва уларни амалга оширишда ёрдам бериш маҳорати - таҳририят малакали масъул котибининг сифатларидир.
Кичик шаҳар ёки туман газетаси таҳририятида котибият одатда биргина масъул котибдан иборат бўлади. Унинг таҳририят жамоасини тезкор бошқариш, нашрни тайёрлаш ва чиқариш билан боғлиқ барча мажбуриятларни бажаришига тўғри келади.

Ижро этиш бўғини. Унга таҳририят бўлимлари ва бўлимлар доирасидан ташқарида ишлайдиган журналистлар киради.

Таҳририят бўлими. У - таҳририят жамоасининг асосий ижодий бўлинмаси. Бу ерда материаллар - матн ва суратлар яратилади. Айни шу ерда журналистлар - бўлим мухбирлари ёки штатдан ташқари муаллифлар ёзган ушбу матнлар таҳрир қилинади, суратларнинг асл нусхалари тайёрланади.

Мухбирлар ОАВ таҳририяти ижодий қисми ходимларининг кўпчилигини ташкил қилади. Мухбир амалда таҳририят жамоасида энг муҳим шахс ҳисобланади. Айни мухбир усиз нашр мавжуд бўла олмайдиган ахборотни излаб топади ва олади, унга ишлов беради ва ундан фойдаланади, кўпгина матн ва суратларнинг муаллифи ҳисобланади. У материалларни яратиш чоғида асос ҳисобланадиган ахборотни олиш ва қайта ишлаш усуллари ва йўлларининг кўпини эгаллаган мутахассис, профессионалдир.
Мухбир кўп талабларга мувофиқ келиши керак. Унинг билимлари, маҳорат ва хислатлари кенг мажмуига тезкорлик, дилкашлик, билимдонлик, тўпланган ахборотни таҳлил қилиш, баҳолаш ва унинг муҳимлигига қараб танлаб олиш қобилияти киради. Ва, албатта, - ижодий қобилият - ўз асарларида кузатишлари ва фикрини адабий ифодалаш ва баён этиш ҳам муҳимдир.

Шарҳловчи - таҳририятнинг энг тажрибали журналистларидан бири. У таҳлилчи бўлиб, вазифаси - жамоат ҳаётининг муайян соҳасида юз бераётган ҳодисалар ва жараёнларни кузатиш, уларнинг роли ва аҳамиятини белгилаш, вазиятларнинг ривожланишини прогноз қилиш ва бу ҳақда ўз материалларида хабар қилиш. Шарҳ, мақола ва талқин - шарҳловчи газета (журнал)даги чиқишларининг асосий жанрларидир.
Таҳририятда шарҳловчининг штатдаги лавозими бўлмаса, унинг ролида бўлимнинг тажрибали мухбири чиқиши мумкин. Кичик минтақавий ОАВ таҳририятларида шарҳларни тайёрлаш жамоатчи шарҳловчилар сифатида чиқадиган таҳририятнинг штатдан ташқари ходимларига топширилиши мумкин.

Махсус мухбир. У универсал тажрибали журналист бўлиб, бир мавзудан иккинчисига осон ўтади ва публицистиканинг деярли барча жанрларини эгаллаган бўлади. Махсус мухбирга энг масъулиятли ва мураккаб топшириқлар топширилади. У ҳам бўлим доираларидан ташқарида ишлаши ва бош муҳаррир ёки масъул котибнинг топшириқларини бажариши мумкин.

Нашрнинг ўз мухбири, бир томондан, - ўз газетаси (журнали)нинг минтақадаги вакили, бошқа томондан - ўзи яшаётган минтақанинг ўз нашридаги вакили ҳисобланади. Агар таҳририятнинг қолган журналистлари исталган пайтда ўз раҳбарлари билан мулоқотда бўлишлари, маслаҳат ёки тавсия олишлари, ўз материалларининг қандай чоп этилишини кузатиб боришлари мумкин бўлса, нашрнинг ўз мухбири таҳририятдан олисда бўлиб, ҳар доим газетадаги ўз чиқишларини тайёрлаш билан боғлиқ қарорларни бир ўзи қабул қилиши керак.

Таҳририятнинг техник хизматлари. Уларга мусаҳҳиҳхона, компьютер маркази (бўлими), текшириш гуруҳи ёки бўлими, чиқаришнинг навбатчи хизмати, таҳририят кутубхонаси ва архиви, қўриқлаш хизмати, хўжалик бўлими ва бошқалар киради. Ана шу тузилмаларнинг ҳар бири ўз мажбуриятларига эга. Уларнинг ҳар бирида махсус билим ва маҳоратга эга бўлган мутахассислар ишлашади.


Таҳририятнинг тижорат хизматлари

Улар фаолияти мақсади - таҳририят ва даврий нашрнинг иқтисодий, аввало молиявий базасини, яъни унинг бозорда яшаб қолишининг кафолатини таъминлаш.
Таҳририятнинг энг муҳим тижорат хизматлари: бухгалтерия, маркетинг, реклама, тарқатиш бўлимлари.

Бухгалтерия таҳририятнинг молиявий фаолияти учун жавоб беради, таҳририят бюджетининг ижросини назорат қилади.

Маркетинг бўлимининг вазифаси - нашр ўрин олган даврий нашрлар бозорини тадқиқ қилиш ва унинг ўқувчилар доирасини ўрганиш. Маркетинг бўйича менежер лавозими яқинда - кўп таҳририятлар томонидан маркетинг концепцияси қабул қилингач жорий этилган. Қисқача қилиб айтганда, ушбу концепция ҳар қандай бизнесни муваффақиятли юритиш учун истеъмолчиларнинг талаб-эҳтиёжларини аниқлаш ва сўнгра уларни қондиришга уринишни англатади. Бошқача айтганда, таҳририят ўзини ўз ўқувчисининг кўзлари билан кўришга ҳаракат қилади.

Реклама бўлими таҳририятга реклама ва хусусий эълонларнинг келиши ва чоп этилишини таъминлайди.

Тарқатиш бўлимининг асосий вазифаси - даврий нашр ададини тарқатиш ва реализация қилишни таъминлаш.

Таҳририят тижорат хизматларининг (маркетинг, тарқатиш, реклама бўлимлари) ишлаш механизми қўлланманинг кейинги бўлимларида (5, 6, 7-бўлимлар) батафсилроқ ёритилади.
Барча тижорат хизматларига таҳририят менежери раҳбарлик қилади. Уни кўпинча тижорат ёки ижрочи директор деб номлашади. У газета (журнал) таҳрир ҳайъатига бош муҳаррирнинг ўринбосарларидан бири ҳуқуқи билан киради. Ҳар бир тижорат хизматини унинг раҳбари - бош бухгалтер, реклама ёки тарқатиш бўйича менежер ва бошқалар бошқаради.


4.2. БОШ МУҲАРРИР, ҲОЗИРГИ МЕДИА
МУҲИТИДА УНИНГ РОЛИ ВА МАҚОМИ

Босма даврий нашрнинг бош муҳаррири - таҳририят жамоасининг раҳбари, таҳририят ходимлари фаолиятининг ташкилотчиси. У ўз ваколатларини ОАВ тўғрисидаги Қонун ва таҳририят уставига мувофиқ амалга оширади. Бош муҳаррир даврий нашр муассиси, ношир, тарқатувчи, фуқаролар ва уларнинг бирлашмалари, корхоналар, муассасалар ва ташкилотлар, давлат органлари билан муносабатларда ҳамда судда таҳририят вакилидир.
Бош муҳаррир газетанинг бутун мазмуни, шу жумладан таҳририят мақолалари учун ҳам жавоб беради. У ахборот йиғиш ва уни қайта ишлашга раҳбарлик қилади. Масъул котиб - бош муҳаррирнинг асосий ёрдамчиси. У ахборий материалларни саҳифаларга тақсимлайди, сарлавҳалар ҳажмларини белгилайди ва материалларга бундан кейин ишлов бериш жараёнини назорат қилади, материалларни якуний таҳрир қилади ва уларга сарлавҳалар ёзади.
Бош муҳаррирни сайлаш ёки тайинлаш тартиби таҳририят устави билан белгиланади. Ҳозирги даврдаги бош муҳаррирга юқори талаблар қўйилади. Ўзи бошқараётган нашр соҳаси - сиёсат, иқтисодиёт, маданият ёки бошқа соҳалар бўйича кенг ва чуқур махсус билимлардан ташқари, таҳририят ходимларини самарали бошқаришга, медиаиқтисодиёт масалаларида ваколатли қарорлар қабул қилишга қодир малакали менежер сифатида бош муҳаррирнинг ташкилотчилик маҳорати, унинг барча ходимларни ягона жамоа - командага жипслаштира олиши, уларнинг ҳар бири қобилиятидан самарали фойдалана олиши ҳам муҳимдир.
Йирик таҳририятларда бош муҳаррир ижодий фаолиятга раҳбарлик қилади, таҳририятнинг хўжалик ва иқтисодий фаолиятига раҳбарликни эса ижрочи директор амалга оширади.

Бош муҳаррир ўринбосари - таҳририят жамоасига раҳбарлик қилишнинг барча йўналишларида унинг биринчи ёрдамчиси. У бошқарувчининг хислатларига эга бўлган, таҳририят ходимлари ўртасида обрўга эга тажрибали журналистдир. У бош муҳаррир йўқ пайтида - таътилда, касал бўлганида, хизмат сафари вақтида унинг ўрнини босиб, ушбу даврда бош муҳаррирнинг барча ваколатлари - газета (журнал)ни босмага бериш, чиқаришга рухсат беришни имзолаш, таҳририят бўйича буйруқлар чиқариш ва бошқаларни ўз зиммасига олади. Бошқа вақтда бош муҳаррир ўринбосари одатда таҳририят фаолиятининг муайян участкаси учун, масалан, тезкор ахборот босилишини таъминлаш ва ҳоказолар учун жавоб беради.


4.3. ТАҲРИРИЯТ МЕНЕЖМЕНТИНИНГ ХУСУСИЯТЛАРИ

4.3.1. Менежментнинг мақсад ва вазифалари

Бизнесда, тадбиркорлик фаолиятида менежмент атамаси (ингл. management - бошқариш) бир неча маънога эгадир. Биринчидан, корхона, фирмани бошқариш билан боғлиқ фаолият тури. Иккинчидан, менежмент вакиллари корхонанинг ишлаб чиқариш ва бошқа фаолиятини бошқариш соҳасида мутахассис ҳисобланган муайян касб сифатида идрок қилинади. Бундай мутахассис менежер деб номланади. Учинчидан, менежмент ишлаб чиқариш жамоаси раҳбарларининг жамлиги сифатида қаралади.

Таҳририят менежменти - таҳририятни иқтисодий бошқариш билан боғлиқ фаолият.
Босма ОАВларида менежмент мақсадлари:
- унинг иқтисодий, молиявий базасини шакллантириш ва мустаҳкамлаш йўли билан даврий нашрнинг фаолиятини таъминлаш. Бунга унинг даромадларини кўпайтириш, харажатларни қисқартириш ва фойдани ўстириш билангина эришиш мумкин;
- барча ижодий ва техник ходимлар, раҳбарлар ва ижрочиларда иқтисодий фикрлашни тарбиялаш.
Ушбу мақсадларга эришиш йўлида менежмент таҳририят ходимлари олдига қуйидаги вазифаларни қўяди:
таҳририят жамоаси сони, таркиби ва тузилмасини мақбуллаштириш;
жамоани бошқариш ва унинг ишини ташкил этишни мақбуллаштириш;
ушбу иш натижаларини - нашрнинг ўзи, унинг тузилмаси, модели, материаллар тизими ва ҳоказоларни мақбуллаштириш.
Ушбу вазифаларнинг ҳал этилишини менежмент таҳририят ҳар бир ходимининг ишини мақбуллаштириш ва даврий нашр ишлаб чиқаришнинг барча операцияларини юқори профессионал даражада, ўз вақтида, энг кам ресурслар - инсон, молия ва моддий ресурслардан фойдаланган ҳолда бажариш билан боғлайди. Шу тариқа, сўз ишлаб чиқаришга оид, ижодий менежмент - даврий нашрни тайёрлаш ва чиқариш жараёнини бошқаришни мақбуллаштириш тўғрисида бормоқда.
Ушбу бошқарув фаолиятининг бошқа тури - иқтисодий, аввало молиявий менежментдир. У таҳририят ёки компания молиявий базасини шакллантириш ва мустаҳкамлашни таъминлайди, улар раҳбарларининг молиявий сиёсати ва, хусусан, нарх сиёсатини ишлаб чиқади, таҳририят бюджетини ишлаб чиқиш жараёнини назорат қилади ва балансни кузатиб боради.

Бош менежер хизматга умумий раҳбарлик қилади, унинг бўлинмалари фаолиятини режалаштиради ва назорат қилади. Таҳририятнинг молиявий сиёсатини ишлаб чиқиш ва амалга ошириш учун жавоб берадиган молиявий менежер муҳим роль ўйнайди. Менежмент хизмати таркибига тарқатиш бўйича менежер борган сари кўпроқ киритилмоқда: нашрни реализация қилиш таҳририят иқтисодий фаолиятининг асосий йўналишларидан бири ҳисобланади. Реклама чоп этишдан олинадиган тушум кўпчилик таҳририят ва компаниялар учун даромадларнинг энг муҳим манбаига айлангани боис реклама сиёсатини ишлаб чиқиш ва уни реализация қилишга реклама бўйича менежер раҳбарлик қилади. Таҳририят молиявий, реклама ва адад сиёсатининг муваффақияти кўп жиҳатдан ахборот бозори турли сегментлари маркетинг тадқиқотларининг натижаларига боғлиқдир. Уларни ўтказиш ва самарадорлик учун маркетинг бўйича менежер (маркетолог) жавоб беради. Йирик компанияларда жамоа раҳбарларига кадр сиёсатини ўтказишда ёрдам берадиган ходимлар бўйича менежер лавозими бўлиши мумкин.
Менежерларнинг ҳар бири тегишли тузилмага ёки ҳатто бир неча бўлинмага раҳбарлик қилади. Чунончи, тарқатиш бўйича менежер тарқатиш бўлими иши ва таҳририят экспедициясига раҳбарлик қилади. Реклама бўйича менежер реклама бўлимининг фаолияти учун жавоб беради.
Хорижнинг кўп нашрлари таҳририятларида бош менежер (директор) - бош бухгалтер билан бир қаторда жамоа раҳбарларидан бири. Унинг роли жуда катта бўлиб, нашр эгаси муҳаррирга қараганда бош менежернинг фикрига кўпроқ қулоқ солади. Ўзбекистоннинг кўплаб нашрлари таҳририятларида менежер - тижорат ёки ижрочи директор, ўз қарорларини бош муҳаррир ёки таҳрир ҳайъати билан келишиб олади. У ўз мажбуриятларини ҳозирда таҳририят менежерига қўйилаётган талабларга жавоб берадиган билимлар, маҳорат ва қобилиятларгагина эга бўлган ҳолда муваффақият билан бажара олади.

Менежерга қўйиладиган талаблар. Менежер - жамоа етакчиларидан бири. Етакчилик - унинг характерининг муқаррар хислати. Таҳририят ходимлари томонидан менежернинг етакчилардан бири сифатида эътироф этилиши биринчи навбатда унинг тажрибаси, маҳорати ва қобилиятларини эътироф этишга асосланади. Бош менежер - ижодий ходим, таҳририятнинг бошқа ходимлари билан баҳам кўрадиган ғояларнинг ўзига хос яратувчиси.
Менежернинг етакчилиги муайян даражада унинг талабчанлигига ҳам боғлиқ. У таҳририят бошқа ходимларидан ўзи қабул қилган қарорнинг бажаралишини талаб қилишни уддалаб, уларга ушбу қарорнинг мақсади ва аҳамиятини олдиндан тушунтириши керак. Унинг буни уддалай олиши ўзининг кишилар билан мулоқот қила билиши ва улар билан чиқишиб кетишига боғлиқдир.
Таҳририят менежерига ғоятда хилма-хил кишилар - бошқа ташкилотлар ва фирмаларнинг вакиллари ҳамда раҳбарлари, давлат органлари амалдорлари билан мулоқотда бўлишга тўғри келади. Уларнинг ҳар бирига ёндашув топиш, ҳар бири билан алоқа ўрнатиш ва сўнгра уни қўллаб-қувватлаш, ҳар бирини ўзининг ҳақлигига ишонтира билиш лозим.
Таҳририят менежерига махсус талаблар ҳам қўйилади. Менежер журналистика ва унинг жамиятдаги роли, газета, журнал ёки аудиовизуал нашрлар - уларнинг хусусиятлари ва сифатлари, уларни тайёрлаш ва чиқариш жараёни, бунда қўлланиладиган техника ва ҳоказолар тўғрисида етарлича тўлиқ тасаввурга эга бўлиши керак. Ижодий ва ташкилий иш тажрибасига эга бўлган журналистлар кўпинча энг яхши таҳририят менежерларига айланадилар. Уларнинг менежмент билан боғлиқ мажбуриятларни бажариши осон кечади.
Иқтисодий билимларсиз, хусусан журналистиканинг иқтисодий асосларини билмасдан унинг муваффақиятга эришиши мушкул. У нашрнинг молиявий базаси тўғрисида тасаввурга эга бўлиши керак. Ва, албатта, ахборот бозорининг турли секторларида юз бераётган ўзгаришлардан хабардор бўлиши шарт.

Ходимлар меҳнатини рағбатлантириш. Ҳар бир таҳририятда ижодий ва техник ходимларни рағбатлантириш тизимини ишлаб чиқиш фойдалидир. Унинг асосида - моддий ва маънавий рағбат омилларининг бирикуви ётади. Ходимни молиявий рағбатлантириш шаклларидан фойдаланиб, шу жумладан навбатдаги йил охирида қўшимча "13-маош" бериб, уни эсдалик совғалари, таҳририят ҳисобидан дам олиш уйлари ва санаторийларга йўлланмалар харид қилиш ва ҳоказолар билан тўлдириш мумкин.
Бозор шароитларида ҳам маънавий рағбатлантиришнинг синовдан ўтган баъзи шакллари ўз аҳамиятини сақлаб қолади. Журналистга миннатдорчилик билдириш тўғрисида муҳаррирнинг буйруғи ёки таҳрир ҳайъати қарори, айниқса мукофот билан қўллаб-қувватланган журналистнинг материали ойнинг энг яхши материаллари тахтасига илиб қўйилса, ҳар доим рағбатлантирувчи таъсир кўрсатади. Унга даврий нашрда ўзининг шахсий рукнини олиб бориш имкониятини бериш ҳам шундай таъсирга эга.
Таҳририят ходимларини ишга ёллашнинг шартномавий тизимида уларни рағбатлантиришнинг моддий ва маънавий жиҳатларни бирлаштирадиган энг самарали шакли унга меҳнат қилиш ва бунинг учун ҳақ тўлаш шартларини яхшилайдиган ўзгартишлар киритиш билан шартнома муддатини узайтириш ёки уни қайтадан тузиш ҳисобланади.

Жазо шакллари. Таҳририят ходимларини рағбатлантириш тизими билан бир қаторда жазо шаклларини - хато қилиш, топшириқни ўз вақтида бажармаслик, меҳнат интизоми ва журналист этикасини бузиш ва, албатта, иқтисодий талафотларга, нашр даромадларининг камайишига олиб келган ҳаракатлар учун жазолаш ҳам назарда тутилиши керак. Ушбу шакллар моддий ва маънавий хусусиятга ҳам эга - муҳаррирнинг мажлисда ходимнинг заиф материалидан фойдаланилмаганлиги тўғрисида маълум қилиши ёки хато учун буйруқда ҳайфсан эълон қилинишидан тортиб журналистнинг хуфия реклама учун реклама берувчидан ҳақ сифатида олинган пулни яширишга урингани сабабли уни ишдан бўшатиш ёки шартнома муддатини узайтиришни рад этишга қадар жазо чоралари қўлланилади.
Ўзбекистон Республикасининг Меҳнат кодексига мувофиқ меҳнат интизомини бузганлик учун иш берувчи таҳририят ходимларига нисбатан интизомий жазонинг қуйидаги чораларини қўллашга ҳақли:
1) ҳайфсан;
2) ўртача ойлик иш ҳақининг ўттиз фоизидан кўп бўлмаган миқдорда жарима;
3) меҳнат шартномасини бекор қилиш.
Рағбатлантириш ёки жазо беришнинг исталган шаклини қўллаганда холисликка риоя этилиши жуда муҳим: тақдирлаш ёки жазо бериш чораси қилинган хизмат ёки қилмишга мувофиқ келиши керак.


4.3.2. Таҳририят ишини режалаштириш

Таҳририят ишини режалаштиришда жиддий ўзгаришлар юз бермоқда. Жамият янги ижтимоий тизимга ўтаётган, муайян вазият узлуксиз ўзгараётган шароитда саҳифаларни шакллантириш олдидан энг охирги паллада мухбирлар етказиб берадиган материаллар билан тўлдириладиган газета сонларини тайёрлаш усули кўп таҳририятларнинг асосий усули бўлиб қолди. Бу ҳол нашриётларда "факт келтирувчи журналистика"нинг қарор топишига, таҳлилий ва муаммо кўтарувчи материалларни чоп этиш қисқариши ёки рад этилишига, даврий матбуотда бир қатор публицистика жанрлари - очерк, шарҳ, муаммо кўтарувчи мақола ва бошқаларнинг йўқолиб кетишига олиб келди. Бундай амалиётнинг оқибатларидан бири - таҳририятларда тезкор режаларнинг фақат бир неча тури: ҳафталик режа ва навбатдаги сон режасидан фойдаланишдир.
Шу билан бирга ҳатто кундалик нашр таҳририяти ҳам лоақал энг яқин давр - бир неча ҳафта ёки ой учун ўз истиқболини тасаввур этмасдан ўз олдида турган вазифаларни муваффақият билан ҳал қила олмайди. Воқеаларнинг яқин орада ривожланишини олдиндан башорат қилиш мумкин бўлмаса-да, кўпинча ушбу ривожланишни тахмин қилиш ва ҳатто вазият ўзгариши вариантларини чамалаш мумкин бўлади. Тармоқли жадвал ёрдамида мавзувий рукнларни бир неча ҳафта учун олдиндан режалаштириш янги шароитларда ҳам таҳририят ишини ташкил этиш учун етарлича мустаҳкам асос бўлиб хизмат қилади.
Даврий нашрнинг даражаси, унинг ўқувчилар эҳтиёжларига мувофиқлиги ва бозор баҳоси жуда катта даражада унинг таҳририяти ишини ташкил қилишга боғлиқдир. Шу сабабли у таҳририят менежерининг доимий эътибор остидаги объектларидан бири бўлиб қолиши керак. Бош муҳаррир ва жамоанинг бошқа раҳбарлари унинг фаолиятини ташкил қилиш ижодий самарадор бўлишини қандай назорат қилишлари сингари менежер унинг иқтисодий самарадор бўлишини назорат қилади. Нашрни реализация қилишдан даромадлар камайганда, унинг рақобатга бардошлилиги заифлашганда, рекламанинг келиши камайганда ва бошқа ҳолларда у бундай ҳолатнинг сабабларини излаб, бозор конъюнктураси, рақобатчи нашрлар, ўз газетасини ўрганади, шунингдек таҳририят ишини ташкил қилишнинг ўзгарган шароитлар ва талабларга мувофиқлигини текширади. Ўз кузатишларининг натижалари тўғрисида у жамоа раҳбарларига маълум қилади ва вазиятни яхшилаш учун зарур чора-тадбирларни тавсия қилади.


4.4. ТАҲРИРИЯТНИНГ ЎҚУВЧИЛАР, 
ТАҲРИРИЯТ ПОЧТАСИ БИЛАН ИШЛАШИ

Даврий нашрнинг муваффақияти, унинг оммавийлиги ва обрўси, унинг ўқувчилар доирасига таъсир қилиш даражаси кўп жиҳатдан таҳририятнинг ўқувчилар билан алоқаларига боғлиқдир. Ушбу алоқалар таҳририятнинг ўқувчилар билан ишлаши турли шакллари ва усулларидан фойдаланиб белгиланмоқда ва мустаҳкамланмоқда. Бундай усуллардан бири - таҳририят фаолларини шакллантириш.
Таҳририят фаолларининг асоси - фаол ўқувчилар, турли маҳаллий ҳокимият органлари, йирик корхоналар, фирма ва компаниялар, институт ва мактабларнинг ходимларидир. Улар одатда журналистларни телефон орқали, шахсан учрашганда ёки хат билан таҳририят учун қизиқиш туғдириши мумкин бўлган воқеалардан хабардор қиладилар. Муштарий журналистга чиқишларда фойдаланиш мумкин бўлган янги маълумотларни бериши мумкин. Таҳририят фаолларига маслаҳатчилар ҳам кирадилар. Улар олимлар, иқтисодчилар, муҳандислар ҳамда бирор-бир билим соҳаси ёки амалий фаолиятда билимдон бўлган бошқа мутахассислардир. Улар кўп эмас, бироқ уларнинг ҳар бирига муҳаррир ёки журналист таҳририятга ўз ҳолича келган материални чоп этишнинг мақсадга мувофиқлиги тўғрисида ўз фикрини айтишни илтимос қилиб, маслаҳат сўраб мурожаат эта олади.
Фаолларнинг энг муҳим қисмини таҳририятдан ташқари муаллифлар ташкил қилади. Улар етарлича юқори маълумот даражасига эга бўлган, ўз фикрларини тўғри ифодалай оладиган ҳамда ўзлари доимо мутолаа қиладиган газета ёки журнал билан мулоқотда бўлишга интиладиган кишилардир. Улар таҳририятга материалларга доир ўз фикр-мулоҳазаларини юборишга, воқеа ёки ҳодиса тўғрисидаги ўз мулоҳазаларини баҳам кўришга, ажойиб киши билан учрашув тўғрисида ҳикоя қилишга тайёрлар. Муаллифни жалб этиш учун энг яхши восита унинг хати ёки буюртма берилган материалини чоп этишдир.
Таҳририят почтаси ҳар доим таҳририят ишлаши учун зарур бўлган ахборотнинг энг муҳим манбаларидан бири бўлиб келган ва шундай бўлиб қолмоқда. Ўқувчининг хати кўпинча бирорта бошқа манбада олиб бўлмайдиган, фақат хат муаллифи воқеа иштирокчиси ёки гувоҳи бўлиши мумкин бўлган эксклюзив ахборот келтиради. Хатлар нашр мазмунини яхшилаш ва бойитишда ёрдам беради.
Газетхонларнинг хатлари тўғридан-тўғри ва бевосита мулоқот воситаси сифатида ҳам катта аҳамиятга эга. Хатлар саҳифаларда чоп этилганда, уларнинг муаллифлари ўқувчиларга мурожаат қилганларида тўғридан-тўғри алоқа ўрнатилади. Бевосита мулоқот ёрдамида таҳририят журналистларнинг чиқишларига ўқувчиларнинг муносабатидан материалларнинг самарадорлиги, ўз нашрининг оммавийлиги ва тарқалиши тўғрисида билиши мумкин.
Хат-хабарлар чиқишлар учун материаллар беради, ахборот беради, янги мавзуларни айтади, қилинган ишларни тўғрироқ баҳолаш имконини беради.
Ниҳоят, ўқувчиларнинг хатларини матбуотда чоп этиш - жамоатчилик фикрини ифодалаш шакли ва шу билан бирга демократик жамиятда ошкораликни таъминлаш дастаги.
Интернет вужудга келиши билан ўқувчиларнинг хатларидан фойдаланишда янада кенг имкониятлар очилди. Тармоқда ўз сайтини ташкил этиб, бир қатор нашрларнинг таҳририятлари ундан фойдаланувчиларга ўз нашрининг электрон версиясидан фойдаланиш имкониятини берибгина қолмай, ўқувчилар билан мулоқот қилиш, ўз муаллифларининг материалларига уларнинг муносабатини аниқлаш учун янги йўллар топдилар ҳам.


Текшириш учун саволлар

1. Босма ОАВ таҳририятларида меҳнат жамоасининг ўзига хос хусусиятлари нималарда кўринади?

2. Таҳририят жамоаси таркиби қандай шакллантирилади? Турли хил нашрлар таҳририятларининг таркиби нимаси билан ва нима учун фарқланади?

3. Таҳририят жамоаси таркибига қандай асосий функционал гуруҳлар киради?

4. Таҳририятнинг ижодий қисми қандай ходимлардан иборат?

5. Таҳририятнинг тижорат қисми қандай хизматлардан иборат?

6. Таҳририятнинг техник қисми қандай хизматлардан иборат?

7. Таҳририят раҳбарларининг кадр сиёсати қандай мақсадни кўзлайди? Улар таҳририят кадрлари сафини тўлдиришнинг қандай манбаларидан фойдаланадилар?

8. Таҳририят жамоалари тузилмасини ўзгартиришнинг қандай асосий мақсад ва тамойиллари мавжуд?

9. Босма ОАВ бош муҳарририни тайинлаш ёки сайлаш тартиби қандай?

10. Бош муҳаррир номзодига қандай талаблар қўйилади?

11. Таҳририят менежменти нима? Унинг мақсад ва вазифалари қандай?



V БЎЛИМ. ТАҲРИРИЯТ МАРКЕТИНГИ АСОСЛАРИ

5.1. Босма ОАВлари маркетинги асослари. 
Ахборот бозорини ўрганиш
5.2. Босма ОАВлари маркетинги усуллари
5.3. Босма ОАВлар маҳсулоти нархи
5.4. Таҳририятнинг маркетинг режасини ишлаб чиқиш


5.1. БОСМА ОАВЛАРИ МАРКЕТИНГИ АСОСЛАРИ.
АХБОРОТ БОЗОРИНИ ЎРГАНИШ

Маркетинг (ингл. market - бозор) - бизнесингизнинг бўлғуси мижозларини, уларнинг қондириш ва бундан фойда олиш мумкин бўлган талаб ҳамда эҳтиёжларини аниқлаш бўйича чора-тадбирлар мажмуи. Журналистик фаолият соҳасида маркетинг алоҳида хусусият касб этади. Таҳририят маркетинги - даврий нашрни бозорга олиб кириш, ушбу нашрнинг фаолиятини таъминлашга ва унинг ўқувчиларининг ахборотга бўлган эҳтиёжларини қондиришга йўналтирилган чора-тадбирлар мажмуи.

Таҳририят маркетингида уч асосий мақсад бор:
- даврий нашр ўқувчиларининг ахборотга бўлган эҳтиёж ва талабларини аниқлаш ва қондириш;
- уни бозорга олиб кириш учун шарт-шароитлар яратиш;
- даврий нашр ва унинг таҳририяти фаолиятини таъминлаш.
Ушбу мақсадлар маркетингнинг қуйидаги аниқ вазифаларини белгилайди:
- газета ёки журнал кириши керак бўлган ёки кирган даврий нашрлар бозорини ўрганиш, хусусан рақобатчи нашрларни ўрганиш;
- бир мақсадга йўналган ўқувчилар доирасини (мақсадли аудиторияни) тадқиқ қилиш;
- газета ёки журналнинг ўзини, унинг бозор ва ўқувчилар доирасининг хусусиятларига мувофиқлигини ўрганиш.

Даврий нашрлар бозорини ўрганиш унинг бўлғуси ҳажмини, газета ёки ахборотномага бўлган талабнинг хусусияти ва қамровини аниқлаш, уларни тарқатиш минтақасини, уларни сотиш бозорига етказиш имкониятларини, шунингдек бозорга чиқиш вақтини белгилашни англатади.
Бозорни ўрганишда унинг сегментацияси - сегментларга ажратишдан келиб чиқилади. Сегмент деганда бозорнинг ўзига хос бўлган муайян умумий хусусияти, умумий аломати билан бошқа қисмларидан фарқланиб турадиган қисми тушунилади. У истеъмолчилари учун уларнинг жинси, ёши ёки касби, ижтимоий ва демографик аломатлари билан боғлиқ бўлган умумий аломатлари билан ажралиб туриши мумкин.
Даврий нашрлар бозорида кўпгина сегментларни ажратиш мумкин. Ишбилармонлик ва тижорат матбуоти кенг қамровли сегментни ташкил қилади. Кўнгил очиш тусидаги газета ва журналлар, шу жумладан, аёллар учун нашрлар тез кенгаяётган сегментлардан бирини ташкил қилади. Спорт матбуоти, сатирик нашрлар, кечки газеталар, реклама журналлари, турли сиёсий партиялар ва ҳаракатларнинг манфаатларини ифодалайдиган газеталар - даврий нашрларнинг ушбу ва бошқа турлари кўплаб бозор сегментларини ташкил этади.
Янги газета ёки журнал муассислари олдида турган биринчи вазифа - улар кирмоқчи бўлган бозор сегментини танлаш. Сўнгра - танлов асослилигини тасдиқлаш учун уни ўрганиш. Ушбу ўрганиш давомида миқдорий ҳамда сифат тавсифлари ҳисобга олинади. Миқдорий тавсифларга танланаётган сегмент чегарасида янги нашрнинг бир мақсадга йўналган ўқувчилар доираси ва бозорнинг эҳтимолий қамрови ҳақидаги маълумотлар киради. Сифат тавсифлари - нашр тарқатиладиган минтақа иқтисодиётининг, унинг бир мақсадга йўналган ўқувчилар доираси ижтимоий таркибининг хусусиятлари ҳам катта аҳамиятга эгадир.
Бундай тадқиқот давомида олинган ахборот синчиклаб таҳлил қилиш предмети бўлиб, бозор сегментини танлаш тўғрисида якуний қарор қабул қилиш учун асосга айланади.
Янги таҳририят раҳбарлари олдида турган кейинги масъулиятли вазифа - ўз нашрининг позициясини аниқлаш вазифаси.

Нашрнинг позициясини аниқлаш танланган бозор сегментида унинг ўрнини белгилашни англатади. Аниқроғи - унинг учун мақбул бўлган ахборот маконидаги ўз ўрнини топишни. Ўрин деганда даврий нашрлар бозори сегментининг газета, журнал чиқариш, энг кўп даромад ва фойда олиш учун уларни тарқатишда энг яхши шароит яратадиган қисми тушунилади. Танланган сегментда тақдим қилинмаган даврий нашрнинг янги тури, ўқувчилар доирасининг илгари бошқа босма ОАВлари хизмат кўрсатмаган қисми, ўқувчилар доирасига тақдим этиладиган янги хизмат тури ёки таҳририят ахборот фаолиятининг янги тури ҳам бозордаги ўрин ҳисобланади.
Бозор сегментида ахборот маконидаги ўз ўрнининг қанчалик аҳамиятлилигини спорт журналларининг муассислари жуда тез тушундилар. Ушбу нашрларнинг кўплари айрим спорт турларига бағишланган.
Маркетингда бозор ўринларининг икки тури - вертикал ва горизонтал ўринлар фарқланади. Вертикал ўрин деганда унинг турли истеъмолчилари гуруҳлари фойдалана оладиган маҳсулот ишлаб чиқариш тушунилади. Бунда дастурни озгина қайта қуришдан кейин турли функцияларни бажара оладиган маҳсулот ишлаб чиқаришга тўғри келади. Горизонтал ўрин деганда ишлаб чиқаришни диверсификациялаш, яъни борган сари кенг ассортиментда товар ишлаб чиқаришни ташкил қилиш ёки борган сари янада хилма-хил хизматлар мажмуини кўрсатиш тушунилади. Масалан, ўқувчиларнинг турли гуруҳлари учун оммавий газета - ёшга, касбга доир ва ҳоказо нашрлар ташкил қилинади (вертикал ўрин). Бироқ, ўз позицияларини мустаҳкамлашга интилиб, бундай газетанинг раҳбарлари кўпинча газетага иловалар чиқара бошлайдилар, уларнинг ҳар бири ўқувчиларнинг муайян гуруҳига мўлжалланади (горизонтал ўрин). Бир мақсадга йўналган ўқувчилар доирасини бундай излаш одатда зарур самара беради: асосий, "бош" газетанинг ўқувчиларига унинг иловалари ўқувчилари қўшилади. Ўқувчиларнинг умумий доираси ошиб боради.

Ахборот истеъмолчилари бозорини тадқиқ қилиш. Таҳририят маркетингининг муҳим йўналиши - ахборот харидорлари (истеъмолчилари) бозорини тадқиқ қилиш. Унинг вазифаси - ОАВнинг бир мақсадга йўналган ўқувчилар доирасини аниқлаш ва унинг барча тавсифлари - миқдорий ва сифат тавсифларини белгилаш. Сўз нашрнинг ўқувчилар базаси, газета ўқувчилари, ахборотнома ва хабарномалар истеъмолчиларига айланиши мумкин бўлган ёки айланган мухлислар тўғрисида боряпти.
Тадқиқот даврий нашр тарқатиладиган ёки тарқатилаётган минтақа чегараларида ўтказилади. Ушбу бозорни ўрганиш чегарасини белгиларкан, таҳририятнинг маркетинг бўйича мутахассислари кўпинча тўртта энг муҳим йўналиш билан чегараланадилар.
Биринчи йўналиш - тарқатиш минтақаси чегараларини аниқлаш ва унинг ҳудудий тавсифи. Бу аввало минтақанинг аҳолиси: унинг сони, шаҳарларда жамланиши ва қишлоқ аҳолисининг қишлоқлар, овуллар ва шаҳарчалар бўйича тақсимланиши тўғрисидаги маълумотлардир. Яна минтақа иқтисодиёти, ундаги мавжуд хўжалик тармоқларининг хусусиятлари, транспорт, энергетик, молиявий тизимлари ва бошқалар тўғрисидаги маълумотлар ҳам. Минтақанинг почта тизими, газета киоскларининг тақсимланиши тўғрисидаги ахборот қизиқиш туғдиради.
Тадқиқотнинг кейинги йўналишлари мазкур аудиториянинг таҳлили билан боғланган. Бунда унинг икки тури: нашрнинг бўлғуси ва амалдаги аудиторияси назарда тутилади. Бўлғуси аудиторияни ўрганиш таҳририятга унинг ахбороти истеъмолчиларининг эҳтимолий миқдори, минтақа аҳолисининг таркиби тўғрисидаги маълумот беради. Улар асосида нашрнинг модели қурилади. Ушбу таҳлил таҳририятга унинг имкониятларини кўрсатади, нашрни ривожлантириш истиқболларини очиб беради. Унинг амалдаги аудиториясини ўрганиш натижалари таҳририятга унинг учун жуда муҳим аҳамиятга эга бўлган ахборот беради. Таҳририят ҳақиқатан ҳам қанча киши газетани ўқиши; уларнинг қанча қисми газетага обуна бўлганлиги, қанчаси эса киоскдан сотиб олиши; газетхонларнинг ижтимоий мақоми, касби, жинси, ёшини билиб олади. Ушбу маълумотларсиз газетанинг мақбул ададини белгилаш, нашрнинг энг яхши таркибини аниқлаш мумкин эмас.
Социолог мутахассислар ўтказадиган сўровлар давомида энг яхши натижалар олинади. Улар бўлмаса, таҳририят ўз ўқувчиларига анкета тарқатиши мумкин. Газетада кичкина анкета чоп этилади. Унинг саволларига берилган жавоблар журналистларга нашрнинг амалдаги аудиторияси тўғрисидаги ўз тасаввурларини аниқлаштиришда ёрдам беради.
Унинг мақсадли аудиториясини тадқиқ қилишнинг иккинчи йўналиши - аудиториянинг демографик таҳлили. Нашр тарқатиладиган минтақанинг аҳолиси - миқдори ва таркиби: ёш ва жинс гуруҳлари, миллий таркиби ва ҳоказолар тўғрисидаги маълумотлар газета ёки дастурнинг бўлғуси аудиториясини аниқлашда ёрдам беради.
Нашр моделини, таҳририятнинг нарх ва адад сиёсатини шакллантираётганда аудиториянинг касбий таркиби, давлат ва хусусий секторларда ишловчиларнинг нисбати тўғрисидаги ахборот, пенсионерлар, фахрийлар, ишсизлар сони, ўқувчиларнинг даромадлари даражаси тўғрисидаги ва ҳоказо маълумотлар муҳим аҳамият касб этади.
Аудиториянинг психографик таҳлили маълумотлари фойдали бўлади. Бу - уни тадқиқ қилишнинг тўртинчи йўналиши. Зеро кишиларнинг турмуш тарзи, улар психологияси хусусиятлари, урф-одат ва анъаналар уларнинг ахборотга доир эҳтиёжларини шакллантиришга жуда кучли таъсир қилади. Оилавий анъаналар, авлодлар, эркак ва аёллар ўртасидаги муносабатлар, минтақа аҳолиси эътиқод қиладиган динлар ва ҳоказолар тўғрисидаги ахборотдан нашрнинг тури ва хусусияти, материалларнинг мавзу доираси ва стилистикаси, таҳририят ишини ташкил қилиш хусусиятларини аниқлашда фойдаланилади. Ахборот харидорлари бозоридаги вазият, мақсадли аудиториянинг хусусияти ва таркиби кўп омиллар - минтақа иқтисодиётининг ўзгариши, кишилар тўловга қобиллигининг пасайиши, аҳолининг кўчиши ва ҳоказолар таъсирида ўзгаради. Бу эса маркетинг тадқиқотлари жараёнида олинадиган маълумотларни янгилаш заруратига олиб келади. Тадқиқотлар узлуксиз бўлганидагина фойдали бўлиши мумкин. Маркетинг узлуксиз бўлиши керак. Уни ўтказиш даврий нашр ва уни чиқараётган журналистлар жамоаси мавжуд бўлган вақт билангина чекланади.

Нашрни бозорга ўтказиш имкониятларини ўрганиш. Босма даврий нашрни бозорга ўтказишнинг асоси бўлиб маркетинг тадқиқотлари давомида олинган ахборот ҳисобланади. Хусусан - газета ёки журнални тарқатиш ва унинг ададини реализация қилиш имкониятлари тўғрисидаги ахборот.
Нашрни бозорга ўтказиш кўп даражада таҳририят ёки компаниянинг нарх сиёсатига боғлиқдир. Яна нашрни бозорга олиб чиқиш вақтини тўғри танлашга ҳам. Агар нашр ўқувчиларда янги нашрдаги мавжуд ахборотга ҳали эҳтиёж пайдо бўлмаган вақтда - ҳаддан ташқари эрта пайдо бўлса, унинг талабгорлари бўлмайди. Унинг адади қайтариб олинади. Агар уларнинг нашри бозорга чиқишда кечикса, бу ҳолда ҳам таҳририят ёки компания худди шундай натижа олади. Бозорнинг энг муҳим сегментлари бошқа нашрлар билан тўлган бўлади. Янги нашр асосчилари танлаган ахборот ўрни эгаллаб бўлинган ва ундан рақобатчиларга қарши курашда ўрин олиш жуда мушкул бўлади.
Даврий нашрларни ахборот бозорига ўтказиш таҳририят маркетинги ва менежментининг муҳим қисмини ташкил қилади. У нашрни ўтказишнинг бутун жараёни: уни бозорда тақдим этиш режаларини ишлаб чиқиш, нашрни мақбул жойлаштириш мақсадида бозорнинг маркетинг тадқиқоти, унинг бозорга чиқиши учун қулай вақтни белгилаш, уни бўлғуси истеъмолчиларга тақдим этишнинг шакллари, усул ва йўллари, турли ОАВларда нашр рекламасидан фойдаланиш, уни тарқатиш ва реализация қилишни қамраб олади.

Рақобатчи нашрларни ўрганиш. Ахборот ва даврий нашрлар бозорларининг бўш сегментлари ҳозирга келиб қолмаган. Шу сабабли янги газета, ўзининг таъсир қилиш ҳудудини кенгайтиришга ҳаракат қиладиган эски нашр сингари, муқаррар равишда рақобатчиларга - ушбу сегментга аввалроқ келган, бу ерда ўзлашиб олган, ўзининг мақсадли аудиториясини шакллантирган ва уни янги рақибга бериб қўйиш ниятида бўлмаган мухолифларга тўқнаш келади.
Рақобатчилар билан курашдаги муваффақият кўп жиҳатдан уларнинг кучли ва заиф томонлари, афзаллик ва камчиликларини билиш билан белгиланади. Бундай билимни маркетинг жараёнида, янги газета ёки журналга рақобатда бўлган нашрни узлуксиз ўрганиб олиш мумкин. Янги нашр бозорга чиққунига қадар унинг асосчилари ўзлари танлаган сегментда мавжуд бўлган ҳар бир нашрни синчиклаб ўрганишлари керак. Унинг имкониятлари, таъсири, рақобатга бардошлилиги баҳоланади. Янги газета ёки журнал бозорда пайдо бўлганидан кейин ҳам маркетологлар рақобатчиларни кузатишни давом эттирадилар. Улар рақобатчиларнинг афзал ва устувор жиҳатларини аниқлайдилар ҳамда буни ўз таҳририятлари ёки компанияларининг раҳбарларига маълум қиладилар. Кучли рақибдан ўрганиш айб эмас - бу ўз нашрининг камчиликларини баратараф қилишда ёрдам беради.
Материалларнинг мавзу доираси ва мазмуни, нашр сонлари таркиби, рукнлар тизими, нашр дизайни - расмлар бериш, саҳифалаш, безаш ва ҳоказоларда рақобатчиларнинг камчиликлари, заиф жойларини аниқлашга алоҳида эътибор берилади. Рақобат қилувчи нашрни тарқатиш тизими, унинг ададини обуначиларга етказиб бериш шохобчалари, нашр сотилаётган киосклар тармоғи ўрганилади. Унинг сонлари ёки дастур чиқишининг даврийлиги билан боғлиқ камчиликларни аниқлашга ҳаракат қилинади ва ўз нашрини чиқариш даврийлигини белгилаётганда улар ҳисобга олинади. Олинган барча маълумотлардан ўз нашрининг тегишли кўрсаткичлари ва рақобатга бардошлилигини яхшилаш учун фойдаланиш мумкин ва лозим.

Ўз нашрини таҳлил қилиш. Таҳририят-ноширлик маркетингининг энг муҳим натижаларидан бири - ўз нашрини узлуксиз кузатиб бориш ва унинг рақобатга бардошлилигини баҳолашнинг зарурлигини эътироф этишдир. Бу бош менежер - таҳририят ёки компаниянинг иқтисодий фаолиятини бошқарувчи ҳамда унга бўйсунадиган маркетинг бўйича менежернинг асосий вазифаларидан бири ҳисобланади. Улар таҳририят раҳбарларини даврий нашрлар бозорида вазиятнинг ўзгарганлиги, улар газетаси ёки дастурининг рақобатга бардошлилиги тушиб кетганлиги ва бунинг сабабларидан хабардор қиладилар. Ушбу сигналлар тезда муносабат билдиришни - нашр моделига, таҳририят таркибига ва уни ташкил этиш ишига ўзгартишлар киритишни тақозо этади. Рақобатга бардошлилик даражасини улар ўз ихтиёрларидаги барча усуллар билан: газета ёки журнал ададини реализация қилиш, обуна кампаниялари натижалари, ўқувчилар орасида сўров ўтказиш натижалари ва ҳоказо йўллар билан аниқлайдилар.
Пировард натижада маркетинг таҳририятни усиз барча бўлинмалари муваффақиятли фаолият юрита олмайдиган ахборот билан таъминлайди. Бу эса таҳририят менежменти самарадорлигининг энг муҳим омили ва айни вақтда унинг узвий қисмидир.


5.2. БОСМА ОАВЛАРИ МАРКЕТИНГИ УСУЛЛАРИ

Маркетинг вазифаларини амалга оширишда турли хил маркетинг услубларидан фойдаланилади. Уларнинг баъзилари социологик тадқиқот усулларига киради. Улардан фойдаланиш тегишли билим ва тажрибани тақозо қилади. Таҳририят ёки компаниянинг буюртмасига кўра социологлар даврий нашрлар бозори ва мақсадли аудиторияни кенг миқёсли тадқиқ қилишлари мумкин, бунда уларга маркетинг тадбирларини ўтказиш учун зарур ахборот тақдим этилади.
Анча тор чегараларда анкета сўровлари ўтказилади. Социологлар ёрдамида бир мақсадга йўналтирилган ахборот олишга қаратилган анкеталар ишлаб чиқилади. Бундай анкета газета ёки журналда чоп этилади ёхуд алоҳида чоп этилиб, сўнгра обуначиларга юборилади.
Таҳририят ва компанияларнинг ходимлари ёки ушбу мақсадлар учун ёлланган шахслар томонидан аввалдан ишлаб чиқилган дастур бўйича ўтказиладиган газетхонлар, телетомошабинлар ва радиотингловчилар ўртасидаги сўровлар ҳам ахборот бериши мумкин.
Журналистлар ва таҳририят ходимларининг газетхонлар, телетомошабинлар ва радиотингловчилар билан алоқалари маркетинг усулларининг бошқа гуруҳини ташкил қилади. Бунда босма даврий нашрлар таҳририятлари томонидан аввалги йилларда жамғарилган оммавий иш тажрибасини эсга олиш фойдалидир. Ушбу тажриба замонавий маркетинг жараёнида фойдали бўлиши мумкин.
Ушбу усуллардан бири - таҳририят ёки корхонада ташкил қилинган ўқувчилар анжумани, давра суҳбатини ўтказиш. Газета журналистлари ва маркетологининг ўз ишлари ва ташвишлари тўғрисида ҳикоя қиладиган, чоп этилган материалларга баҳо берадиган, чиқишлар учун мавзулар тақдим этадиган ўқувчилар билан учрашуви таҳририятга ўқувчилар доирасининг таркиби ҳамда уларнинг қизиқиш ва ташвишлари тўғрисида кенг ахборот бериши мумкин.
Нашрнинг ўз мухбирлари, хизмат сафарларига чиқадиган журналистлар ҳам ўқувчилар билан бундай алоқаларни ўрнатишлари мумкин. Таҳририятга нафақат газета саҳифаларидаги ўз чиқишлари учун материаллар, балки маркетинг жараёнида фойдаланиш мумкин бўлган - нашрнинг қанчалик машҳурлиги, унга доир даъво-эътирозлар, рақобатчилар, тарқатувчиларнинг иши ва ҳоказолар тўғрисидаги ахборот билан ҳам қайтиш мажбуриятини улар зиммасига юклаш керак.
Нашр рекламаси. У маркетингнинг энг муҳим усулларидан бири. Унинг бозорда нашр мавқеини мустаҳкамлашдаги аҳамияти узлуксиз ўсиб бормоқда. Реклама янги нашрлар тақдирида, аввало улар фаолиятининг бошланғич даврида алоҳида ўрин тутади. Рекламасиз янги газета ёки журнал, айниқса ҳали уни тарқатиш тизими пухта ишлаб чиқилмаган бўлса, бўлғуси ўқувчиларнинг кўпчилигига нотаниш бўлиб қолиши мумкин.
Янги нашр чиқаётганлиги тўғрисида реклама хабарларининг чоп этилиши бўлғуси ўқувчиларни унинг материаллари мавзу доираси билан ўзига жалб этиши керак. Тадбиркорлар ишбилармонлар учун янги газета чиқаётганлигидан хабар бераётган рекламага дарҳол эътибор берадилар, кекса кишилар эса оммабоп тиббий журнал чиқарилишига тайёргарлик кўрилаётганлиги хусусидаги ахборотга қизиқадилар.
Янги нашр бозорга чиққанидан кейин ҳам унинг фаолияти тўғрисида вақти-вақти билан эслатиб туриш лозим. Айниқса навбатдаги обуна кампанияси бошланганини ёдга солиш жоиз. Бусиз унинг машҳурлиги ошишига ва рақобатчилар билан курашда муваффақият қозонишига умид қилиш мушкул.
Шу муносабат билан оммавий ахборотнинг энг самарадор воситаси - телевидениедаги реклама алоҳида аҳамият касб этади. Зеро газета ўқимайдиганлар ҳам телекўрсатувларни томоша қиладилар. Телереклама уларнинг баъзиларини газетага обуна бўлишга ундай олади.
Маркетинг кампанияси таҳририят маркетингининг энг миқёсли ва самарадор усули ҳисобланади. У ахборот бозорининг муайян даврий нашрининг фаолияти, унинг истиқболларини аниқлаш, унинг бир мақсадли ўқувчилар доираси хусусиятларини, бозордаги рақобатли вазиятни аниқлаш ва ҳоказолар учун аҳамиятга эга бўлган барча жиҳатларини ўрганиш мақсадида ўтказиладиган тадбирлар мажмуидир. Бундай кампаниянинг бош мақсади - ушбу нашрнинг бозордаги ўрнини мустаҳкамлаш, унинг муассислари ва раҳбарларига кўмаклашиш ҳамда энг кўп фойда олиш.
Маркетинг кампанияси пухта ишланган режага биноан ўтказилади, унда кампаниянинг қанча вақт давом этиши, бошланиш ва тугаш вақти, унга киритиладиган тадбирлар хусусияти, уларнинг кетма-кетлиги, уларни амалга ошириш учун масъул шахслар ва бошқа кўрсаткичлар белгиланади. Кампания режасини амалга ошириш катта харажатларни талаб қилади, шу боис маркетингнинг бундай усулларидан нашрнинг ўзини ёки унинг таҳририяти таркиби ҳамда унинг фаолиятини ташкил этишни ўзгартирадиган жиддий ечимларни талаб қиладиган танг вазият вужудга келадиган ҳолларда фойдаланилади.


5.3. БОСМА ОАВЛАРИ МАҲСУЛОТИ НАРХИ

Маркетингнинг вазифаларидан бири газета нархини белгилаш ҳисобланади. Аввал ҳам сўзлаганимиздек, нарх - ноширнинг бозордаги хатти-ҳаракати асосий мўлжали. Оддий истеъмолчи сиз газетани чоп этаётганда қилган барча харажатларни тўлашга мажбур эмас. У бошқалар шунга ўхшаш ўзга нашрларга қанча тўласалар, шунча тўлайди.
Нархга кўп омиллар таъсир қилади, уларни ҳисобга олиш зарур, улар вазиятни сотувчи фойдасига ёки харидор фойдасига ўзгартира олади. Ушбу омилларга қуйидагилар киради:
1) газетани босиб чиқариш харажатлари;
2) ўқувчининг газетани сотиб олиш (обуна бўлиш) имконияти сифатида талаб;
3) рақобат, шу жумладан ноҳалол рақобат, унинг мавжудлиги ёки йўқлиги. Рақобат мавжуд бўлмаганида янгилиги ёки фойдалилиги боис товарнинг нархи бозордагидан юқори бўлиши мумкин;
4) шериклар, ҳамкорлар (почта, чакана сотувчилар)нинг хизматлари нархи;
5) таҳририятда бошқа фойда олиш манбаларининг борлиги;
6) сиёсий ва иқтисодий вазият, мавсум;
7) таҳририят учун истиқболда мақбул ёки нохуш воқеалар (тарифлар, солиқлар, хом ашё нархи ва ҳоказо) бўлишини кутиш.
Газета маҳсулотига нарх белгилашнинг асосини калькуляция ташкил қилади, унинг чизмаси аввал келтирилган эди. Калькуляция нашр таннархини шакллантириш қоидаларига риоя этилганида унинг миқдорини белгилаб беради.

Нарх белгилаётганда нарх белгилашнинг қуйидаги усуллари қўлланиши мумкин:
Ўртача чиқимлар қўшув фойда. Анча оддий усул бўлиб, унинг моҳияти қуйидагидан иборат: газетанинг ҳисобланган таннархига стандарт устама (масалан, 25 фоиз) қўшилади. Бундай усул чиқиш даврийлиги киоскда бир ҳафта, ҳатто ундан кўп вақт сотилишига имкон берадиган газетага нисбатан қўлланиши мумкин. Бу усул амалда талабни ҳисобга олмайди.
Зарар кўрмаслик ва бир мақсадли фойда олишни таъминлаш асосида нархнинг ҳисоб-китоби. Керакли фойда олинишини таъминлайдиган адад ва нарх бирикуви танланади. Уни ададни кўпайтиришга интилмайдиган газеталар қўллайди. Ушбу усулдан, аввало, бозорда узоқ вақтдан бери мавжуд бўлган ва ҳисоб-китобларни ўтказиш учун етарлича статистикага эга бўлган таҳририятлар фойдаланишлари мумкин.
Қадриятни ҳис қилиш усули. Нархни белгилашга таъсир кўрсатадиган асосий омил - ўқувчиларнинг кутилаётган идрок этиши. Усул истеъмолчи хатти-ҳаракатлари моделини пухта тадқиқ қилиш, ўқувчиларнинг қадрият тасаввурларини аниқлашни талаб этади. Агар буларнинг ҳаммаси хатосиз ўтказилса, таҳририят ўртача бозор нархидан бир неча маротаба ошадиган нархни белгилаши мумкин, барибир газетани харид қилишади.
Жорий нархлар даражаси усули. Агар таҳририятнинг манфаатлари эътиборга олинмаса, ушбу усул нарх муаммосини жуда осон ҳал қилади: бошқа нашрларда бўлганидек нарх белгиланади. Агар етарлича капитал мавжуд бўлса ва ўзига хос ҳеч нарсани ўйлаб топишга муваффақ бўлинмаса, ушбу усулни энди иш бошлаган таҳририятлар қўллаши мумкин.
Нарх белгилаш усулини танлаётганда ношир шуни ҳисобга олиши керакки, ишлаб чиқарувчидан истеъмолчига етиб боргунча газета бир неча қўлдан ўтади ва нашрингизни етказиб беришга дахлдорларнинг ҳар бири сиз белгилаган нархга ўз хизматлари қийматини қўшади. Шу сабабли босма маҳсулот нархи ҳаракатнинг ҳар бир босқичида ўз номига эга бўлади, яъни биз нархларнинг бир неча турини ажратишимиз мумкин.
Таҳририят нархи. У - газетани обуна, каталог бўйича (масалан, почта орқали) тарқатиш мажбуриятини олувчига таҳририят газетани берадиган нарх.
Етказиб бериш хизматлари нархи - тарқатувчининг хизматлари қиймати.
Обуна нархи - таҳририят нархи ва етказиб бериш хизматлари қийматининг йиғиндиси. У - обуначи тўлайдиган сумма.
Чакана нарх - чакана сотиш тармоғи орқали тарқатиладиган газеталарга белгиланади. Унга ноширнинг улгуржи нархи ва сотувчининг устамаси киритилади.
Улгуржи нарх (баъзан "савдо нархи" деб номланади) - чакана сотувчи товарни улгуржи сотувчидан (бизнинг ҳолатда - таҳририятдан) харид қиладиган нарх.
Тўлиқ харажатларни ҳисобга оладиган нарх - ён беришлар, талафотлар ва дотацияларга эҳтиёжларнинг чегараси тўғрисида тасаввурга эга бўлиш учун ҳисоб-китоб қилинади.


5.4. ТАҲРИРИЯТНИНГ МАРКЕТИНГ
РЕЖАСИНИ ИШЛАБ ЧИҚИШ

Ахборот бозорида маркетинг фаолияти муваффақият қозонишининг шартларидан бири - уни режалаштириш. Режалаштириш маркетинг тадбирларини ўтказиш: даврий нашрлар бозорини, мақсадли аудиторияни тадқиқ қилиш, рақобатчилар ва ўз нашрини ўрганиш ва ҳоказоларнинг мақсадлари, вақти, кетма-кетлиги ва хусусиятини белгилашни назарда тутади. Бундай режалаштиришсиз маркетинг фаолиятининг самарадорлиги кескин пасаяди, унинг бир мақсадга йўналганлиги ва мунтазамлиги йўқолади.
Таҳририят-ноширлик маркетингини режалаштириш икки қисмга бўлинади. Биринчи қисм - истиқболни режалаштириш. У узоқ муддатли хусусият касб этади ва анча узоқ давр - ярим йил ва ундан кўп вақтни қамраб олади. Унинг мақсади - маркетинг асосий йўналишларини, энг муҳим тадбирларни ўтказиш кетма-кетлиги ва вақтини, уларнинг вазифаларини белгилаш.
Таҳририят маркетологи шакллантирадиган истиқбол режаси - бутун маркетинг фаолиятининг асоси. Одатда у қисқа бўлиб, маркетинг тадбирларининг турларинигина кўрсатади, уларнинг кетма-кетлиги ёки бир вақтда ўтказилишини, ўтказиш даври ҳамда улар учун масъул шахсларни белгилайди.
Иккинчи қисм - тезкор режалаштириш. У тактик хусусиятга эга бўлиб, муайян маркетинг тадбирини амалга ошириш даврини қамраб олади. Даврий нашрлар бозорининг узлуксиз ўзгариши, рақобатчиларнинг пайдо бўлиши, нашрнинг мақсадли аудиторияси таркибида ахборот истеъмолчилари янги гуруҳларининг вужудга келиши ва ҳоказолар жадал муносабат билдиришни - янги вазиятни ва у билан боғлиқ ўзгаришларни ўрганишни, таҳририят ёки компания раҳбарларининг тезкор қарорларини талаб қилади. Бу ҳол навбатдаги маркетинг тадқиқотини ўтказиш режасини дарҳол ишлаб чиқариш зарурлигини тақозо этади. Бундай режа ғоятда аниқ бўлади. У тадбир хусусияти - ўқувчилар билан учрашув уюштириш, улар ўртасида сўров ўтказиш, анкета тайёрлаш, кўргазма ташкил қилиш ва ҳоказоларни белгилашни ўз ичига олади. Бу ерда вақт (тадбирни ўтказиш даври), унинг мақсади, у қамраб олиши керак бўлган шаҳар ёки минтақа, ижрочи ёки масъул шахс кўрсатилади.
Шу тариқа, маркетингни тезкор режалаштириш нашр тушиб қолган вазият ўзгариши билан боғлиқ аниқ ҳаракатлар режалари занжирини ишлаб чиқишни тақозо этади.
Маркетингни режалаштириш асоси бўлиб, бир томондан, таҳририят фаолияти режалари, бошқа томондан эса - даврий нашрлар бозори, газета ёки журналнинг мақсадли аудиторияси аввалги тадқиқотлари, рақобатчиларни ўрганиш натижалари ҳисобланади. Шунингдек уларни ўзгартириш ва ривожлантириш прогнозлари ҳам эътиборга олинади. Бунда маркетинг узлуксизлиги тамойилини таъминлаш муҳим, бунинг учун таҳририят тадбирлари тўпламига қуйидагиларни киритиш мақсадга мувофиқ:
1. Ўқувчиларнинг қизиқишларини доимий тадқиқ қилиш.
2. Ўз имкониятларини танқидий баҳолаш.
3. Рақобатчиларни, сотиш миқдорини кўпайтириш учун улар фойдаланган усулларни ўрганиш.
4. Нарх сиёсатига доимо тузатишлар киритиб бориш. Бунда фойда олиш ва рентабелликни сақлаш муаммосини эътибордан соқит қилмаслик керак.
5. Сотиш каналларини кенгайтириш.
6. Нархни табақалаштириш, танловлар, лотереяларни қўллаш йўли билан ҳам сотишни рағбатлантириш чора-тадбирларини ишлаб чиқиш.
7. Агар бундай имконият бўлса, сотиш, сервисни ташкил қилиш манфаатларини кўзлаб реклама ўтказиш.
8. Нашр дизайни концепциясини, унинг ташқи жозибадорлигини актуаллаштириш. Ушбу йўналишни амалга ошираётганда баъзи шахсларни жалб этадиган нарса бошқаларни ўзидан бездириши мумкинлигини ҳисобга олиш муҳимдир.
9. Сон материалларини ўқувчилар учун қулай бўлган тартибда тақсимлаш.
Маркетингнинг устувор вазифаси - бозорга талабгир нашр таклиф қилиш. Таҳририятнинг иқтисодий ҳолати ушбу вазифани ҳал қилишга боғлиқдир.


Текшириш учун саволлар

1. Таҳририят маркетинги нима? Унинг мақсадлари, вазифалари ва йўналишлари қандай?

2. Даврий нашрлар бозори сегменти нима?

3. Нашрнинг ўрин (позиция) эгаллаши нима учун зарур?

4. Ахборот харидорлари, унинг истеъмолчилари бозорини тадқиқ қилиш қандай мақсадни кўзлайди?

5. Нашрнинг мақсадли аудиторияси нима?

6. Рақобатчи нашрлар қандай ўрганилади? Бозорда қандай рақобат вазиятлари юзага келади ва улар нимаси билан фарқланади?

7. Ўз нашрини кузатиш мақсад ва усуллари қандай?

8. Таҳририят-ноширлик маркетингини режалаштириш қандай аҳамиятга эга?

9. Маркетингни режалаштириш асоси нима?

10. Маркетинг усуллари тизимига нималар киради?

11. Оммавий ахборот воситаларида маркетинг усули сифатида нашр рекламаси қандай роль ўйнайди?



VI БЎЛИМ. ДАВРИЙ НАШРНИ ТАРҚАТИШ

6.1. Тарқатиш стратегияси ва тактикаси
6.2. Обуна даврий матбуотни тарқатиш усули сифатида
6.3. Чакана сотиш нашрни тарқатиш усули сифатида
6.4. Улгуржи сотиш. Бепул тарқатиш
6.5. Тарқатиш бўйича менежернинг фаолиятини ташкил қилиш


6.1. ТАРҚАТИШ СТРАТЕГИЯСИ ВА ТАКТИКАСИ

Тарқатувчилар бозори. У сотувчилар бозори билан харидорлар бозори ўртасидаги ўринни эгаллайди. Даврий нашрларнинг тарқатувчилари ишлаб чиқарувчилар - журналистик ахборот сотувчилари билан унинг харидорлари - истеъмолчилар ўртасидаги айирбошлаш жараёнида муҳим роль ўйнай бошлашди.
Республика минтақаларидаги тарқатувчилар бозорида "Матбуот тарқатувчи" акциядорлик компанияси ва "Ўзбекистон почтаси" АЖ бўлинмалари устувор мавқени эгаллаган. Ўзбекистонда ОАВ бозор иқтисодиётига кириши билан матбуот тарқатишнинг муқобил тизимлари барпо этила бошлади. Бозорда ҳозир даврий нашрлар таҳририятлари, нашриётлар билан харидорлар - газета ва журналлар ўқувчилари ўртасида воситачи ролини ўйнайдиган ўнлаб йирик ва кичик тижорат фирмалари фаолият юритмоқда. Улар орасидан "Inter-Press" МЧЖ, "BTL-ARZI MEDIA", "Kaleon Press" ШК, "IATA" ХФ ва бир қатор бошқа фирмаларни келтириш мумкин. Бироқ, ушбу тузилмаларнинг асосий қисми Тошкент шаҳри доирасида обуна қилиш ва ўқувчиларга газета-журналларни етказиб бериш билан шуғулланади.

Тарқатиш стратегияси. Тарқатиш - даврий нашрни тайёрлаш ва чиқариш бутун жараёнининг охирги, якунловчи босқичи эканлигини тушуниш муҳимдир. Газетанинг тезкор янгиликлар, ғоятда қизиқарли таҳлилий мақолалар ва корреспонденциялар берилган ёрқин сонини чиқариш мумкин, бироқ агар сон адади реализация қилинмай қолса, уни тайёрлаган журналистларнинг барча саъй-ҳаракатлари беҳуда бўлади.
Тарқатиш стратегияси унинг мақсадлари ва бунга эришишнинг асосий йўлларини белгилашни англатади. Мақсад эса - нашр ададини тўлиқ реализация қилиш. Бунинг оқибатида газета ёки журналнинг имкони борича кўп ўқувчилар доирасига таъсир қилиши таъминланади, рақобатчилар билан курашда ғалабага эришилади, натижада эса таҳририят энг кўп даромад олади.
Тарқатишнинг муваффақиятли стратегиясини ишлаб чиқиш кўп жиҳатдан даврий нашрни бозорга ўтказиш режасига боғлиқдир. Аввало бозорнинг тўғри маркетинг тадқиқотини ўтказиш, нашрнинг ўқувчилар базасини белгилаш муҳим. Уни тарқатиш минтақаси ва мақсадли аудиториясини танлаш, нашр ўрнини белгилаш уларсиз ададни белгилаб ва уни реализация қилиб бўлмайдиган маълумотларни олиш имконини беради. Тарқатиш стратегияси таҳририятнинг нарх сиёсатига, нашр сонларининг обунадаги ва чакана қийматини белгилашга ҳам боғлиқ.
Хуллас, қуйидагилар даврий нашрни тарқатиш стратегиясининг таркибий қисмларидир: унинг мақсадлари ва тарқатиш минтақасини белгилаш, харидорлар бозорининг маркетинг тадқиқоти натижаларидан фойдаланиш, таҳририятнинг нарх сиёсати билан боғлиқлик ва нашр бозорга чиқишнинг мақбул вақтини топиш.
Тарқатиш стратегиясини белгилангач, унинг тактикаси ишлаб чиқилади.

Тарқатиш тактикаси нашрни тарқатиш усулларини танлаш ва бунга боғлиқ ҳолда унинг адади таркибини белгилашни англатади.
Ўзбекистонда даврий нашрлар тарқатувчилари ҳозирда тарқатишнинг учта асосий усули: обуна, чакана сотиш, улгуржи сотишдан фойдаланадилар. Бир қатор мамлакатларда нашрни бепул етказиб бериш усулидан ҳам фойдаланилади. Бундан ташқари, замонавий техник воситалардан фойдаланилган ҳолда тарқатишнинг янги усуллари вужудга келмоқда. Ушбу усулларнинг ҳар бири ўз хусусиятлари, афзаллик ва камчиликларига эга.


6.2. ОБУНА ДАВРИЙ МАТБУОТНИ
ТАРҚАТИШ УСУЛИ СИФАТИДА

Ўзбекистонда обуна даврий матбуотни тарқатишнинг асосий усулларидан бири ҳисобланади. Обуна даврий матбуотни тарқатиш усули сифатида бир қатор афзалликларга эга. Обуна даври мобайнида уйига ёки корхонага обуна бўлинган нашр етказиб берилиши билан у ўқувчилар учун қулай. Обуна учун ҳақ тўлаб, у ушбу давр мобайнида бундан кейинги харажатлардан халос бўлиши ҳам қулайлик туғдиради. Дарҳол обуначидан йирик пул суммасини олиши билан обуна таҳририятга ҳам қулайлик яратади. Обуна унга ададни реализация қилишдан пулнинг катта ва аниқ қисмини беради. Таҳририят имкони борича кўпроқ обуначини жалб этиб ўзининг келажагини таъминлашга интилаётганлиги тушунарли. Бундан ташқари, таҳририят ўз нашрига обуна қилиб, бутун обуна даврига ўз ўқувчилари доирасининг сезиларли қисмини бириктириб, рақобатчиларни уларни ўзларига оғдириш имкониятидан маҳрум қилади. Навбатдаги обуна кампанияси тугаганидан кейин таҳририят бўлғуси обуначиларга нисбатан фаоллигини ҳеч ҳам сусайтирмайди. Уларнинг исталган вақтда нашрга обуна бўлиши мумкинлиги уни тарқатувчиларни ададнинг обуна қилинадиган қисми ҳолати устидан доимо кузатиб боришга мажбур қилади.
Адади оз ва доимий чекланган ўқувчилар доирасига эга бўлган баъзи нашрлар фақат обуна бўйича тарқатилади. Уларга, масалан, ихтисослашган техник ва илмий журналлар, ўқувчиларнинг тор техник ва ишлаб чиқариш доирасига эга бўлган маълумот берувчи ва ахборот бюллетенлари ҳамда улар мўлжалланган миллатларнинг вакиллари тарқоқ ҳолда яшайдиган минтақаларда тарқатиладиган баъзи бир миллий ва хорижий тиллардаги нашрлар киради.
Обуна босма даврий нашрларни тарқатишнинг бошқа усулларига қараганда яна бир афзалликка эга. Уларни обуначиларга етказиб беришни почта - бўлинмалари барча минтақалар, шаҳарлар ва шаҳар типидаги қўрғонларда ишлайдиган "Ўзбекистон почтаси" АЖ таъминлайди. Почтальон газета ёки журнални исталган аҳоли пунктига, ҳатто кичик қишлоқ ёки олис фермага етказиб бера олади. Бироқ, баъзан бу кечикиш билан юз беради: қишлоқ жойларда почта бир ҳафтада атиги икки-уч марта тарқатилади.


6.2.1. Обуна турлари. Имтиёзли обуна ва совринли муқобил обуна

2000 йиллар аввалида таҳририятларда обуначиларни жалб этишнинг бир талай усуллари ишлаб чиқилган ва фойдаланилган. Чунончи, 2003 йилдан бошлаб, почтадаги одатий обунадан ташқари, "Солиқ ва божхона хабарлари" - "Налоговые и таможенные вести" ҳафтаномаси обуначилар учун (кейинги йилларда фақат Тошкент шаҳри учун) муайян муддатгача таҳририятда имтиёзли обуна қилишни эълон этиб, улар учун обуна нархини анча камайтирди.
Муқобил обуна ҳам кенг тарқалди. Чунончи, Тошкент шаҳридаги кўп таҳририятлар ташкилотлар ва хусусий шахсларни обуна қиладиган тарқатувчи фирмалар билан шартномалар тузмоқда. Бу фирмалар таҳририят экспедициясидан муайян миқдордаги газета нусхаларини олиб, уларни обуначиларга етказиб бермоқдалар.
Совринли обуна ғоятда самарали усул бўлиб чиқди. Обуначилар жалб этиш учун йирик нашрларнинг таҳририятлари уларга турли совринлар ўйналадиган танловлар ва лотереяларда қатнашиш имкониятини бермоқда. Ўзининг молиявий базасига боғлиқ ҳолда таҳририятлар ютуқлар тўпламини белгилайдилар. Бундай нашрларнинг обуначилари, агар омадлари келса, автомашина, энг янги электрон техника соҳиблари бўлишлари, бепул туристик йўлланмалар олишлари мумкин. Кичик минтақавий ва маҳаллий нашрлар таҳририятлари обунани мустаҳкамлашнинг бошқа шаклларидан фойдаланиб, кўпинча танловлар ва лотереялар ғолибларига қиммат бўлмаган эсдалик совғалари топшириш ёки бепул обуна қилиш билан чекланадилар.
Обунани совринли ўтказиш катта қўшимча харажатларни талаб қилади. Бунинг учун зарур маблағларни таҳририят, одатда, ўз даромадларининг бошқа манбаларидан фойдаланиб топади. Аввало рекламани чоп этишдан олинган даромад ишлатилади. Таҳририят обунани совринлар билан таъминлаб, бу унга ўз нашрининг етарлича юқори ададини сақлаб туриш ва рекламанинг узлуксиз оқимига эришишда ёрдам беради деган умид билан салмоқли молиявий талафотларга бориши мумкин.
Обунанинг муваффақияти, аввал айтилгандек, таҳририятнинг оқилона нарх сиёсатига боғлиқдир. Унинг менежери ва тарқатувчилари олдида мазкур пайт учун мақбул бўлган нашр сонининг таҳририят нархини белгилаш вазифаси туради. Бунда нашр бўлғуси ўқувчиларининг тўлов қобилияти тўғрисидаги маълумотларни ҳисобга олишга тўғри келади. Нархни ошириш ёки пасайтириш таҳририятни обунадан олинадиган даромадлар бир қисмидан маҳрум қилади.


6.2.2. Газета ёки журналнинг обуна нархи қандай белгиланади?

Босма даврий нашрларга обуна нархи I) таҳририят нархи, II) тарқатувчи хизматлари қиймати ва III) нашрларни экспедиция қилишда босмахона харажатларини қоплашдан шаклланади.

I. Таҳририят нархи қуйидагиларни ўз ичига олади: 1) нашрни босмага тайёрлашга таҳририят (ношир) харажатлари - таҳририят харажатлари; 2) нашр ададини босиш харажатлари; 3) таҳририят (ношир) фойдаси.
1) Таҳририят харажатлари журналистлар ва таҳририятнинг бошқа ходимлари меҳнат ҳақидан (Пенсия жамғармасига мажбурий ажратмалар билан бирга), нашрни босмага тайёрлаш учун фойдаланиладиган моддий-техник базани (ташкилий техника, транспорт воситалари ва ҳоказо) харид қилиш, фойдаланиш харажатлари, ёзув-чизув харажатлари, хоналарни ижарага олиш харажатлари, хизмат сафари харажатлари, телефон алоқаси хизматларига ҳақ тўлаш ва нашрни босмага топширишдан аввалги бошқа харажатлардан шаклланади.
2) Нашр ададини босиш харажатлари босишга доир матбаа хизматларини кўрсатиш бўйича босмахона хизматларига ҳақ тўлаш, қоғоз ва бошқа материаллар учун харажатлардан шаклланади.
3) Таҳририят (ношир) фойдаси - даромадларнинг унинг харажатларидан ошадиган ва белгиланган солиқлар ҳамда мажбурий тўловларни тўлаш, янги моддий-техника воситаларини харид қилиш, таҳририят фаолиятини кенгайтириш, инвестицияларни амалга ошириш, ходимларни қўшимча моддий рағбатлантириш ва ҳоказо учун фойдаланиладиган қисми.

II. Тарқатувчи хизматларининг қиймати. Даврий нашрларни тарқатиш, яъни уларга обунани ташкил қилиш, нашрларни бир пунктдан (шаҳар, туман) бошқаларига жўнатиш, нашрларни Ўзбекистон Республикасидаги обуначиларга етказиб бериш билан қуйидагилар шуғулланадилар:
"Ўзбекистон почтаси" ОАЖ бўлинмалари (а);
хусусий компаниялар, тарқатувчи фирмалар (б).
а) Қуйидагилар "Ўзбекистон почтаси" ОАЖ бўлинмалари ҳисобланади:
1) "Ўзбекистон почтаси" ОАЖнинг Қорақалпоғистон Республикаси, вилоятлар ва Тошкент шаҳридаги филиаллари;
2) "Matbuot tarqatuvchi" республика акциядорлик компанияси;
3) "Xalqaro pochtamt" филиали.
"Ўзбекистон почтаси" ОАЖнинг жойлардаги филиаллари ва "Matbuot tarqatuvchi" АК маҳаллий бўлинмалари обунани ташкил қилиш, нашрларни обуначиларга етказиб бериш, даврий матбуотни чакана сотишга ихтисослашган.
Тошкент шаҳрида жойлашган "Xalqaro pochtamt" филиали даврий матбуотни жўнатишга ихтисослашган, яъни нашрларни вилоят марказларига самолётлар, автотранспорт воситалари ва темир йўл орқали етказиб беришни ташкил қилади.
б) Хусусий компаниялар, тарқатувчи фирмалар асосан Тошкент шаҳрида фаолият кўрсатади.
Кейинги йилларда минтақаларда ҳам айрим хусусий тарқатувчи фирмалар пайдо бўлди (Навоий вилоятидаги "Кафолат солиқ маслаҳати" МЧЖ, Бухоро вилоятидаги "Тезкор матбуот" МЧЖ ва бошқалар).
Улар тарқатиш бўйича барча вазифаларни (обунани ташкил қилиш, нашрларни обуначиларга жўнатиш ва етказиб бериш) қўшиб олиб боришлари ҳамда тижорий фойдасидан келиб чиқиб, мақсадга мувофиқлигига кўра ушбу функцияларнинг бир қисмини бажаришлари мумкин.
Кўрсатилаётган хизматлар рўйхати ва турларига боғлиқ ҳолда Тошкентда чиқадиган нашрнинг обуна нархи таркибида тарқатувчи ташкилот хизматларининг қиймати қуйидаги таркибий қисмлардан шаклланади:
а) "Ўзбекистон почтаси" ОАЖ ва "Matbuot tarqatuvchi" АК марказий аппаратининг фаолият юритиш харажатлари ҳамда улар фойдаси;
б) "Xalqaro pochtamt" филиали харажатларини қоплаш ва унинг фойдаси;
в) "Ўзбекистон почтаси" ОАЖ маҳаллий филиаллари ва "Matbuot tarqatuvchi" АК бўлинмалари харажатларини қоплаш ва уларнинг фойдаси.

III. Нашрларни экспедиция қилишга доир босмахона харажатларини қоплаш. Булар - нашр ададини бутлаш ва уни "Xalqaro pochtamt" филиалининг аэропорт, вокзалдаги қабул қилиш пунктларига ва бошқа тарқатувчиларнинг қабул қилиш пунктларига етказиб беришга доир босмахона харажатлари.


6.2.3. Таҳририятдан нашр нусхаларини юбориш

Нашрни обуначиларга етказиб беришнинг яна бир усули бор. У таҳририятдан нашр нусхаларини юборишдир. Ундан одатда адади кам - бир нечта юздан икки-уч минг нусхагача бўлган ва чиқиш даврийлиги оз - ҳафтада бир сондан кўп чиқмайдиган нашрларни реализация қилишда фойдаланилади. Бунда "Ўзбекистон почтаси", "Матбуот тарқатувчи" ёки уларга муқобил бўлган бошқа ташкилотлар хизматларига ҳақ тўлаган ҳолда нашрни етказиб беришнинг одатий шаклларига мурожаат қилиш таҳририят учун фойдасиздир. Бироқ нашрни таҳририятдан юбораётганда унинг обуна нархига конвертлар ёки сонларни ўраб-жойлаш бошқа турларининг, почта хизматларининг қийматини, баъзан эса конвертларга ўраб-жойланган нашр нусхаларини почтага етказиб бериш ҳақини қўшишга тўғри келади. Бундан ташқари, газета ёки журнални ўраб-жойлаш таҳририят ходимларини ўзларининг асосий вазифаларини бажаришдан чалғитади. Кўпинча таҳририятдан уларни юбориш учун махсус ходимни ёллашга тўғри келади. Юбориш таҳририят учун фойдасиз бўлиб қолмоқда, шу боис ундан борган сари камроқ фойдаланилмоқда.
Бироқ баъзи йирик нашрларнинг таҳририятлари мақсадли юборишдан фойдаланадилар. Улар газета ёки журналлар сонларини фельдъегер ёки почта орқали давлат ёки жамоат арбоблари - Олий Мажлис депутатлари, ҳокимият ёки бошқарув органлари ходимлари ва бошқалар номига юбориб, нашрнинг навбатдаги сонларида келтирилган ахборотнинг уларга янада тез етиб келишини таъминлашга интиладилар.
Экспедиция қилиш - ададнинг обуна қисмини босмахонадан "Ўзбекистон почтаси", "Матбуот тарқатувчи" бўлинмаларига ёки нашр сонлари жамланадиган муқобил пунктларга етказиб беришни "Ўзбекистон почтаси"нинг тегишли хизматлари ёки ушбу фаолият турига ихтисослашган фирмалар амалга оширади. Баъзи йирик нашрларнинг таҳририятлари ушбу мақсадларда ўз автотранспортларидан фойдаланадилар. Нашр нусхаларини бундан кейин обуначиларга етказиш билан почтальонлар ёки улар билан шартнома тузилган таҳририят ва хусусий хизматларнинг ходимлари шуғулланадилар.
Нашрнинг обуна адади узлуксиз кузатув ва назоратни талаб қилади. Унинг миқдорлари ўзгаради, баъзи даврларда ушбу ўзгаришлар салмоқли миқдорга етади. Уларга, масалан, мавсумий ўзгаришлар киради. Маълумки, ёзда обуна камаяди - кўп ўқувчилар таътилга чиқади, дала ҳовли ва боғ участкаларига кўчишади. Қишда, аксинча, обуна ошади. Тарқатиш бўйича таҳририят менежерининг обуна даражасидаги барча ўзгаришларни ҳисобга олиши, нашр тарқатадиган минтақанинг барча туманлари ва аҳоли пунктлари бўйича маълумотларни йиғиши ва таҳлил қилиши, обунанинг тушиб кетиш ёки кутилмаганда юксалиш сабабларини аниқлашига тўғри келади. Хусусан, навбатдаги ёки навбатдан ташқари обуна кампаниясини ташкил қилиб, обуна адади ўзгаришининг нашр учун нохуш оқибатларини тугатиш учун чоралар кўриши керак бўлади.


6.2.4. Обуна кампанияси, уни ташкил қилишнинг
 замонавий усуллари

Йиллик обуна кампанияси - таҳририят раҳбарлари ва нашр тарқатувчилари учун ғоятда масъулиятли давр. У одатда сентябрда бошланади ва декабрь ўрталаригача давом этади. Бу вақтда таҳририятнинг барча имкониятларидан фойдаланилади ва оммавий ўқувчилар доирасига таъсир кўрсатишнинг барча воситалари сафарбар қилинади. Кампания тарқатиш хизмати ишлаб чиққан режа бўйича ўтказилади. Барча ОАВлар, аввало телевидение ва радиода нашрни реклама қилиш кучайтирилади. Газета ёки журналнинг бўлғуси ўқувчиларига мурожаатлар, нашр муҳаррирлари билан интервьюлар ва шу сингари реклама матнлари кампания даврида республика ва маҳаллий, минтақавий нашрларда чоп этилади. Тарқатиш хизмати таҳририят иши ва нашр тарихи билан боғлиқ кўргазмалар ташкил қилади. Унинг журналистлари корхона ва институтларга борадилар, ўқувчилар билан учрашадилар. Таҳририят чақириқлари ва эълонлари кўчалардаги реклама тахталарида пайдо бўлади, уй-жойлар йўлакларидаги почта қутиларига солинадиган, транспортда тарқатиладиган варақаларда чоп этилади.
Ҳар бир кампания салмоқли харажатларни талаб қилади. Ушбу харажатларни режалаштириш ва таҳририят бюджетининг харажатлар қисмига алоҳида сатр билан қайд этиш керак.


6.3. ЧАКАНА СОТИШ НАШРНИ ТАРҚАТИШ УСУЛИ СИФАТИДА

Нашрни чакана сотиш - уни тарқатишнинг иккинчи энг муҳим усули. Унинг аҳамияти узлуксиз ошиб бормоқда. Чакана сотиш даврий матбуотни тарқатишнинг бошқа барча усулларидан аввал пайдо бўлган. Ўзбекистонда дастлабки газеталар ҳам, бошқа мамлакатларда бўлганидек, ўз ноширлари томонидан таҳририятда ёки тўғридан-тўғри босмахонада сотилган. Кейин газета ва журналларни чакана сотиш китоб дўконларида ташкил қилинган. Таҳририят учун чакана сотишнинг афзаллиги - сон нархини ўзгартира олишдир: уни газета чиқариш шарт-шароитининг ўзгаришида ошириш ёки пасайтириш (бу тегишли реклама билан қилинади) мумкин. Чакана сотиш зарурат бўлганда шов-шувли ахборот берилган соннинг қўшимча ададини яна чоп этиш имконини беради. Бунинг устига, агар бу талаб қилинса, муҳим воқеанинг бундан кейин ривожланиши хабар қилинган газетанинг иккинчи чиқарилишини чоп этиш имконини беради.
Чакана сотиш таҳририятга тарқатиш "географияси"ни бошқариб, ададнинг катта қисмини чоп этилган сонга талаб кучайиб кетган минтақа, шаҳар ёки ҳатто унинг алоҳида бир туманига юбориш имкониятини ҳам беради.
Кўп газета ва журналларда ҳар бир аниқ нашр учун алоҳида нисбатда чакана сотиш ва обунани бирлаштириш аввалгидек мақбул вариант бўлиб қоляпти. Агар обуна адад обуна қисмининг миқдорларини етарлича аниқлик билан белгиласа, унинг иккинчи қисми - чакана сотиш учун чоп этиладиган газета нусхаларининг миқдорини белгилаш қийинроқ. Бироқ таҳририят амалиёти ушбу вазифани ҳал қилишни енгиллаштирадиган усулларни ишлаб чиққан.
Нашрнинг чакана сотиладиган адади ўртача миқдорини белгилаб, унинг тарқатувчисига нафақат йил фасли, унинг мавсумини - ёзда газетани одатда қишдагидан камроқ харид қилишади - балки ҳафта кунларини ҳам ҳисобга олиб уни бошқаришга тўғри келади. Душанбада чиқариладиган нашрнинг чакана адади бошқа кунлардагига қараганда кўпроқ бўлади - унинг рақобатчилари кам бўлади. Шанба сонининг адади ёзда камаяди. Аста-секин чакана адад миқдорларини бошқаришнинг вақт мароми ишлаб чиқилади.
Ҳали ўқувчиларга таниш бўлмаган ва шу сабабли обунадан умидвор бўлмаган янги газета ва журналлар ўзининг бутун адади ёки унинг катта қисмини чакана савдо орқали тарқатадилар. Бир неча ой чакана сотилгач, улар обуна эълон қиладилар. Юпқа оммавий журналлар - суратли, сатирик журналлар чакана сотишга тез ўтади. Аёллар ва ёшлар учун суратга бой журналлар чакана сотилади.
Даврий нашрлар бозорида чакана сотишнинг бир талай усул ва йўлларидан фойдаланилади. Улар ичида энг кенг тарқалганларидан бири - газета ва журналларни киоскларда сотиш. Киоскларнинг энг кўп тармоқланган шохобчаси "Матбуот тарқатувчи" АК ихтиёридадир. Унинг киосклар билан жиҳозланган бўлимлари Ўзбекистоннинг барча минтақаларида мавжуд.
Даврий нашрларни лотокларда сотиш, шунингдек уларнинг хусусий тарқатувчилар томонидан қўлда сотилишидан борган сари фаол фойдаланилмоқда. Лотокларда ва қўлда сотувчилар газета ва журналларни бевосита таҳририят экспедициясидан ёки улгуржи бозордан харид қиладилар.
Лоток савдосининг ўз афзал жиҳатлари бор. Лотокни жойдан-жойга - кўчалар чорраҳасидан газета киоски бўлмаган қўшни кўчага, метро бекатидан чиқиш жойи ва ҳоказо ерларга осонгина кўчириш мумкин. Қўлда сотувчи эса янги газеталар билан тўлдирилган сумкасини лотокни ўрнатиб бўлмайдиган жойларга ҳам электр поезд вагони, театр фойеси ва шу каби бошқа жойларга олиб бора олади. Чакана сотишнинг барча усулларини - киоскларда, лотокларда ва қўлда сотишни бирга олиб борадиган фирмалар энг кўп иқтисодий натижага эришадилар.
Чакана сотиш - обунага қараганда нашрни тарқатишнинг янада динамик шакли. Натижада чакана сотиш натижалари тўғрисидаги ахборотни тезкор йиғишни ташкил қилиш ва олинган маълумотлар таҳлили муҳим аҳамият касб этади. Шу нарсагина таҳририят тарқатувчиларига вазиятнинг барча ўзгаришларига тезроқ муносабат билдириш имконини беради.
Йирик нашр чакана ададининг миқдорларини белгилаганда хорижий тарқатувчилар тажрибасидан фойдаланиш зарар қилмайди, улар кўпинча киоскларга одатда у ерда реализация қилинадиганидан кўпроқ миқдорда газета ва журнал нусхаларини юборадилар. Бунда тарқатувчилар сотилмаган нусхаларни қайтариш билан боғлиқ зарарларни режалаштиргандек бўладилар. Бироқ шу тариқа газетада чоп этилган реклама билан таниша оладиган тасодифий қўшимча харидорлар чиқишидан умидвор бўладилар. Бундан ташқари, улар муайян миқдордаги нусхаларни кўпинча соннинг таннархидан паст бўлган арзимаган ҳақ эвазига кишилар реклама чоп этилган газета ёки журнални мутолаа учун варақлаб оладиган кутубхоналарнинг ўқув залларига, сартарошхоналар, вокзалларнинг кутиш заллари, аэропортларга юборадилар. Нашрдан даромадларнинг энг муҳим манбаи сифатида реклама берувчиларнинг манфаатлари ана шу тарқатувчилар учун журналистик ахборотни ишлаб чиқарувчи таҳририят манфаатларидан юқори бўлади. Бундай нашр бюджетида ададнинг реализация қилинмаган қисмини қайтаришдан талафотлар олдиндан режалаштирилади, у нашр таннархининг 10%дан 20%гача қисмини ташкил қилади. Бироқ ушбу талафотлар нашр ўқувчиларининг шу тарзда кенгайтирилган доирасига етказилган рекламани чоп этишдан олинган даромадлар билан қопланади.


6.4. УЛГУРЖИ СОТИШ. БЕПУЛ ТАРҚАТИШ

Улгуржи сотиш. Даврий матбуотни тарқатишнинг учинчи усули - нашр ададини улгуржи сотиш. Бунда таҳририят ўз газетаси ёки журнали ададининг тўлиқ ёки бир қисмини улгуржи харидорга сотади. Улгуржи харидор - фирма ёки бошқа ташкилот ўз харидини - нашрнинг минглаб ёки ўн минглаб нусхасини мамлакатнинг турли минтақаларида реализация қиладиган воситачи ролида чиқади.
Тарқатишнинг ушбу усули иккала тарафга фойдали. Газета таҳририяти ўз маҳсулотини реализация қилиш билан боғлиқ ташвишларининг бир қисмидан халос бўлади ва ўз товари учун дарҳол, кўпинча дастлабки буюртма бўйича олдиндан ҳақ тарзида, улгуржи харидордан салмоқли пул суммасини олади. Бундай фойдали харидорни қўлдан чиқармаслик учун у ўз маҳсулотини одатдаги нархидан чегирма билан бериши мумкин. Бунда таҳририят унинг нашрида берилган ахборот ва айниқса унинг учун муҳим жиҳат - унда чоп этилган реклама улгуржи харидор фаолият юритаётган минтақадаги ўқувчига етиб боришига ишончи комилдир. Харидорга эса бу операция шу боис фойдалики, у ўзи харид қилаётган ададга ҳақ тўлашдан чегирма олади, уни эса газета ёки журнал ҳар бир сонининг қийматига устама қўйган ҳолда қайтадан сотади.
Нашрни улгуржи сотиш уни алоҳида ташкил этишни талаб қилади. Бу билан таҳририятнинг улгуржи харидорлар билан муносабатларини бошқарадиган мутахассислар шуғулланадилар. Улар харидорларнинг бири таҳририятга ададни харид қилишда ўз шартларини қўя оладиган монополиячига айланишига йўл қўймасликка интиладилар. Агар таҳририятнинг молиявий имкониятлари йўл қўйса, у китоб дўконлари билан келишиб улгуржи сотиш базаларини барпо қилади ёки ҳатто нашр адади автотранспортда етказиб бериладиган минтақанинг яқин шаҳарларида ўз марказларини очади.
Улгуржи сотиш - даврий нашрни тарқатишнинг истиқболли усули. У айниқса адади катта бўлган нашрлар учун борган сари кўпроқ аҳамият касб этмоқда.

Бепул тарқатиш. Баъзи даврий нашрларнинг таҳририятлари матбуот тарқатишнинг тўртинчи усули - бепул етказиб беришдан ҳам фойдаланадилар. У аввалги уч усулдан бутунлай фарқ қилади, унинг биринчи фарқи қуйидагидан иборат: ўқувчи одатда унга бепул етказиб бериладиган газета ёки бошқа нашрга эҳтиёж сезмайди. Бунинг устига, у кўпинча бундай нашрнинг мавжудлигини билмайди ҳам. Иккинчи фарқ: ушбу нашрнинг на эгаси ёки муассиси, на унинг таҳририяти ўқувчидан ҳеч қандай молиявий компенсация олмайди. Ўқувчи учун эса унга бепул етказиб берилган газета нархга эга эмас. Унда ўқувчи учун ғоятда қимматли ахборот мавжуд бўлса, бошқа гап. Ва учинчи фарқ: бундай нашрни ўқувчига етказиб бериш кўпчилик ҳолларда обунадан фойдаланмай ва чакана сотишсиз амалга оширилади. Кўпинча газета ёки журнал сонларини махсус ташкил этилган таҳририят хизмати ходимлари уй-жойларнинг йўлакларига олиб келиб, аниқ манзилли тарқатишдан фойдаланмай, барча уйда яшовчиларнинг почта қутиларига солиб чиқадилар. Нашрни манзилли-мақсадли етказиб беришдан ҳам фойдаланилади: унинг сонлари, таҳририятнинг фикрича, ушбу нашрни эгалари олиши шарт бўлган почта қутиларигагина солинади.
Бепул нашрни тайёрлаш, чоп этиш ва етказиб бериш таҳририятдан анча катта харажатларни талаб қилади. Лекин бу ҳолда харажат ўзини оқлайди. Бепул газета етказиб бериш мақсади унинг тури ва унда мавжуд ахборот хусусияти билан белгиланади. Бундай нашрларнинг кўпи - реклама газета ва журналлари. Реклама эълонларини чоп этганлик учун таҳририят оладиган даромад сонларни тайёрлаш ва бепул етказиб бериш билан боғлиқ харажатларни қоплашдан анча кўпдир. Тўғри, нашрнинг тиражи анча йирик ва ҳажми катта бўлсагина. Социологларнинг ҳисоблашича, масалан, Москвада реклама газетаси адади бир миллион нусхадан кам бўлмагандагина даромад келтира бошлайди, бошқа шаҳарларда адад анча паст бўлиши мумкин.
Сиёсий нашрлар - турли партия ва ҳаракатларнинг органлари ҳам баъзан бепул етказиб беришдан фойдаланадилар. Йирик сиёсий кампаниялар вақтида уларнинг таҳририятлари ўз ададининг бир қисмини ўқувчиларга - бўлғуси сайловчилар, сиёсий тадбирлар қатнашчиларига бепул етказиб берадилар.
Янги нашрларнинг таҳририятлари ҳам ушбу усулдан фойдаланадилар. Янги газета ёки журналнинг нолинчи (бепул) сонлари, баъзан эса дастлабки бир неча сони ҳам шаҳарнинг бирор-бир туманидаги уйлар аҳолисининг почта қутиларига солиб қўйилади. Таҳририят бир неча ой мобайнида ўз сонларини шаҳар маълумотлар бюросидан олган манзилларига бепул етказиб туради ва фақат шундан кейингина ўз нашрининг обунаси ва чакана сотилишига ўтади.

Тарқатишнинг янги технологиялари. Янги электрон техника, таҳририятларни компьютерлаштириш ва айниқса Интернет бутунжаҳон тармоғининг вужудга келиши журналистик ахборотни тарқатиш бутун тизимини тубдан ўзгартириш истиқболларини очди. Таҳририят, телекомпания ва ҳоказолардаги компьютер тармоғи бўйлаб матнли ва визуал ахборотни бир лаҳзада жўнатиш ва қабул қилиш имконияти босма газета ва журналларнинг электрон версияларини нашр этиш ва, аксинча, мамлакат ва дунёнинг исталган минтақаларида ҳар қандай ахборотни тарқатиш ҳамда исталган ОАВ томонидан уни танлаш ва ишлатиш бобида энг дадил режаларни амалга ошириш имконини беради.
Бироқ ушбу режаларни фақат уч шартни ҳисобга олибгина амалга ошириш мумкин. Биринчиси - таҳририятлар, компаниялар, агентликларни Интернет тармоғидан фойдаланиш учун зарур техника билан жиҳозлаш. Иккинчиси - ушбу техникадан фойдалана олиш, хусусан, таҳририят жамоаларида журналистик ахборотларни тайёрлашнинг янги тизимини ташкил эта оладиган ва ундан фойдалана оладиган мутахассисларнинг мавжуд бўлиши. Ва учинчи шарт, усиз аввалги икки шартни бажариб бўлмайди - янги техникани харид қилиш, мутахассисларга ҳақ тўлаш ва таҳририятнинг барча ходимларини қайта тайёрлаш учун етарли бўлган молиявий база.


6.5. ТАРҚАТИШ БЎЙИЧА МЕНЕЖЕРНИНГ
ФАОЛИЯТИНИ ТАШКИЛ ҚИЛИШ

Даврий нашр тарқатилишини ташкил қилиш унинг таҳририятида махсус хизмат барпо этилишини тақозо этади. Одатда у тарқатиш бўлими бўлиб, таҳририят экспедицияси унга бўйсунади. Ушбу хизматга тарқатиш бўйича менежер - таҳририят фаолияти ушбу соҳасининг барча тарафлари ва йўналишларини биладиган мутахассис раҳбарлик қилади.
Тарқатиш хизматининг ҳажми ва таркиби нашр тури, уни чиқариш даврийлиги, сон адади ва уни тарқатиш усуллари, шунингдек хизмат ходимларининг малакаси билан белгиланади. Кичик маҳаллий газета таҳририятида тарқатиш билан фақат бир универсал ходим шуғулланиши мумкин. Унинг ўз атрофига штатдан ташқари фаолларни жамлаб, улар билан шартнома тузган ҳолда моддий томондан рағбатлантиришига тўғри келади. Масалан, "Солиқ ва божхона хабарлари" - "Налоговые и таможенные вести" республика газетасида тарқатиш билан 3-4 ходим шуғулланади, Россиядаги "Аргументы и факты" ҳафталиги ("АиФ" АЖ) тарқатиш хизматида эса икки юздан ортиқ ходим бор.
Айниқса туман ва шаҳар газеталари таҳририятларида тарқатиш бўйича менежернинг иши муҳим. У тарқатишнинг барча усуллари, обуна ва чакана сотишнинг бутун шакл ва йўлларидан фойдаланади. Бунда туман газетасини тарқатишнинг асосий усули бўлиб ҳалигача обуна бўлиб қолмоқда, лекин қишлоқ ва кичик шаҳарларда чакана сотиш тармоғи кенгайиш тамойилига эга. Обуна маҳаллий газета ўқувчиларининг кўпчилигини қондиради, бироқ у ҳам ўзининг бўлғуси ўқувчилари доираси билан чекланган. Обунани рағбатлантириб, таҳририят уни мустаҳкамлашдан фойдаланиши, бунда танлов ва лотереялардан фойдаланиши мумкин. Бунда таҳририят ўз ғолибларига автомашина ва электрон техникани эмас, балки кўпи билан ўз газетасига бепул обунани таклиф қила олади.


Текшириш учун саволлар

1. Газета тарқатишнинг қандай усулларини биласиз?

2. Газета тарқатиш усули сифатида обуна қандай афзаллик ва камчиликларга эга?

3. Обунанинг қандай турларини биласиз?

4. Даврий босма нашрларга обуна нархи қандай шакллантирилади?

5. Қандай тузилмалар обунани ташкил қиладилар ва даврий босма нашрларнинг Ўзбекистон Республикаси минтақаларидаги обуначиларга етказиб берилишини таъминлайдилар?

6. Газетани чакана сотиш қандай афзаллик ва камчиликларга эга?

7. Газета ададини улгуржи реализация қилиш чакана сотишдан нимаси билан фарқ қилади?

8. Таҳририятда янги технологиялардан фойдаланиш газетани чиқариш, бозорга олиб кириш ва тарқатиш жараёнини қандай ўзгартиради?



VII БЎЛИМ. БОСМА ОАВЛАРИДА
РЕКЛАМА ФАОЛИЯТИ

7.1. Реклама фаолиятини қонун билан тартибга олиш
7.2. Босма ОАВларидаги рекламанинг  афзалликлари
7.3. Реклама хизматида меҳнатни ташкил этиш жиҳатлари
7.4. Босма ОАВларининг бўлғуси реклама берувчилари
7.5. Реклама эълонини тайёрлаш. Уни шакллантириш
бўйича тавсиялар


7.1. РЕКЛАМА ФАОЛИЯТИНИ
ҚОНУН БИЛАН ТАРТИБГА СОЛИШ

Ўзбекистон Республикасининг "Реклама тўғрисида"ги Қонунига мувофиқ (4-модда): "Реклама - бевосита ёки билвосита фойда (даромад) олиш мақсадида юридик ёки жисмоний шахслар, маҳсулот, шу жумладан товар белгиси, хизмат кўрсатиш белгиси ва технологиялар тўғрисида ҳар қандай шаклда ва ҳар қандай воситалар ёрдамида қонун ҳужжатларига мувофиқ тарқатиладиган махсус ахборот".
Қонунийлик, аниқлик, ишончлилик, рекламадан фойдаланувчига зарар, шунингдек маънавий зарар етказмайдиган шакллар ва воситалардан фойдаланиш рекламага доир асосий талаблардир.
Рекламада қуйидагилар тақиқланади:
- ишлаб чиқарилиши ёки реализация қилиниши қонун ҳужжатлари билан тақиқланган маҳсулот тўғрисида ахборот тарқатиш;
- жинси, ирқи, миллати, тили, дини, ижтимоий келиб чиқиши, эътиқоди, шахси ва ижтимоий мавқеига қараб, бошқа ҳолатларга кўра камситиш ёки ўзга шахсларнинг маҳсулотини бадном этиш;
- қонун ҳужжатларининг бузилишига олиб келиши мумкин бўлган, фуқароларнинг соғлиғи ёки ҳаётига ва атроф муҳитга зарар етказувчи ёхуд зарар етказиши мумкин бўлган, шунингдек хавфсизлик воситаларига эътиборсизлик туйғусини уйғотувчи ҳаракатларга даъват қилиш;
- мажбурий сертификатлаштирилиши зарур бўлган ёки ишлаб чиқарилиши ёхуд реализация қилиниши учун махсус рухсатнома (лицензия) бўлиши талаб этиладиган маҳсулотни тегишли сертификати, лицензияси бўлмай туриб реклама қилиш;
- агар муаллифлик ҳуқуқи ва турдош ҳуқуқлар тўғрисидаги қонун ҳужжатларида бошқача қоида назарда тутилган бўлмаса, бошқа маҳсулот рекламасида қўлланиладиган умумий ечим, матн, тасвир, мусиқали ёки овозли оҳангларни айнан такрорлаш (тақлид ёки ўхшатма қилиш);
- жисмоний шахснинг номи ёки тасвиридан унинг розилигисиз фойдаланиш;
- порнографияни тарқатиш.
Ўзбекистон Республикасининг реклама тўғрисидаги қонун ҳужжатларига риоя этилиши устидан давлат назоратини амалга ошириш Ўзбекистон Республикасининг Монополиядан чиқариш, рақобат ва тадбиркорликни қўллаб-қувватлаш давлат қўмитаси ҳамда унинг ҳудудий органлари зиммасига юкланган.
"Реклама тўғрисида"ги Қонуннинг 23-моддасида таъкидланишича: "Тамаки, тамаки маҳсулотлари ва алкоголли ичимликлар рекламаси тамаки чекиш ва алкоголли ичимликни истеъмол қилишнинг зарари ҳақида огоҳлантириш билан қўшиб олиб борилиши керак. Тамаки, тамаки маҳсулотлари ва алкоголли ичимликлар жами рекламаси майдонининг камида 5 фоизи ана шундай огоҳлантириш учун ажратилиши лозим". Шу сабабли газеталар тамаки маҳсулотларини реклама қиладиган реклама модулларида қуйидаги сатрни берадилар: "Соғлиқни сақлаш вазирлиги огоҳлантиради: чекиш соғлиғингиз учун хавфли". Айни ушбу огоҳлантириш реклама эълони майдонининг камида 5%ини эгаллаши керак.


7.2. БОСМА ОАВЛАРИДАГИ
 РЕКЛАМАНИНГ АФЗАЛЛИКЛАРИ

Кўп мамлакатларда самарадор медиакорхоналар қуйидагича ишлайди. Компаниялар ўз маҳсулотини реклама қилиб, бунга пул сарфлайдилар. Газета даромад олади, унинг ҳисобига ўз таҳририят маҳсулотини барпо қилади. Сўнгра медиакорхона унинг учун ўқувчилар доирасини излайди. Кишилар газетанинг мазмунига қизиққанлари сабабли уни ўқийдилар, бунда рекламани кўрадилар, натижада компанияларнинг улар реклама қилаётган товарлари ёки хизматларини сотиб оладилар. Компаниялар сотишлардан фойда оладилар. Уларнинг бизнеси гуллаб-яшнайди, улар рекламага янада кўп пул сарфлайдилар (7.1-сурат). Бутун цикл яна такрорланаверади.

	Ўз маҳсулот ва хизматларини 

	Реклама харажатлари

	Натижада улар корхоналар, компанияларнинг товарлари, хизматларини харид қиладилар
	
	 
	
	
	
	
	
	
	
	
	
	
	
	 
	
	Унинг ҳисобига ўз таҳририят маҳсулотини бунёд этадиган даромадлар оладилар

7.1-сурат. Цикл чизмаси: товарлар/хизматлар ишлаб чиқариш - уларнинг ОАВдаги рекламаси - ахборот олиш - товарлар/хизматларни харид қилиш - сотишлардан фойда олиш.


Оммавий ахборот воситалари бутун дунёда рекламанинг етакчи ифодаловчилари ҳисобланади. Улар орасида босма ОАВлари муҳим роль ўйнайди. Эксперт баҳоларига кўра, Ўзбекистон босма ОАВларида жойлаштириладиган рекламанинг ҳажми камида 3 млрд сўмни ташкил қилади.

Босма ОАВларида рекламанинг кучли тарафларига қуйидагилар киради:
- тезкорлик, самаранинг тез олиниши. У биринчи кунданоқ самара беради, газета чиққанидан кейинги куниёқ эълон бўйича дўконга келганлар сонини санаш мумкин;
- аҳолини кенг қамраб олиш, ўқувчилар аудиториясининг катталиги. Газетанинг ҳар бир сонини одатда бир нечта киши ўқийди. Газета рекламаси жамиятнинг қарийб барча сегментларига кириб боради;
- ўқувчилар доирасининг қимматлилиги: газеталар - ахборотни идрок этишнинг энг мураккаб канали; уларни ўқиш муайян маълумот даражасини тақозо этади. Маълумот қанча юқори бўлса, матбуотга бўлган қизиқиш шунча катта бўлади;
- ўқувчилар доирасининг доимийлиги. Кишилар телевизор кўраётганда одатда бошқа каналларга олиб турадилар. Бироқ одатда бир хил газетани ўқийдилар. Шу боис газеталар ўқувчилар доирасининг таркиби тўғрисида аниқроқ сўзлаш мумкин;
- реклама қийматининг нисбатан катта эмаслиги (ўқувчи билан бир мулоқотга харажатлар оз), реклама бюджети катта бўлмаган фирмалар томонидан газетадан реклама ифодаловчиси сифатида фойдаланиш имконияти;
- нашрнинг ҳаёт цикли анча узоқлиги (ҳафталик газеталарда 7-10 кун, ойлик журналларда бир ойдан 50 кунгача);
- асабга тегмаслик. Телевизион рекламадан фарқли равишда, газета рекламаси бўлғуси истеъмолчининг асабига тегмайди. У газеталардаги рекламага кўпроқ одатланган ва бу ахборот оқимини тўсиб қўймайди: кишилар уни фақат ўз хоҳишларига кўра ўқийдилар;
- реклама хабарини тайёрлашнинг арзонлиги ёки ҳатто бепуллиги (телевидениеда реклама ролигини тайёрлаш бир эфир қийматидан қимматроқ туриши мумкин);
- турли ҳажмдаги - саҳифанинг 1/64 қисмидан бир саҳифагача эълонларни танлаш имкониятининг катталиги (телевидение ва радиода бундай хилма-хиллик йўқ, реклама берувчиларга 15, 30, 60 сония давом этадиган телевизион роликлар ва радиоспоталар таклиф қилинади);
- радио ва телевидениедан фарқли равишда батафсил баён этиш имконияти. Ҳатто кичик эълонда ҳам етарли миқдорда зарур ахборотни - турли тавсифлар, нархлар, телефон рақамлари, манзиллар ва ҳоказоларни келтириш мумкин;
- тадқиқотларга қараганда, ахборот чоп этилган кўринишда ҳаммасидан яхшироқ идрок қилинади;
- газеталарда реклама мазмунини турлича вариантларда бериб, матн, сурат ва ҳоказоларни ўзгартириш мумкин;
- рекламали газетани ўз проспектлари, варақалари, намуналари билан юбориш қулай;
- газеталарда товарлар ва хизматларнинг кенг кўламли рўйхатини реклама қилиш мумкин; у инсон ҳаёт фаолиятининг деярли барча соҳаларига дахл қилади ва унда ҳар қандай реклама ўринли;
- газета янгилик тимсоли бўлиб, жамият ҳаётидаги сўнгги воқеалар ҳақида ҳикоя қилади ва янгилик унсури ўз-ўзидан унда чоп этиладиган рекламага кўчади. Шу сабабли газетадаги реклама янги товарлар ва хизматлар учун яхшидир.

Босма ОАВларидаги рекламанинг заиф томонларига қуйидагиларни киритиш мумкин:
- кундалик газеталар фаолиятининг қисқа вақт бўлиши;
- ахборотни етказиш сифатининг (босма, қоғоз, рангни бериш) нисбатан пастлиги;
- рекламани бир талай реклама модуллари ўртасида жойлаштириш. Реклама блокида кичик ҳажмли эълонлар анча йирик эълонлар орасида кўринмаслиги мумкин ва қўшни эълонлар билан рақобат қилишга мажбур бўлади;
- реклама эълонининг таҳририят материали ёки рақобатчининг рекламаси билан номақбул ёнма-ён келиши;
- газеталар анъанага кўра ёшларни "қамраб олмайди";
- баъзи газетхонлар реклама блокларига шунчаки кўз ташлаб, рекламаларни ўқимайдилар;
- газетада товарни ҳаракатда, овози билан кўрсатиб бўлмаслиги.

Реклама нархи, аввало, газета ёки журнал саҳифасида реклама эълони банд этадиган майдон ҳажмига боғлиқдир. Бунда бутунлай реклама банд этган бир саҳифанинг қийматидан келиб чиқилади. Турли босма нашрларда рекламали саҳифанинг нархи бичим ва ададга боғлиқ ҳолда кичик маҳаллий газетада бир неча юз сўмдан йирик республика нашрида бир неча юз минг сўмга қадар ўзгаради.

Тошкент шаҳридаги босма нашрларда реклама саҳифасининг 
ўртача нархлари тўғрисида маълумотлар
(2008 йил апрель холатига)
       
	Нашрнинг номи
	   
Адад,
нусха

	Бичим
	1 кв.см нинг
базавий нархи,
сўм
	Саҳифанинг
ўртача нархи,
сўм

	“Халқ сўзи” - “Народное слово”
 
	12 100 
37 080
 
	А 2
	Рангли - 600
оқ-қора - 500
	864 000
720 000

	“Солиқ ва божхона хабарлари” -
“Налоговuе и таможеннuе вести” 

	6 600
11 400
	А 3
	750
	552 000

	“Даракчи” (рус тилида )
 
	44 700
	А 4
	800
	288 000

	“ПрессТИЖ”
 
	2 830
	А 4
	715
	262 000


              
Жадвал маълумотларидан кўринадики, Тошкент шаҳридаги босма нашрларда рекламали саҳифанинг нархи бозордаги нарх билан белгиланади ва амалда нашр ададига боғлиқ эмас. Россия нашрларида рекламали саҳифа нархига босма нашрнинг адади жиддий равишда таъсир қилади. Таққослаш учун: 2000 йил бошида "Известия"да унинг қиймати эълон чоп этилган кунга мувофиқликда 660 минг рублга етди, "Аргументы и факты" ҳафтаномасида эса рекламали саҳифа 910 минг рублдан зиёд бўлди - унинг адади таъсир кўрсатди.
Ривожланган бозор муҳити шароитида реклама нархига нашр тарқатиладиган минтақа ва унинг адади сингари объектив омиллар ҳам таъсир кўрсатади. Газетанинг тарқалиш минтақаси қанча катта бўлса, ўқувчиларнинг шунча кенг доираси реклама билан танишади. Шунга мувофиқ реклама нархи ҳам ошади. Рекламани жойлаштириш учун нашр танланаётганда, одатда, унинг адади ҳам ҳисобга олинади - ўз эълонини реклама берувчи, гарчи реклама нархи кам нусхали нашрга қараганда юқори бўлса-да, адади катта бўлган газета ёки журналга беришни афзал кўради. Бироқ бунда, агар уларнинг ихтисослашган ўқувчилар доираси реклама берувчи учун катта қизиқиш туғдирса, нисбатан юқори бўлмаган ададли ихтисослашган нашрлар рекламани жойлаштиришга юқори нарх белгилашлари мумкин.
Реклама бозорида рақобатнинг мавжудлиги ҳам реклама нархини шакллантиришга таъсир кўрсатади. Агар реклама берувчилар учун курашда рақобатчи ўз рекламали саҳифаси нархини камайтирса, сизнинг газета таҳририятингиз ҳам, агар у реклама эълонларисиз қолишни хоҳламаса, шундай қилишга мажбур бўлади. Нархдаги бундай рақобат - ривожланмаган бозор аломати, чунки у нархларни пасайтиришга ҳамда уларнинг сифати ва рақобатга бардошлилигини ошириш учун нашрларнинг иқтисодий имкониятларини тегишинча камайтиришга олиб келади. Бозор муносабатлари ривожланиши билан рақобат нархлар демпинги ҳисобига эмас, балки реклама берувчига янада сифатли хизмат кўрсатиш, реклама эълонларининг самарадорлигини ошириш ҳисобига юз беради.
Босма нашрларда реклама нархини белгилаш жараёни уларнинг ҳар бирида устама ва чегирмалар тизимининг шаклланишига олиб келади. Улар реклама нархини реклама берувчининг тўлов қобилияти, унинг талаблари, эълонларининг ўзига хос жиҳатлари, нашр имкониятлари ва ҳоказоларга боғлиқ бўлган муайян вазиятлар хусусиятларини ҳисобга олган ҳолда белгилашга имкон яратади. Ушбу тизим таҳририятнинг реклама берувчилар билан муносабатлари мослашувчан бўлишини, уларни газетага бириктиришни, улар рақобатчиларга мурожаат қилишларининг олдини олишни таъминлаши керак. Яна таҳририят манфаатларини кўзлаб, унинг рекламадан оладиган даромадлари ўсишига ёрдам бериши лозим.

Устама - таҳририят реклама берувчига хизмат кўрсатиб, унинг алоҳида талабларини қондирадиган хизматлар учун қўшимча тўланадиган ҳақ. Бу материалнинг тезкор чоп этилиши учун устама бўлиши мумкин.
Саҳифада жой танлаш учун устама рекламали нашрнинг биринчи, иккинчи, охирдан аввалги ва охирги саҳифаларида рекламани чоп этганлик учун нархни икки ва ҳатто уч баравар оширишни назарда тутади. Икки ва уч баравар устама рекламанинг ранглилиги - унда қўшимча ранглардан фойдаланганлик учун ҳам қўлланади.

Чегирма - реклама берувчини тақдирлаш шакли, агар у эълоннинг саҳифадаги ҳажмини оширса ёки уни нашрнинг бир неча сонида такрорлашни талаб қилса ва ҳоказо ҳолларда эълонни чоп этишга тўланадиган ҳақ бўйича харажатларини камайтириш таклифи. Турли хил чегирмалар - реклама ҳақи суммаси фоизининг улушларидан бир неча фоизга қадар - уни чоп этишга қадар эълонга олдиндан ҳақ тўлаганлик, буюртмачига тақдим этилганидан кейин икки-уч кун мобайнида тўловномани тўлаганлик, буюртма суммаси учун - ушбу сумма қанча кўп бўлса, чегирма шунча юқори бўлади - тақдим этилади.
Доимий буюртмачи турли хил чегирмалар, шу жумладан махсус чегирмалар билан - нашрнинг турли чиқарилишларида, масалан, унинг иловаларида чоп этилган эълонлар учун тақдирланади. Ёки мавсумий чегирмалар - одатда реклама келиши камаядиган ёз фаслида эълонлар чоп этганлик учун рағбатлантирилади.
Сатрли реклама - ташкилот ва фирмаларнинг тижорат эълонлари, шунингдек хусусий шахсларнинг нотижорат эълонлари нархи одатда ўша асосларда: чоп этишнинг шошилинчлиги, унинг сондаги ўрни ва бошқа омиллар билан белгиланади. Бироқ бунда унинг миқдори билан боғлиқ хусусиятлар мавжуд. У матндаги белгилар миқдори, сатрлар миқдори ёки ҳатто эълондаги сўзлар миқдори билан белгиланади.


7.3. РЕКЛАМА ХИЗМАТИДА МЕҲНАТНИ
 ТАШКИЛ ЭТИШ ЖИҲАТЛАРИ

Реклама хизмати ходимларининг сонига боғлиқ ҳолда ҳар бир таҳририятда ўз тузилмаси мавжуд. Одатда ушбу бўлимни бевосита газета муҳаррири (директори, бош менежери) ёки унинг ўринбосарига бўйсунадиган бошлиқ бошқаради. Реклама хизмати аввало ўз газетасининг реклама майдонларини сотиш билан шуғулланади. Шу сабабли унинг ходимлари катта қисми менежерлар ва реклама агентлари бўлиб, реклама берувчиларни жалб этиш уларнинг бевосита вазифаларига киради.
Реклама ҳажми катта бўлса, бўлимда ўз дизайнерининг бўлиши мақсадга мувофиқдир. У газетада жойлаштириш учун реклама макетини тайёрлаш ва реклама берувчининг талабларига мувофиқ уни қайта ишлаш билан шуғулланади.
Йирик реклама бўлимларида чиқарувчи муҳаррир лавозимига ҳам зарурат юзага келади. Унинг вазифаси - рекламани таҳририятда қабул қилинган технологик жараённинг барча босқичлари орқали, реклама буюртманомасини қабул қилишдан тайёр реклама макетига қадар олиб ўтиш. Менежерлар ва агентлар эмас, айни у дизайнер, мусаҳҳиҳ, котибият билан мулоқотда бўлади.
Ходимлардан бирининг вазифаларига реклама берувчилар ҳузурига буюртмаларни топшириш-қабул қилиш далолатномалари, ҳисобварақ-фактуралар ва бошқа ҳужжатлар билан боришлар, шунингдек мижозларнинг компьютер базасини юритиш кириши керак. Реклама бўлимида нашрларнинг ўзини ўзи реклама қилиши учун масъул ходим бўлиши лозим. У кўргазмалар ва бошқа оммавий ахборот воситалари билан ҳамкорликда ишлайди.

Компьютердаги маълумотлар базаси. Ҳар қандай реклама хизматида эртами-кечми компьютердаги маълумотлар базасига зарурат юзага келади. Агар бу ерда бир эмас, балки бир неча киши ишласа, манзиллар ва бошқа ахборот ёзилган бир талай ён дафтарларни юритиш ноқулай бўлиб, ҳар бир мижозга доимий менежернинг раҳбарлик қилиши масаласи юзага келади.
Келгусида ким фирма билан ишлашни бошлаганлиги ва унга раҳбарлик қилаётганлиги хусусидаги низоларга йўл қўймаслик учун компьютердаги базани реклама хизмати пайдо бўлиши билан барпо этиш керак. Бир неча киши турли вақтда телефон орқали ёки шахсан бир фирмага "чиқиши" мумкин. Ходимларнинг ҳар бири уни "ўзиники" деб ҳисоблашга ҳақли ва реклама хизмати бошлиғининг бу хусусда юз берадиган ихтилофларни доимо ҳал этишига тўғри келади.
Реклама бўлимининг кучи билан компьютердаги маълумотлар базасини Excel дастурида бунёд этиш ҳаммасидан осон. Унда қуйидагилар қайд этилиши керак: фирманинг номи, уларнинг манзиллари (индекс билан бўлгани мақбул), телефонлар, e-mail; директор ёки рекламани жойлаштириш учун жавоб берадиган ходимнинг фамилияси, исми-шарифи (агар сиз унинг исми-шарифи ёки фамилиясини била олмасангиз, фирма билан дастлабки танишувда бу ҳол юз бериши мумкин, учрашув чоғида билиб олишга ҳаракат қилинг), шунингдек бренд (фирма соҳаси). Базада сизга зарур бошқа исталган белгилар ҳам бўлиши мумкин: масалан, фирманинг реклама эълони чоп этилган охирги сана, охирги учрашув ёки қўнғироқ санаси.
Умумий базага ўзгартиш ва қўшимчаларни фақат бир ходим киритгани яхшироқ. База реклама бўлимининг мулки бўлиб, таҳририят ходимларининг бирортаси уни "ўзлаштиришига" йўл қўйиб бўлмайди. Менежерлар одатда, ўзларининг маълумотлар базаларини барпо этадилар, улардан умумий базага кераклигини ахборот йиғиш учун жавобгар ходим киритади.

Интернет ва электрон почта реклама хизматига реал ва бўлғуси мижозлар миқдорини кўпайтиришда ҳамда мавжуд реклама берувчилар билан жорий ишлашда тезкорликни оширишда ёрдам беради. Реклама бўлимининг кундалик фаолиятида электрон почтадан фойдаланиш туфайли:
- реклама берувчилар билан тезкор алоқа бир неча марта жадаллашади - айниқса бошқа шаҳарлардаги реклама агентликлари билан ҳамкорлик тўғрисида сўз борса, у телефон орқали алоқадан анча арзон туради;
- реклама макетларини газетага етказиб бериш жиддий муаммо бўлмай қолади, улар ғоятда қисқа муддатларда етказиб берилибгина қолмай, балки чоп этишга деярли тайёр бўлиб ҳам қолади, бу эса техник хизмат ишининг тезкорлигига жиддий таъсир кўрсатади;
- реклама берувчиларни нашрнинг реклама хизматларига доир нархлардаги жорий ўзгартишлар тўғрисида тезкор хабардор қилиш имконияти туғилади, бу эса мижозларга жорий медиарежаларга тузатишлар киритиш имконини беради.

Реклама хизматида меҳнатга ҳақ тўлаш. Реклама менежерлари ва агентларининг меҳнатига ҳақ тўлашнинг турли тизимлари қўлланади. Кўпинча реклама агенти шартнома муносабатлари ўрнатади ёки таҳририят штатида бўлади, баъзан битта газетада эмас, бирваракайига турли эгалари бўлган бир неча газетада ишлайди. У газетада жойлаштирилган реклама буюртмасининг қийматидан фоиз олади. Таҳририят штатида ишласа, унга, одатда, юқори бўлмаган маош ҳам тайинланади. Реклама менежери штатда ишлайди ва маош, шунингдек ҳамкасби - реклама агентиникига қараганда ўшанча миқдорда ёки ундан бир оз кам реклама фоизи олади.


7.4. БОСМА ОАВЛАРИНИНГ БЎЛҒУСИ
РЕКЛАМА БЕРУВЧИЛАРИ

Реклама хизматида ишласангиз, бўлғуси мижозларингиз кимлиги ва улар ҳақида ахборотни қаердан топиш мумкинлиги тўғрисида аниқ тасаввурга эга бўлишингиз керак.

Рақобатчиларингизнинг реклама берувчилари - сизнинг бўлғуси реклама берувчиларингиз. Агар фирма рақобатчингизга қарашли газета, радио ёки телевидениеда реклама қилинса, бу - яхши аломат. Унга реклама зарур, реклама мазмунини таҳлил қилиб, унга қандай турдаги рекламани (мақола, модуль ёки энг арзон сатрли рекламани) таклиф қилиш мумкинлигини билиб оласиз.
Бўлғуси реклама берувчилар турлича ёндашувни талаб қиладиган гуруҳлар бўйича таснифланади.

Шаҳар (вилоят)да жойлашган йирик саноат корхоналари. Уларнинг манзил ва телефон рақамлари телефон маълумотномасида мавжуд. Одатда йирик саноат корхоналарининг раҳбарлари: "Бизга маҳаллий матбуотдаги реклама керак эмас", - дейишади. Улар товарларини сотиш бозори - бутун республика. Бундан имиж (обрў-эътибор) рекламаси мустасно бўлиши мумкин. Корхона шаҳар ва вилоят аҳолисининг кўз ўнгида ўзининг ижобий кўринишини шакллантиришдан манфаатдор. Бироқ бозорда кўпдан бери ишлайдиган йирик корхоналарнинг барча раҳбарлари ҳам имиж рекламасининг зарурлигини тушунавермайди. Улар бунга корхонада қайта ташкил этиш амалга оширилаётганидагина мурожаат қиладилар.
Йирик корхоналарда юбилей ёки улар сотишдан манфаатдор бўлган янги маҳсулот турини чиқариш мўлжалланаётганида ҳам рекламани таклиф қилиш ўринли бўлади.

Вилоят ва қўшни минтақаларнинг йирик ва майда саноат корхоналари. Сиз уларга қўнғироқ қилишингиз ва айни сизнинг шаҳар ёки қишлоғингизда реклама қилиниш эҳтиёжи хусусида билиб олишингиз зарур. Агар бундай манфаатдорлик тасдиқланса, улар рекламасини ўз нашрларингиз саҳифаларига киритиш бўйича иш бошланг. Корхоналар манзилларига (бош ёки тижорат директори, реклама бўлими бошлиғига, агар бундай бўлим мавжуд бўлмаса, сотиш бўлими бошлиғига) тижорат таклифи, сизнинг нашрингиз тўғрисида маълумот берадиган реклама варақаларини юбориш керак. Нафақат реклама модулларини, балки журналистлар томонидан ёзилган мақолаларни ҳам таклиф қилиш даркор.

Майда корхоналар, маҳаллий товар ишлаб чиқарувчилар. Сиз харид қиладиган саноат товарлари ва озиқ-овқат маҳсулотлари ёрлиқларида нималар ёзилганлигига эътибор қаратинг. Уларда одатда ишлаб чиқарувчи фирмаларнинг манзили ва телефон рақамлари кўрсатилади. Ёғ, майонез, лимонад ва бошқа кўп маҳсулотларнинг ўровлари ўз туманингиздаги майда товар ишлаб чиқарувчилар тўғрисида зарур ахборотнинг манбаи бўлиши мумкин.

Сизнинг шаҳрингизда филиалларга эга бўлган йирик фирмалар, йирик хорижий фирмаларнинг дилерлари. Аввало улар банклар ва импорт қилинадиган маиший техника савдосига ихтисослашган компаниялардир. Агар сизнинг шаҳрингизда уларнинг дўкони (филиали) мавжуд бўлса, газета рекламасидан манфаатдорлар.
Одатда реклама агентлари банклар билан ишламайдилар, чунки улар бевосита реклама хизматининг раҳбари билан алоқа ўрнатишни афзал кўрадилар. Айни шундай жиддий мижозлар учун реклама бўлимида шунчаки прайс-варақлар ва реклама варақалари эмас, балки нашрингиз ҳақида тўлиқ ахборот берилган салмоқли материаллар бўлиши керак.

Хусусий шахслар (пулли сатрли эълонлар). Кўпинча олди-сотди, хизмат кўрсатиш тўғрисида эълонлар чоп этилади. Хусусий эълонлар катта ҳажмда бўлса, уларни қуйидаги бўлимлар бўйича тизимлаштириш керак: "Сотиб оламан", "Сотаман", "Айирбошлайман", "Танишаман", "Табриклайман", "Иш қидираман" ва ҳоказо. Бунда белги, сатр, квадрат сантиметр ёки модулга ҳақ тўланиши мумкин. Баъзи газеталар сатрли эълонлар орасига хусусий шахсларнинг фотосуратли эълонларини жойлаштирадилар. Бундай хизмат қўшимча ҳақ эвазига тақдим этилади, бироқ "Сотаман" рукнида албатта товар ҳақида ҳикоя қилишни, балки уни кўрсатишни ҳам хоҳлайдиган мижозлар топилади.
Реклама берувчиларга уйлар, автомашиналар ва уй ҳайвонларининг фотосуратлари билан бирга эълонларни жойлаштириш таклиф қилинади. Тўй, туғилган кунлар, бошқа эсдалик саналари билан табриклашлар урф бўлиши мумкин. Реклама хизмати ходимларининг вазифаси - кишиларга матнни ёзиш ва чиройли расмийлаштиришда, табрик шеърларини танлашда ёрдам бериш.


7.5. РЕКЛАМА ЭЪЛОНИНИ ТАЙЁРЛАШ. 
УНИ ШАКЛЛАНТИРИШ БЎЙИЧА ТАВСИЯЛАР

Реклама эълонининг матнини тайёрлаётганда реклама берувчи қуйидагиларни ёдда тутиши зарур:
- реклама оддий ва маъноли бўлиши керак;
- ҳаққоний бўлиши керак;
- сарлавҳа ўзига тортиши, истеъмолчига янги ахборот бериши, асосий далил-исботларни ўз ичига олиши керак;
- сарлавҳада сўзлар кўп миқдорда бўлишидан чўчимаслик лозим: агар улар иш бўйича ишлатилса, узун сарлавҳа ҳатто қисқа сарлавҳага қараганда яхшироқ ҳам;
- реклама эълони кўп сўзли бўлмаслиги керак. Тадқиқотлардан аниқланишича, бир неча сония ичида 5 сўзли матнни ўқиб, киши уларнинг ҳаммасини эслаб қолади. 10 сўздан иборат матндан 5-6, 25 сўзли матндан эса фақат 4-8 сўз эсда қолади. Агар реклама берувчи кўпроқ эълон қилиб, камроқ тўлашга, 1/8 ҳажмдаги матнни 1/16 ҳажмга жойлаштиришга ҳаракат қилса, унга бир неча эълонни жойлаштиришни таклиф қилинг. Уларнинг ҳар бирида бир фикр мавжуд бўлади ёки битта товар реклама қилинади;
- ўқувчининг эътиборини сарлавҳага чиқарилган масала жалб этади;
- салбий жумлалардан қочиш керак - ўқувчининг хотирасида реклама предмети билан уйғунлашадиган нохуш жиҳатларгина сақлаб қолиниши мумкин;
- оддий, ижобий хусусиятларга эга бўлган сўзлар ва жумлалар самарали таъсир кўрсатади. Рекламада ишлатиладиган муҳим ("калит") сўзлар қуйидагилардир: бепул, янги, самарали, тежамли, енгил, илк бор, бирор нарсага қандай эришиш мумкин, энди, бу ерда, бугун, сизга тақдим қиламиз, эълон қиламиз, сизни хабардор қиламиз, сотувга келиб тушди, бу - сиз учун керак нарса, таққосланг, шошилинч, ғаройиб, яхшиланиш, сеҳрли, мақбул, табиий, фойда, жадал, эҳтиёж, маслаҳат берамиз, ҳақиқат, фойдали битим, таажжубли, янгилик;
- матн идрок этиш учун енгил, мақтанишларсиз бўлиши - исбот-далилсиз таъкидларни эмас, балки далилларни тақдим этиши керак;
- эълонда сизнинг дўконингиздан товар (хизмат) харид қилишнинг фойдалилиги, афзаллигини таъкидлаш ўринли бўлади;
- рекламанинг энг муҳим далил-исботлари бир неча марта - санаб ўтиш ва исботлашда такрорланиши мумкин;
- рақобатчилар билан тўғридан-тўғри таққослашлардан қочиш лозим;
- товар (хизмат) сотилаётган кишиларни рағбатлантириш фойдали; харидорларнинг сизнинг дўконингизга "садоқати" сабабларини (нархдан ташқари): яхши сервис, аҳил жамоа, кредитга берилиши ва ҳоказоларни таъкидлаш лозим;
- рекламани кимларга мўлжалланганлиги нуқтаи назаридан баҳолаш, улар айни сизни танлайдиган қуйидаги сабабларни таъкидлаш муҳим: сизнинг хусусиятларингиз; бизнес билан узоқ вақтдан бери шуғулланишингиз; ишбилармонлик манфаатлари ҳажми; фаолиятнинг лицензияланган йўналишлари; сиз қабул қиладиган кредит карточкалари; ҳақ тўлаш шартлари; етказиб бериш муддатлари; етказиб бериш имкониятлари; сизнинг фирмангиз бераётган кафолатлар;
- бўлғуси реклама берувчилар мижозни у нима қилиши кераклигига йўналтириши лозим ("ҳозир қўнғироқ қилинг!", "бугуноқ келинг!" ва ҳоказо);
- фирманинг жойлашган ери ҳақида хабар қилинг (аниқ манзил, асосий йўналишлар, агар топиш жуда мушкул бўлса, офис ёки савдо шохобчасини кўрсатган ҳолда режадан парча ҳам бериш керак);
- иш вақти (кун ва соатлари) ҳақида эслатиш лозим;
- реклама мақоласида узун матнлардан ҳам қўрқмаслик керак: мабодо истеъмолчи сарлавҳа "хабар қилган" батафсил ахборотдан манфаатдор бўлса, матн осонгина ўқилиши кифоя.
Аввал айтилганидек, реклама эълони ёки реклама мақоласини газетанинг ахборот саҳифаларида одатда фойдаланиладиганидан майдароқ шрифтда чоп этиш керак эмас.

Қуйидагилар рекламангизга қўшимча эътиборни жалб этиши мумкин:
- махсус таклифлар; купонлар; совринли ўйинлар; мусобақалар ва ҳоказо.

Ўқувчилар доираси ва рекламани бериш усули:
Таҳририят материали кўринишида берилган реклама ахбороти, оддий реклама эълонига қараганда, бир қадар озроқ миқдордаги ўқувчилар эътиборини тортади, бироқ кўпчилик томонидан ўқилади.
Реклама тусидаги таҳририят материали таҳририят мақолаларига жуда ўхшаш бўлганда камроқ ўқувчиларни, анча фарқ қилганда кўпроқ ўқувчиларни жалб этади.
Бир неча сюжет ўйналадиган юморли реклама эълонлари оддий эълонлар сингари худди шунча миқдордаги газетхонларнинг эътиборини ўзига жалб этади, бироқ уларни уч баравар кўпроқ ўқувчилар ўқийди.
Реклама эълонидаги купон ёки бошқа рағбатлантирувчи унсур бир оз кўпроқ ўқувчиларни жалб этади, бироқ уни сезганлардан икки баравар кўпроқ кишилар ўқийди.
Биринчи саҳифаларда жойлашган эълон ўқувчилар доираси нашр (газета) ўртаси ёки охиридагига нисбатан тахминан 10%га кўп бўлади.
Американинг реклама бўйича қўлланмаларида ҳар бир кишига туғилган вақтдан бошлаб хос бўлган "асосий" эҳтиёжлар рўйхати келтирилади:
Тўқ бўлиш.
Шинамликда яшаш.
Ҳар доим хавфсиз бўлиш.
Бошқа кишилардан ўзиб кетишга ҳаракат қилиш.
Ўзга жинс вакилини жалб этиш.
Севимли кишиларига бахт-саодат ва эсон-омонлик тилаш.
Жамият маъқуллашига сазовор бўлиш.
Бу дунёда имкони борича узоқроқ яшаш.
Ушбу рўйхат муаллифи америкалик руҳшунос Мелвин Хатвик инсон улғайгандан сўнг унда ҳосил бўладиган тўққизта иккинчи даражали эҳтиёжларни ҳам таъкидлаган:
Фойдали битимлар тузиш.
Энг янги ахборот олиш.
Ўз танасини тоза тутиш.
Иш ва турмушда энг самарали асбоб-ускуналардан фойдаланиш.
"Қулай" яшаш.
Сифатли товар сотиб олиш.
Чиройли бўлиш.
Тежамкор бўлишга интилиш.
Қизиқувчан бўлиш.
Муваффақиятли реклама эълонлари, айниқса слоганлар (реклама шиорлари), америкалик рекламашуносларнинг фикрича, саналган эҳтиёжларнинг бир ёки бир нечтасига таяниши керак.

Рекламани шакллантиришга доир тавсиялар. Вертикал йўналтирилган реклама эълони учун қуйидаги кўриниш энг самарали деб эътироф этилган: юқоридан қуйига "даъват - сурат - матн - логотип" йўналади. Макет тайёрлаётганда сиз реклама берувчига қуйидагиларни ҳам эслатиб ўтишингиз керак:
- суратларда товар "ҳаракатда" (масалан, ундан инсон фойдаланаётган ҳолатда) кўрсатилиши керак;
- юқори сифатли суратлар оддий ўқувчиларга қараганда бир ярим баравар кўп ўқувчиларни матнни ўқишга ундайди;
- рангли эълонлар оқ-қора рангли эълонларга қараганда 60-70% кўп ўқувчилар эътиборини тортади;
- фотосуратлар оддий суратга қараганда яхшироқ таъсир кўрсатади, айниқса уларда товардан фойдаланишдан аввалги ва кейинги ҳолатларни таққосланганда;
- агар суратда оилавий гуруҳ тасвирланган, улар тагида исмлар кўрсатилган бўлса, энг катта самарага эришилади;
- фотосурат ёки бошқа суратли, А3 бичимидаги саҳифанинг 1/4 қисмидан кам бўлмаган оддий макет - матбуотдаги реклама эълонининг энг мақбул варианти: устун қилиб чўзилгани учун уни квадрат ва горизонтал шаклли эълонлардан ажратиш мумкин;
- макетда "оптик марказ" бўлиши керак;
- сурат тагидаги имзолардан фойдаланиш яхшироқ бўлади, уларни албатта ўқишади;
- агар сурат ва матн реал ҳаёт манзараси, шоҳидлар, обрўли мутахассисларнинг гувоҳликларини акс эттирса, рекламага бўлган ишонч ошади;
- матнни қора фонда оқ ҳарфлар билан чоп этиш керак эмас - уни ўқиш қийин, бўлғуси истеъмолчилар унга эътибор бермайдилар;
- рекламани зичлаштириш керак эмас, яхшиси "оқ" макондан кўпроқ фойдаланиш керак;
- реклама имкониятга қараб бошқаларга ўхшамаслиги ва оригинал бўлиши керак;
- унинг учун ўзига хос кўпчиликка таниш бўлган белгиси мавжудлиги афзалроқ (реклама модулига фирма номи, логотип, белгиси, слоганни киритиш фойдали - бу ҳол айни шу рекламани эслаб қолишда ёрдам беради);
- суратлар билан яхши тайёрланган эълон ёмон тайёрланган эълонга қараганда ўқувчиларнинг эътиборини 2,5 баравар кўпроқ жалб этади ва уни ўқиб чиққанлар миқдорини кам деганда етти баравар кўпайтиради.

Реклама эълонининг самарадорлиги. Рекламанинг самарадорлигини аниқлаш муаммоси - реклама фаолиятидаги энг мураккаб муаммолардан бири. Ҳалигача ягона талқин мавжуд эмас: жуда кўп ҳолларда самарадорлик деганда реклама билан товар сотилиши ўртасидаги бевосита алоқа тушунилади. Кўпчилик реклама берувчиларимиз товар обороти бўйича самарадорликни реклама кампаниясини ўтказишдан "аввалги ва ундан кейинги" ҳолат билан белгилайдилар.
Рекламанинг самарадорлигини ўлчашнинг бутун дунёда қабул қилинган асосий усули - муайян давр учун сотишлар ҳажмини реклама харажатлари билан таққослаш. Ҳар бир реклама хабарининг самарадорлигини баҳолаш жуда муҳимдир. Агар ўйлаб қўйилган йўналишда амал қилса ҳамда товарга нисбатан тўғридан-тўғри ва ассоциация бўйича мақбул муносабатни барпо этса, у самарадор деб ҳисобланади. Реклама кампаниясининг самардорлигини баҳолашнинг асосий мезони реклама қилинаётган товарни харид қилишларнинг кўпайишидир.


Текшириш учун саволлар

1. Реклама нима?

2. Ўзбекистон Республикасида реклама тўғрисидаги қонун ҳужжатларига риоя этилиши устидан назоратни қайси давлат органи амалга оширади?

3. Рекламага қандай талаблар қўйилади?

4. Нималар қонун ҳужжатларига мувофиқ рекламада тақиқланади?

5. Босма ОАВларидаги реклама қандай афзалликларга эга?

6. Босма ОАВларидаги рекламанинг заиф томонлари қайсилар?

7. Босма ОАВларида реклама нархини шакллантиришга қандай омиллар таъсир кўрсатади?

8. Таҳририятнинг реклама хизматида иш қандай ташкил этилади?

9. Босма ОАВ таҳририятида реклама берувчилар компьютердаги маълумотлар базасини шакллантириш нима учун зарур?

10. Қандай ташкилотлар таҳририятнинг бўлғуси реклама берувчилари ҳисобланадилар?

11. Реклама эълонини тайёрлаётганда қандай талабларни ҳисобга олиш зарур?



VIII БЎЛИМ. ТАҲРИРИЯТ ФАОЛИЯТИДА
БИЗНЕС-РЕЖАЛАШТИРИШ

8.1. Таҳририят бизнес-режаси. Бизнес-режалаштиришнинг
мақсад ва турлари
8.2. Таҳририят бизнес-режасини ишлаб чиқиш
8.3. Бизнес-режа таҳлили. Асосий
техник-иқтисодий кўрсаткичлар


8.1. ТАҲРИРИЯТ БИЗНЕС-РЕЖАСИ.
БИЗНЕС-РЕЖАЛАШТИРИШНИНГ МАҚСАД ВА ТУРЛАРИ

Корхона, таҳририятнинг барқарор фойда оладиган фаолиятини таъминлашга йўналтирилган ҳаракатлар дастури бизнес-режа деб аталади.
Босма ОАВ таҳририятининг, медиакомпаниянинг бизнес-режаси деганда жамоа фаолиятининг мақсад ва энг муҳим йўналишларини, улар олдида турган вазифаларни ҳал қилишнинг шакл ва усулларини, режалаштирилаётган натижаларни таъминлаш шартларини белгилайдиган иш ҳужжати тушунилади. У таҳририят фаолиятининг барча томонларини қамраб олади, унинг мақбул самарадорлигига эришиш воситаси ҳисобланади. Шу боис у таҳририят менежментининг, жамоа иқтисодиётини бошқариш жараёнининг энг муҳим унсурларидан бири ҳисобланади.
Бизнес-режа таҳририят ёки компания бюджети билан чамбарчас боғланган. Бюджет уларнинг раҳбарларига уларнинг тасарруфида нималар борлиги, даврий нашрни чиқариш учун қандай воситаларни сарфлаши ва ушбу воситаларнинг манбалари қандайлиги тўғрисида тасаввур беради. Бизнес-режа ушбу воситаларни қандай сарфлаш кераклигини таҳририят жамоасининг иш жараёнида уларнинг келиб тушишини қандай таъминлаш лозимлигини кўрсатади. У жамоа раҳбарларига улар фаолиятининг истиқболларини, мўлжалланган мақсадларга эришишнинг реал шарт-шароитларини очиб беради.
Бизнес-режа турлари. Улар бизнес-режанинг мақсади, вазифаси билан белгиланади. Биринчи ва энг муҳим тур - газета ёки бошқа ОАВни ривожлантириш режалаштириладиган жорий йил ёки бир неча йил мобайнида таҳририят фаолиятини белгилайдиган бизнес-режа. Бундай бизнес-режа навбатдаги молия йили бошланиши олдидан молиявий менежер ва жамоанинг бошқа раҳбарлари томонидан ишлаб чиқилади ҳамда таҳририят иқтисодий фаолияти йўналиш ва мақсадларини белгилаб, уларга амал қилинадиган асосий ҳужжатга айланади.
Бизнес-режанинг бошқа тури - тақдимот ҳужжати сифатидаги бизнес-режа. Агар таҳририят ёки компаниянинг мақсади қарз маблағлари ёки пул гранти олиш бўлса, грантлар тақдим этадиган ташкилотга юбориладиган буюртманоманинг энг муҳим қисми ҳисобланадиган бизнес-режа тузилади. Бундай бизнес-режанинг хусусиятларини, албатта, ушбу ташкилотнинг талаблари ҳам белгилайди, бироқ ўз асосига кўра у таҳририятнинг оддий бизнес-режасидан фарқ қилмайди. Хусусан, агар уни тузишдан мақсад кредит олиш бўлса, у компания оддий бизнес-режасининг қисқача баёнидан иборатдир.
Бизнес-режадан ОАВ раҳбарлари томонидан ишлаб чиқилган бирор-бир лойиҳани амалга ошириш учун инвестиция олиш хоҳиши бўлганида ҳам фойдаланилади. Бу ҳолда унинг асосий қисмини товар - инвестор тақдим қилган маблағларга тайёрланган газета, журнал чиқадиган бозорнинг маркетинг тадқиқоти натижалари ташкил қилади.
Шу тариқа бизнес-режа иккита жиҳати мавжуд ягона вазифани бажаради: у иш дастаги (ички функция) ва ташқи молиялашни (кредитлар, грантлар, лизинг) жалб этиш учун тақдим этиладиган ҳужжат ҳисобланади.
Ҳар қандай бизнес-режа ташкил қилинаётган тадбирлар мақсади ва ўртага қўйилган мақсадларга эришиш йўлларини кўрсатиши керак. Бунда у одатда 2 йилдан 5 йилгача бўлган муддатга тузилади. Халқаро бизнес амалиётининг кўрсатишича, бизнес-режасиз лойиҳада манфаатдор шахслар: банк, инвестор, шерикларнинг бирор-бир иштирокига умид қилиш мумкин эмас.
Намунавий бизнес-режа қуйидаги таркибга эга:
- титул варағи (сарварақ);
- мундарижа;
- резюме;
- бизнес тавсифи;
- бизнес эгаси ёки ҳомийлар тўғрисида ахборот;
- маркетинг режаси;
- ташкилий режа;
- ишлаб чиқариш режаси;
- молия режаси;
- иловалар.
Бизнес-режа тузилганда хатога фақатгина қоғозда йўл қўйилади, реал шароитларда эса унинг олдини олиш мумкин.


8.2. ТАҲРИРИЯТ БИЗНЕС-РЕЖАСИНИ ИШЛАБ ЧИҚИШ

Бизнес-режа "Лойиҳани амалга оширишнинг мақсадга мувофиқлиги/Инвестицияларнинг иқтисодий самарадорлиги" мавзусидаги эркин иншо демакдир. Таҳририят бизнес-режасини ишлаб чиқиш қуйидаги кетма-кетликда амалга оширилади:
корхонага нисбатан берилиши мумкин бўлган барча саволлар таърифланади;
қўйилган саволларнинг барчасига жавоб бериш учун қандай қўшимча ахборотни йиғиш кераклиги аниқланади;
барча зарур ахборот йиғилади;
тегишли ҳисоб-китоблар қилинади;
турли муқобил йўллар таққосланади;
саволларнинг ҳар бири бўйича қарор қабул қилинади.

Бизнес-режанинг асосий бўлимларини ишлаб чиқиш чоғида қуйидаги масалаларга эътибор бериш тавсия қилинади.

1. Резюме.
Бўлимнинг мақсади - бўлғуси инвесторларга лойиҳанинг моҳиятига тез кириб бориш, уни баҳолаш имкониятини бериш. Резюме жозибали тусда бўлиши ва қисқача кўринишдаги ҳисоб-китобларни ўз ичига олиши керак. Ҳисоб-китоблар, табиийки, якуний натижаларни кўрсатиши ва инвестор учун ишонарли бўлиши керак. Резюме ҳажми 2 саҳифадан ошмаслиги керак.
Резюменинг мазмуни:
- янги газетани ташкил қилиш ёки мавжуд газетанинг концепциясини ўзгартириш мақсадлари;
- режалаштирилаётган нашрнинг рақобатчи нашрлардан фарқи;
- янги нашрнинг жозибадор бўлишига нималар эвазига эришилади;
- газетанинг чамаланаётган ададлари, даврийлиги ва ҳажми, тушум, харажатлар, ялпи фойда, рентабеллик тўғрисида маълумотлар;
- муассисларнинг ҳиссаси ва кредитга эҳтиёж;
- кредитларни қайтариш муддатлари ва жадвали.

2. Бизнес тавсифи.
Газета ёки журнал тавсифи берилади.
Қуйидагилар кўрсатилади:
- истеъмол хоссалари, яъни ўқувчи учун фойдалилиги;
- биринчи ва, зарурат бўлганда, бошқа саҳифаларнинг кўргазмали тасвири;
- харажатлар ва нарх прогнози;
- таҳририят томонидан обуначиларга кўрсатиладиган сервис ёки қўшимча хизматларни ташкил қилиш.

3. Сотиш бозори.
У, айниқса инвестицияларга мўлжалланган бўлса, режанинг энг муҳим бўлимларидан биридир. Айни вақтда у энг мураккаб бўлим, чунки бозорни синчиклаб тадқиқ қилишни талаб қилади, бу ОАВ бозори тўғрисидаги ахборотнинг чекланганлиги туфайли ҳар доим енгил бўлавермайди.
Бўлимда қуйидагиларни кўрсатиш керак:
- бозор сегменти, унинг ҳолати, ҳажми;
- газета харидорлари тоифаси;
- бозор конъюнктураси.

4. Рақобат.
Ушбу бўлим сотиш бозори бўлимини давом эттиради, бироқ нафақат бозор салоҳиятини, балки унга кириб боришни ҳам кўрсатади. Бўлимда статистик ҳамда таҳлилий тадқиқотларни кўрсатиш мақсадга мувофиқдир.
Бўлимнинг мазмуни:
- ададлар ва ижтимоий таъсир бўйича энг йирик рақобатчиларнинг рўйхати;
- уларни сотишлар ҳажми, даромадлар;
- уларда сизнинг маҳсулотингизга ўхшаган янги маҳсулотни жорий этишнинг истиқболлари бор-йўқлигини кўрсатиш;
- рақобатчилар газетасининг сифати ва дизайнига тавсиф бериш;
- рақобатчиларнинг нарх сиёсатини кўрсатиш.

5. Маркетинг стратегияси.
Бўлимда қуйидагиларни ўз ичига олган маркетинг режаси тақдим этилиши керак:
- тарқатиш чизмаси ва ҳажмлари;
- ўз маҳсулотига нарх белгилаш;
- реклама, сотувни рағбатлантириш усуллари;
- истеъмолчиларнинг даъво-эътирозлари бўйича ҳаракатларни ташкил қилиш;
- ўз нашри ҳақида жамоатчилик фикрини шакллантириш.

6. Ишлаб чиқариш режаси.
Бош вазифа - сиз нашрларнинг зарур миқдорини зарур муддатларда тайёрлашга қодирлигингизни ҳисоб-китоблар билан тасдиқлаш. Амалий вазифа сотишлардан тушум олишни бошлайдиган давргача газета тайёрлаш учун бошланғич капиталнинг етарлилигини кўрсатишга тақалади. Бунда тушум ишлаб чиқаришни давом эттириш учун етарли бўлиши керак.
Қуйидагилар кўрсатилади:
- ишлаб чиқариш қандай (ўзининг, ижарага олинган) ишлаб чиқариш қувватларида юритилиши;
- товар ва хизматларни етказиб берувчилар; етказиб бериш шартлари;
- маҳсулот сифатини назорат қилиш тизими;
- режа босқичлари бўйича эҳтимолий чиқимлар.

7. Ташкилий режа.
Таҳририят бутун ишини бошқаришни ташкил этишнинг қуйидаги тизими кўрсатилади:
- ходимлар, уларнинг малакаси, ишни ташкил қилиш, таҳририят, бўлинмаларни бошқариш қобилияти;
- ташкилий тузилмани шакллантириш ва уни таъминлаш;
- таҳририят бўлинмалари ишларининг мазмуни;
- мутахассисларга малака талаблари ва уларга қандай эришилиши;
- мутахассисларни жалб этиш манбалари ва усуллари;
- меҳнатга ҳақ тўлаш фонди ва ҳақ тўлаш турлари.

8. Юридик режа.
Қуйидагиларни ўз ичига олади:
- ташкил қилиш шакли, таҳририятнинг ҳуқуқий мақоми;
- таҳририят фаолиятини ҳозир ва келажакда тартибга солинадиган асосий ҳужжатлар.

9. Хатарни баҳолаш ва суғурта.
Ушбу бўлимни тузаётганда ҳамма нарсани мақбул кўринишда тасвирлашга уриниш керак эмас. Аксинча, инвестор, айниқса сиз эҳтимолий танг вазиятлардан чиқишнинг оригинал йўлларни кўрсатишга муваффақ бўлсангиз, ишга бўлган реалистик ёндашувингизни тан олади.
Қуйидагиларни кўрсатиш керак:
- хатарларнинг эҳтимолий турлари (ишлаб чиқаришга оид, молиявий ва бошқа хатарлар);
- хатарлар манбалари, вужудга келиш пайтлари;
- хатарларни қисқартириш ва талафотларни имкони борича камайтириш чоралари.

10. Молиявий режа.
Молиявий режа икки қисмга бўлинади: биринчи қисмда пуллар қандай мақсадларга ва қанча сарфланиши, фойдани қандай манбалардан олиш чамаланаётганлиги кўрсатилади; иккинчи қисмда ушбу кўрсаткичларнинг ҳаммаси моддама-модда кўрсатилади.
Молиявий режанинг қуйидаги унсурлари кўрсатилади:
- реализация ҳажмларининг прогнози;
- даромад ва харажатларнинг прогнози;
- пул маблағлари ҳаракатининг режаси.
Кўрсатилган ҳисоб-китоблар биринчи йил учун ойма-ой, иккинчи йил учун чоракма-чорак, учинчи йил ва ундан кейинги йиллар учун яхлит кўрсатилади. Бизнес режа ишлаб чиқишда унга инвесторни қизиқтирадиган кўрсаткичларни киритиш учун тайёр бўлиш керак.
Молиявий режа ҳисоб-китоб қисмининг асосини сметалар ташкил қилади. Салмоқли, пухта ишланган молиявий режада харажатлар ва даромадларнинг ҳар бир моддасига смета илова қилинади. Масалан, газета ташкил қилиш бўйича бизнес-режа учун қуйидагилар ана шундай сметалар бўлиши мумкин:
- иш жойларини жиҳозлашга харажатлар сметаси;
- жойни ижарага олиш, бинони сақлаш ва ундан фойдаланиш харажатлари сметаси;
- босмахона хизматлари харажатлари сметаси;
- босмахона қоғози харажатлари сметаси;
- меҳнатга ҳақ тўлаш харажатлари сметаси;
- автотранспорт харажатлари сметаси;
- таҳририят-ноширлик маркази ишининг харажатлари сметаси (меҳнатга ҳақ тўлашдан ташқари);
- алоқа, таҳририят учун зарур бўлган нашрларга обуна бўлиш харажатлари сметаси;
- реклама ва маҳсулотни ўтказиш билан боғлиқ бошқа харажатлар сметаси;
- ададни реализация қилишдан тушумлар прогнози;
- рекламадан тушумлар прогнози;
- харажатлар ва тушумларнинг йиғма режаси.
Аниқ бизнес-режа, эҳтимол, бошқа сметаларни ҳам тузишни тақозо қилади.
Агар прогноз қилинадиган харажатлар ва даромадлар тўғрисидаги ҳар бир таъкид смета билан тасдиқланса, бизнес-режа инвестор томонидан яхши идрок қилинади. Сметалар таҳририят учун белгиланган солиқларни ҳисобга олиши керак.

11. Молиялаш стратегияси.
Ушбу бўлимда сизнинг лойиҳангизни амалга ошириш учун молиявий ресурсларни жалб этиш манбаларини белгилаш зарур. Булар ўз маблағлари, тўғридан-тўғри инвестициялар (бизнес бўйича ҳамкорларнинг маблағлари), қарз ресурслари (кредит, лизинг) бўлиши мумкин. Қарз маблағлари жалб этилган тақдирда сиз кредит ёки лизинг бериш шартларини (кредит муддати, фоиз ставкаси, фоиз тўловлари ва асосий қарзни тўлаш жадвали) аниқлаштиришингиз, кредитни фоизлар билан қайтариш жадвалларини асослаш учун ҳисоб-китобларни тайёрлашингиз зарур. Шунингдек қарз маблағларини тўлиқ қайтаришнинг кутилаётган вақти ва инвесторлар томонидан уларнинг қўйилмаларига даромад олиниши (қоплаш муддати) кўрсатилади.
Ушбу бўлим рақамлари молиявий режа кўрсаткичлари ва сметалардан фарқланиши керак эмас. Бўлимни пул маблағлари ҳаракати динамикасининг кўргазмали тасвири билан якунлаш мақсадга мувофиқдир. Молиявий соҳани қуришнинг асоси бўлиб харажатлар ва тушумларнинг йиғма сметаси хизмат қилади.

12. Хулосалар.
Хулосаларда қуйидагиларни акс эттириш мақсадга мувофиқ бўлади:
- кўрилаётган лойиҳанинг асосий афзалликлари ва камчиликлари;
- қабул қилинган вариантнинг муқобил вариантлардан афзалликлари;
- эҳтимолий хатарлар ва ноаниқликнинг жиҳатлари;
- лойиҳани амалга ошириш имкониятини баҳолаш.

13. Иловалар.
Агар бизнес-режага зарур ҳуқуқий ҳужжатлар, шартномалар, чизмалар, режалар, фотосуратлар, видеофильмлар ва ҳоказолар илова қилинса, у янада тўлиқ кўринишга эга бўлади. Иловаларнинг тахминий рўйхати:
- ҳуқуқий ҳужжатлар (устав, таъсис шартномаси, лицензиялар, сертификатлар ва ҳоказо);
- молиявий ҳужжатлар (бухгалтерия баланси, молиявий натижалар тўғрисида ҳисобот ва ҳоказо);
- келишув баённомалари, жиҳозлар, хом ашё, материалларни етказиб бериш, тайёр маҳсулотни реализация қилишга оид контрактлар, шартномаларнинг нусхалари;
- харид ҳажмлари ва уларнинг шартларини кўрсатган ҳолда асосий етказиб берувчилар рўйхати;
- суғурта ҳужжатларингизнинг нусхалари;
- ишга тегишли бўлган бошқа ҳар қандай расмий ҳужжатлар.


8.3. БИЗНЕС-РЕЖА ТАҲЛИЛИ. 
АСОСИЙ ТЕХНИК-ИҚТИСОДИЙ КЎРСАТКИЧЛАР

Пухта тузилган бизнес-режа амалда таҳририят иқтисодий фаолиятининг модели ҳисобланади, унинг базасида лойиҳанинг турли кириш параметрларининг ўзгариши унинг чиқиш параметрларига (фойда, рентабеллик, қоплаш муддати ва ҳоказо) қандай таъсир кўрсатишини таҳлил қилиш мумкин. Чунончи, масалан, ҳисоб-китоб йўли билан хом ашё нархининг ўзгариши ёки сотишлар нархининг ўзгариши, бошқа тенг шароитларда, фойда миқдорига қандай таъсир кўрсатаётганлигини аниқлаш мумкин. Шунингдек маҳсулот реализациясининг қандай ҳажмида зарарсизлик нуқтасига чиқиш мумкинлигини ёки сотишлар нархи ўзгарганда лойиҳанинг қопланиш муддатини аниқлаш мумкин. Бундай таҳлилларни сизни қизиқтирадиган барча параметрлар бўйича ўтказиш мумкин (масалан: солиқлар ставкалари, жиҳозни амортизациялаш меъёрлари, меҳнатга ҳақ тўлаш миқдорларининг ўзгариши ва ҳоказо).
Ушбу нуқтаи назардан олганда бизнес-режа таҳририят молиявий-иқтисодий фаолиятини ҳар томонлама таҳлил қилиш учун муҳим дастак ҳисобланади, бу эса эҳтимолий хатоларга йўл қўймасликда ёрдам беради.
Бизнесни ривожлантириш сценарийси турли вариантларини билиш учун лойиҳани умидбахш (оптимистик), пессимистик ва реал вариантларда кўриб чиқиш мақсадга мувофиқдир. Чунончи, масалан, газета чиқаришни ташкил қилишда муҳим бошланғич параметрлардан бири бўлиб қоғозни харид қилиш нархи ҳисобланади. Бизнес-режа ҳисоб-китобини уч вариантда бажариш мумкин: умидбахш - қоғоз нархи мавжуд нарх даражасида, пессимистик - қоғоз нархи мавжуд нархдан 30-40 фоиз юқори ва реал - қоғоз нархи озгина (5-10%) ўсган.

Амалга ошириш учун режалаштирилаётган лойиҳанинг самарадорлигини таҳлил қилиш учун энг муҳим ҳужжатлар бўлиб бизнес-режанинг қуйидаги унсурлари ҳисобланади:
- даромадлар ва харажатлар режаси;
- пул маблағлари ҳаракати режаси.

Даромадлар ва харажатлар режаси (молиявий-хўжалик фаолияти натижалари тўғрисидаги ҳисобот) дастлабки йил мобайнида бизнесдаги ҳар ойлик даромадлар (сотишлар), харажатлар ҳамда соф даромад (фойда)ни акс эттиради. Фаолият бошида бизнес юритиш қийинлиги боис, сиз даромадлар ва харажатлар режасини тузаётганда пессимистик руҳда бўлишингиз керак. Харажатларни ўйлаганингиздан озгина кўпроқ, сотишлар ҳажми эса озгина паст бўлади деб чамаланг. Шу тариқа, агар ишлар аввалига унча яхши бўлмаса, бизнесингиз яшаб қолиши мумкин.
Ахборот изланг ва ундан режалар тузаётганда фойдаланинг. Масалан, материаллар ёки товарлар учун харажатларни чамалаётганда етказиб берувчиларга уларнинг нархи тўғрисида саволлар беринг. Чамалаб кўришларга асосланманг.
"Даромадлар ва харажатлар режаси" ҳисоб-китоби ва уни тўлдириш мисоли қўлланманинг 6.1-иловасидаги 15-жадвалда келтирилган.

Пул маблағлари ҳаракати режаси кутилаётган ҳар ойлик тушум ва пул маблағлари сарфланишини ҳисобга олади (чамалайди).
Бизнесингиздан пул маблағлари чиқиб кетишига олиб келадиган кўплаб сабаблар мавжуд. Масалан:
- сизга қоғоз ва материалларни ўзингиз ишлаб чиқарган босма маҳсулотни сота бошлашингиздан аввалроқ харид қилишга тўғри келади. Яъни сиз пул келишидан аввал уни сарфлай бошлайсиз;
- агар сиз ўз мижозларингизга маҳсулотни олдиндан қисман ҳақини тўлаш шартларида берсангиз, улар сизга барча пулни дарҳол қайтариб бермасликларига кўнишингиз керак. Кўпинча сизга мижозлар ўз қарзини сўндиргунга қадар кўп миқдорда қоғоз сотиб олишга ва босмахона хизматларига ҳақ тўлашга тўғри келади;
- офисга оид ва бошқа жиҳозларни (компьютерлар ва ҳоказо) харид қилишингиз зарур. Жиҳоз фойдани келгусида олишда ёрдам беради. Бироқ бу ҳам кейин бўлади, жиҳоз учун пулни эса уни харид қилиш пайтида беришга тўғри келади.
Фаолият бошида маблағларни ортиқча сарфлашга йўл қўймаслик учун таҳририят дастлабки ўн икки (ёки ҳеч бўлмаганда олти) ойда мавжуд пул маблағлари ҳаракати режасини тузиши лозим.
Бундай режа исталган вақтда пул маблағларининг етишмаслиги (ортиқча сарфланиши)га йўл қўймаслик ва ўз ходимларига иш ҳақи беришда пул етишмаслиги вазиятига дуч келмасликда ёрдам беради.
"Пул маблағлари ҳаракати режаси" ҳисоб-китоби ва жадвални тўлдириш мисоли 6.1-иловадаги 16-жадвалда келтирилган.
"Даромадлар ва харажатлар режаси" ҳамда "Пул маблағлари ҳаракати режаси" жадвалларини тузиш ва таҳлил қилиш молиявий оқимлар ҳаракати билан бирга вазиятни моделлаштириш ва, зарурат бўлганда, харажатларни амалга ошириш бўйича ҳаракатларга олдиндан тегишли тузатишлар киритиш ҳамда даромадларни тўлдириш учун тўловлар ўз вақтида тушишини таъминлаш чораларини кўриш имконини беради.
Охир-оқибатда ушбу жадваллар кўрсаткичларининг таҳлили асосий саволга - мазкур лойиҳани амалга оширишга киришиш мақсадга мувофиқ ёки номувофиқ эканлигига жавоб бериш имконини беради.

Асосий техник-иқтисодий кўрсаткичлар.
Лойиҳанинг самарадорлигини таҳлил қилиш учун фойдаланиладиган асосий техник-иқтисодий кўрсаткичларга қуйидагиларни киритиш мумкин:
- рентабеллик;
- лойиҳанинг ўзини ўзи қоплаш муддати;
- инвестицияларни қайтариш коэффициенти;
- лойиҳанинг зарарсизлик нуқтаси.
Рентабеллик фойданинг нисбийлигини кўрсатади ва бизнес самарадорлигини тавсифлайдиган кўрсаткич ҳисобланади. Рентабелликни таҳририят таркибини шакллантириш даврида ҳам, газета нархи ҳисоб-китоби, меҳнатга ҳақ тўлаш фондини белгилаш чоғида ҳам бошқариш мумкин (рентабеллик ҳақида мазкур қўлланманинг 3.3-бандида батафсил ёзилган).

Лойиҳанинг ўзини ўзи қоплаши. Лойиҳанинг ўзини ўзи қоплаши ҳисоб-китоби учун "Пул маблағлари ҳаракати" режасидан фойдаланилади. Пул маблағлари ҳаракати режасида жамғарилган пул оқими кредит ресурслари (инвестициялар) суммасини тўлиқ қоплайдиган пайтни аниқлаш мумкин. Айни ушбу вақт даври лойиҳанинг ўзини ўзи қоплаши муддатига мувофиқ келади.

Инвестицияларни қайтариш коэффициенти. Инвестицияларни қайтариш коэффициенти (Киқ) лойиҳанинг ўртача йиллик даромадларини кўрсатади ва қуйидаги формула бўйича ҳисоблаб чиқарилади:

Киқ = (Фжс х 100) : (И х Тло),

бу ерда:

Киқ - инвестицияларни қайтариш коэффициенти;
Фжс - лойиҳа муддатида жамғарилган соф фойда;
И - инвестициялар (кредит);
Тло - лойиҳа муддати.

Лойиҳанинг зарарсизлик нуқтаси. Зарар нуқтаси рентабеллик бўсағаси бўлиб, бунда таҳририят босма маҳсулотни реализация қилиш ва хизматлар кўрсатишдан олган барча даромадлар қилинган барча харажатларга тенг бўлади.
Зарарсизлик таҳлили - жами тушумлар қўйилган маблағлар билан таққосланадиган пайт ҳисоб-китоби. Айни шу пайтдан бошлаб сиз фойда олишни бошлайсиз. Сиз бизнесингиз ушбу нуқтага етишини реалистик тарзда баҳолашингиз ва бундан кейинги ҳаракатларни режалаштиришингиз керак. Сиз зарарсизлик нуқтасини пул ифодасида ҳамда маҳсулот бирликларида белгилашингиз мумкин. Масалан, сиз сотишларнинг жами ҳажми 5 000 000 сўм бўлганида ёки ҳар бир нусхаси 500 сўм бўлганида сотишлар ҳажми 10 000 нусха газетага етганида зарарсизлик нуқтасига етишишни белгилашингиз мумкин.


Текшириш учун саволлар

1. Таҳририятнинг бизнес-режаси нима?

2. Бизнес-режани ишлаб чиқишнинг мақсад ва вазифалари нималардан иборат?

3. Бизнес-режанинг қандай турларини биласиз?

4. Намунавий бизнес-режа таркибини келтира оласизми?

5. "Даромадлар ва харажатлар режаси" жадвали нимани кўрсатади?

6. "Пул маблағлари ҳаракати режаси" жадвали нимани кўрсатади?

7. Лойиҳа (таҳририят фаолияти) самарадорлигини таҳлил қилиш учун қандай асосий техник-иқтисодий кўрсаткичлардан фойдаланилади?

8. Лойиҳанинг ўзини ўзи қоплаши муддати нима?

9. Лойиҳанинг рентабеллиги нима?

10. Лойиҳанинг зарарсизлик нуқтаси нима?

11. Бизнес-режага иловалар сифатида қандай ҳужжатларни киритиш тавсия қилинади?

Ўзбекистон республикасида ОАВлар фаолиятини 
тартибга солувчи асосий меъёрий-ҳуқуқий ҳужжатлар

4. "Журналистнинг касбига доир фаолиятини ҳимоя қилиш тўғрисида". 402-I-сон, 24.04.1997 йил.

5. "Давлат сирларини сақлаш тўғрисида". 848-ХII-сон, 07.05.1993 йил.

6. "Реклама тўғрисида". 723-I-сон, 25.12.1998 йил.

7. "Муаллифлик ҳуқуқи ва турдош ҳуқуқлар тўғрисида". 272-I-сон, 30.08.1996 йил.

8. "Ноширлик фаолияти тўғрисида". 274-I-сон, 30.08.1996 йил.


II. ЎЗБЕКИСТОН РЕСПУБЛИКАСИ 
ПРЕЗИДЕНТИНИНГ ФАРМОНЛАРИ

1. "Ахборот тизимлари соҳасини қайта ташкил этиш ва бошқаришни такомиллаштиришга доир чора-тадбирлар тўғрисида". 1997 йил 23 июль, ПФ-1823-сон.

2. "Компьютерлаштиришни янада ривожлантириш ва ахборот-коммуникация технологияларини жорий этиш тўғрисида". 2002 йил 30 май, ПФ-3080-сон.

3. "Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожлантириш жамоат фондини ташкил қилиш тўғрисида". 2005 йил 16 ноябрь, ПФ-3680-сон.


III. ЎЗБЕКИСТОН РЕСПУБЛИКАСИ 
ПРЕЗИДЕНТИНИНГ ҚАРОРЛАРИ

1. "Ахборот технологиялари соҳасида кадрлар тайёрлаш тизимини такомиллаштириш тўғрисида". ПҚ-91-сон, 02.07.2005 йил.

2. "Ахборот-коммуникация технологияларини янада ривожлантиришга оид қўшимча чора-тадбирлар тўғрисида". ПҚ-117-сон, 08.07.2005 йил.


IV. ЎЗБЕКИСТОН РЕСПУБЛИКАСИ
 ВАЗИРЛАР МАҲКАМАСИНИНГ ҚАРОРЛАРИ

1. "Ўзбекистон Республикасида ноширлик фаолиятини тартибга солиш тўғрисида". 52-сон,  02.02.1998 йил.

2. "Матбаа корхоналарини рўйхатга олиш ва ҳисобга қўйиш тўғрисидаги низомни тасдиқлаш ҳақида". 454-сон, 27.12.2002 йил.

3. "Ўзбекистон матбуот ва ахборот агентлиги фаолиятини янада такомиллаштириш тўғрисида". 274-сон, 11.06.2004 йил.

4. "Ноширлик фаолиятини лицензиялаш тўғрисидаги низомни тасдиқлаш ҳақида". 275-сон, 11.06.2004 йил.

5. "Матбуот, ахборот тизимлари ва телекоммуникациялар соҳасида бошқариш тузилмасини такомиллаштириш тўғрисида". 200-сон, 16.08.2005 йил.

6. "Ўзбекистон Республикаси ҳудудида хорижий давлатлар оммавий ахборот воситалари мухбирларининг касбга доир фаолиятини тартибга солувчи асосий қоидаларни тасдиқлаш тўғрисида". 33-сон, 24.02.2006 йил.

7. Давлат ва хўжалик бошқаруви органларининг жамоатчилик билан алоқаларини ривожлантириш чора-тадбирлари тўғрисида. 203-сон, 22.09.2006 йил.

8. Ўзбекистон Республикасида оммавий ахборот воситаларини давлат рўйхатидан ўтказиш тартибини янада такомиллаштириш тўғрисида. 214-сон, 11.10.2006 йил.

9. Оммавий ахборот воситаларини қўллаб-қувватлаш ва ривожлантириш соҳасида беғараз кўмакни жалб этиш тартиби тўғрисидаги низомни тасдиқлаш ҳақида. 232-сон, 08.11.2006 йил.

10. Ўзбекистон Республикаси оммавий ахборот воситалари вакилларини давлат ҳокимияти органлари ҳузурида аккредитация қилиш тартибини такомиллаштириш тўғрисида. 243-сон, 23.11.2006 йил.

11. Муаллифлик ҳақи ва бошқа ҳақ тўлаш турлари ставкаларини тасдиқлаш тўғрисида. 8-сон, 08.01.2007 йил.


V. ИДОРАВИЙ-МЕЪЁРИЙ ҲУЖЖАТЛАР

1. Ўзбекистон Республикаси Монополиядан чиқариш ва рақобатни ривожлантириш давлат қўмитасининг "Рекламани жойлаштириш тўғрисидаги низомни тасдиқлаш ҳақида" қарори. 4-сон, 26.03.2001 йил (ЎзР АВ томонидан 1024-сон, 06.04.2001 йилда билан рўйхатдан ўтказилган).

2. Нашрларни чоп этиш қоидалари (Ўзбекистон Матбуот ва ахборот агентлиги бош директорининг ЎзР АВ томонидан 1561-сон, 14.04.2006 йилда билан рўйхатдан ўтказилган буйруғи билан тасдиқланган).





2-ИЛОВА

Босма ОАВ таҳририятлари уставлари
МИСОЛЛАРИ

2.1. "Халқ сўзи" ва "Народное слово" газеталари
таҳририяти" давлат корхонасининг устави
2.2. "Korchalon" газетаси таҳририяти" масъулияти
чекланган жамиятининг устави
2.3. "Ишбилармон" иқтисодий ҳафталик
газетаси ҳақида низом


2.1.-ИЛОВА

Ўзбекистон Республикаси Олий Мажлиси
Қонунчилик палатаси Кенгашининг
2007 йил 29 ноябрдаги 674-I-сон,
Ўзбекистон Республикаси Олий Мажлиси
Сенати Кенгашининг
2007 йил 29 ноябрдаги 402-I-сон,
Вазирлар Маҳкамасининг
2007 йил 29 ноябрдаги
248-сон қарорлари билан
ТАСДИҚЛАНГАН


"Халқ сўзи" ва "Народное слово" газеталари 
таҳририяти" давлат корхонасининг
УСТАВИ

1-боб. Умумий қоидалар
2-боб. Таҳририятнинг асосий вазифалари
3-боб. Муассисларнинг ҳуқуқ ва мажбуриятлари
4-боб. Таҳририятнинг ҳуқуқ ва мажбуриятлари
5-боб. Таҳририятнинг мол-мулки
6-боб. Таҳририятнинг бошқарув органларини шакллантириш тартиби
7-боб. Таҳририят ходимлари
8-боб. Газеталарнинг чиқарилишини тўхтатиб туриш ёки тугатиш тартиби
9-боб. Таҳририят фаолиятини назорат қилиш
10-боб. Таҳририятни қайта ташкил этиш ёки тугатиш


1-БОБ. УМУМИЙ ҚОИДАЛАР

1. Ушбу устав Ўзбекистон Республикасининг Фуқаролик кодекси, "Оммавий ахборот воситалари тўғрисида"ги Ўзбекистон Республикаси Қонуни, бошқа қонун ҳужжатларига мувофиқ "Халқ сўзи" ва "Народное слово" газеталари таҳририяти" давлат корхонасининг (бундан буён матнда "Таҳририят" деб юритилади) ҳуқуқий мақомини, фаолияти хусусиятларини, Муассисларнинг, Таҳририятнинг ҳуқуқ ва мажбуриятларини, Таҳририят ва Муассислар ўртасидаги мулкий муносабатларни белгилайди.

2. Таҳририятнинг муассислари Ўзбекистон Республикаси Олий Мажлиси Қонунчилик палатаси Кенгаши, Ўзбекистон Республикаси Олий Мажлиси Сенати Кенгаши, Ўзбекистон Республикаси Вазирлар Маҳкамаси (бундан буён матнда "Муассислар" деб юритилади) ҳисобланади.

3. Таҳририят ўз фаолиятида Ўзбекистон Республикаси Конституциясига, Ўзбекистон Республикаси қонунларига, Ўзбекистон Республикаси Олий Мажлиси палаталари қарорларига, Ўзбекистон Республикаси Президентининг фармонлари, қарорлари ва фармойишларига, Вазирлар Маҳкамасининг қарорлари ва фармойишларига, мазкур уставга ҳамда бошқа қонун ҳужжатларига амал қилади.

4. Таҳририят ўзига тезкор бошқариш ҳуқуқи асосида берилган давлат мулки негизида ташкил этилган давлат унитар корхонасидир. Таҳририят ўзига берилган мулкдан қонунга, ўз фаолиятининг мақсадлари ва вазифаларига, мулкдорнинг (ваколатли давлат органининг) топшириқларига мувофиқ фойдаланади ҳамда уни тасарруф этади.

5. Таҳририятнинг номи:
ўзбек тилида - "Халқ сўзи" ва "Народное слово" газеталари таҳририяти" давлат корхонаси;
рус тилида - Государственное предприятие "Редакция газет "Халк сузи" и "Народное слово".

6. Таҳририят юридик шахс бўлиб, алоҳида мол-мулкка, мустақил балансга, банк ҳисоб-китоб варақларига, шу жумладан валюта ҳисоб-китоб варақларига, ўз рамзи ва логотипларига, штамплари ва бланкаларига, Ўзбекистон Республикаси Давлат герби тасвири туширилган, ўзининг тўлиқ расмий номи давлат тилида ёзилган муҳрга эга бўлади.

7. Таҳририят қонун ҳужжатларида белгиланган тартибда ўз зиммасига мулкий ҳамда шахсий номулкий ҳуқуқлар ва мажбуриятлар олишга ҳамда уларни амалга оширишга, судда даъвогар ва жавобгар бўлишга ҳақлидир.

8. Таҳририят давлатнинг бошқа корхонаси муассиси бўлишга ҳақли эмас.

9. Таҳририят манзили: 100000, Тошкент шаҳри, Матбуотчилар кўчаси, 32-уй.

10. Таҳририятнинг асосий фаолияти "Халқ сўзи" ва "Народное слово" ижтимоий-сиёсий ва оммавий нашрларини чиқаришдан иборатдир.

11. "Халқ сўзи" газетаси ижтимоий-сиёсий ва оммавий нашр бўлиб, ўзбек тилида, ҳафтада 5 марта, А-2 бичимида, 4 ёки 6 (кейинчалик ундан ҳам кўп) саҳифада чоп этилади.

12. "Народное слово" газетаси ижтимоий-сиёсий ва оммавий нашр бўлиб, рус тилида, ҳафтада 5 марта, А-2 бичимида, 4 ёки 6 (кейинчалик ундан ҳам кўп) саҳифада чоп этилади.


2-БОБ. ТАҲРИРИЯТНИНГ
АСОСИЙ ВАЗИФАЛАРИ

13. Таҳририятнинг асосий вазифалари қуйидагилардан иборат:
"Халқ сўзи" ва "Народное слово" газеталарида материаллар чоп этиш орқали Ўзбекистон Республикаси Олий Мажлисининг Қонунчилик палатаси ва Сенати, Ўзбекистон Республикаси Вазирлар Маҳкамаси, давлат ҳокимияти ва бошқаруви органлари, хўжалик бошқаруви органлари ва бошқа тузилмалар фаолиятини холис ёритиш;
Ўзбекистон Республикаси қонунлари матнларини, Ўзбекистон Республикаси Президенти фармонлари, қарорлари ва фармойишларини, Муассислар ҳамда уларнинг органлари қарорлари ва фармойишларини, уларнинг мажлислари ва йиғилишларига доир материалларни чоп этиш;
мамлакат ва дунё ижтимоий-сиёсий, иқтисодий, маданий-маърифий ҳаётида содир бўлаётган демократик ўзгаришларни, воқеаларни холис ва ҳаққоний тарзда ёритувчи материаллар ҳамда ахборотларни мунтазам эълон қилиб бориш.

14. Асосий вазифаларига мувофиқ Таҳририят:
мақолалар ва ахборот-маълумотларнинг юксак профессионал даражада тайёрланишини, уларнинг холислиги ва тўғрилигини таъминлайди;
тарихий, умуминсоний, маънавий, маданий қадриятларга, миллий анъаналарга қизиқиш ўсиб бораётганлиги муносабати билан мамлакатимизда олиб борилаётган ислоҳотларнинг мақсад ва йўналишларини кенг ёритиб боради;
адабий-бадиий иловалар, альбомлар чиқаради, юридик ва жисмоний шахсларнинг реклама ҳамда эълонларини белгиланган тартибда эълон қилади;
ижодий жамоада қулай иш шароитларини яратади, ходимларни ўз хизмат вазифаларини бажариши учун зарур бўлган техника воситалари ва бошқа жиҳозлар билан таъминлайди;
меҳнат ва ишлаб чиқариш интизомини мустаҳкамлайди;
ходимларнинг ижодий муваффақиятларини маънавий ва моддий жиҳатдан рағбатлантириб боради, уларнинг касбий маҳоратини оширишга кўмаклашади, турмуш шароитларини яхшилаш тўғрисида ғамхўрлик қилади.


3-БОБ. МУАССИСЛАРНИНГ
ҲУҚУҚ ВА МАЖБУРИЯТЛАРИ

15. Муассислар қуйидаги ҳуқуқларга эга:
Таҳририят фаолиятининг турлари, мақсади, предметини белгилаш;
Таҳририятнинг ташкилий-ҳуқуқий тузилмасини тасдиқлаш;
Таҳририят уставига ўзгартириш ва қўшимчалар киритиш;
Таҳририят бош муҳаррири билан тузилган шартноманинг амал қилиш муддатини меҳнат тўғрисидаги қонун ҳужжатларида назарда тутилган тартибда муддатидан олдин тугатиш;
Таҳририятни қайта ташкил этиш ёки тугатиш тўғрисида қарор қабул қилиш, тугатувчини тайинлаш ва тугатиш балансини тасдиқлаш;
Таҳририят мулки билан боғлиқ битимларни ҳақиқий эмас деб эътироф этиш тўғрисидаги даъво билан судга мурожаат қилиш;
Таҳририятнинг ортиқча ёки фойдаланилмаётган ёхуд белгиланган мақсадда фойдаланилмаётган мулкини олиб қўйиш ёки тасарруф этиш;
зарур ҳолларда Таҳририятни хусусийлаштириш ёки давлат мулкидан чиқариш;
Таҳририятга етказилган зарарларни ундириш тўғрисида Таҳририят раҳбарига нисбатан даъво тақдим этиш;
босма маҳсулотнинг қонун ҳужжатлари талаблари ва давлат стандартларига мослигини назорат қилиш;
Таҳририятнинг қонуний манфаатларини давлат муассасалари ва чет давлатлар олдида ҳимоя қилиш, унинг фаолиятини ривожлантиришга кўмаклашиш;
Таҳририят томонидан бошқа шахсларга фойдаланишга берилган мол-мулкдан олинган фойданинг ҳаммасини ёки бир қисмини уставга мувофиқ олиш;
қонун ҳужжатларида, ушбу Уставда, шунингдек Муассислар билан Таҳририят ўртасида тузилган шартномада назарда тутилган ваколатлар доирасида Таҳририят фаолиятини бошқаришда иштирок этиш;
Таҳририятдан қонун чиқарувчи ва ижро этувчи ҳокимият органлари фаолиятини холисона ёритишни, Ўзбекистон Республикаси қонунлари, Ўзбекистон Республикаси Президентининг фармонлари, қарорлари ва фармойишлари, Муассисларнинг норматив-ҳуқуқий ҳужжатлари, матбуотда эълон қилиш учун мўлжалланган материаллар белгиланган муддатларда чоп этилишини талаб қилиш.

16. Муассислар:
Таҳририят Уставини тасдиқлаши; 
Таҳририят билан шартнома тузиши;
Таҳририят томонидан оммавий ахборот воситалари тўғрисидаги қонун ҳужжатларига риоя этилишини таъминлаши;
Таҳририят бош муҳарририни тайинлаши, меҳнат тўғрисидаги қонун ҳужжатларига мувофиқ у билан меҳнат шартномаси тузиши;
бош муҳаррир ўринбосарини, масъул котибни тайинлаши;
мол-мулкни тасарруф этиш учун Таҳририятга рухсат бериши;
зарур ҳолларда Таҳририятга моддий-техникавий, молиявий ва бошқа ёрдам кўрсатиши;
Таҳририятнинг молия-хўжалик фаолияти устидан белгиланган тартибда текширишлар ва аудит ўтказилишини, назорат олиб борилишини таъминлаши;
Таҳририятга берилган давлат мулкидан мақсадли фойдаланилишини ва унинг лозим даражада сақланишини назорат қилиши шарт.

17. Муассислар қонун ҳужжатларига мувофиқ бошқа ҳуқуқларга ҳам эга бўлиши, шунингдек уларнинг зиммасида ўзга мажбуриятлар ҳам бўлиши мумкин.


4-БОБ. ТАҲРИРИЯТНИНГ
ҲУҚУҚ ВА МАЖБУРИЯТЛАРИ

18. Таҳририят қуйидаги ҳуқуқларга эга:
ахборотни излаш, олиш ва тарқатиш; 
ахборот олиш учун давлат ва хўжалик бошқаруви органларига, фуқароларнинг ўзини ўзи бошқариш органлари, жамоат бирлашмалари, бошқа ташкилотларга мурожаат қилиш;
эълон қилишга тайёрланган материалларни текшириш учун ваколатли ташкилотларга ва мутахассис-экспертларга мурожаат қилиш;
қонун ҳужжатлари билан тақиқланмаган ишлаб чиқариш-хўжалик фаолиятини амалга ошириш;
ахборот, реклама, дизайн, матбаа хизматлари кўрсатиш;
қонун ҳужжатларида белгиланган тартибда иловалар нашр этиш;
қонун ҳужжатларига мувофиқ мол-мулкни тасарруф этиш;
газеталарни чиқариш режасини ишлаб чиқиш ва тасдиқлаш;
ўз фойдасининг бир қисмини Таҳририят фаолиятини ривожлантиришга ҳамда ходимларни моддий рағбатлантиришга белгиланган тартибда йўналтириш.

19. Таҳририят:
Ўзбекистон Республикаси қонунлари ва бошқа норматив-ҳуқуқий ҳужжатлари талабларига риоя этиши;
газеталардаги мақолаларнинг мазмунан юксак савияли ва маъноси тушунарли бўлишини, долзарблигини таъминлаши;
Ўзбекистон Республикаси Президенти, Муассислар томонидан қабул қилинган норматив-ҳуқуқий ҳужжатларни, улар фаолиятини ёритувчи бошқа материалларни бепул эълон қилиши;
Муассисларга Таҳририятнинг молия-хўжалик фаолияти тўғрисида ҳисоботлар тақдим этиши;
тасарруфидаги мол-мулкдан белгиланган мақсадда фойдаланилишини ва унинг лозим даражада сақланишини таъминлаши шарт.

20. Таҳририят қонун ҳужжатларига мувофиқ бошқа ҳуқуқларга ҳам эга бўлиши, шунингдек унинг зиммасида ўзга мажбуриятлар ҳам бўлиши мумкин.

21. Таҳририят ўз мажбуриятлари бўйича ўзига тегишли мол-мулк билан жавоб беради. Таҳририятнинг мол-мулки етарли бўлмаган тақдирда Муассислар Таҳририят мажбуриятлари бўйича белгиланган тартибда субсидиар жавобгар бўладилар.

22. Таҳририят Муассисларнинг мажбуриятлари бўйича жавоб бермайди.


5-БОБ. ТАҲРИРИЯТНИНГ МОЛ-МУЛКИ

23. Таҳририятнинг устав фонди 21.011,0 (йигирма бир миллион ўн бир) минг сўмни ташкил этади.

24. Таҳририятнинг мол-мулки:
Таҳририятга тезкор бошқариш ҳуқуқи асосида берилган мол-мулк;
Таҳририятнинг ўз фаолиятидан олинган даромадлар;
қонун ҳужжатларида тақиқланмаган бошқа манбалар ҳисобига шакллантирилади.

25. Таҳририят мол-мулкининг қиймати Таҳририятнинг мустақил балансида акс эттирилади.

26. Таҳририят мол-мулки бўлинмас бўлиб, у киритилган ҳиссалар (улушлар, пайлар) бўйича, шу жумладан, Таҳририят ходимлари ўртасида ҳам тақсимланмайди.

27. Таҳририят мол-мулкини тасарруф этиш қуйидаги ҳолларда Муассислар билан келишилган ҳолда Таҳририят раҳбари томонидан амалга оширилади:
асосий воситаларни сотиш, уларни ижарага ёки гаровга бериш;
хўжалик жамиятларининг акцияларини (улушларини) сотиб олиш;
хўжалик жамиятининг давлат корхонасига тегишли бўлган акцияларини (улушларини) сотиш;
мол-мулкни Таҳририят фаолиятининг уставида белгиланган мақсад ва вазифаларга номувофиқ бошқа мақсадларда тасарруф этиш.

28. Таҳририятнинг устав фонди қонун ҳужжатларида белгиланган тартибда камайтирилиши ёки олинган фойда ёхуд Муассислар томонидан унга берилган қўшимча мол-мулк ҳисобига кўпайтирилиши мумкин.

29. Бюджетга ва бюджетдан ташқари фондларга барча солиқлар ва бошқа мажбурий тўловлар тўланганидан кейин қоладиган соф фойда Таҳририят тасарруфига ўтади.

30. Таҳририят тасарруфида қоладиган соф фойда белгиланган тартибда захира фонди ва бошқа фондларни ташкил этишга йўналтирилиши мумкин.


6-БОБ. ТАҲРИРИЯТНИНГ БОШҚАРУВ
ОРГАНЛАРИНИ ШАКЛЛАНТИРИШ ТАРТИБИ

31. Жорий масалаларни ва истиқболга мўлжалланган вазифаларни ҳал этиш учун таҳрир ҳайъати ташкил этилади. Таҳрир ҳайъати Таҳририятнинг ижро этувчи органи бўлиб, унинг таркибига: бош муҳаррир, Муассислар вакиллари, бош муҳаррир ўринбосарлари, масъул котиблар ва етакчи бўлимларнинг муҳаррирлари, журналистлар, жамоатчилик вакиллари кирадилар. Таҳрир ҳайъатининг шахсий таркиби ва аъзолари сони бош муҳаррир тавсиясига биноан Муассислар қарори билан тасдиқланади.

32. Таҳририятга бош муҳаррир бошчилик қилади. Бош муҳаррир Муассислар қарори билан лавозимга тайинланади ва лавозимидан озод этилади. 
Бош муҳаррир ўринбосарлари ва масъул котиблар бош муҳаррирнинг тавсиясига биноан Муассислар қарори билан лавозимга тайинланади ва лавозимидан озод этилади. 

33. Бош муҳаррир Муассислар олдида Таҳририят фаолияти тўғрисида белгиланган тартибда ҳисобот беради. 

34. Бош муҳаррир Муассислар билан келишган ҳолда Таҳририятнинг штат жадвалини тасдиқлайди.

35. Бош муҳаррир ўз ваколатлари доирасида:
ўз ўринбосарларини ҳамда масъул котибларни лавозимга тайинлаш ва лавозимидан озод этиш бўйича Муассисларга таклифлар киритади;
Таҳририят олдига қўйилган вазифаларнинг бажарилишини ташкил этади, таҳрир ҳайъати ва Таҳририят меҳнат жамоаси ишига бошчилик қилади, Таҳририят номидан ишончномасиз фаолият кўрсатади, буйруқлар чиқаради, ишончномалар беради;
белгиланган тартибда меҳнат шартномаларини тузади ва бекор қилади;
Таҳририят ходимларининг лавозим маошларига қонун ҳужжатларида белгиланган тартибда устамалар белгилайди;
қонун ҳужжатларида назарда тутилган бошқа вазифаларни амалга оширади.

36. Бош муҳаррир ўз ваколатларини ва мансаб вазифаларини бажаришда Таҳририят манфаатларини кўзлаб ҳаракат қилади, бюджетга ва бюджетдан ташқари фондларга тўловлар, солиқлар ҳамда бошқа мажбурий тўловлар, ходимларнинг иш ҳақи ва иш ҳақига тенглаштирилган бошқа тўловлар ўз вақтида тўланишини, меҳнат ҳуқуқлари муносабатларидан келиб чиқадиган қонуний талабларнинг қаноатлантирилишини, ишлаб чиқариш фаолияти билан бевосита боғлиқ бўлган эҳтиёжлар учун пул маблағлари ўтказилишини таъминлайди.

37. Бош муҳаррир ўз ҳаракатлари (ҳаракатсизлиги) учун қонун ҳужжатларида белгиланган тартибда жавобгар бўлади.

38. Бош муҳаррир вақтинча йўқлигида унинг вазифасини унинг ўринбосарларидан бири бажариб туради.


7-БОБ. ТАҲРИРИЯТ ХОДИМЛАРИ

39. Таҳририят штатида турган, материалларни тўплаш, таҳрир, таҳлил қилиш, тайёрлаш билан шуғулланувчи шахслар, шунингдек техник ва хизмат кўрсатувчи персонал Таҳририят ходимларидир.

40. Таҳририят ходимлари таркибига кирувчи ижодий ходимларга: бош муҳаррир, унинг ўринбосарлари, масъул котиблар, адабий котиблар, бўлимларнинг муҳаррирлари, шарҳловчилар, ўз мухбирлари ва катта мухбирлар, мухбирлар, фотомухбирлар, рассомлар ҳамда таржимонлар, реклама бўлими ходимлари киради. 

41. Таҳририят жамоасидаги меҳнатга оид муносабатлар қонун ҳужжатлари, ушбу Устав, жамоа шартномаси талаблари асосида, ички меҳнат тартиби қоидалари, мансаб йўриқномалари ҳамда Таҳририят қабул қилган бошқа норматив ҳужжатларга мувофиқ тартибга солинади. Таҳририят ходимларига ягона намунадаги гувоҳнома берилади.

42. Таҳририят ходимларининг меҳнатига ҳақ тўлаш шакли, тизими, миқдори, шунингдек қалам ҳақи миқдори Таҳририят томонидан қонун ҳужжатларига мувофиқ белгиланади.


8-БОБ. ГАЗЕТАЛАРНИНГ ЧИҚАРИЛИШИНИ
ТЎХТАТИБ ТУРИШ ЁКИ ТУГАТИШ ТАРТИБИ

43. Газеталарнинг чиқарилишини тўхтатиб туриш ёки тугатиш "Оммавий ахборот воситалари тўғрисида"ги Ўзбекистон Республикаси Қонунининг 24-моддасига мувофиқ амалга оширилади.


9-БОБ. ТАҲРИРИЯТ ФАОЛИЯТИНИ
НАЗОРАТ ҚИЛИШ

44. Таҳририят ҳисобот даври тугагач, ваколатли органларга молиявий ҳисоботни ва рўйхати қонун ҳужжатларида белгиланган бошқа ҳужжатларни тақдим этади. Таҳририят ҳужжатларнинг сақланишини ва уларнинг белгиланган тартибда давлат архивига сақлаш учун топширилишини таъминлайди.

45. Таҳририятнинг хўжалик юритувчи субъект сифатидаги фаолиятини назорат қилиш қонун ҳужжатларида белгиланган тартибда Муассислар ва бошқа ваколатли органлар томонидан амалга оширилади.


10-БОБ. ТАҲРИРИЯТНИ ҚАЙТА
ТАШКИЛ ЭТИШ ЁКИ ТУГАТИШ

46. Таҳририят қонун ҳужжатларига мувофиқ Муассислар қарорига кўра ёки суд қарори асосида қайта ташкил этилиши ёки тугатилиши мумкин.

47. Таҳририят тугатилганда унинг пул маблағлари, мол-мулки ва бошқа активлари кредиторлар билан барча ҳисоб-китоблар қилинганидан сўнг белгиланган тартибда Муассислар тасарруфига ўтказилади.





2.2.-ИЛОВА

"Korchalon" газетаси таҳририяти" 
масъулияти чекланган жамиятининг 
УСТАВИ

1. Умумий қоидалар
2. Жамиятнинг номи, жойлашган ери  ва фаолият муддати
3. Жамиятнинг фаолият мақсадлари ва предмети
4. Жамиятнинг ҳуқуқий мақоми
5. Жамият иштирокчилари, уларнинг
ҳуқуқ  ва мажбуриятлари
6. Жамият ва унинг иштирокчилари жавобгарлиги
7. Жамият мол-мулки
8. Жамиятнинг устав фонди
9. Қўшимча бадаллар
10. Иштирокчиларнинг умумий йиғилиши
11. Ижроия органи
12. Жамият фаолиятини назорат қилиш
13. Жамият ҳужжатларини сақлаш
14. Жамият фаолиятини тугатиш
15. Якуний қоидалар



1. УМУМИЙ ҚОИДАЛАР

1.1. Мазкур Устав Ўзбекистон Республикасининг амалдаги қонун ҳужжатларига мувофиқ "Korchalon" газетаси таҳририяти" масъулияти чекланган жамияти (бундан кейин - Жамият) кўринишида барпо этилган тижорат ташкилотини ташкил қилиш ва унинг фаолият юритиш тартибини белгилайди.

1.2. Жамият ўз фаолиятида Ўзбекистон Республикасининг амалдаги қонун ҳужжатларига, таъсис шартномаси ва мазкур Уставга амал қилади.


2. ЖАМИЯТНИНГ НОМИ, ЖОЙЛАШГАН ЕРИ 
ВА ФАОЛИЯТ МУДДАТИ

2.1. Жамиятнинг расмий фирма номи:
тўлиқ:
ўзбек тилида: "Korchalon" газетаси таҳририяти" masuliyati cheklangan jamiyati"
рус тилида: общество с ограниченной ответственностью "Редакция газеты "Korchalon";
қисқа:
ўзбек тилида: "Korchalon" газетаси таҳририяти" MChJ
рус тилида: ООО "Редакция газеты "Korchalon".
2.2. Жамиятнинг почта манзили: 700000, Ўзбекистон Республикаси, Тошкент ш., _________________ тумани, __________________________________ кўчаси, _____-уй.
2.3. Жамият номуайян муддатга ташкил этилади.


3. ЖАМИЯТНИНГ ФАОЛИЯТ 
МАҚСАДЛАРИ ВА ПРЕДМЕТИ

3.1. Жамият қонун ҳужжатларига мувофиқ тижорат фаолиятини амалга ошириш, фойда олиш ва уни тақсимлаш учун ташкил этилади.

3.2. Жамият фаолиятининг предмети бўлиб "Korchalon" газетасини, унга иловалар ҳамда жамиятда иқтисодий ва ҳуқуқий маданиятни оширишга ёрдам берадиган бошқа ахборот маҳсулотларини чиқариш бўйича фаолиятни ташкилий, иқтисодий, молиявий ва кадрлар билан таъминлаш фаолияти ҳисобланади.

3.3. Жамият фаолияти қуйидагиларни ўз ичига олади:
- фирмалар ва корхоналар фаолияти тўғрисидаги мақолалар, материалларни чоп этиш;
- хўжалик қонунчилиги бўйича материаллар тайёрлаш ва чоп этиш;
- ишлаб чиқариш, савдо, қурилиш, қишлоқ хўжалиги, ташқи иқтисодий ва фаолиятнинг бошқа турлари тўғрисида материаллар тайёрлаш ва чоп этиш;
- тадбиркорлик ҳамда тижорат фаолиятини юритиш учун зарур маълумот берувчи, рекламага оид ва бошқа материалларни йиғиш, таҳрир қилиш, чоп этиш ва тарқатиш;
- Газетанинг мавзу доираси бўйича маълумотлар базасини барпо этиш ҳамда ундан барча манфаатдор жисмоний ва юридик шахсларнинг фойдалана олишини таъминлаш;
- Газета, унга иловалар материалларининг, бошқа босма материаллар, реклама мурожаатларининг оригинал макетларини тайёрлаш;
- ўқувчиларнинг хилма-хил ахборотга бўлган эҳтиёжини қондириши керак бўлган иловаларни таъсис этиш ва чиқариш;
- Газетанинг мавзулар доираси бўйича материалларни тайёрлаш ва китоблар, рисолалар, журналлар ҳамда бошқа босма нашрлар чиқаришни ташкил этишга доир матбаа фаолияти;
- Газета олдига қўйилган мақсадларни эришишга имкон яратадиган бошқа фаолият турлари.
Таҳририят ходимлари, муаллифлар томонидан йиғилган, Газетага тақдим этилган ва қонун билан тақиқланмаган бошқа манбалардан олинган, шу жумладан рекламага оид ахборот Газета саҳифаларида, Ўзбекистон Республикаси бошқа даврий нашрларининг ижарага олинган майдони, маълумотларнинг электрон базаларида, сайтлар ва Интернет тармоғида жойлаштирилади.

3.4. Жамият оммавий ахборот воситаларини таъсис этишга ҳақли.

3.5. Жамият амалдаги қонун ҳужжатлари билан тақиқланмаган бошқа фаолият билан шуғулланишга ҳақли.

3.6. Шуғулланиш учун махсус рухсатномалар (лицензиялар) талаб қилинадиган фаолият турларини Жамият амалдаги қонун ҳужжатларида назарда тутилган рухсатномалар (лицензиялар) олганидан кейин амалга оширади.


4. ЖАМИЯТНИНГ ҲУҚУҚИЙ МАҚОМИ

4.1. Жамиятнинг ҳуқуқий мақоми Ўзбекистон Республикасининг қонун ҳужжатлари, уни ташкил этиш тўғрисида таъсис шартномаси ва мазкур Устав билан белгиланади.

4.2. Жамият у қонун билан белгиланган тартибда давлат рўйхатидан ўтказилган пайтдан бошлаб юридик шахс ҳуқуқларини олади.

4.3. Жамият ўз фаолиятининг белгиланган мақсадларига эришиш учун ўз номидан шартномалар тузиш, мулкий ва бошқа ҳуқуқлар олиш ҳамда мажбуриятларга эга бўлиш, хўжалик, ҳакамлик ва бошқа судларда даъвогар ҳамда жавобгар бўлиш ҳуқуқига эга.

4.4. Жамият юридик шахс ҳуқуқларига эга бўлган шуъба ва қарам хўжалик жамиятларини ташкил этишга, қонун ҳужжатлари билан белгиланган тартибда Ўзбекистон Республикаси ҳудудида, шунингдек агар Ўзбекистон Республикасининг халқаро шартномалари (битимлари ва ҳоказо)да бошқа қоида назарда тутилмаган бўлса, хорижий давлатнинг қонун ҳужжатларига мувофиқ Ўзбекистондан ташқарида ўз филиаллари, ваколатхоналари, бўлимлари ва бошқа алоҳида бўлинмаларини очишга ҳақли.

4.5. Жамият ўзбек ва рус тилларида тўлиқ фирма номи ёзилган ҳамда Жамият жойлашган ер кўрсатилган думалоқ муҳрга, ўз номи ёзилган учбурчак штамп ва бланкаларга эга. Қонунга мувофиқ Жамият визуал идентификациянинг бошқа воситаларига эга бўлиши мумкин.

4.6. Жамият мустақил балансга эга ва тўлиқ хўжалик ҳисоби, ўзини ўзи қоплаш ва ўзини ўзи молиялаш шартларида фаолият юритади.

4.7. Жамият амалдаги қонун ҳужжатларига мувофиқ банкларда шу жумладан валютада ўз ҳисоб-китоб рақамларига эга.

4.8. Жамият штатлар жадвали, меҳнатга ҳақ тўлаш ва мукофотлаш тизимини мустақил ишлаб чиқади ва тасдиқлайди, шунингдек ходимларни ёллайди. Жамият ишларни бажариш учун мутахассисларни қонунга мувофиқ ўриндошлик ва фуқаролик-ҳуқуқий шартномалар шартларида жалб этишга ҳақли.


5. ЖАМИЯТ ИШТИРОКЧИЛАРИ, 
УЛАРНИНГ ҲУҚУҚ  ВА МАЖБУРИЯТЛАРИ

5.1. Қуйидагилар Жамият иштирокчилари ҳисобланадилар:

5.1.1. Юридик шахслар:
"Шарқ" ХК, рўйхатга олиниш рақами ..., Тошкент ш. ________________________ тумани ҳокимининг 2000 йил _____ февралидаги қарори билан рўйхатдан ўтказилган. Жойлашган манзили: Тошкент ш., ___________________ тумани, __________________________ кўчаси,  _____-уй, жамиятнинг 8 000 000 (саккиз миллион) сўм қийматидаги 40 (қирқ) фоиз устав фондига эгалик қилади.
"Темп" МЧЖ, рўйхатга олиниш рақами ..., Тошкент ш. ________________________ тумани ҳокимининг 2002 йил _____ апрелидаги қарори билан рўйхатдан ўтказилган. Жойлашган манзили: Тошкент ш., ___________________ тумани, __________________________ кўчаси, _____-уй, жамиятнинг 8 000 000 (саккиз миллион) сўм қийматидаги 40 (қирқ) фоиз устав фондига эгалик қилади.

5.1.2. Жисмоний шахслар:
Шарипов Маҳмуджон Алиевич, паспорт серия СА, № __________, Тошкент ш. ____________________ туман ИИБ томонидан _____________________ йилда берилган; Тошкент ш., _______________________________ кўчаси, _____-уй, _____-хонадонда рўйхатдан ўтказилган, жамиятнинг 4 000 000 (тўрт миллион) сўм қийматидаги 20 (йигирма) фоиз устав фондига эгалик қилади.

5.2. Жамият иштирокчиларининг ҳуқуқлари:
а) қонун ҳужжатлари ва Жамиятнинг таъсис ҳужжатларида белгиланган тартибда Жамият ишларини бошқаришда иштирок этиш;
б) Жамият фаолиятидан фойданинг улушини олиш;
в) қонун ҳужжатлари ва Жамиятнинг таъсис ҳужжатлари билан белгиланган тартибда Жамият фаолияти тўғрисида тўлиқ ахборот олиш, бухгалтерия ҳисоби, ҳисобот маълумотлари ва бошқа ҳужжатлар билан танишиш;
г) устав фондидаги ўз улуши ёки унинг бир қисмини мазкур Уставда назарда тутилган тартибга риоя қилган ҳолда бошқа иштирокчиларга ёки учинчи шахсларга сотиш ёки бошқа тарзда бериш;
д) исталган вақтда Жамият иштирокчилари таркибидан, унинг бошқа иштирокчиларининг розилигидан қатъи назар, қонун ҳужжатларида ва Жамият таъсис ҳужжатларида назарда тутилган тартибда чиқиш;
е) амалдаги қонун ҳужжатларига мувофиқ устав фондидаги ўз ҳиссалари, фойдалар ва бошқа мол-мулкнинг мерос берувчилари бўлиш;
ж) Жамият барча бошқа иштирокчиларининг розилиги билан устав фондидаги ўз улушини кўпайтириш;
з) иштирокчилар йиғилишининг қонун, таъсис шартномаси, мазкур Уставни бузган ҳолда чиқарилган қарорини ҳақиқий эмас деб топиш тўғрисида ариза билан судга мурожаат қилиш;
и) Жамият тугатилган тақдирда кредиторлар билан ҳисоб-китоблардан қолган мол-мулк қисмини ёки унинг қийматини олиш.

5.3. Жамият иштирокчилари қонун ҳужжатларига ва Жамиятнинг таъсис ҳужжатларига мувофиқ бошқа ҳуқуқларга эга бўлишлари мумкин.

5.4. Жамият иштирокчиларининг мажбуриятлари:
а) Жамият устав фондига таъсис шартномаси ва мазкур Уставда назарда тутилган тартибда, миқдорлар ва муддатларда ҳиссалар киритиш;
б) Жамият фаолияти тўғрисидаги махфий ахборотни ошкор қилмаслик;
в) Жамият устави ва таъсис шартномаси қоидаларига риоя қилмоқ;
г) ўзига белгиланган тартибда қабул қилинган Жамиятга доир мажбуриятларни ижро этиш.

5.5. Иштирокчилар қонун ҳужжатлари ва Жамиятнинг таъсис ҳужжатларига мувофиқ бошқа мажбуриятларга эга бўладилар.

5.6. Жамият иштирокчиси қолган иштирокчиларнинг розилиги билан ўз улуши ёки унинг бир қисмини бир ёки бир неча иштирокчига бериши мумкин. Жамият иштирокчилари, шунингдек Жамиятнинг ўзи уни бераётган иштирокчининг улуши ёки унинг бир қисмини уларнинг Жамият устав фондидаги улушларга мутаносиб равишда ёки улар билан келишилган бошқа миқдорда харид қилишда устувор ҳуқуқдан фойдаланадилар.

5.7. Ўз улушини (улуш бир қисмини) учинчи шахсга сотишга қарор қилган иштирокчи бу ҳақда Жамиятнинг қолган иштирокчиларини ва Жамиятнинг ўзини нархни ва уни сотишнинг бошқа шартларини кўрсатган ҳолда хабардор қилиши шарт. Хабарнома Жамият орқали юборилади.

5.8. Агар хабардор қилинган кундан бошлаб икки ҳафта мобайнида Жамият иштирокчилари (Жамиятнинг ўзи) сотиш учун таклиф қилинаётган бутун улушни (улушнинг бир қисмини) харид қилишнинг устувор ҳуқуқидан фойдаланмасалар, реализация қилинаётган улуш (улушнинг бир қисми) иштирокчиларга хабар қилинган нарх ва шартларда учинчи шахсга сотилиши мумкин.

5.9. Улуш ёки унинг бир қисмини учинчи шахсларга уни бераётган иштирокчи томонидан улуш тўлиқ киритилганидан кейингина бериш мумкин.


6. ЖАМИЯТ ВА УНИНГ ИШТИРОКЧИЛАРИ ЖАВОБГАРЛИГИ

6.1. Жамият ўз мажбуриятлари бўйича унга тегишли бўлган барча мол-мулк билан жавобгар бўлади.

6.2. Жамият унинг иштирокчиларининг мажбуриятлари бўйича жавоб бермайди.

6.3. Жамият иштирокчилари унинг мажбуриятлари бўйича жавоб бермайдилар ва улар киришган ҳиссалар доирасида Жамият фаолияти билан боғлиқ зарарлар хатарига эга бўладилар. Тўлалигича ҳиссаларини киритмаган Жамият иштирокчилари унинг мажбуриятлари бўйича Жамият иштирокчилари ҳар бирининг улуши тўланмаган қисмининг қиймати доирасида солидар жавобгар бўладилар.

6.4. Жамият иштирокчисининг улушига унинг ўз мажбуриятлари бўйича Жамият иштирокчисининг бошқа мол-мулки қарзларни ундириш учун етарли бўлмаган ҳолда фақат суднинг ҳал қилув қарори бўйича ундиришга қаратишга йўл қўйилади.


7. ЖАМИЯТ МОЛ-МУЛКИ

7.1. Жамият мол-мулки унинг иштирокчиларининг устав фондига ҳиссалари, Жамият томонидан олинган даромадлар, шунингдек у қонунга мувофиқ бошқа асослар бўйича олган бошқа мол-мулк ҳисобига шакллантирилади.

7.2. Жамият мол-мулкни мустақил балансда ҳисобга олади, уни мулк ҳуқуқида бошқаришни амалга оширади, яъни қонун талабларига риоя қилган ҳолда ўз хоҳишига кўра эгалик қилади, ундан фойдаланади ва тасарруф қилади.

7.3. Жамият облигациялар чиқаришга ҳақли. Облигациялар чиқариш тартиби ва шартлари Иштирокчиларнинг умумий йиғилиши томонидан тасдиқланадиган алоҳида низом билан белгиланади.


8. ЖАМИЯТНИНГ УСТАВ ФОНДИ

8.1. Жамият фаолиятини таъминлаш учун иштирокчиларнинг ҳиссалари ҳисобига 20 000 000 (йигирма миллион) сўм миқдорида устав фонди ташкил этилади.

8.2. Қуйидагилар иштирокчининг ҳиссаси бўлиши мумкин:
а) сўмлар ва хорижий валютадаги пул маблағлари;
б) бинолар, иншоотлар ва бошқа кўчмас мулк;
в) ускуналар, ташкилий техника, материаллар, транспорт воситалари ва бошқа кўчар мулк;
г) қимматли қоғозлар;
д) мулкий ҳуқуқлар;
е) қонунга мувофиқ пул баҳосига эга бўлган бошқа бегоналаштириладиган ҳуқуқлар.

8.3. Жамият иштирокчиси томонидан тўлиқ ҳиссанинг киритилиши бериладиган гувоҳнома билан тасдиқланади.

8.4. Иштирокчилар томонидан киритиладиган мол-мулк, шунингдек мулкий ва номулкий ҳуқуқларнинг қиймати Иштирокчилар умумий йиғилишининг қарори билан белгиланади. Қарор бир овоздан қабул қилинади.

8.5. Жамият устав фондини иштирокчилар томонидан қўшимча ҳиссалар киритилиши воситасида кўпайтириши, шунингдек камайтириши мумкин. Устав фонди миқдорини ўзгартириш, қўшимча ҳиссалар киритиш тартиби тўғрисидаги қарорни Иштирокчилар умумий йиғилиши Жамият иштирокчилари овозлари умумий сонининг камида учдан икки қисми овози билан қабул қилинади. Устав фонди миқдорининг кўпайиши барча иштирокчилар томонидан ўз улушлари киритилганидан кейингина мумкин бўлади.

8.6. Жамият ўз устав фондининг миқдорини ўз мол-мулки ҳисобига кўпайтириши мумкин. Жамият мол-мулки ҳисобига унинг устав фондини кўпайтириш тўғрисидаги қарори Иштирокчиларнинг умумий йиғилиши фақат унинг давомида ана шундай қарор қабул қилинган йилдан аввалги йил учун бухгалтерия ҳисоби маълумотлари асосидагина қабул қилиши мумкин. Жамият мол-мулки ҳисобига унинг устав фондини кўпайтирадиган сумма Жамият соф активлари қиймати билан устав фонди суммаси ўртасидаги фарқдан ошмаслиги керак. Устав фонди унинг мол-мулк ҳисобига кўпайганда Жамият барча иштирокчиларининг улушлари номинал қиймати, улар улушларининг миқдори ўзгармаган ҳолда, мутаносиб равишда кўпаяди.

8.7. Жамият, агар бу нарсани қонун тақиқламаса, ўз устав фондининг миқдорини Жамият иштирокчиларининг устав фондидаги улушлари номинал қийматини камайтириш ва (ёки) Жамиятга тегишли бўлган улушларни сўндириш йўли билан камайтириши мумкин.

8.8. Жамият устав фондини иштирокчилар улушларининг номинал қийматини камайтириш йўли билан камайтириш Жамият барча иштирокчилари улушларининг миқдорларини сақлаган ҳолда амалга оширилиши керак. Ўз устав фондини камайтириш тўғрисида қарор қабул қилинган санадан бошлаб ўттиз кун мобайнида Жамият устав фондининг камайтирилганлиги ва унинг янги миқдори тўғрисида Жамиятнинг унга маълум барча кредиторларини ёзма равишда хабардор қилиши, шунингдек қабул қилинган қарор тўғрисидаги хабарни оммавий ахборот воситаларида чоп этиши шарт.


9. ҚЎШИМЧА БАДАЛЛАР

9.1. Қўшимча бадалларни иштирокчилар Иштирокчиларнинг умумий йиғилиши қарорига кўра қуйидаги ҳолларда амалга оширадилар:
а) айланма маблағларнинг кескин қисқаришига олиб келган кўзда тутилмаган молиявий мушкулликларда;
б) Жамият балансининг камомади жиддий бўлганида;
в) Жамиятни банкрот деб эълон қилиш хавфи юзага келганда;
г) бошқа ҳолларда Иштирокчилар умумий йиғилишининг қарори билан.


10. ИШТИРОКЧИЛАРНИНГ УМУМИЙ ЙИҒИЛИШИ

10.1. Жамиятни бошқаришнинг олий органи бўлиб Иштирокчиларнинг умумий йиғилиши ҳисобланади. Жамият иштирокчилари Иштирокчиларнинг умумий йиғилишидаги ўз ваколатларини у тайинлаган вакилга ёки Жамиятнинг бошқа иштирокчисига беришга ҳақлилар. Ўз вакилини тайинлаганда, шунингдек у алмаштирилганда иштирокчи бундан бошқа иштирокчиларни хабардор қилиши керак.

10.2. Иштирокчилар Умумий йиғилишда уларнинг устав фондидаги улушларига мутаносиб равишда овозлар миқдорига эга бўладилар.

10.3. Қуйидагилар Иштирокчилар умумий йиғилишининг мутлақ ваколатлар доирасига киради:
а) Жамият фаолиятининг асосий йўналишларини белгилаш, унинг режалари ва уларни бажариш тўғрисидаги ҳисоботларни тасдиқлаш;
б) Жамият таъсис ҳужжатларига ўзгартишлар киритиш, шунингдек Жамият устав фондининг миқдорини ўзгартириш;
в) Иштирокчилар умумий йиғилиши Раисини сайлаш ва чақириб олиш;
г) Жамият, шу жумладан унинг филиалларининг фаолияти йиллик натижаларини тасдиқлаш, тафтиш комиссияси ҳисоботлари ва хулосаларини, фойдани тақсимлаш тартиби, зарарларни қоплаш тартибини тасдиқлаш;
д) Жамият фаолиятини тугатиш тўғрисида қарор қабул қилиш, тугатиш комиссияси, фойдани тақсимлаш тартиби, зарарларни қоплаш тартибини тайинлаш;
е) иштирокчилар томонидан қўшимча бадаллар киритиш миқдори, шакллари ва тартибини тасдиқлаш;
ж) Жамият янги иштирокчиларини қабул қилиш ва аъзоликдан чиқариш;
з) ижро органи ва тафтиш комиссияси аъзоларини сайлаш ва чақириб олиш;
и) шуъба корхоналар, филиаллар ва ваколатхоналарни барпо этиш, қайта ташкил қилиш ва тугатиш, улар тўғрисидаги низомлар ва уставларни тасдиқлаш;
к) бошқа юридик шахслар билан бирлашиш;
л) Жамият маблағлари ҳисобига юридик шахсларни таъсис этиш, чет юридик шахсларнинг устав фондидаги акциялари ва иштирок этиш улушларини харид қилиш;
м) Жамиятнинг мансабдор шахсларини мулкий жавобгарликка тортиш тўғрисида қарорлар чиқариш;
н) таомил қоидалари ва Жамиятнинг бошқа ички ҳужжатларини тасдиқлаш, Жамиятнинг ташкилий тузилмасини белгилаш;
о) Жамият, унинг филиал ва ваколатхоналарининг мансабдор шахсларига ҳақ тўлаш шартларини белгилаш;
п) бундай битимни амалга ошириш тўғрисида қарор қабул қилиш кунидан аввалги охирги ҳисобот давридаги бухгалтерия ҳисоби маълумотлари асосида белгиланган, қиймати жамият мол-мулки қийматининг 50%идан ошмайдиган мол-мулкни харид қилиш ёки бошқа шахсларга сотиш бўйича битимларни амалга ошириш тўғрисида қарорлар қабул қилиш;
р) Жамият томонидан иштирокчилар улушларини харид қилиш масаласини ҳал этиш;
с) Жамият томонидан облигацияларни жойлаштириш тўғрисида қарорлар қабул қилиш.

10.4. Агар унда барча иштирокчилар қатнашса, Иштирокчиларнинг умумий йиғилиши қонунан лаёқатли ҳисобланади. Барча иштирокчилар Умумий йиғилиш ўтказилиши санаси тўғрисида хабардор қилинишлари керак.

10.5. Қарорлар ҳозир бўлган иштирокчиларнинг оддий кўпчилиги томонидан қабул қилинади, қонун ҳужжатлари ва мазкур Уставда малакали кўпчилик томонидан ёки бир овоздан қарорлар қабул қилиниши назарда тутилган ҳоллар бундан мустасно. Қарорлар очиқ овоз бериш билан қабул қилинади.

10.6. Жамият иштирокчиларининг умумий йиғилиши одатда масалаларни ўз мажлисларида ҳал қилади. Аксинча ҳолларда қарор ёки масалалар лойиҳаси овоз бериш учун иштирокчиларга юборилади, улар бу бобдаги ўз фикрларини ёзма равишда маълум қилишлари керак.

10.7. Жамият иштирокчиси судга Иштирокчиларнинг умумий йиғилиши томонидан қонун ҳужжатлари ёки таъсис ҳужжатларини бузган ҳолда чиқарилган қарорни ҳақиқий эмас деб топиш тўғрисида, башарти бундай қарор иштирокчининг ҳозир бўлмаганида қабул қилинган ёки у қарорнинг моҳияти бобида атайлаб янглиштирилган бўлса, ариза билан мурожаат қилишга ҳақли.

10.8. Ҳар бир иштирокчи йиғилиш ўтказилиши тўғрисида уни ўтказишга кўпи билан ўттиз кун қолганда ёзма шаклда хабардор қилиниши керак. Билдирувномада Жамият иштирокчилари умумий йиғилишини ўтказиш вақти ва жойи, шунингдек таклиф қилинаётган кун тартиби кўрсатилиши керак. Исталган иштирокчи Иштирокчилар умумий йиғилишида масала кўриб чиқилишини, башарти у йиғилиш ўтказилишидан камида 15 (ўн беш) кун олдин қўйилган бўлса, талаб қилишга ҳақлидир.

10.9. Иштирокчилар умумий йиғилиши бир йилда 4 марта, ҳар бир чорак якунлари бўйича чақирилади.

10.10. Иштирокчиларнинг навбатдан ташқари йиғилиши иштирокчилар ҳар бирининг, агар буни умуман Жамият манфаатлари талаб қилса, шунингдек Директорнинг ташаббуси бўйича чақирилиши мумкин.


11. ИЖРОИЯ ОРГАНИ

11.1. Жамиятда яккабошчи ижроия органи - Жамиятнинг фаолиятига жорий раҳбарликни амалга оширадиган Директор тайинланади. Зарурат туғилганда Бош директор раҳбарлик қиладиган, камида уч кишидан иборат миқдорда Бошқарув ташкил этилиши мумкин.

11.2. Директор Иштирокчиларнинг умумий йиғилишига ҳисоб беради ва унинг қарорлари бажарилишини ташкил қилади.

11.3. Директорни лавозимга Иштирокчиларнинг умумий йиғилиши тайинлайди. У билан шартнома тузилади, унда мазкур Уставга мувофиқ Директорнинг ҳуқуқлари, мажбуриятлари ва жавобгарлиги, амалдаги қонун ҳужжатларида назарда тутилган кафолатларни ҳисобга олган ҳолда уни моддий таъминлаш ва эгаллаган лавозимидан озод қилиш шартлари белгиланади.

11.4. Директор:
- режаларга мувофиқ Жамият ишига тезкор раҳбарлик қилишни амалга оширади;
- Жамият мол-мулкини, шу жумладан молиявий маблағларини тасарруф этади;
- Иштирокчиларнинг умумий йиғилиши томонидан белгиланадиган даврийлик билан ва берилган муддатларда режалар лойиҳаларини, шунингдек ушбу режаларни бажариш тўғрисидаги ҳисоботларни тасдиқлаш учун Иштирокчиларнинг умумий йиғилишига тақдим этади. Йиллик баланс, фойда ва зарарлар ҳисоботи, йиллик ҳисобот, шунингдек молия режаси бажарилиши тўғрисидаги ҳисоботни тақдим этади;
- Жамият номидан барча юридик аҳамиятга эга харажатларни ишончнома олмасдан амалга оширади;
- ишга қабул қилади ва Жамиятнинг бошқа ходимларини ишдан бўшатади, улар билан меҳнат шартномалари ва бошқа шартномаларни тузади;
- Иштирокчилар умумий йиғилиши тасдиқлайдиган харажатларнинг йиллик сметаси доирасида Жамият ходимлари меҳнатига ҳақ тўлаш миқдорларини белгилайди ва уларни тутиб туришга маблағларни сарфлайди;
- турли хил битимлар ва бошқа юридик ҳужжатларни тузади, ишончномалар беради, банкларда жамиятнинг ҳисоб-китоб рақамлари ва бошқа ҳисобрақамларини очади;
- ички меҳнат тартиби қоидаларини ишлаб чиқиш учун жавоб беради, уларни Иштирокчиларнинг умумий йиғилиши тасдиқлаши учун тақдим этади, ушбу қоидаларга риоя этилишини таъминлайди;
- Жамият фаолиятининг тезкор масалалари бўйича буйруқлар чиқаради;
- Жамият мақсадларига эришиш учун зарур бўлган исталган бошқа ҳаракатларни амалга оширади, Иштирокчилар умумий йиғилиши томонидан Уставга мувофиқ мустаҳкамланган ҳаракатлар бундан мустасно.


12. ЖАМИЯТ ФАОЛИЯТИНИ НАЗОРАТ ҚИЛИШ

12.1. Жамият қонун билан белгиланган тартибда бухгалтерия, статистика ҳисоботларини юритади.

12.2. Жамият ўз молия-хўжалик фаолиятини бир йилда кўпи билан 1 (бир) марта тафтиш қилади.

12.3. Жамиятнинг молия йили календарь йилга мувофиқ келади. Биринчи молия йили Жамият юридик шахс сифатида рўйхатдан ўтказилган йилнинг 31 декабрида тугайди.

12.4. Молия ҳисоботининг тўғрилигини, бухгалтерия ҳисобини юритиш тартибининг белгиланган талабларга мувофиқлигини текшириш учун Жамият иштирокчилари умумий йиғилишининг қарорига кўра қонун ҳужжатлари билан белгиланган тартибда аудиторлик ташкилоти жалб этилади.


13. ЖАМИЯТ ҲУЖЖАТЛАРИНИ САҚЛАШ

13.1. Жамият ўз фаолияти муддати мобайнида қуйидаги ҳужжатларни сақлаши шарт:
- жамият таъсис ҳужжатлари, шунингдек жамият таъсис ҳужжатларига киритилган ва белгиланган тартибда рўйхатдан ўтказилган ўзгартиш ва қўшимчалар;
- Иштирокчилар умумий йиғилиши қарорларининг баённомалари;
- Жамият давлат рўйхатидан ўтказилганлигини тасдиқлайдиган ҳужжат;
- Унинг балансида қайд этилган мол-мулкка Жамиятнинг ҳуқуқини тасдиқлайдиган ҳужжатлар;
- Жамиятнинг филиаллари ва ваколатхоналари тўғрисидаги низомлар;
- Жамият облигацияларини чиқариш билан боғлиқ ҳужжатлар;
- Жамият тафтиш комиссияси (тафтишчи) ва аудиторлик ташкилотининг хулосалари;
- қонун ҳужжатларида назарда тутилган бошқа ҳужжатлар.

13.2. Жамият мазкур Уставнинг 13.1-бандида кўрсатилган ҳужжатларни унинг ижроия органи жойлашган жойда ёки Жамият иштирокчиларига маълум бўлган ва улар фойдалана оладиган бошқа жойда сақлайди.


14. ЖАМИЯТ ФАОЛИЯТИНИ ТУГАТИШ

14.1. Жамият фаолияти:
а) Иштирокчилар умумий йиғилишининг қарори бўйича;
б) амалдаги қонун ҳужжатларида назарда тутилган бошқа ҳолларда тугатилади.

14.2. Жамият фаолиятини тугатиш қайта ташкил қилиш ёки тугатиш йўли билан амалга оширилади.

14.3. Жамиятни қайта ташкил қилиш амалдаги қонун ҳужжатларига кўра уни қўшиш, қўшиб олиш, бўлиш, ажратиб чиқариш, ўзгартириш йўли билан амалга оширилади. Жамият қайта ташкил этилаётганида таъсис ҳужжатларига зарур ўзгартишлар киритилади. Уни қайта ташкил этиш чоғида ҳуқуқ ва мажбуриятлар ҳуқуқий ворисларга ўтади.

14.4. Жамиятни тугатишни Иштирокчилар умумий йиғилиши томонидан тайинланган тугатиш комиссияси амалга оширади. Жамият фаолияти ваколатли давлат органи ёки суд қарори бўйича тугатилган тақдирда тугатишни ушбу органлар тайинлайдиган тугатиш комиссияси амалга оширади.
Тугатиш комиссияси тайинланган пайтдан бошлаб Жамият ишларини бошқариш бўйича ваколатлар унга ўтади. Тугатиш комиссияси Жамиятнинг мавжуд мол-мулкини баҳолайди, унинг дебиторлари ва кредиторларини аниқлайди ҳамда улар билан ҳисоб-китоб қилади, Жамият қарзларини учинчи шахсларга, шунингдек унинг иштирокчиларига тўлаш чораларини кўради, тугатиш балансини тузади ва уни Иштирокчиларнинг умумий йиғилишига тақдим этади.

14.5. Жамият ихтиёридаги мавжуд пул маблағлари, шу жумладан тугатиш чоғида унинг мол-мулкини сотишдан олинган тушум, бюджет билан, Жамият ходимлари меҳнатига ҳақ тўлаш бўйича, кредиторлар билан ҳисоб-китоблардан ҳамда Жамият чиқарган облигациялар (агар улар мавжуд бўлса) тутувчилари олдидаги мажбуриятлар бажарилганидан кейин, тугатиш комиссияси томонидан Жамият иштирокчилари ўртасида уларнинг устав фондидаги улушларига мутаносиб равишда тақсимланади. Иштирокчи томонидан Жамиятга фойдаланиш учун берилган мол-мулк натура шаклида ҳақ олмасдан қайтарилади.

14.6. Бу ҳақда юридик шахсларнинг давлат реестрига тегишли ёзувлар қайд этилган пайтдан бошлаб Жамиятни тугатиш якунланган, Жамият эса ўз фаолиятини тугатган деб ҳисобланади.
Тугатиш комиссияси Жамиятга, унинг иштирокчиларига, шунингдек учинчи шахсларга етказилган зарар учун Ўзбекистон Республикасининг қонун ҳужжатларига мувофиқ мулкий жавобгар бўлади.

14.7. Жамият қайта ташкил қилинган тақдирда мол-мулк иккала тараф имзолаган, Иштирокчиларнинг умумий йиғилиши томонидан тасдиқланган далолатнома бўйича, унга ҳуқуқий ворисликни амалга ошириш учун зарур бўлган топшириш баланси, бухгалтерия ҳисоботи ва молия-хўжалик фаолияти ҳужжатлари илова қилинган ҳолда, топширилади.
Ҳуқуқий ворис фаолиятини амалга ошириш учун зарур бўлмаган мол-мулк ва ҳужжатлар Жамият иштирокчиларига берилади.


15. ЯКУНИЙ ҚОИДАЛАР

15.1. Мазкур Устав билан тартибга солинмаган масалалар ҳал қилинаётганда Жамият Ўзбекистон Республикасининг амалдаги қонун ҳужжатларининг қоидалари ва Иштирокчилар умумий йиғилишининг қарорларига амал қилади.





2.3.-ИЛОВА

"ТАСДИҚЛАНГАН":
"Парвона" МЧЖ иштирокчилари
Кенгаши Раиси
_________________ Г.М.Қодиров
2008 йил 20 февраль


"Ишбилармон" иқтисодий ҳафталик газетаси ҳақида
НИЗОМ

1. Умумий қоидалар
2. Газетанинг ихтисослашуви,  мақсади ва фаолият турлари
3. Муассис ваколатлари
4. Муассис вазифалари
5. Газетанинг мажбуриятлари
6. Газетани бошқариш
7. Газета таҳририяти
8. Таҳририят ходими
9. Таҳририят  мол-мулкини  шакллантириш
ва фаолиятини молиялаштириш манбалари
10. Ишлаб чиқариш, хўжалик ва молиявий фаолият.
Фойда (даромад)ни тақсимлаш тартиби
11. Газетани қайта ташкил қилиш ва тугатиш тартиби


1. УМУМИЙ ҚОИДАЛАР

1.1. "Ишбилармон" иқтисодий газетаси (бундан буён "Газета") ўзбек ва рус тилларида чиқариладиган ҳафталик нашрдир.

1.2. Газета таҳририяти "Парвона" МЧЖнинг таркибий бўлинмаси ҳисобланади. Газетанинг муассиси - "Парвона" МЧЖ (бундан буён - "Муассис").
1.3. Газета А3 бичимидаги 16 босма тобоққача бўлган ҳажмдаги ҳафталик нашрдир.
Газета электрон шаклдаги маълумотлар базаларида ва Интернет тармоғида сайтлар орқали ҳам тарқатилади.
1.4. Газета амалдаги қонун ҳужжатларига мувофиқ рўйхатдан ўтказиладиган иловаларни таъсис этишга ҳақлидир.
1.5. Газета ношири бўлиб "Зиё-нашр" МЧЖ ҳисобланади.
1.6. Газета таҳририятининг манзили: Тошкент ш., __________________________________ кўчаси, _____-уй.


2. ГАЗЕТАНИНГ ИХТИСОСЛАШУВИ,
МАҚСАДИ ВА ФАОЛИЯТ ТУРЛАРИ

2.1. Газета Ўзбекистон Республикасида тадбиркорлик фаолиятининг самарадорлигини ошириш йўлларига доир ахборотларни чоп этишга ихтисослашган.

2.2. Газетанинг мақсади - тадбиркорларнинг, барча мулкчилик шаклларидаги корхоналар раҳбарлари, менежерларининг илғор тажрибасини амалга татбиқ этишга ёрдам бериш.

2.3. Газета мазкур мақсадга эришишни фаолиятнинг қуйидаги турларини амалга ошириш йўли билан таъминлайди:
- фирма ва корхоналар фаолияти тўғрисида мақолалар ва материалларни чоп этиш;
- хўжалик қонунчилигига доир материалларни тайёрлаш ва чоп этиш;
- ишлаб чиқариш, савдо, қурилиш, қишлоқ хўжалиги, ташқи иқтисодий ва бошқа фаолият турларига доир материалларни тайёрлаш ва чоп этиш;
- маълумот берувчи, рекламага доир ҳамда тадбиркорлик ва тижорат фаолиятини юритиш учун зарур бўлган бошқа материалларни йиғиш, таҳрир қилиш, чоп этиш ва тарқатиш;
- Газетада ёритиладиган муаммолар доираси бўйича маълумотлар базаларини яратиш ва барча манфаатдор жисмоний ва юридик шахсларнинг улардан фойдалана олишини таъминлаш;
- Газета, унга иловалар, бошқа босма материаллар, реклама мурожаатларининг оригинал-макетларини тайёрлаш;
- газетхонларнинг турли хил ахборотга доир эҳтиёжларини қондириши керак бўлган иловаларни таъсис қилиш ва чоп этиш;
- Газета тематикасига оид материалларни тайёрлаш ҳамда китоблар, брошюралар, журналлар ва бошқа босма нашрларни чиқаришни ташкил қилиш бўйича матбаа фаолияти;
- Газета олдига қўйилган мақсадларга эришишга имкон берадиган фаолиятнинг бошқа турлари.

2.4. Таҳририят ходимлари, муаллифлар томонидан йиғилган, Газетага тақдим этилган ва қонун ҳужжатлари томонидан тақиқланмаган бошқа манбалардан олинган ахборот, шу жумладан реклама ахбороти ҳам, Газета саҳифаларида, Ўзбекистон Республикаси бошқа даврий нашрларининг ижарага олинган майдонида, маълумотларнинг электрон базаларида, Интернет тармоғи сайтларида жойлаштирилади.


3. МУАССИС ВАКОЛАТЛАРИ

3.1. Муассис қуйидаги ҳуқуқларга эга:

3.1.1. мазкур Низом ва амалдаги қонун ҳужжатларида, шунингдек у билан Газета таҳририяти ўртасида тузилган шартномада белгиланган ваколатлар доирасида Газетанинг ишларини бошқаришда иштирок этиш;

3.1.2. амалдаги қонун ҳужжатларига мувофиқ равишда фойда тақсимотида иштирок этиш;

3.1.3. Газетани муассис ёки унинг томонидан кўрсатилган учинчи шахс манфаатларини кўзлаб қонун ҳужжатларига мувофиқ бошқарувни амалга ошириши лозим бўлган бошқа шахсга (ишончли бошқарувчига) мулкий мажмуа сифатида ишончли бошқарувга топшириш;

3.1.4. Газета бош муҳарририни, шунингдек таҳрир ҳайъати аъзоларини тайинлаш ва озод қилиш;

3.1.5. Энг катта ҳажми А3 бичимида 2 (икки) саҳифадан ошмайдиган хабарни ёки реклама тусида бўлмаган материални ўз номидан Газетанинг ҳар бир сонида бепул жойлаштириш;

3.1.6. Газета тугатилган ёки Газетанинг фаолияти тўхтатилган тақдирда кредиторлар билан ҳисоб-китоб қилинганидан кейин қолган мол-мулкни ёки унинг қийматини қўшган мулкий улушига мувофиқ қонун ҳужжатларида назарда тутилган тартибда олиш.


4. МУАССИС ВАЗИФАЛАРИ

4.1. Муассис қуйидаги вазифаларни бажаради:

4.1.1. тадбиркорлик фаолиятининг турли жиҳатлари бўйича ахборот тақдим этади;

4.1.2. Газета таҳририятини ташкил этади; газетанинг йиллик бюджетини тасдиқлайди ва унинг фаолиятини тасдиқланган бюджет доирасида молиялаштиради;

4.1.3. Бошқа манбалар мавжуд бўлмаган тақдирда Газета фаолияти натижасида кўрилган зарарларни қоплайди;

4.1.4. Газета материалларини тайёрлашга юқори малакали экспертларни жалб этишга кўмаклашади;

4.1.5. оммавий ахборот воситалари тўғрисидаги қонунларга риоя этилиши устидан назоратни таъминлайди;

4.1.6. Газетани тарғиб қилиш ва тарқатишда иштирок этади.


5. ГАЗЕТАНИНГ МАЖБУРИЯТЛАРИ

5.1. Газета ўз зиммасига қуйидаги мажбуриятларни олади:

5.1.1. Мазкур Низом ва амалдаги қонун ҳужжатларининг талабларига риоя этиш.

5.1.2. Нашрнинг даврийлигига риоя этиш.

5.1.3. Газетанинг навбатдаги сонида муассис томонидан тақдим этилган, ҳажми 2 (икки) саҳифагача бўлган материалларни чоп этиш.

5.1.4. Материалларнинг сифатини ошириш учун зарур чораларни кўриш.


6. ГАЗЕТАНИ БОШҚАРИШ

6.1. Газетани бошқаришнинг юқори органи бўлиб Таҳрир ҳайъати ҳисобланади.


6.2. Таҳрир ҳайъати таркибига қуйидагилар киради:
- Муассис Кенгашининг Раиси;
- Газетанинг бош муҳаррири;
- давлат ва жамоат тузилмаларининг вакиллари;
- хўжалик қонунчилиги соҳаси бўйича мутахассислар, юристлар, солиқ маслаҳатчилари, аудиторлар.
Муассис Кенгашининг Раиси Таҳрир ҳайъатининг Раиси ҳисобланади.

6.3.Таҳрир ҳайъати:
- таҳририят сиёсатининг асосий йўналишларини белгилайди;
- Газета концепциясини тасдиқлайди, унинг амалга оширилиши устидан назорат ўрнатади;
- Газета мазмунини белгилайдиган бошқа стратегик масалалар бўйича қарорлар қабул қилади.
Таҳрир ҳайъатининг қарорлари очиқ овоз бериш йўли билан, оддий кўпчилик овоз билан қабул қилинади.

6.4. Газетанинг жорий ижодий ишини Бош муҳаррир бошқаради. Бош муҳаррирни тайинлаш ва лавозимидан озод этиш муассис қарори билан амалга оширилади.

6.5. Бош муҳаррир:
- Газета таҳририяти ижодий ишига, Таҳрир ҳайъатининг жорий ишига раҳбарлик қилади, Газета концепциясини амалга оширишни ташкил қилади;
- чоп этиладиган материалларни танлаш ва Газетанинг мазмунига тааллуқли бўлган бошқа масалалар бўйича қарорлар қабул қилади;
- журналист кадрларни танлайди, жой-жойига қўяди, улар фаолиятини назорат қилади;
- муассис билан муносабатларда Газета номидан иш олиб боради.


7. ГАЗЕТА ТАҲРИРИЯТИ

7.1. Газета таҳририяти Муассис томонидан тузилади ҳамда Ўзбекистон Республикаси қонун ҳужжатлари, устав ва мазкур Низом асосида иш олиб боради.
7.2. Газета таҳририяти таҳририят ходимларидан таркиб топади.


8. ТАҲРИРИЯТ ХОДИМИ

8.1. Таҳририят ходими деганда таҳририят штатида турувчи ва материаллар тўплаш, уларни таҳлил ҳамда таҳрир қилиш, тайёрлаш билан шуғулланувчи шахс тушунилади.
8.2. Таҳририят ходимининг ҳуқуқ ва мажбуриятлари Ўзбекистон Республикасининг "Оммавий ахборот воситалари тўғрисида"ги, "Журналистлик фаолиятини ҳимоя қилиш тўғрисида"ги қонунлари, бошқа қонун ҳужжатлари ва мазкур Низом билан белгиланади.


9. ТАҲРИРИЯТ МОЛ-МУЛКИНИ ШАКЛЛАНТИРИШ
 ВА ФАОЛИЯТИНИ МОЛИЯЛАШТИРИШ МАНБАЛАРИ

9.1. Газетани чоп этиш учун маблағлар ва унинг мол-мулкини шакллантириш манбалари қуйидагилардир:
- газета бюджети доирасида ажратиладиган "Парвона" МЧЖнинг маблағлари;
- реклама ва эълонларни чоп этишдан тушумлар;
- Газета томонидан тайёрланган ҳамда қоғоз ва/ёки электрон манбаларда тарқатилган ахборот сотишдан даромадлар;
- Газета ададини обуначиларга реализация қилиш ва чакана сотишдан тушумлар;
- беғараз ва хайрия бадаллари;
- қонун ҳужжатлари билан тақиқланмаган бошқа манбалар.


10. ИШЛАБ ЧИҚАРИШ, ХЎЖАЛИК
ВА МОЛИЯВИЙ ФАОЛИЯТ. ФОЙДА (ДАРОМАД)НИ
ТАҚСИМЛАШ ТАРТИБИ

10.1. Газетанинг ишлаб чиқариш, хўжалик ва молиявий фаолияти амалдаги қонун ҳужжатларига мувофиқ "Парвона" МЧЖ томонидан амалга оширилади.

10.2. Газетанинг даромадлари (фойдаси) харажатлар қопланганидан ва зарурий солиқлар ва тўловлар тўланганидан сўнг амалдаги қонун ҳужжатларига мувофиқ ишлатилади.


11. ГАЗЕТАНИ ҚАЙТА ТАШКИЛ ҚИЛИШ
ВА ТУГАТИШ ТАРТИБИ

11.1. Газета Муассис қарорига биноан ва қонун ҳужжатларида белгиланган бошқа ҳолатларда тугатилади ва қайта ташкил қилинади.

11.2. Газетани тугатиш ва қайта ташкил қилиш тартиби Муассис томонидан амалдаги қонун ҳужжатларига мувофиқ белгиланади.

11.3. Муассис Газетани чиқаришни ёки нашр этишни тугатиш тўғрисида қарор қабул қилган тақдирда бош муҳаррир ёки таҳририят ходими худди шу номда оммавий ахборот воситасини таъсис этиш ва ўз оммавий ахборот воситасини сақлаб қолиш масаласини амалдаги қонун ҳужжатларига мувофиқ қўйиши мумкин.


3-ИЛОВА

"Бахмал тонги" газетаси таҳририяти 
МЧЖ бухгалтерия баланси мисоли 
(қисқартирилган кўринишда)

(минг сўм)
	      
Номланиши
     
	сатр 
коди
	2007 йил
бошида
	2007 йил
охирида

	      
АКТИВ
    

	1. узоқ муддатли активлар
	
	
	

	Асосий воситалар
	012
	23517,6
	16572,8

	Номоддий активлар
	022
	-
	-

	Узоқ муддатли инвестициялар
	030
	17400,0
	17400,0

	Ўрнатиладиган асбоб-ускуналар
	090
	
	

	Узоқ муддатли дебиторлик қарзлари
	110
	
	

	Узоқ муддатли кечиктирилган харажатлар
	120
	
	

	1-бўлим бўйича жами
   
	130
	40917,6
	33972,8

	2. Жорий активлар
	
	
	

	Товар-моддий захиралар
	140
	51856,4
	25013,8

	Дебиторлар
	210
	58538,4
	70972,4

	Пул маблағлари
	320
	8993,9
	9779,9

	Қисқа муддатли инвестициялар
	370
	1406,9
	405,8

	Бошқа жорий активлар
	380
	
	

	2-бўлим бўйича жами
 
	390
	120796,1
	106171,9

	Баланс активи бўйича жами 
 
	400
	161713,7
	140144,7

	       
ПАССИВ
     

	1. Ўз маблағлари манбалари
	
	
	

	Устав капитали
	410
	10000,0
	10000,0

	Қўшилган капитал
	420
	
	

	Резерв капитали
	430
	5767,5
	7624,0

	Сотиб олинган хусусий акциялар
	440
	
	

	Тақсимланмаган фойда (қопланмаган зарар)
	450
	4563,9
	4563,9

	Мақсадли тушумлар
	460
	
	

	Келгуси харажатлар ва тўловларнинг резервлари
	470
	
	

	1-бўлим бўйича жами

	480
	20331,4
	22187,9

	2. Мажбуриятлар
	
	
	

	Узоқ муддатли мажбуриятлар
	490
	732,1
	1698,7

	Жорий мажбуриятлар
	600
	140650,2
	116258,1

	2-бўлим бўйича жами
 
	770
	141382,3
	117956,8

	Баланс пассиви бўйича жами
 
	780
	161713,7
	140144,7


          




4-ИЛОВА

"Тадбиркор" газетаси таҳририяти"
МЧЖнинг 2009 йилги
БЮДЖЕТИ

	Кўрсаткичлар номи
	Кўрсаткич миқдори, минг сўм

	      
Даромадлар

	Ададни реализация қилишдан даромадлар
 
	165080

	Рекламадан тушумлар
 
	38188,8

	Жами даромад
 
	203268,8

	    
Харажатлар

	Ускуналар
 
	5400

	Бино (хона)ларни ижарага олиш ва сақлаш
 
	3360

	Босиш харажатлари
 
	34320

	Қоғозга оид харажатлар
 
	32466

	Етказиб бериш харажатлари
     
	0

	Меҳнатга ҳақ тўлаш + ЯИТ
 
	38926

	Транспорт ижараси
 
	3000

	Хизмат сафарлари ва хўжалик эҳтиёжлари
 
	1600

	Телефон, факс, интернет
 
	720

	Маркетинг харажатлари
 
	6000

	Бошқа харажатлар
 
	4000

	Мажбурий ажратмалар
 
	7114,4

	Кредит бўйича фоиз тўлаш (20%)
 
	400

	Жами харажатлар
 
	137306,4

	Солиқларни тўлашгача фойда
 
	65962,4

	Фойда солиғи
 
	6596,2

	Ободонлаштириш солиғи
 
	5277,0

	Мол-мулк солиғи
 
	0

	Асосий қарзни тўлаш
 
	8000

	Соф фойда (зарарлар)
 
	46089,2


         




5-ИЛОВА

"Тадбиркор" газетаси таҳририяти 
маркетинг режасини ишлаб чиқиш 
МИСОЛИ

Маркетинг - бўлғуси мижозларни ва уларнинг сиз қондира оладиган эҳтиёжларини аниқлаш учун қилинадиган барча тадбирлар, бунда:
- улар эҳтиёж сезадиган маҳсулотлар ва хизматларни тақдим этиш;
- улар тўлашга тайёр нархларни белгилаш;
- товарлар ва хизматларни мижозларингизга етказиб бериш;
- сизнинг товарларингиз ва хизматларингизни харид қилишлари учун хабардор қилиб ва мижозларни жалб этиш йўли билан фойда оласиз.


МАҲСУЛОТ
        
	       
“МАҲСУЛОТ” МАРКЕТИНГИ БЎЙИЧА РЕЖА
     

	Маҳсулот ёки хизмат
	“Тадбиркор” ҳафталик иқтисодий газетаси 
 

	Бичим
	А3
 

	Ҳажм
	12 саҳифа
 

	Рангдорлик
	Дастлабки 2 ойда битта ранг
 

	Чиқиш даврийлиги
	Ҳафтада бир марта
 

	Мақсадли ўқувчилар доираси
	Тадбиркорлар, кичик бизнес корхоналари, фермер хўжаликларининг раҳбарлари ва ходимлари
 

	Адад
	II-III чоракларда (2008 йил апрелидан сентябригача) 7000 нусха, 2008 йил IV чорагида 8000 нусха. 2009 йилда 10000 нусха режалаштириляпти
 

	Фарқловчи хусусиятлар
	Газетада иқтисодий ва юридик ахборотдан ташқари газетхон турли хил қизиқарли материалларни ўқийди. Газета саҳифаларидаги материаллар ўзбек ва рус тилларида чоп этилади 
 

	Асосий рукнлар
	Қонунчиликдаги янгиликлар Иқтисодиёт сабоқлари Фермерчиликни ривожлантиришда долзарб муаммолар ва тажриба Ҳамкорлик тўғрисида таклифлар Тажрибани баҳам кўраман Тадбиркорлар ва фермерлар учун юридик ва иқтисодий маслаҳатлар Фойдали маслаҳатлар Дам олиш дақиқаларида
 


      


НАРХ

Нарх сиз маҳсулот ёки хизмат учун тайинлайдиган номинал қийматни билдиради. У ўз ичига сиз тақдим этадиган нарх чегирмалари (сийловлари) тўғрисидаги ҳисоб-китобни, шунингдек товарни кредитга сотиш ниятининг бор-йўқлигини ҳам олади. Нархни белгилаш учун сиз:
- ўз харажатларингизни билишингиз;
- истеъмолчилар қандай суммани тўлашга тайёрлигини билишингиз;
- рақобатчиларингиз нархларини билишингиз керак.
      
	       
“НАРХ” МАРКЕТИНГИ БЎЙИЧА РЕЖА
      

	Маҳсулот ёки хизмат
	“Тадбиркор” ҳафталик иқтисодий газетаси 
 

	1 нусхаси таннархи
	172 сўм
 

	Истеъмолчилар қанча тўлашга тайёрлар
 
	400 - 450 сўм

	Рақобатчиларнинг нархлари
	Бундай нашр ҳали вилоятда мавжуд эмас. Газетамизнинг қисман рақобатчиси - вилоят солиқ бошқармаси ихтисослашган нашри “Солиқ назорати”нинг нархи - 1 нусха учун 750 сўм
 

	1 нусха газетани етказиб беришга доир почта хизматларининг нархи
	Бир нусхани почта бўлинмалари орқали етказиб бериш қиймати 2008 йил II-IV чоракларида 100 сўм туради, 2009 йилда почта хизматлари қийматини 120 сўмга қадар кўпайтириш кутилмоқда
 

	Бизнинг нархимиз
	Таҳририят нархи - 2008 йилда бир нусха учун 300 сўм ва 2009 йилда 310 сўм. Обуна бўлишда 2008 йилда ярим йил учун нарх қуйидагилардан шаклланади:
- таҳририят нархи - 7800 сўм;
- етказиб бериш қиймати - 1300 сўм;
- обуна нархи - 9100 сўм
 2009 йилда биринчи ярим йил учун:
- таҳририят нархи - 8060 сўм;
- етказиб бериш қиймати - 1560 сўм;
- обуна нархи - 9620 сўм.
Чакана сотиш учун улгуржи нарх: бир нусха учун 2008 йилда 350 сўм, 2009 йилда - 400 сўм.
 

	Ушбу нархни белгилаш сабаблари
	Вилоятда худди шундай бошқа нашрнинг йўқлигини, газета мундарижасининг тадбиркорларга ахборот ва маслаҳатлар беришга йўналтирилганлигини ҳисобга олганда - мазкур нарх газета ўқувчилари учун етарлича жозибадор бўлади



         


ЖОЙЛАШГАН ЕР
        
	
	      
“ЖОЙЛАШГАН ЕР” МАРКЕТИНГИ БЎЙИЧА РЕЖА

Жойлашган ер
Таҳририят учун офис сифатида шаҳарнинг марказий қисмида, Навоий кўчаси, 12-уй манзилида майдони 110 кв.метр бўлган хонани ижарага олиш режалаштириляпти. Газетани териш ва саҳифалаш ўз ускуналарида, босиш эса “Орифон” хусусий босмахонасида амалга оширилади. Ушбу жой шинам, шаҳар транспорти турлари учун келиш қулай.

Реализация қилиш усули
Гезата обуна орқали ва чакана сотиш йўли билан тарқатилади. Қуйидагилар режалаштирилмоқда:
2008 йил учинчи чорагида обуна адади 4000 нусхани;
чакана сотиш - 1000 нусхани ташкил қилади;
қолган 2000 нусха почта орқали бепул тарқатилади.
2008 йил тўртинчи чорагида умумий адад 8000 нусхагача кўпаяди, шундан:
обуна адади - 6000 нусхани;
Чакана сотиш - 1000 нусхани ташкил қилади,
қолган 1000 нусха почта орқали бепул тарқатилади. 2009 йилда обуна адади 9000 нусхани, чакана сотиш биринчи ярим йилда 845, иккинчи ярим йилда 1080 нусхани ташкил қилади.
       
	


       


БОЗОРГА ЎТКАЗИШ

Бозорга ўтказиш сизнинг маҳсулотларингиз ёки хизматларингизни харид қилишлари учун истеъмолчиларни хабардор қилиш ва жалб этишни билдиради. Сиз рекламадан фойдаланишингиз ва товарлар сотилишини рағбатлантиришингиз мумкин. Реклама сизнинг товарларингиз ёки хизматларингизни харид қилишга қизиқтириш учун бўлғуси мижозларимизга ахборот беради. Товарлар сотилишини рағбатлантириш - истеъмолчилар сиздан харид қилишлари ёки корхонангизга ташриф буюрганда ёхуд сиз улар билан алоқани бошқа усул билан йўлга қўйганингиздан кейин кўпроқ харид қилишлари учун сиз қилаётган ишларнинг ҳаммаси
          
	      
“БОЗОРГА ЎТКАЗИШ” МАРКЕТИНГИ БЎЙИЧА РЕЖА
       

	Газетани бозорга ўтказиш бўйича тадбирлар
 
	Тадбирларнинг мазмуни

	Газетани бўлғуси обуначилар ўртасида бепул тарқатиш
 
	2008 йил апрелидан июндаги сонига қадар газета тадбиркорлар ўртасида почта бўлинмалари орқали бепул тарқатилади. Адади 7000 нусха бўлган газета таҳририят кўрсатган манзиллар бўйича етказиб берилади
 

	Совринлар учун купонларни ўйнаш
 
	Ўқувчиларни жалб этиш мақсадида таҳририят совринларни ўйнаш учун купонларни мунтазам чоп этиш ниятида. 2008 йил биринчи ярмида 1 млн сўм, 2009 йил биринчи ярмида 3 млн сўм суммадаги совринларни ўйнаш мўлжалланмоқда.
 

	Газета рекламаси
	Бизнинг фикримизча, асосий реклама агенти ролини газетанинг ўзи ўйнайди. Бошқа ОАВлардаги реклама компанияси 2008 йил апрелдан, “Тадбиркор”нинг биринчи сони чиқиши билан бир вақтда бошланади. Рекламага 2008 йил апрелидан августига қадар ҳар ойда 200 минг сўм, обуна кампанияси бошланиши билан (2008 йил август) 500-700 минг сўмдан сарфланади. Шу тариқа, реклама кампаниясига 2008 йилнинг ўзидагина 4 млн сўм сарфлаш режалаштириляпти. Кейинги икки йилда реклама кампанияси узлуксиз олиб борилади, унга харажталар ҳар йили 6 млн сўмни, шу жумладан обуначилар ўртасида совринлар ўйналишини ташкил этишга ажратиладиган 3 млн сўмни (10-илова) ташкил қилади. Ушбу суммага таҳририят почта ва “Матбуот тарқатувчи” киоскаларининг энг яхши ходимларини “Тадбиркор” газетасини сотиш якунлари бўйича тақдирлаш учун мўлжалланган харажатлар ҳам киради.
 


             




6-ИЛОВА

"Тадбиркор" газетасини ташкил этиш бўйича
БИЗНЕС-РЕЖА
(ўқув варианти)

1. Резюме
2. Газета тавсифи
3. Сотиш бозори
4. Рақобат
5. Маркетинг стратегияси
6. Ишлаб чиқариш режаси
7. Ташкилий режа
8. Юридик режа
9. Хатарни баҳолаш ва суғурта
10. Молия режаси
1-илова. Иш ўринларини жиҳозлаш учун харажатлар сметаси
2-илова. Биноларни   ижарага   олиш,   сақлаш
ва улардан фойдаланиш харажатлари сметаси
3-илова. Босмахона хизматлари учун харажатлар сметаси 
4-илова. Газета қоғозига харажатлар сметаси (зичлиги 50 г/кв. м)
5-илова. 2008 й.да газетани етказиб бериш харажатлари сметаси
6-илова. Меҳнатга ҳақ тўлаш учун харажатлар сметаси
7-илова. Автотранспорт ижараси учун харажатлар сметаси
8-илова. Хўжалик эҳтиёжлари ва хизмат
сафарлари учун харажатлар сметаси
9-илова. Алоқа (телефон, факс, интернет) харажатлари сметаси
10-илова. Газета маркетинги харажатлари сметаси
11-илова. Иш бошлаш учун зарур капитални ҳисоблаш
12-илова. Адад реализациясидан тушумлар режаси
13-илова. "Тадбиркор" газетасидаги рекламадан тушумлар режаси
14-илова. Кредит бўйича фоиз тўловлари (20%) 
ва асосий қарзни тўлаш жадвали
15-илова. 2008-2009 йиллар учун даромад ва харажатлар режаси
16-илова. 2008 йилга пул маблағлари ҳаракати режаси


1. РЕЗЮМЕ

Мазкур лойиҳа Бухоро вилоятида "Тадбиркор" газетасини ташкил этишни назарда тутади.
Газетани ташкил этишдан мақсад:
- вилоятда маърифий тадбиркорликни ривожлантиришга кўмаклашиш;
- кичик бизнес ва хусусий тадбиркорликка маслаҳат тарзида иқтисодий ва юридик ёрдам бериш;
- давлат ҳамда маҳаллий ҳокимият ва бошқарув органлари эътиборини кичик бизнес ва хусусий тадбиркорлик муаммоларига жалб этиш;
- вилоят иқтисодиёти ва бизнесни ривожлантириш муаммоларини фаол муҳокама қилишга кичик бизнес вакилларини жалб этиш;
- маҳаллий ҳокимият органлари билан кичик бизнес ўртасида доимий мулоқот режимини ўрнатишда ёрдам бериш.
Вилоятда ҳали бундай нашр бўлмаган эди. Мавжуд газеталардан фарқ қилиб, "Тадбиркор" кичик ва хусусий бизнес муаммоларини ёритибгина қолмай, тадбиркорларнинг ўзларини ўз саҳифаларида чиқишларга кенг миқёсда жалб этади ҳам. Ана шу мақсадда бир неча кичик корхонанинг раҳбарлари ва юридик шахсни ташкил этмаган якка тартибдаги тадбиркорлар билан газета таҳририятининг ахборот хизматлари кўрсатишига контрактлар тузиш мўлжалланмоқда.
Вилоятда ҳозирги вақтда 27500 дан зиёд микрофирма ва кичик корхона, шунингдек юридик шахсни ташкил этмаган 7300 дан кўпроқ тадбиркор фаолият юритмоқда. Савдо-саноат палатасининг Бухоро вилоят ҳудудий бошқармаси тимсолида газета муассислари ана шундай 23 минг тадбиркорлик субъектларига доир маълумотлар базасига эгадир. Биринчи сон чиқишигача қолган даврда етишмайдиган манзиллар маълумотлар базасига киритилади. "Ўзбекистон почтаси" ОАЖ Бухоро филиали билан олдиндан тузилган битимга кўра компьютерда тўлдирилган етказиб бериш карточкалари ижрога қабул қилинади. Бу эса таҳририятнинг етказиб бериш карточкаларини расмийлаштиришдаги меҳнат харажатларини анча камайтиради. Шу тариқа, биринчи йилнинг II-III чораклари мобайнида (2008 йил апрелидан сентябригача) газета адади 7000 нусхани, 2008 йил IV чорагида 8000 нусхани ташкил қилади. Газета А3 бичимидаги 12 саҳифа ҳажмида ҳар ҳафтада чиқади. Кейинроқ адад обуначилар миқдори ва чакана сотиш ҳажми билан белгиланади. Муассисларнинг аввалги тажрибаси ва дастлабки тадқиқотлар обуна ва чакана сотиш иккинчи ва учинчи йилларда 10 минг нусхада бир галги реализацияни (9000 - обуна бўйича, салкам 1000 - чакана савдо орқали) таъминлаши хусусида юқори даражада эҳтимоллик билан тахмин қилиш имконини беради. Буни Савдо-саноат палатасининг вилоят бошқармаси ўтказган сўров натижалари ҳам тасдиқлайди. "Бундай газетага обуна бўласизми?" деган саволга сўраб чиқилган 2000 тадбиркордан 1223 нафари (60% дан кўпроғи) ижобий жавоб берди.
Адади 7000-8000 нусха бўлганда ҳамда манзилларга бепул (2008 йилнинг 2-чораги) ва қисман бепул (2008 йилнинг 3 ва 4-чоракларида) етказиб берилганда газетани нашр этиш ва етказиб бериш харажатлари 2008 йилда 84 256 минг сўмни ташкил қилади (1-илова).


Иш бошлаш учун зарур капиталнинг ҳисоб-китоби

Февраль-июнь даврида (таҳририятнинг ҳисоб-китоб рақамига барқарор тушумлар келиши бошланишига қадар) зарур харажатлар суммаси 44 550 минг сўмни ташкил қилади (11-илова).
Ҳисоб-китобларнинг кўрсатишича, 2008 йилнинг иккинчи ярми учун обунадан кутилаётган тушумлар 39 000 минг сўмни ташкил қилади. Ушбу сумманинг асосий қисми (23 400 минг сўм) 2008 йил июни охиригача келиб тушади (12-илова).
Апрель-июнь даври учун рекламадан кутилаётган тушумлар (13-илова) 3 800 минг сўмни ташкил қилади.
Апрель-июнь даври учун кутилаётган тушумларнинг жами суммаси 27 200 минг сўмни ташкил қилади.
Ҳисоб-китобимиз янада ишончли бўлиши учун аслида тушумлар суммаси кутилаётганидан (50%) икки баравар кам бўлади - яъни 13 600 минг сўмни ташкил қилади деб оламиз.
Бунда зарур иш бошлаш капитали суммаси:
44 550 минг сўм  13 600 минг сўм = 30 950 минг сўмни ташкил қилади.


Бошлаш капиталини шакллантириш учун
маблағларни жалб этиш манбалари

Таҳририятнинг барқарор ишлашини таъминлаш учун 32 (ўттиз икки) миллион сўм миқдорида бошлаш капиталини барпо этиш мўлжалланмоқда.
Муассислар 20 млн сўм миқдоридаги устав капиталини барпо этадилар.
        
	N
	Муассислар
	Устав фондига ҳиссанинг миқдори, минг сўм
	Устав фондидаги улуш (%)

	1
	ССПнинг Бухоро вилоят ҳудудий бошқармаси
 
	2 000
	10%

	2
	“Бухорои шариф” МЧЖ
 
	10 000
	50%

	3
	Ўзбекистон мустақил босма оммавий ахборот воситалари ва мустақил ахборот агентликларини қўллаб-қувватлаш ва ривожлантириш жамоатчилик фонди
 
	5 000
	25%

	4
	“Зарафшон” фермер хўжалиги 
 
	3 000
	15%

	ЖАМИ
	20 000
     
	100%


       
Барча муассислар ўз ҳиссаларини пул маблағлари билан киритадилар.
Бошлаш капиталининг етишмайдиган қисмини банк кредити ҳисобига қоплаш режалаштириляпти. Кредитга бўлган эҳтиёж 12 млн сўмни ташкил қилади. Кредитни "Асака" банкининг вилоят филиалидан 2008 йил апрелида бир йил муддатга олиш режалаштириляпти. Қарз маблағларни қайтаришни 2009 йил марти охиригача 14-иловада кўрсатилган тартибда тўлиқ амалга ошириш режалаштирилган. Режа кредитни йиллик 20% билан олиш ва уни сўндиришни 2008 йилнинг тўртинчи чорагида бошлашни мўлжал қилиб тузилган.


2. ГАЗЕТА ТАВСИФИ

Газета А3 бичимида, 12 саҳифадан иборат ҳажмда нашр этилади. Дастлабки икки йилда у битта рангда чиқади.
Бичим ва ҳажм ўқиш учун энг қулай ва материалларни жойлаштириш учун етарли кўринишда бўлади, деб ҳисоблаймиз. Газета асосан кичик бизнесда банд бўлган кишиларга мўлжалланганлигини ҳисобга олиб, биз муаллифлик материаллари ва марказий газеталардан, бошқа манбалардан олиниб босиладиган ахборотни мақбул равишда бириктириш йўлини топдик. Унда ўқувчи иқтисодий ва юридик ахборот билан бир қаторда бошқа мавзулардаги хилма-хил материалларни топиши ҳам газетанинг жозибадор бўлишига имкон яратади. Газета саҳифаларидаги материаллар ўзбек ва рус тилларида чоп этилади.
Асосий рукнлар:
Қонунчиликдаги янгиликлар.
Иқтисодиёт сабоқлари.
Фермерликни ривожлантиришдаги долзарб муаммолар ва тажриба.
Ҳамкорлик қилиш тўғрисидаги таклифлар.
Тажрибамни баҳам кўраман.
Тадбиркорлар ва фермерлар учун юридик ва иқтисодий маслаҳатлар.
Фойдали маслаҳатлар
Дам олиш дақиқаларида
Газета Матбуот ва ахборот агентлигининг вилоят бошқармасида рўйхатдан ўтказилган, рўйхатдан ўтказиш рақами __________.
Бир нусханинг таннархи лойиҳа даврида 265,6 сўмни ташкил қилади. Таҳририят нархи бевосита обунада 2008 йилнинг 2-ярми учун бир нусхага 300 сўм қилиб белгиланади, чакана сотиш тармоғи орқали тарқатишда улгуржи нарх бир нусха учун 350 сўмни ташкил этади. Бунинг устига, 2008 йил 2-чораги мобайнида таҳририят почта алоқаси бўлимлари орқали жами ададни, 2008 йил иккинчи ярми мобайнида эса ададнинг бир қисмини етказиб бериш харажатларини тўлайди, бу эса қўшимча 6496,5 минг сўмни талаб қилади (5-илова). Почта хизматлари қийматини ҳисобга олганда газетанинг обуна нархи 2008 йил иккинчи ярмида 9100 сўмни, 2009 йилнинг 12 ойида эса 19240 сўмни ташкил қилади.
Ўқувчиларни жалб этиш мақсадида таҳририят совринларнинг ўйналиши учун купонларни мунтазам чоп этиб бориш ниятида. 2008 йилнинг иккинчи ярмида 1 млн сўм, 2009 йилнинг биринчи ярмида 3 млн сўм суммасида совринлар ўйналиши мўлжалланмоқда.


3. СОТИШ БОЗОРИ

Эгаллаш мўлжалланаётган бозор сегменти 21 минг бўлғуси харидорни ташкил қилади. Газетамизнинг ўқувчилари ва обуначилари микрофирмалар ва кичик корхоналар, фермер ва деҳқон хўжаликларининг вакиллари, шунингдек якка тартибдаги тадбиркорлардан иборат бўлади. Маркетинг тадқиқотларининг кўрсатишича, уларнинг 80%и ОАВ бозорининг улар манфаатларига тааллуқли бўлган қисмидаги ҳолатдан қониқмайдилар, шу сабабли ҳам улар газеталарга обуна бўлмай, теледастурлари бўлган кичик маҳаллий нашрларни сотиб олиш билан чекланадилар. Бизнинг ўқувчиларимиз доираси ўрта ва йирик корхоналар ходимлари ҳисобига анча кенг бўлади деган фикрдамиз.
Газетанинг тарқалиш ҳудуди бутун вилоятни қамрайди. 2008 йил мобайнида биз ададнинг катта қисмини вилоят марказида тарқатишни мўлжаллаяпмиз, чунки бу ерда бўлғуси ўқувчиларимизнинг 60% дан кўпроғи яшайди ва ишлайди.


4. РАҚОБАТ

Маҳаллий нашрлардан вилоят солиқ бошқармасининг ихтисослашган нашри "Солиқ назорати" ягона рақобатчи ҳисобланади. Ушбу газетада бизнинг газетамиздан ўқувчилар доирамизни қизиқтирадиган муаммоларнинг фақат бир қисми сифатида ўрин оладиган солиқ сиёсатининг тегишли ҳуқуқий жиҳатлари ва масалалари ўз ифодасини топади. Тор доирада ихтисослашганлиги, бир ойда икки марта чиқиши боис рақобатчиларимизнинг газетаси кенг миқёсда оммабоп эмас. Шу сабабли унинг адади катта эмас - салкам 3000 нусха, йиллик обуна нархи эса - 18 000 сўм ёки бир нусхаси 750 сўм. "Солиқ назорати" истиқболда ҳам газетамизга рақобатчи бўла олмайди, чунки унинг ходимлари фақат солиқ бошқармасининг Ахборот-маслаҳат маркази ходимларидангина иборат бўлиб, бирорта ҳам публицистга эга эмас.


5. МАРКЕТИНГ СТРАТЕГИЯСИ

2008 йил апрелидан июнига қадар газета почта бўлимлари орқали бепул тарқатилади. Етказиб бериш 7 000 нусхада таҳририят кўрсатган манзиллар бўйича амалга оширилади.
Кейинчалик газета обуна бўйича ва чакана сотиш йўли билан тарқатилади.
Қуйидагилар мўлжалланмоқда:
1) 2008 йилнинг учинчи чорагида - обуна адади 4000 нусхани; чакана сотиш адади 1000 нусхани ташкил қилади, қолган 2000 нусха почта орқали бепул тарқатилади.
2) 2008 йилнинг тўртинчи чорагида - умумий адад 8000 нусхага кўпаяди, унда: обуна адади 6000 нусхани; чакана сотиш адади - 1000 нусхани ташкил қилади, қолган 1000 нусха почта орқали бепул тарқатилади.
2009 йилда обуна адади 9000 нусхани, чакана сотиш адади биринчи ярим йилда 845, иккинчи ярим йилда 1080 нусхани ташкил қилади (12-илова).
Обуна нархини шакллантираётганда биз бир нусхани почта бўлимлари орқали етказиб бериш 2008 йил II-IV чоракларида 50 сўм туришини, 2009 йилда почта хизматлари қиймати 60 сўмга кўтарилиши ҳамда унинг 2009 ва 2010 йилларда сақланиши кутилаётганлигини ҳисобга оламиз.
Таҳририят обуна пайтида таҳририят нархини 2008 йилда бир нусха учун 300 сўм ва 2009 йилда 310 сўм ҳисобидан белгилашни мўлжалламоқда. Бундай шарт-шароитда 2008 йилнинг бир ярми учун обуна нархи қуйидагилардан шаклланади:
таҳририят нархи - 7800 сўм;
етказиб бериш қиймати - 1300 сўм;
обуна нархи - 9100 сўм.
2009 йилнинг бир ярми учун:
таҳририят нархи - 8060 сўм;
етказиб бериш қиймати - 1560 сўм;
обуна нархи - 9620 сўм.
Чакана сотиш учун бир нусханинг улгуржи нархи 2008 йилда 350 сўмни, 2009 йилда 400 сўмни ташкил қилади. Бунда "Матбуот тарқатувчи" бўлинмалари хизматларининг қиймати 60 сўмни ташкил қилади.
Сотишдан тушумлар режаси 12-иловада келтирилади.
Биз асосий реклама агенти ролини гезатанинг ўзи ўйнайди деган фикрдамиз. Бошқа ОАВлардаги реклама кампанияси 2008 йил апрелидан, "Тадбиркор"нинг биринчи сони чиқиши билан бир вақтда бошланади. Рекламага 2008 йил апрелидан августгача ҳар ойда 200 минг сўмдан, обуна кампанияси бошланиши билан (2008 йил августдан) 500-700 минг сўмдан сарфланади. Шу тариқа, реклама кампаниясига 2008 йилнинг ўзидагина 4 млн сўм сарфлаш режалаштирилмоқда. Кейинги икки йилда реклама кампанияси узлуксиз олиб борилади, унинг харажатлари ҳар йили 6 млн сўмни ташкил қилади, шу жумладан обуначилар ўртасида совринлар ўйналиши ташкил этилишига 3 млн сўм ажратилади (10-илова). Ушбу суммага таҳририят почта ва "Матбуот тарқатувчи" киоскларининг энг яхши ходимларини "Тадбиркор" газетасини сотиш якунлари бўйича тақдирлаш учун мўлжалланган харажатлар ҳам киради.


6. ИШЛАБ ЧИҚАРИШ РЕЖАСИ

Газетани териш ва саҳифалаштириш ўз ускунасида, босиш "Орифон" хусусий босмахонасида амалга оширилади. Босиш учун қоғозни ушбу босмахонанинг ўзи барқарор нархларда тақдим этади (4-илова).
Ҳисоб-китобларнинг кўрсатишича, 2008 йил охирига келиб таҳририят қуйидаги кўрсаткичларга эришади:
харажатлар - 88380,9 минг сўм;
даромадлар - 66412,8 минг сўм;
асосий қарзнинг бир қисмини тўлаш - 4000 минг сўм;
харажатларнинг даромадлардан ошиши (зарарлар) 25968,1 минг сўмни ташкил қилади.
2009 йил охирига келиб (лойиҳа даврида) кўрсаткичлар қуйидагича бўлади:
харажатлар - 225 687,4 минг сўм;
даромадлар - 269 681,6 минг сўм;
солиқлар тўланиб, асосий қарз узилганидан кейин фойда 20121,0 минг сўмни ташкил қилади.
Шу тариқа, лойиҳани амалга оширишнинг охирига келиб таҳририят молиявий барқарорликка эришади, кредит бўйича ҳисоб-китоб қилади ва бундан кейин ишлаб чиқаришнинг фойдали бўлишини таъминлайди.
Лойиҳа муаллифлари ўз ҳисоб-китобларида жиддий чиқимларни кўрмайдилар, бироқ лойиҳа амалга оширилаётганда улар пайдо бўлишини истисно ҳам қилмайдилар. Ушбу ҳолга назарда тутилган чоралар "Хатарни баҳолаш ва суғурта" бўлимида ёритилади.


7. ТАШКИЛИЙ РЕЖА

Газетанинг бош муҳаррири этиб А.Н.Абдуллаев тайинланди. У газеталарда 6 йилдан кўпроқ иш стажига эга бўлган малакали журналист бўлиб, кейинги 2 йил ичида вилоят "Бухоронома" ижтимоий-сиёсий газетаси бош муҳаррирининг ўринбосари бўлиб ишлаган.
Мухбирлар лавозимига Б.С.Исмоилов, М.Л.Раупова, А.И.Тимофеев таклиф қилинди.
Масъул котиб лавозимига танлов якунлари бўйича А.Т. Хўжаев танлаб олинди.
Таҳририят таркибида қуйидаги бўлинмалар ташкил этилади:
- муҳарририят;
- таҳририят-ноширлик бўлими;
- реклама бўлими;
- котибият;
- ижодий гуруҳ.
Газета таҳририятининг штатлар жадвалида қуйидаги лавозимлар ва маошлар назарда тутилган (минг сўм/ой):
         
	Лавозим
	Ставкалар
иқдори
	       
Маош
(минг сўм/ой)
      
	Жами меҳнатга ҳақ тўлаш фонди
(минг сўм/ой)

	Бош муҳаррир
	1
	160
	160

	Бош муҳаррир ўринбосари
	1
	130
	130

	Тижорат директори
	1
	140
	140

	Мухбир
	3
	110
	330

	Фотомухбир
	1
	90
	90

	Масъул котиб
	1
	120
	120

	ЭҲМ оператори
	1
	80
	80

	Дизайнер-саҳифаловчи
	1
	120
	120

	Реклама бўйича менежер
	1
	110
	110

	Реклама агентлари
	2
	100
	200

	Мусаҳҳиҳ
	1
	100
	100

	ЖАМИ
	14
	
	1580


         
Жадвалда кўрсатилган маошлар 2008 йил учун белгиланган. Кейинги йилларга инфляция даражасига мувофиқ келадиган индексациялаш назарда тутилган.
Гонорар фонди 6-иловада кўрсатилган. Штатдаги ходимлардан ташқари таҳририят журналистлар ва бошқа мутахассисларни пудрат шартномалари бўйича жалб этиш ниятида. Бунга ҳар ойда 100 минг сўмдан ажратилади.


8. ЮРИДИК РЕЖА

Таҳририят масъулияти чекланган жамият шаклида ташкил этилади. Тўрт юридик шахс муассис бўлади:
- Савдо-саноат палатасининг Бухоро вилоят ҳудудий бошқармаси;
- "Бухорои шариф" МЧЖ;
- Ўзбекистон мустақил босма оммавий ахборот воситалари ва мустақил ахборот агентликларини қўллаб-қувватлаш ва ривожлантириш жамоат фонди;
- "Зарафшон" фермерлик хўжалиги.
Таҳририят фаолияти Ўзбекистон Республикасининг "Оммавий ахборот воситалари тўғрисида"ги қонуни, Ўзбекистон Республикасининг бошқа қонун ҳужжатлари, таъсис шартномаси ва "Тадбиркор" газетаси таҳририяти" МЧЖ устави, жамият ва таҳририят раҳбариятининг фармойишлари билан тартибга солинади.


9. ХАТАРНИ БАҲОЛАШ ВА СУҒУРТА

Лойиҳани амалга ошираётганда қуйидаги танг вазиятлар юз бериши мумкин, уларда лойиҳа муаллифлари тегишли равишда ҳаракат қилишни назарда тутадилар.


10. МОЛИЯ РЕЖАСИ

Лойиҳани амалга оширишда муваффақиятнинг молиявий омили бўлиб ўттиз икки миллион сўм миқдорида иш бошлаш капиталини барпо этиш ва таҳририятнинг ишлаб чиқариш фаолияти ҳисобланади.
Ададни реализация қилишдан таҳририят қуйидагиларни олиши кутилмоқда (12-илова):
2008 йилда - 48096,0 минг сўм;
2009 йилда - 165080,0 минг сўм.
Рекламадан тушумлар қуйидагиларни ташкил қилади (13-илова);
2008 йилда - 18316,8 минг сўм;
2009 йилда - 38188,8 минг сўм.
Ададни реализация қилиш ва рекламадан жами тушум - 269681,6 минг сўм.
2008 ва 2009 йиллари даврида қуйидаги харажатларни амалга ошириш мўлжалланмоқда:
иш жойларини жиҳозлашга - 12000 минг сўм (1-илова);
бинони ижарага олиш, сақлаш ва ундан фойдаланишга - 6110 минг сўм (2-илова);
босмахона хизматларига - 49020 минг сўм (3-илова);
газета қоғозига - 48006 минг сўм (4-илова);
газетани етказиб бериш бўйича почта хизматларига ҳақ тўлашга - 6496,5 минг сўм (5-илова);
меҳнатга ҳақ тўлашга - 65896,0 минг сўм (6-илова);
транспорт хизматларига тўлашга - 4800 минг сўм (7-илова);
хўжалик эҳтиёжлари, хизмат сафарларига - 2500 минг сўм (8-илова);
алоқага (телефон, факс, интернет) - 1220 минг сўм (9-илова);
маркетингга - 10000 минг сўм (10-илова);
бошқа харажатларга - 8000 минг сўм;
кредит бўйича фоиз тўловлари - 2200 минг сўм (14-илова).
Барча харажатлар 225687,4 минг сўмни ташкил қилади.
2008-2009 йиллардаги даромад ва харажатлар режаси 15-иловада берилади.
Пул маблағларининг 2008 йил ойлари бўйича ҳаракати режаси 16-иловада келтирилган.
15-16-иловаларда келтирилган маълумотларнинг таҳлили шуни кўрсатадики, ададни реализация қилиш ва рекламадан тушумлар 2008 йил декабрида асосий қарз бир қисмини (4000 минг сўм) сўндириш, 2009 йил биринчи чорагининг охирида кредитнинг қолган қисмини (8000 минг сўм) қайтариш ва барқарор фойда олинадиган фаолиятга чиқиш учун етарли молиявий ресурслар олиш имконини беради.
Лойиҳа даври ичида (2008-2009 йиллар) солиқлар ва мажбурий ажратмалар тўланганидан кейин ҳисоб-китобдаги соф фойда 20121,0 минг сўмни ташкил қилади.
Лойиҳанинг ушбу даврдаги рентабеллиги 8,9%ни ташкил қилади.
Хулоса - "Тадбиркор" газетасини ташкил қилиш бўйича мазкур лойиҳани амалга ошириш учун тавсия қилиш мумкин.





Бизнес-режага
1-ИЛОВА

Иш ўринларини жиҳозлаш учун харажатлар
СМЕТАСИ
      
	N
т/р
	     
Жихозлар номи
        
	Нархи,
минг сум
	Сони
	Суммаси, 
минг сум
	Сотиб олиш муддати

	1
	Ёзув столлари
	100
	8
	800
	Февраль 2008 й.

	2
	Компьютер столлари
	80
	4
	320
	Февраль 2008 й.

	3
	Офис мебели тўпламлари
	450
	2
	900
	Февраль 2008 й.

	4
	Кондиционерлар
 
	150
	4
	600
	Март 2008 й.

	5
	Компьютерлар
 
	700
	3
	2100
	Февраль 2008 й.

	6
	Компьютерлар
 
	1000
	1
	1000
	Февраль 2008 й.

	7
	Сканер
 
	20
	1
	20
	Февраль 2008 й.

	8
	Принтерлар
 
	170
	2
	340
	Февраль 2008 й.

	9
	Нусха олиш аппарати
	150
	1
	150
	Февраль 2008 й.

	10
	Модем
	50
	1
	50
	Февраль 2008 й.

	11
	Телефон аппаратлари
	25
	10
	250
	Февраль 2008 й.

	12
	Факсимил алоқа аппарати
	70
	1
	70
	Февраль 2008 й.

	
	Жами 2008 йилда
 
	
	
	6600
	

	
	2009 йилда модернизацияга
	
	
	5400
	

	
	Жами лойиҳа даврида
	
	
	12000
	


       




Бизнес-режага
2-ИЛОВА

Биноларни ижарага олиш, сақлаш 
ва улардан фойдаланиш харажатлари
СМЕТАСИ
      
	      
Давр
       
	Ижара майдони,
 кв.м.
	Давр учун ижара ҳақи, минг сўм.
	Сақлаш учун ҳақ,
минг сум.
	Жами харажатлар,
минг сўм.

	2008 й.
	
	
	
	

	январь
	
	
	
	

	февраль
	110
	200
	50
	250

	март
	110
	200
	50
	250

	апрель
	110
	200
	50
	250

	май
	110
	200
	50
	250

	июнь
	110
	200
	50
	250

	июль
	110
	200
	50
	250

	август
	110
	200
	50
	250

	сентябрь
	110
	200
	50
	250

	октябрь
	110
	200
	50
	250

	ноябрь
	110
	200
	50
	250

	декабрь
	110
	200
	50
	250

	Жами 2008 й. учун
 
	110
	2200
	550
	2750

	2009 й.
	
	
	
	

	1-чорак
	110
	660
	180
	840

	2-чорак
	110
	660
	180
	840

	3-чорак
	110
	660
	180
	840

	4-чорак
	110
	660
	180
	840

	Жами 2009 й. учун
 
	110
	2640
	720
	3360

	Жами лойиҳа даврида
 
	110
	4840
	1270
	6110


Бизнес-режага
3-ИЛОВА

Босмахона хизматлари учун харажатлар
СМЕТАСИ
       
	
Давр
    
	Бир галги адад, 
(нусха.)
	Адад учун ҳақ,
(минг сўм.)
	Чиқишлар
сони
	Давр учун сумма
(минг сўм.)

	2008 й.
	
	
	
	

	январь
	-
	-
	-
	-

	февраль
	-
	-
	-
	-

	март
	-
	-
	-
	-

	апрель
	7000
	350
	4
	1400

	май
	7000
	350
	4
	1400

	июнь
	7000
	350
	4
	1400

	июль
	7000
	350
	5
	1750

	август
	7000
	350
	5
	1750

	сентябрь
	7000
	350
	4
	1400

	октябрь
	8000
	400
	5
	2000

	ноябрь
	8000
	400
	4
	1600

	декабрь
	8000
	400
	5
	2000

	Жами 2008 й. учун
 
	
	
	40
	14700

	2009 й.
	
	
	
	

	1-чорак
	11000
	660
	13
	8580

	2-чорак
	11000
	660
	13
	8580

	3-чорак
	11000
	660
	13
	8580

	4-чорак
	11000
	660
	13
	8580

	Жами 2004 й. учун
 
	
	
	52
	34320

	Жами лойиҳа даври учун
 
	
	
	
	49020


      




Бизнес-режага
4-ИЛОВА

Газета қоғозига харажатлар 
сметаси (зичлиги 50 г/кв.м)
         
	Давр
	      
Жами 
нусхалар сони
     
      
	1 нусха газетага сарфланадиган қоғоз, кг
	Жами ададга кетадиган қоғоз
	1 кг коғоз нархи,
минг сўм.
	Суммаси,
минг сўм.
	6% чиқиндини ҳисобга олганда,
минг сум

	2008 й.
	
	
	
	
	
	

	апрель
	30310
	0,038
	1151,78
	1,35
	1554,9
	1648,2

	май
	30310
	0,038
	1151,78
	1,35
	1554,9
	1648,2

	июнь
	30310
	0,038
	1151,78
	1,35
	1554,9
	1648,2

	июль
	30310
	0,038
	1151,78
	1,35
	1554,9
	1648,2

	август
	30310
	0,038
	1151,78
	1,35
	1554,9
	1648,2

	сентябрь
	30310
	0,038
	1151,78
	1,35
	1554,9
	1648,2

	октябрь
	34640
	0,038
	1316,32
	1,35
	1777,0
	1883,7

	ноябрь
	34640
	0,038
	1316,32
	1,35
	1777,0
	1883,7

	декабрь
	34640
	0,038
	1316,32
	1,35
	1777,0
	1883,7

	Жами 2008 й. учун
	285780
 
	
	10859,64
	
	14660,5
	15540,1

	2009 й.
	
	
	
	
	
	

	1-чорак
	130000
	0,038
	4940
	1,55
	7657,0
	8116,4

	2-чорак
	130000
	0,038
	4940
	1,55
	7657,0
	8116,4

	3-чорак
	130000
	0,038
	4940
	1,55
	7657,0
	8116,4

	4-чорак
	130000
	0,038
	4940
	1,55
	7657,0
	8116,4

	Жами 2009 й. учун
	520000
 
	
	19760
	
	30628,0
	32465,7

	Жами лойиха даврида
 
	805780
	
	30619,64
	
	45288,5
	48005,8


      




Бизнес-режага
5-ИЛОВА

2008 й.да газетани етказиб бериш харажатлари
СМЕТАСИ
      
	Давр
	1 нусхани етказиб 
бериш нархи (сум.)
	Жами етказиб бериш сони
(нусха)
	Суммаси, 
(минг сум.)

	2008 й.
	
	
	

	апрель
	50
	30310
	1515,5

	май
	50
	30310
	1515,5

	июнь
	50
	30310
	1515,5

	июль
	50
	8667
	433,35

	август
	50
	8667
	433,35

	сентябрь
	50
	8667
	433,35

	октябрь
	50
	4333
	216,65

	ноябрь
	50
	4333
	216,65

	декабрь
	50
	4333
	216,65

	Жами 2008 йилда
	
	
	6496,5

	Жами лойиха даврида
	
	
	6496,5


           




Бизнес-режага
6-ИЛОВА

Меҳнатга ҳақ тўлаш учун харажатлар
СМЕТАСИ

 минг сўм
	
   
Давр

    
	Штатлар жадвали бўйича меҳнатга ҳақ тўлаш фонди,
(минг сум.)
	Гонорар тўловлари,
(минг сўм.)
	Шартномалар
 бўйича тўловлар,
(минг сўм.)
	Жами,
(минг сум)
	ЯИТ (МҲТФдан 24%) (минг ўум)
	Жами ЯИТ билан бирга МҲТФ,
(минг сўм.)

	2008 й.
	
	
	
	
	
	

	январь
	0
	0
	
	0
	0
	0

	февраль
	850
	0
	100
	950
	228
	1178

	март
	1580
	0
	100
	1680
	403,2
	2083,2

	апрель
	1580
	400
	100
	2080
	499,2
	2579,2

	май
	1580
	400
	100
	2080
	499,2
	2579,2

	июнь
	1580
	400
	100
	2080
	499,2
	2579,2

	июль
	1580
	400
	100
	2080
	499,2
	2579,2

	август
	1580
	400
	100
	2080
	499,2
	2579,2

	сентябрь
	1580
	500
	100
	2180
	523,2
	2703,2

	октябрь
	1580
	500
	100
	2180
	523,2
	2703,2

	ноябрь
	1580
	500
	100
	2180
	523,2
	2703,2

	декабрь
	1580
	500
	100
	2180
	523,2
	2703,2

	Жами 2008 й. учун
 
	16650
	4000
	1100
	21750
	5220
	26970

	2009 й. учун
	
	
	
	
	
	

	1-чорак
	5688
	1800
	360
	7848
	1883,52
	9731,52

	2-чорак
	5688
	1800
	360
	7848
	1883,52
	9731,52

	3-чорак
	5688
	1800
	360
	7848
	1883,52
	9731,52

	4-чорак
	5688
	1800
	360
	7848
	1883,52
	9731,52

	Жами 2009 й.
 
	22752
	7200
	1440
	31392
	7534,08
	38926,08

	Жами лойиха даврида
 
	39402
	11200
	2540
	53142
	12754,08
	65896,08


        




Бизнес-режага
7-ИЛОВА

Автотранспорт ижараси учун харажатлар 
СМЕТАСИ

 минг сўм
	Битта автомобилга бир ойлик ижара ҳақи,
(минг сўм.)
	Ижарага олинадиган автомобиллар сони
	Жами бир ойлик ижара ҳақи (минг сум)
	Жами 2008 йил учун ижара ҳақи,
(минг сўм)
	Жами 2009 йилга ижара ҳақи,
(минг сўм)
	Жами 2008-2009 йилларга ижара ҳаки,
(минг сўм)

	200
 
	1
	200
	1800
	3000
	4800


      




Бизнес-режага
8-ИЛОВА

Хўжалик эҳтиёжлари ва хизмат
 сафарлари учун харажатлар
СМЕТАСИ

 минг сўм
	Бир ойга мўлжалланган харажатлар,
(минг сўм.)
	2008 йилга 
харажатлар,
(минг сўм)
	2009 йилга харажатлар
 (минг сум)
	Жами лойиха 
даврида харажатлар,
(минг сўм)

	100
 
	900
	1600
	2500


       




Бизнес-режага
9-ИЛОВА

Алоқа (телефон, факс, интернет) харажатлари
СМЕТАСИ

 минг сўм
	Бир ойга мўлжалланган харажатлар,
(минг сўм.)
	2008 йилга 
харажатлар,
(минг сўм)
	2009 йилга харажатлар
 (минг сум)
	Жами лойиха 
даврида харажатлар,
(минг сўм)

	50
 
	500
	720
	1220


       




Бизнес-режага
10-ИЛОВА

Газета маркетинги харажатлари
СМЕТАСИ

 минг сўм
	2008 й.
	2009 й.
	       
Жами лойиха
даврида
      

	
	Чораклар
	Жами 
2009 й.
	

	
	1-чи
	2-чи
	3-чи
	4-чи
	
	

	4000
	1000
	2000
	2000
	1000
	6000
	10000

	         
	
	
	
	
	
	


       
     


Бизнес-режага
11-ИЛОВА

Иш бошлаш учун зарур капитални ҳисоблаш

минг сўм
	Харажатлар номи
	Йиллар бўйича харажатлар, минг сум
	Жами лойиха даврида 
(минг сўм)
	2008 й. февраль- июнь ойларига бошлаш учун зарур капитал минг сўм

	
	2008 й. 
(март-декабрь)
	2009 й.
	
	

	Асбоб-ускуналар
 
	6600
	5400
	12000
	6600

	Биноларни ижарага олиш ва сақлаш харажатлари
 
	2750
	3360
	6110
	1500

	Босмахона харажатлари
 
	14700
	34320
	49020
	4200

	Қогоз харажатлари
 
	15540
	32466
	48006
	8000

	Газеталарни етказиб бериш
 
	6496
	0
	6496
	5000

	Меҳнатга ҳақ тўлаш + ЯИТ
 
	26970
	38926
	65896
	13500

	Транспорт ижараси
 
	1800
	3000
	4800
	1000

	Хўжали эҳтиёжлари ва хизмат сафарларига (харажат)
 
	900
	1600
	2500
	500

	Телефон, факс и интернет
 
	500
	720
	1220
	250

	Маркетинг харажатлари
 
	4000
	6000
	10000
	2000

	Кўзда тутилмаган ва бошқа харажатлар
 
	4000
	4000
	8000
	2000

	Жами харажатлар
 
	84256
	129792
	214048
	44550


       
 



Бизнес-режага
12-ИЛОВА

Адад реализациясидан тушумлар 
РЕЖАСИ

 минг сўм
	Давр
	Обунадан
	Чакана савдодан
	Жами лойиҳа даврида тушум, 
минг сўм

	
	Тахририят 
нархи, 
минг сўм
	Обуна-
чилар 
сони
	Жами обунадан тушум, 
минг сум
	Бир нусха учун, 
минг сум
	Сотувлар сони, 
нусха
	Жами чакана савдодан тушум, 
минг сўм
	

	2008 й.
	
	
	
	
	
	
	

	июнь
	7,8
	3000
	23400
	
	
	
	23400

	июль
	7,8
	1000
	7800
	0,35
	4330
	1515,5
	9316

	август
	
	
	
	0,35
	4330
	1515,5
	1516

	сентябрь
	
	
	
	0,35
	4330
	1515,5
	1516

	октябрь
	3,9
	2000
	7800
	0,35
	4330
	1515,5
	9316

	ноябрь
	
	
	
	0,35
	4330
	1515,5
	1516

	декабрь
	
	
	
	0,35
	4330
	1515,5
	1516

	Жами 2008 й. учун
	
	6000
 
	39000
	0,35
	26000
	9093
	48093

	2009 й.
	
	
	
	
	
	
	

	1-чорак
	16,12
	9000
	145080
	0,4
	11000
	4400
	149480

	2-чорак
	
	
	
	0,4
	11000
	4400
	4400

	3-чорак
	
	
	
	0,4
	14000
	5600
	5600

	4-чорак
	
	
	
	0,4
	14000
	5600
	5600

	Жами 2009 й. учун
	16,12
	9000
 
	145080
	0,4
	50000
	20000
	165080

	Жами лойиҳа даврида
 
	
	
	184080
	
	76000
	29093
	213173


       




Бизнес-режага
13-ИЛОВА

"Тадбиркор" газетасидаги рекламадан тушумлар
РЕЖАСИ
        
	Давр
	Ҳар сонда рекламага ажратилган майдон, кв.см
	Газета 
сони
	Жами рекламага ажратилган майдон, 
кв.см
	Бир кв.см майдонни нархи,
минг сум
	Режани узлаштириш коэффициенти
	Жами рекламадан тушумлар, 
минг сум

	2008 й.
	
	
	
	
	
	

	апрель
	4320
	4
	17280
	0,2
	0,3
	1036,8

	май
	4320
	4
	17280
	0,2
	0,3
	1036,8

	июнь
	4320
	4
	17280
	0,2
	0,5
	1728

	июль
	4320
	5
	21600
	0,2
	0,5
	2160

	август
	4320
	5
	21600
	0,2
	0,5
	2160

	сентябрь
	4320
	4
	17280
	0,2
	0,5
	1728

	октябрь
	4320
	5
	21600
	0,2
	0,7
	3024

	ноябрь
	4320
	4
	17280
	0,2
	0,7
	2419,2

	декабрь
	4320
	5
	21600
	0,2
	0,7
	3024

	Жами 2008 й. учун
	4320
	40
	172800
	0,2
	
	18316,8

	      
	
	
	
	
	
	

	2009 й.
	
	
	
	
	
	

	1-чорак
	4320
	13
	56160
	0,2
	0,7
	7862,4

	2-чорак
	4320
	13
	56160
	0,2
	0,7
	7862,4

	3-чорак
	4320
	13
	56160
	0,25
	0,8
	11232

	4-чорак
	4320
	13
	56160
	0,25
	0,8
	11232

	Жами 2009 й. учун 
	4320
	52
	266000
	
	
	38188,8

	   
	
	
	
	
	
	

	Жами лойиха даврида
   
	4320
	92
	438800
	
	
	56505,6


      




Бизнес-режага
14-ИЛОВА

Кредит бўйича фоиз тўловлари (20%) 
ва асосий қарзни тўлаш жадвали

 минг сўм
	Чораклар
	Кредит суммаси, минг сўм
	Кредит бўйича тўловлар, минг сўм

	
	
	%
	Асосий қарз
	Жами

	2008 й.
	
	
	
	

	2
	12000
	600
	0
	600

	3
	12000
	600
	0
	600

	4
	12000
	600
	4000
	4600

	2009 г.
	
	
	
	

	1
	8000
	400
	8000
	8400

	Жами
	
	2200
	12000
	14200


     




Бизнес-режага
15-ИЛОВА

2008-2009 йиллар учун даромад ва харажатлар
РЕЖАСИ
         
	
       
	2008 й.
	2009 й.
	Жами лойиха даврида

	Кўрсаткичлар
	февраль
	март
	апрель
	май
	июнь
	июль
	август
	сентябрь
	октябрь
	ноябрь
	декабрь
	Жами
	1-чорак
	2-чорак
	3-чорак
	4-чорак
	Жами
	

	       
Даромадлар

	Газета сотувидан тушум
 
	
	
	
	
	10000,0
	22716,0
	1516,0
	1516,0
	9316,0
	1516,0
	1516,0
	48096,0
	132064,0
	16508,0
	8254,0
	8254,0
	165080,0
	213176,0

	Рекламадан тушум
 
	
	
	1036,8
	1036,8
	1728,0
	2160,0
	2160,0
	1728,0
	3024,0
	2419,2
	3024,0
	18316,8
	7862,4
	7862,4
	11232,0
	11232,0
	38188,8
	56505,6

	Жами даромад
 
	
	
	1036,8
	1036,8
	11728,0
	24876,0
	3676,0
	3244,0
	12340,0
	3935,2
	4540,0
	66412,8
	139926,4
	24370,4
	19486,0
	19486,0
	203268,8
	269681,6

	         
Харажатлар

	Иш жойларини жихозлаш
 
	5600,0
	1000,0
	
	
	
	
	
	
	
	
	
	6600,0
	4000,0
	
	1400,0
	
	5400,0
	12000,0

	Бино ижараси ва уни сақлаш
 
	250,0
	250,0
	250,0
	250,0
	250,0
	250,0
	250,0
	250,0
	250,0
	250,0
	250,0
	2750,0
	840,0
	840,0
	840,0
	840,0
	3360,0
	6110,0

	Босмахона харажатлари
 
	
	
	1400,0
	1400,0
	1400,0
	1750,0
	1750,0
	1400,0
	2000,0
	1600,0
	2000,0
	14700,0
	8580,0
	8580,0
	8580,0
	8580,0
	34320,0
	49020,0

	Коғгоз сотиб олиш
 
	
	
	8000,0
	
	
	
	7540,0
	
	
	
	
	15540,0
	32466,0
	
	
	
	32466,0
	48006,0

	Етказиб бериш харажатлари 
 
	
	
	1515,5
	1515,5
	1515,5
	433,4
	433,4
	433,4
	216,6
	216,6
	216,6
	6496,5
	
	
	
	
	
	6496,5

	Меҳнатгга ҳақ тўлаш +ЯИТ
 
	1178,0
	2083,2
	2579,2
	2579,2
	2579,2
	2579,2
	2579,2
	2703,2
	2703,2
	2703,2
	2703,2
	26970,0
	9731,5
	9731,5
	9731,5
	9731,5
	38926,0
	65896,0

	Транспорт ижараси
 
	
	
	200,0
	200,0
	200,0
	200,0
	200,0
	200,0
	200,0
	200,0
	200,0
	1800,0
	750,0
	750,0
	750,0
	750,0
	3000,0
	4800,0

	Хўжалик эҳтиёжлари ва хизмат сафарлари
 
	
	
	100,0
	100,0
	100,0
	100,0
	100,0
	100,0
	100,0
	100,0
	100,0
	900,0
	400,0
	400,0
	400,0
	400,0
	1600,0
	2500,0

	Телефон, факс, интернет
 
	
	50,0
	50,0
	50,0
	50,0
	50,0
	50,0
	50,0
	50,0
	50,0
	50,0
	500,0
	180,0
	180,0
	180,0
	180,0
	720,0
	1220,0

	Маркетинг харажатлари
 
	
	
	200,0
	200,0
	200,0
	200,0
	700,0
	500,0
	500,0
	1000,0
	500,0
	4000,0
	1000,0
	2000,0
	2000,0
	1000,0
	6000,0
	10000,0

	Бошқа харажатлар
 
	
	
	800,0
	400,0
	400,0
	400,0
	400,0
	400,0
	400,0
	400,0
	400,0
	4000,0
	1000,0
	1000,0
	1000,0
	1000,0
	4000,0
	8000,0

	Мажбурий ажратмалар
 
	
	
	36,3
	36,3
	410,5
	870,7
	128,7
	113,5
	431,9
	137,7
	158,9
	2324,4
	4897,4
	853,0
	682,0
	682,0
	7114,4
	9438,9

	Кредит бўйича фоиз тўловлари (20%)
 
	
	
	
	
	600,0
	
	
	600,0
	
	
	600,0
	1800,0
	400,0
	
	
	
	400,0
	2200,0

	Жами харажат
 
	7028,0
	3383,2
	15131,0
	6731,0
	7705,2
	6833,3
	14131,3
	6750,1
	6851,7
	6657,5
	7178,7
	88380,9
	64244,9
	24334,5
	25563,5
	23163,5
	137306,4
	225687,4

	Солиқлар тўлангунча олинган фойда
 
	-7028,0
	-3383,2
	-14094,2
	-5694,2
	4022,8
	18042,7
	-10455,3
	-3506,1
	5488,3
	-2722,3
	-2638,7
	-21968,1
	75681,5
	35,9
	-6077,5
	-3677,5
	65962,4
	43994,2

	Фойда солиги
 
	
	
	
	
	
	
	
	
	
	
	
	
	7568,1
	
	
	
	6596,2
	4399,4

	Ободонлаштириш солиги
 
	
	
	
	
	
	
	
	
	
	
	
	
	6054,5
	
	
	
	5277,0
	3519,5

	Мол-мулк солиғи
 
	
	
	
	
	
	
	
	
	
	
	
	
	
	
	
	
	
	

	Асосий қарзни қайтариш
 
	
	
	
	
	
	
	
	
	
	
	4000,0
	4000,0
	8000,0
	
	
	
	8000,0
	12000,0

	Соф фойда (зарар)
 
	-7028,0
	-3383,2
	-14094,2
	-5694,2
	4022,8
	18042,7
	-10455,3
	-3506,1
	5488,3
	-2722,3
	-6638,7
	-25968,1
	54058,8
	35,9
	-6077,5
	-3677,5
	46089,2
	20121,0


       




Бизнес-режага
16-ИЛОВА

2008 йилга пул маблағлари ҳаракати
РЕЖАСИ

 минг сўм
	        
      
	февраль
	март
	апрель
	май
	июнь
	июль
	август
	сентябрь
	октябрь
	ноябрь
	декабрь

	Ой бошидаги пул суммаси
 
	20000,0
	12972,0
	9588,8
	7494,6
	1800,4
	5823,2
	23866,0
	13410,7
	9904,6
	15392,9
	12670,6

	Кирим
 
	
	
	
	
	
	
	
	
	
	
	

	Адад реализациясидан тушум
 
	
	
	
	
	10000,0
	22716,0
	1516,0
	1516,0
	9316,0
	1516,0
	1516,0

	Рекламадан тушум
 
	
	
	1036,8
	1036,8
	1728,0
	2160,0
	2160,0
	1728,0
	3024,0
	2419,2
	3024,0

	Банк кредити
 
	
	
	12000,0
	
	
	
	
	
	
	
	

	Жами пул кирими
 
	20000,0
	12972,0
	22625,6
	8531,4
	13528,4
	30699,2
	27542,0
	16654,7
	22244,6
	19328,1
	17210,6

	Чиким
 
	
	
	
	
	
	
	
	
	
	
	

	Иш кўринларини 
 
	5600,0
	1000,0
	
	
	
	
	
	
	
	
	

	Бино ижараси ва уни сақлаш
 
	250,0
	250,0
	250,0
	250,0
	250,0
	250,0
	250,0
	250,0
	250,0
	250,0
	250,0

	Босмахона харажатлари
 
	
	
	1400,0
	1400,0
	1400,0
	1750,0
	1750,0
	1400,0
	2000,0
	1600,0
	2000,0

	Қоғоз харажатлари
 
	
	
	8000,0
	
	
	
	7540,0
	
	
	
	

	Етказиб бериш харажатлари
 
	
	
	1515,5
	1515,5
	1515,5
	433,4
	433,4
	433,4
	216,6
	216,6
	216,6

	Мехнатга хак тулаш +ЯИТ
 
	1178,0
	2083,2
	2579,2
	2579,2
	2579,2
	2579,2
	2579,2
	2703,2
	2703,2
	2703,2
	2703,2

	Транспорт ижараси
 
	
	
	200,0
	200,0
	200,0
	200,0
	200,0
	200,0
	200,0
	200,0
	200,0

	Хужалик эхтиёжлари ва хизмат сафарлари
 
	
	
	100,0
	100,0
	100,0
	100,0
	100,0
	100,0
	100,0
	100,0
	100,0

	Телефон, факс, интернет
 
	
	50,0
	50,0
	50,0
	50,0
	50,0
	50,0
	50,0
	50,0
	50,0
	50,0

	Маркетинг харажатлари
 
	
	
	200,0
	200,0
	200,0
	200,0
	700,0
	500,0
	500,0
	1000,0
	500,0

	Бошка харажатлар
 
	
	
	800,0
	400,0
	400,0
	400,0
	400,0
	400,0
	400,0
	400,0
	400,0

	Мажбурий мажратмалар
 
	
	
	36,3
	36,3
	410,5
	870,7
	128,7
	113,5
	431,9
	137,7
	158,9

	Кредит буйича фоиз тўлаш (20%)
 
	
	
	
	
	600,0
	
	
	600,0
	
	
	600,0

	Жами харажатлар
 
	7028,0
	3383,2
	15131,0
	6731,0
	7705,2
	6833,3
	14131,3
	6750,1
	6851,7
	6657,5
	7178,7

	Фойда солиги
 
	
	
	
	
	
	
	
	
	
	
	

	Ободонлаштириш солиги
 
	
	
	
	
	
	
	
	
	
	
	

	Мол-мулк солиги
 
	
	
	
	
	
	
	
	
	
	
	

	Асосий қарзни тўлаш
 
	
	
	
	
	
	
	
	
	
	
	4000,0

	жами чиким
 
	7028,0
	3383,2
	15131,0
	6731,0
	7705,2
	6833,3
	14131,3
	6750,1
	6851,7
	6657,5
	11178,7

	Ойнинг охирида колган пул қолдиғи
 
	12972,0
	9588,8
	7494,6
	1800,4
	5823,2
	23866,0
	13410,7
	9904,6
	15392,9
	12670,6
	6031,9


              




7-ИЛОВА

Босма ОАВлари таҳририяти ходимларининг
НАМУНАВИЙ ЛАВОЗИМ ЙЎРИҚНОМАЛАРИ

I. Лавозим йўриқномаси тузилмаси
II. Газета (журнал) таҳририяти ходимларининг
намунавий лавозим мажбуриятлари



I. ЛАВОЗИМ ЙЎРИҚНОМАСИ ТУЗИЛМАСИ

1. Умумий қоидалар

Лавозимнинг аниқ номи, мазкур мутахассиснинг фаолият соҳаси, эгаллаб турган лавозимига тайинлаш ва ундан озод этиш тартиби, уни ҳозир бўлмаган вақтида ўрнини босиш тартиби ва унинг ўрнини босувчи шахс, малака талаблари, ходимнинг бўйсуниши, у раҳбарлик қиладиган лавозимдор шахслар, амал қилинадиган ҳуқуқий ҳужжатлар ва меъёрий ҳужжатлар.


2. Вазифалар

Ходимнинг фаолият йўналишларини белгилайди.


3. Лавозимга оид (функционал) мажбуриятлар

Ходим зиммасига юкланган аниқ мажбуриятларни, ходимнинг бошқарув жараёнида иштирок этиш шаклларини ўз ичига олади - у раҳбарлик қилади, тасдиқлайди, таъминлайди, тайёрлайди, кўриб чиқади, назорат қилади, бажаради, келишади, тақдим этади.


4. Ҳуқуқлар

Ўз вазифалари ва мажбуриятларини бажариш учун ходимга бериладиган ҳуқуқларни белгилайди.


5. Жавобгарлик (тақдирлашлар)

Лавозим мажбуриятларини ўз вақтида ва сифатли бажармаганлик учун жавобгарлик турларини белгилайди. Тақдирлашлар қўлланадиган шартлар санаб ўтилади.


6. Лавозимга доир ўзаро муносабатлар ва алоқалар

Ходим хизматга оид ўзаро муносабатларга (ахборот тақдим этиш, ҳужжатларни имзолаш тартиби) киришадиган лавозимдор шахслар доираси саналади.



II. ГАЗЕТА (ЖУРНАЛ) ТАҲРИРИЯТИ ХОДИМЛАРИНИНГ
 НАМУНАВИЙ ЛАВОЗИМ МАЖБУРИЯТЛАРИ

Мухбир
Ўз мухбири, махсус мухбир
Фотомухбир
Эксперт
Таржимон
Бош муҳаррир
Бош муҳаррир ўринбосари
Бош муҳаррирнинг ижодий иш бўйича ўринбосари
Навбатчи муҳаррир
Масъул котиб
Хатлар ва ўқувчилар билан алоқалар
бирлашган бўлими мудири
Мусаҳҳиҳ (корректор)
ЭҲМ оператори
Менежер
Саҳифаловчи-дизайнер
Бухгалтер


МУХБИР

Лавозим мажбуриятлари (ЛМ-1). Таҳририятни тезкор ахборот ва бошқа материаллар билан таъминлайди, ўз материалларини тайёрлайди. Бунинг учун ўзига бириктирилган вазирликлар, идоралар ва ташкилотлар ёки минтақалар билан яқиндан алоқалар ўрнатиб, таҳририятни кутилаётган воқеалардан ўз вақтида хабардор қилади. Воқеаларни матбуотда тезкор ва ишончли ёритиш учун жавобгар бўлади.
Мамлакат ва хориждаги воқеаларни ёритиш учун жойларга боради. Таҳририятнинг истиқболли ва жорий режаларини ишлаб чиқишда иштирок этади, янги мавзуларни излайди. Муаллифларнинг материалларини таҳрир қилади, келтирилаётган цитаталар, исмлар, рақамлар ва бошқа фактик маълумотларнинг тўғрилигини таъминлайди. Раҳбариятнинг топшириғига кўра таҳририятга келаётган хатлар билан ишлайди. Маълумотномалар ва бошқа хизмат ҳужжатларини тайёрлайди, мавзулар бўйича маълумотлар тўплайди, сайланмалар, рукнлар тузади, уларни босиш учун тайёрлайди, тасдиқланган жадвалга мувофиқ уларни босиб чиқаради.
Фаол муаллифлар доирасини шакллантиради, штатдан ташқари мухбирларнинг материалларини умумлаштиради, уларга ижодий ёрдам кўрсатади. Бош муҳаррирнинг фармойиши билан белгиланган ахборотнинг мажбурий минимумини тайёрлайди.
Қуйидагиларни билиши керак (ҚБК-1): Ўзбекистон Республикаси иқтисодиётини ривожлантиришнинг асосий йўналишлари, юқори органларнинг қарорлари, фармойишлари, буйруқларини; ахборот ишининг ўзига хослиги, таҳрир қилиш усулларини; газета-журнал ишлаб чиқариши асосларини; тил грамматикаси ва стилистикасини; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


ЎЗ МУХБИРИ, МАХСУС МУХБИР

Лавозим мажбуриятлари. Мухбирнинг лавозим мажбуриятларига (қаранг: ЛМ-1) қўшимча равишда ўз (махсус) мухбири таҳририятнинг Ўзбекистон Республикаси минтақаларидан ваколатли вакили ҳисобланади. Таҳририятни тезкор ахборот ва бошқа материаллар билан таъминлайди, ўз материалларини тайёрлайди. Бунинг учун ўзига бириктирилган вазирликлар, идоралар ва ташкилотлар ёки минтақалар билан яқиндан алоқалар ўрнатиб, таҳририятни кутилаётган воқеалардан ўз вақтида хабардор қилади. Воқеаларни матбуотда тезкор ва ишончли ёритиш учун жавоб беради.
Бундан ташқари, ўз мухбири мухбирлик пункти жойлашган ер бўйича аккредитацияланган таҳририят вакили вазифаларини бажаради. Махсус мухбир унга бириктирилган иш йўналишлари бўйича ғоятда масъулиятли материаллар тайёрлайди.
Қуйидагиларни билиши керак: (қаранг: ҚБК-1).


ФОТОМУХБИР

Лавозим мажбуриятлари. Раҳбарият топшириғи бўйича барча турдаги суратга олишларни бажаради. Мамлакатдаги воқеаларни ёритиш учун жойларга боради. Раҳбариятни кутилаётган воқеалардан ўз вақтида хабардор қилиб, таҳририятни республиканинг ижтимоий-сиёсий ва иқтисодий ҳаёти масалалари бўйича хилма-хил фотоахборот билан таъминлайди. Бош муҳаррирнинг фармойиши билан белгиланган ахборотнинг мажбурий минимумини тайёрлайди. Фотоматериалларни котибиятга топшираётганда фотомухбир уларни дарҳол рўйхатга олиш дафтарига қайд этиши керак, мазкур дафтарда суратга олиш санаси, сурат рақами ёзилади ва уларга батафсил матн сўзлари қайд этилади. Фотомухбир республиканинг турли вилоятларидан суратларнинг мавжудлигини кузатиши ва таҳририят раҳбарияти олдига аввалроқ уларнинг захираларини тўлдириш масаласини қўйиши; газета (журнал) учун суратлар олишга малакали фотомухбирларни ҳам, энг қобилиятли фотоҳаваскорлар, мухбирларни жалб этиш тўғрисида қайғуриши, уларга аниқ топшириқлар, маслаҳатлар бериши керак.
Қуйидагиларни билиши керак: Ўзбекистон Республикаси иқтисодиётини ривожлантиришнинг асосий йўналишларини, юқори оранларнинг қарорлари, фармойишлари, буйруқларини; ахборот ишининг ўзига хос жиҳатларини, фотоахборотни тайёрлаш, унга ишлов бериш ва топшириш технологиясини; суратга олиш жараёнининг ишлаб чиқариш технологиясини; суратга олиш ишларини бажариш тартиби ва усулларини; шу жумладан ахборот технологияларидан фойдаланган ҳолда суратга олиш ва уларга ишлов бериш чоғида фойдаланиладиган фотоматериаллар турларини; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


ЭКСПЕРТ

Лавозим мажбуриятлари. Таҳририятни унга бириктирилган объектлар ёки минтақалар фаолиятининг тегишли йўналишлари (иқтисодий, ҳуқуқий ва ҳоказо) бўйича умумлаштирувчи ва махсус ахборот билан таъминлайди, ўзининг ихтисосланиши бўйича ўз материалларини тайёрлайди. Ана шу мақсадда унга бириктирилган вазирликлар, идоралар ва ташкилотлар ёки минтақаларнинг мутахассислари билан доимий алоқада бўлади. Матбуотда мавзувий материалларни ишончли ёритиш учун жавоб беради.
Эксперт баҳолашни ўтказади, таҳририят мухбирлари ва штатдан ташқари муаллифлар томонидан тайёрланган материалларни таҳрир қилишда кўмаклашади. Ўқувчиларнинг саволларига жавоб тайёрлаб, зарурат бўлганда уларни тегишли идораларнинг мутахассислари билан келишади. Материалларни тайёрлаш чоғида ижодий ходимларга ўз ихтисосланиши доирасида маслаҳатлар беради.
Таҳририятнинг истиқболга оид ва жорий режаларини ишлаб чиқишда иштирок этади. Таҳририят топшириғи бўйича материаллар тўплайди. Бош муҳаррирнинг фармойиши билан белгиланган ахборотнинг мажбурий минимумини тайёрлайди.
Қуйидагиларни билиши керак: (қаралсин: ҚБК-1).


ТАРЖИМОН

Лавозим мажбуриятлари. Таҳририятнинг давлат тилидан сифатли адабий таржималарга ва давлат тилига зарур меъёрий ва бошқа ҳужжатлар таржимасига бўлган эҳтиёжларини, зарурат бўлганда - таҳририятга келган материалларнинг адабий таржимасини таъминлайди.
Қуйидагиларни билиши керак: (қаранг: ҚБК-1).


БОШ МУҲАРРИР

Лавозим мажбуриятлари. Таҳририят жамоасининг ишига умумий раҳбарликни амалга оширади ва газета (журнал)нинг ижтимоий-иқтисодий, ғоявий ва сифат мазмуни учун тўлиқ жавоб беради. Муассис билан келишиб бош муҳаррир ўринбосари ва масъул котибларни тайинлайди. Таҳрир ҳайъати аъзолари ва таҳририят ходимлари номзодларини танлаб олади. Даромадлар ва харажатлар сметасини имзолайди ва тасдиқлаши учун уни муассисга тақдим этади ҳамда унинг бажарилишини назорат қилади, гонорар разметкасини тасдиқлайди, таҳририятга келган хат-хабарларни кўриб чиқади ва уларни котибият орқали тегишли бўлимларга босмага тайёрлаш учун юборади ёки материалларни жорий сон режасига, "босмага" тасдиқлайди, таҳририят бўйича молиявий ҳужжатлар ва буйруқларни имзолайди (таҳририят директори лавозимини қўшиб олиб борганида).
Нашрнинг тасдиқланган концепцияси асосида газета (журнал)нинг юқори интеллектуал, илмий, адабий ва бадиий савиясини таъминлайди. Матбаа ижросини назорат қилади. Нашрларни чиқаришнинг истиқболга оид ва йиллик мавзу режаларини, муаллифларнинг ўз материалларини ишлаб чиқаришга топширишнинг чораклик ва ойлик режаларини шакллантиришда иштирок этади. Муаллифларнинг таклифларини кўриб чиқади. Турдош билимлар соҳалари ва саноат тармоқлари бўйича мамлакат ва хориж ахборотини ўрганади; маркетинг соҳасидаги мамлакат ва хориж тажрибасини ўрганади; ихтисослаштирилган семинарлар, анжуманлар ва бошқа ижодий учрашувларда иштирок этади. Илмий ташкилотлар, корхоналар, илмий-техника жамиятлари, ижодий уюшмалар, олимлар ҳамда турли идора ва ташкилотларнинг мутахассислари, ҳокимият органларининг вакиллари билан доимий алоқани амалга оширади. Муаллифлар, тузувчиларни тавсия қилади; шартномалар ва битимлар тузиш учун ҳужжатларни тайёрлайди. Муаллифлардан келиб тушган ўз материаллари ва уларга доир тақризларни кўриб чиқади. Тузилган шартномаларга мувофиқ муаллифларнинг ўз материаллари таҳририятга ўз вақтида келиб тушиши учун чоралар кўради.
Муаллифларнинг ўз материалларини тақриз қилишга ҳужжатларни тайёрлайди, Янги таҳрир-ноширлик техникаси ва илғор технологиялардан фойдаланиш асосида нашрларни безашни назорат қилади.
Бўлимлар, рукнларнинг маънавий алоқадорлиги ва мантиқий изчиллигини, таҳрир қилиш сифати ва ишончлилигини текширади. Илмий атамалар, рамзлар, ўлчов бирликлари, қисқартишлар, цитаталар, саналар тўғри ишлатилганлигини, исмлар тўғри ёзилганлигини текширади; зарур адабий таҳрирни амалга оширади. Нашрнинг таҳрир қилинган материалларининг асл нусхасини териш учун имзолайди. Босмага топшириш олдидан корректура гранкаларини ўқийди ва виза қўяди. Муаллиф билан ҳамкорликда муаллиф ва ношир тузатишлари меъёрларига амал қилган ҳолда корректура гранкаларига аниқлаштиришлар киритиш зарурлигини белгилайди. Нашрни чиқариш учун тайёрлашнинг исталган босқичида конъюнктура тусидаги ўзгартишлар киритади. Оригинал устида ишлаётганда стандартлар, техник шартлар ва бошқа меъёрий ҳужжатларга риоя қилади.
Ўз фаолиятида коллегиаллик қоидасига асосланиб, таҳрир кенгашига таянади, муассис ва республиканинг юқори органлари билан яқиндан ҳамкорлик қилади.
Қуйидагиларни билиши керак: (қаранг: ҚБК-1). Бундан ташқари қуйидагиларни билиши керак: ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; мамлакат ва хорижлик муаллифлар билан шартномалар ҳамда битимлар, нашриётлар ва ноширлик фирмалари билан контрактларни расмийлаштириш тартибини; таҳрир қилиш усуллари ва нашрларни бадиий-техник безатиш асосларини; ўлчов белгилари ва бирликлари, шартли қисқартишлар, нашрлар тилининг грамматика ва стилистикасини; таҳрир қилишнинг амалдаги меъёрномаларини.


БОШ МУҲАРРИР ЎРИНБОСАРИ

Лавозим мажбуриятлари. Нашрнинг тасдиқланган концепциясига мувофиқ таҳририят ишига тезкор раҳбарликни амалга оширади. Бош муҳаррир тасдиқлаши учун таҳририятнинг ижодий ишига тааллуқли ҳужжатлар лойиҳаларини тайёрлайди. Бўлимлар муҳаррирлари (мавжуд бўлишса) билан биргаликда таҳририят ишининг истиқбол режаларини тузади, бўлимларнинг фаол мухбирлар билан ишлашини назорат қилади. Таҳририятда тасдиқланган меҳнатга ҳақ тўлаш тизимига мувофиқ гонорар разметкасини амалга оширади. Мухбирлар ва штатдан ташқари муаллифлар тайёрлаган материаллар сифати ва мазмунининг тасдиқланган концепцияга мувофиқлигини назорат қилади. Газета (журнал) ҳар бир сонининг материалларини бутлашда иштирок этади. Таҳририят экспертлари ишини бошқаради. Нашрга обуна қилиш бўйича реклама ва PR-тадбирларни ишлаб чиқиш ва ўтказишда иштирок этади.
Чоп этилган материалларнинг (танқидий ҳамда тажрибани тарғиб қилувчи) таъсирчанлигини кузатади. Ушбу мақсадда газета (журнал)нинг навбатдаги сони босилиб чиқиши биланоқ у тегишли ташкилотларнинг раҳбарларига нашрда кўтарилган масалалар хусусида ўз фикрларини айтиш ёки таҳририятга кўрилган чоралар тўғрисида хабар қилишни илтимос қилиб, ёзма равишда мурожаат этиши мумкин.
Зарурат бўлганида материалларнинг адабий ишловини амалга оширади ҳамда сонни шакллантириш ва унинг босиб чиқарилишини назорат қилади. Бош муҳаррир йўқлигида унинг вазифаларини бажаради.
Қуйидагиларни билиши керак: (қаранг: ҚБК-1). Бундан ташқари қуйидагиларни билиши керак: ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; мамлакат ва хорижлик муаллифлар билан шартномалар ҳамда битимлар, нашриётлар ва ноширлик фирмалари билан контрактларни расмийлаштириш тартибини; таҳрир қилиш усуллари ва нашрларни бадиий-техник безатиш асосларини; ўлчов белгилари ва бирликлари, шартли қисқартишлар, нашрлар тилининг грамматика ва стилистикасини; таҳрир қилишнинг амалдаги меъёрномаларини.


БОШ МУҲАРРИРНИНГ ИЖОДИЙ 
ИШ БЎЙИЧА ЎРИНБОСАРИ

Лавозим мажбуриятлари. Бош муҳаррирнинг топшириғига кўра таҳририятга келаётган материалларни, ташқи ахборотни (қонунчиликдаги ўзгартишлар, мамлакат ижтимоий-сиёсий ва маданий ҳаётидаги воқеалар, матбуот рамзлари ва ҳоказо) кўриб боради ва улардан фойдаланиш мумкинлиги тўғрисида унга ахборот беради. Газета (журнал)да чоп этиладиган материалларнинг мавзу доирасини белгилайди. Мавзувий блокларни мухбирлар ўртасида тақсимлайди. Мухбирларга тезкор ижодий топшириқлар беради, шахсан маҳаллий ва бошқа шаҳарлардаги муаллифларга материаллар буюртиради ҳамда улар билан ёзишиб туради. Мухбирлар ва штатдан ташқари муаллифлар тақдим этадиган материалларнинг тасдиқланган концепцияга мувофиқлигини, уларнинг долзарблигини белгилайди. Уларга адабий жиҳатдан ишлов беради. Сон макетлари ишлаб чиқилишини, соннинг босиб чиқаришга тайёрланишини назорат қилади. Муаммо кўтариладиган, энг мураккаб материалларни мустақил равишда ёзади ёки уларни ёзишда ҳаммуаллиф сифатида иштирок этади. Масъул котиб йўқлигида газета сонларини босиб чиқариш бўйича ишни бажаради.
Қуйидагиларни билиши керак: (қаранг: ҚБК-1). Бундан ташқари қуйидагиларни билиши керак: ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; мамлакат ва хорижлик муаллифлар билан шартномалар ҳамда битимлар, нашриётлар ва ноширлик фирмалари билан контрактларни расмийлаштириш тартибини; таҳрир қилиш усуллари ва нашрларни бадиий-техник безатиш асосларини; ўлчов белгилари ва бирликлари, шартли қисқартишлар, нашрлар тилининг грамматика ва стилистикасини; таҳрир қилишнинг амалдаги меъёрномаларини.


НАВБАТЧИ МУҲАРРИР

Лавозим мажбуриятлари. Мухбирлар ва штатдан ташқари муаллифлар, тегишли вазирликлар, идоралар, ташкилотлар билан шахсан алоқани амалга оширади. Материалда тилга олинган илмий ва техник атамалар, рамзлар, ўлчов бирликлари, қисқартишлар, цитаталар, саналар, исмлар, муассаса ва ташкилотлар, аҳоли пунктлари номлари тўғри келтирилганлигини текширади; қўлёзмаларнинг зарур адабий ва стилистик таҳририни амалга оширади; далил-исботларни аниқлаштиради. Барча материалларга котибиятда ишлов берилганидан кейин мухбирлар ва муаллифлар томонидан синчиклаб ўқилиши ва унга виза қўйишларини назорат қилади (бошқа шаҳарлардаги муаллифларга босиш учун тайёрланган материалнинг нусхаси электрон почта ёки буюртма хат билан юборилади). Котибият томонидан материал қўшимча тузатилганлигидан норози бўлган тақдирда ушбу масалани ношир бош муҳаррир олдига қўйиши мумкин. Материалларни сонга тайёрлаш сифати учун тўлиқ жавоб беради. Муаллиф ва бош муҳаррир билан келишган ҳолда корректура гранкаларига аниқлаштиришлар киритади ва уларни иш нусхасига кўчиради, бунда муаллиф ва ношир тузатишлари меъёрларига риоя қилади.
Қуйидагиларни билиши керак: (қаранг: ҚБК-1). Бундан ташқари қуйидагиларни билиши керак: ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; мамлакат ва хорижлик муаллифлар билан шартномалар ҳамда битимлар, нашриётлар ва ноширлик фирмалари билан контрактларни расмийлаштириш тартибини; таҳрир қилиш усуллари ва нашрларни бадиий-техник безатиш асосларини; ўлчов белгилари ва бирликлари, шартли қисқартишлар, нашрлар тилининг грамматика ва стилистикасини; таҳрир қилишнинг амалдаги меъёрномаларини.


МАСЪУЛ КОТИБ

Лавозим мажбуриятлари. Бадиий таҳрирни амалга оширади, нашрнинг умумий дизайни лойиҳалари ва мавжуд мавзувий блоклар ҳамда айрим сонларни бериш шаклларини ишлаб чиқишда иштирок этади, нашрни безак ҳам суратларни беришни ташкил қилади. Нашрларни бадиий безашга доир барча ишни муаллифлар, бош муҳаррир ва бошқалар билан яқин алоқада амалга оширади. Нашрларни бадиий безаш унсурларини ишлаб чиқишни ташкил қилади, штатдан ташқари рассомларга суратлар, нашрни ички ва ташқи безаш унсурларининг эскизлари ҳамда асл нусхаларини тайёрлашга буюртма беради. Рассомлар, графиклар ва ретушчилардан улар бажарган ишларнинг асл нусхаларини қабул қилади ва уларнинг сифатини белгилайди. Техник ноширлик спецификациялари учун нашрларни бадиий безаш бўйича кўрсатмалар тайёрлайди. Бадиий безаш ишларни тайёрлаш учун жалб этиладиган шахслар билан меҳнат битимлари лойиҳаларини тузади. Улар томонидан бажарилган ишлар учун ҳисоб-китоб ҳужжатларини тайёрлайди. Нашрни бадиий безашнинг барча унсурлари матбаа ижросининг сифатини назорат қилади: териш сифатини, ҳар бир саҳифа ва қўшсаҳифа композициясини баҳолайди, ишлаб чиқариш бўлимига босмахонада саҳифалаш пайтида йўл қўйилган бадиий ижродаги хатолар ва камчиликларни бартараф этиш ҳақида тегишли фикр-мулоҳазалар билдиради, нашрнинг оригинал-макети, суратларнинг дастлабки синов босилиши ва сигнал нусхаларини текширади ва виза қўяди. Ноширлик маҳсулоти сифати бўйича стандартлар ва бошқа меъёрий-техник ҳужжатларнинг талабларини бажаради. Нашрни чиқариш маълумотларини тўлдиради. Босмадан чиқишидан аввал босмахона диапозитивлари, соннинг сигнал нусхаларини кўздан кечиради, босиш, брошюралаш-муқовалаш ва безаш ишлари сифатини текширади. Стандартлар, техник шартлар ҳамда нашрларни тайёрлаш ва чиқариш бўйича бошқа меъёрий ҳужжатларга риоя қилади.
Қуйидагиларни билиши керак: бадиий таҳрир назарияси ва амалиёти; суратларнинг асл нусхаларини тайёрлаш ва безаш техник қоидалари; нашрларни бадиий-техник безаш бўйича стандартлар ва техник шартлар; босмахона шрифтлари ва уларни қўллаш шартлари; график материални тайёрлаш усуллари ва технологияси; безаш ишларини бажаришга шартномалар тузиш тартиби; матбаа ижроси технологияси; нашрларни безаш соҳасида мамлакат ва хориж тажрибаси; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ҳамда меъёрлари.


ХАТЛАР ВА ЎҚУВЧИЛАР БИЛАН АЛОҚАЛАР
 БИРЛАШГАН БЎЛИМИ МУДИРИ

Лавозим мажбуриятлари. Фуқаролар ва юридик шахслардан тушган мурожаатларни (саволлар, таклифлар, фикрлар, мақолалар, мулоҳазаларни) ҳисобга олиш ва рўйхатдан ўтказишни ташкил қилади. Уларни қабул қилади, рўйхатдан ўтказади ва раҳбарият ҳамда ижрочиларга топширади. Мурожаатларнинг ўз вақтида бажарилишини назорат қилади. Зарурат туғилганда (тегишли соҳа эксперти бўлмаганда) вазирлик ва идораларга муаммо бўйича ўз фикрини айтиш ёки аниқ саволга бевосита жавоб беришни илтимос қилиб сўровлар юборади.
Таҳририятга мурожаатлар бўйича ўз ваколат доирасида мустақил равишда чоралар кўради. Фуқаролар ва юридик шахсларнинг мурожаатлари бўйича маълумот йиғиш ишини амалга оширади. Электрон почта билан ишлайди, кирувчи электрон хатларни қабул қилади ва чиқувчи хатларни ўз вақтида жўнатилишини кузатиб боради. Саволларга йил мобайнида чоп этилган жавоблар ва сонлар бўйича материаллар архивини шакллантиради.
Қуйидагиларни билиши керак: Ўзбекистон иқтисодиётини ривожлантиришнинг асосий йўналишлари, юқори органларнинг қарорлари, фармойишлари, буйруқларини; ахборот ишининг ўзига хос жиҳатлари, таҳрир қилиш усулларини; ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; ўлчов белгилари ва бирликлари, шартли қисқартишларни; тил грамматикаси ва стилистикасини; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


МУСАҲҲИҲ (КОРРЕКТОР)

Лавозим мажбуриятлари. Матн турли унсурларининг график ва лексик бирхиллигини таъминлаш, имло ва пунктуация хатоларини бартараф этиш, теришнинг техник қоидаларига риоя қилиш, шунингдек мазмунга доир ва стилистик тусдаги камчиликларни тузатиш учун таҳрир қилинган қўлёзмалар ва корректура гранкаларини ўқиб чиқишни амалга оширади. Қўлёзмаларни ўқиш чоғида уларнинг бутлигини (титул варағи, кириш, суратлар, маълумот бериш аппарати ва ҳоказо), мундарижадаги бўлимларнинг тартиб рақамини текширади, уларнинг номларини матндаги сарлавҳалар билан таққослайди, атамалар, рамзлар, ўлчов бирликлари, шартли қисқартмаларнинг тўғри ёзилиши ва бирхиллаштирилишини, суратлар ва матндаги белгилашларнинг бир хилдалигини таъминлайди. Айрим ҳарфлар ва белгиларни ёзишдаги ноаниқликни, матнни хатбошиларга нотўғри ажратишларни бартараф этади, аниқланган стилистик нуқсонларни муҳаррирлар билан муҳокама қилади. Жадваллар, ҳаволалар, формулалар, нашрнинг маълумотлар бериш аппарати тўғри берилганлигини, библиографик тавсифнинг тўлиқлигини ҳамда матнда цитаталар ва рақамли маълумотлар манбаларига тегишли ҳаволалар мавжудлигини текширади. Ҳарф терувчига дефислар, тирелар, кўп белгили сонлар ва ҳоказони териш бўйича кўрсатмалар беради. Муҳаррир рўйхатга олиш қоғозини тўлдириб, унда қўлёзмани ўқиб чиқишнинг барча хусусиятларини қайд этади. Корректура гранкаларини ўқиётганда терилган матннинг асл нусхага мувофиқлигини текширади. Қўлёзмаларни териш ёки қайта босишда йўл қўйилган имло, пунктуация ва техник хатоларни тузатади. Матбаа ижросининг умумий қоидалари ва масъул котиб (техник муҳаррир)нинг кўрсатмаларига мувофиқ матн, сарлавҳалар, изоҳлар ва нашрнинг бошқа ажратиладиган қисмлари тўғри терилганлигини текширади.
Қуйидагиларни билиши керак: таҳририят-ноширлик иши асосларини; асл нусхаларни ишлаб чиқаришга, корректура гранкаларини босишга тайёрлаш тартиби, тил грамматикаси ва стилистикасини; қўлёзмаларни ўқиб чиқиш техникасини; корректура қоидалари ва стандарт корректура белгиларини; теришнинг техник қоидаларини; ўлчов атамалари, белгилари ва бирликларига доир давлат стандартларини; амалдаги шартли қисқартмалар, хорижий тиллардаги библиографияда қўлланадиган шартли қисқартмаларни; мусаҳҳиҳлик ишига доир амалдаги меъёрномаларни; матбаа ижросининг технологияси асосларини; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


ЭҲМ ОПЕРАТОРИ

Лавозим мажбуриятлари. Таҳририятнинг иш жараёнида зарур бўлган ҳужжатларни техник жиҳатдан тайёрлашни амалга оширади. Имло ва пунктуация қоидаларига, шунингдек ташкилий-фармойиш ҳужжатларини расмийлаштириш стандартларига риоя қилган ҳолда турли матнлар (материаллар, жадваллар ва ҳоказо)ни теради. Терилган матнларга таҳрир қилинган асл нусхаларни мусаҳҳиҳлар ўқиб чиққанидан кейинги тузатишларни киритади. Ҳужжатларни сканердан чиқаради. Муаллифларнинг материалларини ва нашрни чиқаришга тайёрлаш учун зарур бўлган бошқа ҳужжатларни тизимлаштиради, рўйхатдан ўтказади ва қоғозга чиқаради.
Компьютер ва сканернинг ҳолатини кузатиб боради. Раҳбариятни бевосита ишлаб чиқариш жараёнига тааллуқли бўлган материалларни харид қилиш зарурати тўғрисида ўз вақтида хабардор қилади.
Қуйидагиларни билиши керак: ЭҲМ операторининг ишини белгилайдиган буйруқлар, кўрсатмалар, фармойишлар, йўриқномалар ва бошқа меъёрий-фармойиш ҳужжатларини; ЭҲМ ва сканердан фойдаланиш қоидаларини; намунавий шакллардан фойдаланган ҳолда ҳужжатларни, шу жумладан ишбилармонлик ҳужжатларини расмийлаштириш қоидаларини; имло ва пунктуация қоидаларини; иш юритиш қоидаларини; дастурий таъминот турларини (Windows, Microsoft Office ва бошқалар билан ишлаш қоидаларини); ҳисоблаш техникаси, коммуникациялар ва алоқа воситаларини, меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


ДИРЕКТОР
(бош муҳаррир вазифаларини бирга олиб 
боришига йўл қўйилади)

Лавозим мажбуриятлари. Таҳририят устави билан белгиланган талабларга мувофиқ таҳририят ишига раҳбарлик қилади. Газета (журнал)нинг ўз вақтида чиқарилишини таъминлайди. Нашрларни босишга тайёрлаш бўйича амалдаги стандартлар, техник шартлар ва бошқа меъёрий ҳужжатларга риоя этилишини назорат қилади. Янги таҳририят - ноширлик техникасини жорий этиш, нашрнинг ноширлик таннархини пасайтириш, қоғозни тежаш бўйича чоралар кўради. Таҳририят ходимларининг малакасини ошириш ишига раҳбарлик қилади. Нашр сметасида назарда тутилган маблағлардан фойдаланишни тартибга солади.
Муассис ва газета (журнал)ни молиялайдиган орган билан келишиб, ишлаб чиқилган нашр концепцияси, даромад ва харажатлар сметаси, таҳририятнинг штатлар жадвалини тасдиқлайди ва зарурат бўлганда унга тузатишлар киритади; ходимларнинг лавозим мажбуриятларини тасдиқлайди; ишлаб чиқариш заруратидан келиб чиқиб ва амалдаги қонунчиликка мувофиқ таҳририят ходимларини ишдан қабул қилиш ва ишдан бўшатиш масалаларини ҳал қилади; белгиланган тартибда таҳририят ходимларини мукофотлайди; шартномалар тузади, банкларда ҳисоб-китоб рақамлари ва бошқа ҳисобрақамларини очади, молиявий ҳужжатлар ва таҳририят бўйича буйруқларни имзолайди.
Таҳририят номидан вакиллик вазифаларини амалга оширади.
Қуйидагиларни билиши керак: Ўзбекистон Республикаси иқтисодиётини ривожлантиришнинг асосий йўналишлари, ноширлик фаолиятига доир меъёрий-ҳуқуқий хужжатлар; мехнат қонунчилигининг асослари; ноширлик фаолияти, матбаа ишлаб чиқариш, даврий нашрларни тарқатиш асослари, таҳририят-ноширлик ишини, реклама фаолиятини режалаштириш ва ташкиллаштириш, муаллифлик ҳуқуқлари асослари; мамлакат ва хорижлик муаллифлар билан шартномалар ва келишувлар тузиш тартиби; муаллифлик гонорари фондидан фойдаланиш, шартномалар ва келишувлар бўйича тўловларни тўлаш тартиби; амалда қўлланиладиган моддий ва маънавий рағбатлантириш шакллари; мехнат ва ишлаб чиқаришни ташкил қилишнинг асослари; меҳнатни муҳофаза қилиш қоидалари ва меъёрлари, хавфсизлик техникаси, ишлаб чиқариш санитарияси ва ёнғиндан ҳимояни.


МЕНЕЖЕР

Лавозим мажбуриятлари. Таҳририятнинг истеъмолчилар эҳтиёжларини қондиришга ҳамда таҳририят томонидан барқарор фаолият юритиш, нашрнинг ишбилармонлик обрў-нуфузини қўллаб туриш ҳисобига фойда олинишига йўналган тадбиркорлик ёки тижорат фаолиятини тақдим этилган ваколатлар ва ажратилган ресурсларга мувофиқ бошқаришни амалга оширади.
Эҳтимолий хатар даражасини баҳолаб, бизнес-режалар ва тижорат шартларини, тузиладиган битимлар, шартномалар ва контрактларни ишлаб чиқиш ҳамда амалга ошириш устидан назоратни амалга оширади. Директор, бош муҳаррир ва бош бухгалтер билан биргаликда ишлаб чиқаришни рағбатлантириш ва маҳсулот тарқатиш (сотиш) ҳажмини кўпайтириш, унинг сифати ва рақобатбардошлигини ошириш, моддий, молиявий ва меҳнат ресурсларидан тежамли ҳамда самарали фойдаланиш мақсадида таҳририятнинг ташкилий-техник, иқтисодий, кадр ва ижтимоий-психологик муаммоларини таҳлил қилади ва ҳал этади.
Таҳририятнинг реклама хизматига раҳбарлик қилади, бунинг учун реклама хизмати кадрларини танлаб олиш ва жой-жойига қўйишни, уларнинг касбий ривожланишини асослашни, меҳнат сифатини баҳолаш ва рағбатлантиришни амалга оширади. Реклама эълонлари ва оригинал-макетлар унсурлари, оригинал-макетларининг график қисмини ишлаб чиқишга буюртмаларни, шунингдек уларни яратиш учун зарур бўлган хоҳиш ва талабларни қабул қилишни таъминлайди; буюртмачи билан биргаликда уларни тайёрлаш ва чоп этиш муддатларини келишиб олади. Бўлғуси реклама берувчиларга реклама имкониятларини тақдим этиш учун мўлжалланган тижорат рекламасининг график қисми яратилишини ташкил этади ва назорат қилади. Реклама ва эълонларни реклама берувчи билан шартнома шартларига мувофиқ жой ва муддатлар бўйича жойлаштиришни назорат қилади. Тайёрланаётган реклама эълонларининг оригинал-макетлари ҳамда оригинал-макетларнинг график унсурлари сифатини ҳамда уларнинг "Реклама тўғрисида"ги Қонун ва буюртмачининг талабларига мувофиқлигини назорат этади.
Газетада тижорат тусидаги материалларнинг чоп этилишини ташкил қилади. Бўлғуси реклама берувчиларнинг маълумотлар банкини барпо этади. Штатдан ташқари реклама агентлари ва реклама агентликларининг фаолиятини мувофиқлаштиради. Ишбилармон ҳамкорлар билан алоқаларни, зарур ахборотни йиғиш ва ташқи алоқаларни кенгайтириш ҳамда тажрибанинг айирбошлаш тизимини ташкил қилади. Ишлаб чиқарилаётган маҳсулот ва хизматларга талабни таҳлил қилади, ўқувчилар эҳтиёжларини ўрганиш ва баҳолаш воситасида нашрни тарқатишнинг прогнози ва асослашни амалга оширади.
Инновация ва инвестиция фаолиятини, тадбиркорлик фаолиятини ривожлантириш билан боғлиқ реклама стратегиясини ишлаб чиқишда иштирок этади. Босма маҳсулотнинг фойда келтириши, рақобатбардошлиги ва сифати ўсишини, меҳнат самарадорлиги ошишини таъминлайди.
Таҳририятни моддий таъминлаш учун зарур бўлган ҳужжатларни тайёрлайди.
Қуйидагиларни билиши керак: Ўзбекистон иқтисодиётини ривожлантиришнинг асосий йўналишлари, юқори органларнинг қарорари, фармойишлари, буйруқларини; ахборот ишининг ўзига хос жиҳатларини; ноширлик фаолияти, газета-журнал ишлаб чиқариши бўйича меъёрий материалларни; муаллифлик ҳуқуқи асосларини; тадбиркорлик фаолиятини тартибга солувчи қонун ҳужжатлари ва меъёрий ҳужжатларни; бизнес юритиш асосларини; бозор конъюнктураси, нарх белгилаш, солиқ сотиш тартибини; маркетинг, ишбилармонлик маъмуриятчилиги асосларини; ходимлар билан ишлаш назарияси ва амалиётини; реклама кампанияларини ўтказиш шакллари ва усулларини; бизнес-режалар ҳамда битимлар, шартномалар, контрактларнинг тижорат шартларини ишлаб чиқиш тартиби; ноширлик фаолияти, матбаа ижроси, даврий нашрларни тарқатиш асосларини, замонавий техник воситалар, коммуникациялар ва алоқа, ҳисоблаш техникасидан фойдаланган ҳолда ахборотга ишлов бериш усулларини, меҳнат тўғрисидаги қонунларни; менежмент соҳасида илғор мамлакат ва хориж тажрибасини; меҳнатга муҳофаза қилиш, хавфсизлик техникаси, ишлаб чиқариш санитарияси ва ёнғин хавфсизлиги қоидалари ва меъёрларини.


САҲИФАЛОВЧИ-ДИЗАЙНЕР

Лавозим мажбуриятлари. Матбаа ва ноширлик фаолиятида қабул қилинган стандартларга мувофиқ турли шрифтли ва шрифтсиз ажратмалар, турли гарнитуралар ва алфавитлар шрифтлари, махсус атамалар ва махсус белгиларни ўз ичига олган матнни саҳифалайди. Жадвалларни саҳифалайди, турли мураккаблик даражасидаги график унсурларни яратади, уларни киритишни амалга оширади; мураккаб нашрлар, мураккаб қурилган саҳифаларни (жадваллар, расмлар, фотосуратлар ва ҳоказо) техник безашни макетлаштиради. Матнни принтердан чиқаради. Масъул котиб (техник муҳаррир) мулоҳазалари асосида матнга тузатиш киритади. Реклама эълонлари ва бошқа материаллар ҳамда ҳужжатлар оригинал-макетларининг график қисмини яратади. Матбаа реклама материаллари нашрлар муқоваларининг оригинал-макетларини: ахборот, тижорат, савдо эълонларини; реклама буклетлари, плакатлар, баннерларни ишлаб чиқади. Биргаликдаги вазифаларни бажариш учун реклама хизмати ходимлари билан ҳамкорлик қилади. Матбаа ва ноширлик ишлаб чиқаришининг технологик талабларига мувофиқ газета (журнал) саҳифаларининг оригинал-макетларини босишдан олдин тайёрлайди. Бошқа нашрларнинг бадиий безаш ва рекламани жойлаштиришдаги тажрибасини таҳлил қилади. Техник хизмат билан фойдаланилаётган компьютер техникасини иш ҳолатида тутиб туриш ҳамда техникани модернизациялашни таъминлаш ва дастурий таъминотни амалга ошириш мақсадида ҳамкорлик қилади.
Файлларни ахборотнинг ташқи ифодаловчиларида ёзишни амалга оширади. Ишда компьютер тармоғидан фойдаланади. Расмлар ва фотосуратларга ишлов беради. Масъул котиб билан ҳамкорликда сонни босишга тайёрлайди.
Қуйидагиларни билиши керак: матбаа ижроси асослари ва технологиясини. Асосий ва ёрдамчи ускуналарнинг амал қилиш қоидалари ҳамда уларда ишлаш усулларини; асл нусхаларни разметка қилишнинг техник қоидалари, дизайн унсурлари, рекламани ташкил қилиш асосларини; териш, тузатиш ва саҳифалашнинг техник қоидалари ва усулларини; ўлчашнинг босмахона тизими, корректура белгилари ва шрифтларнинг гарнитураларини; компьютер атамаларини; матнни териш, саҳифалаш ва нашрни бадиий безаш учун қўлланиладиган дастурий таъминотни; принтерлардан корректура нусхаларини, маълумотлар базасидан ахборотни олиш ҳамда ахборотни тармоқ бўйича ва ташқи ифодаловчиларга чиқариш усулларини; оригинал-макетлар тайёрлаш қоидаларини; босма нашрларни тайёрлаш ва чиқариш бўйича стандартлар, техник шартлар, йўриқномалар ва бошқа меъёрий ҳужжатларни; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.


БУХГАЛТЕР

Лавозим мажбуриятлари. Мол-мулк, мажбуриятлар ва хўжалик операцияларини юритиш ишини бажаради (асосий воситалар, товар-моддий бойликлар, ишлаб чиқариш харажатлари, маҳсулотни реализация қилиш, хўжалик-молия фаолияти натижаларининг ҳисоби; етказиб берувчилар ва буюртмачилар билан, тақдим этилган хизматлар учун ҳисоб-китоблар ва ҳоказо). Молия интизомига риоя қилишга ва ресурслардан оқилона фойдаланишга йўналтирилган тадбирларни ишлаб чиқиш ва амалга оширишда иштирок этади. Бухгалтерия ҳисобининг тегишли участкалари бўйича бошланғич ҳужжатларни қабул этади ва назорат қилади ҳамда уларга ҳисобварақларда ишлов беришга тайёрлайди. Бухгалтерия ҳисоби ҳисобварақларида асосий воситалар, товар-моддий бойликлар ва пул маблағларининг ҳаракати билан боғлиқ операцияларни акс эттиради. Маҳсулот (ишлар, хизматлар) таннархининг ҳисобот калькуляцияларини тузади, талафотлар ва ноишлаб чиқариш харажатларининг ҳосил бўлиш манбаларини аниқлайди, уларнинг олдини олиш бўйича директорга (бош муҳаррирга) таклифлар тайёрлайди. Бюджетга солиқ ва мажбурий ажратмаларни, суғурта бадалларини давлат бюджетдан ташқари ижтимоий жамғармаларига, тўловларни банк муассасаларига, маблағларни капитал қўйилмаларни молиялашга, иш ҳақини ходимларга, бошқа тўловларни, ҳисоблаб ёзиш ва ўтказишни, шунингдек маблағларни таҳририят ходимларини моддий рағбатлантиришга ажратишни амалга оширади.
Директор билан ҳамкорликда ички хўжалик резервларини аниқлаш, тежаш режимини ва ҳужжатлар айланишини такомиллаштириш тадбирларини амалга ошириш мақсадида, бухгалтерия ҳисоби ва ҳисоботи маълумотлари бўйича таҳририятнинг молия-хўжалик фаолиятини иқтисодий таҳлил қилади. Пул маблағлари, товар-моддий бойликлар, ҳисоб-китоблар ва тўлов мажбуриятларини инвентаризация қилади. Раҳбарлар, кредиторлар, инвесторлар, аудиторлар ва бухгалтерия ҳисоботидан бошқа фойдаланувчиларни ҳисобнинг тегишли йўналишлари (соҳалари) бўйича қиёсланадиган ва ишончли бухгалтерия ахбороти билан таъминлайди.
Ҳисобварақлар иш режасини, намунавий шакллар назарда тутилмаган хўжалик операцияларини расмийлаштириш учун қўлланадиган бошланғич ҳужжатлар шаклларини, шунингдек ички бухгалтерия ҳисоби учун ҳужжатлар шаклларини ишлаб чиқади, ҳисоб юритишнинг асосий усуллари ва йўллари мазмунини ҳамда бухгалтерия ахборотига ишлов бериш технологияларини белгилашда иштирок этади. Ҳисобот тузиш учун бухгалтерия ҳисобининг тегишли соҳалари бўйича маълумотларни тайёрлайди, бухгалтерия ҳужжатларининг бут сақланишини кузатиб боради, уларни архивга топшириш учун белгиланган тартибга мувофиқ расмийлаштиради. Бухгалтерия ахбороти маълумотлар базасини шакллантириш, юритиш ва сақлаш ишларини бажаради, маълумотларга ишлов беришда фойдаланиладиган маълумот берувчи ва меъёрий ахборотга тузатишлар киритади.
Қуйидагиларни билиши керак: Ўзбекистон Республикаси иқтисодиётини ривожлантиришнинг асосий йўналишларини, юқори органларнинг ноширлик фаолиятига тааллуқли бўлган меъёрий-ҳуқуқий ҳужжатлари, бошқа раҳбарий ва услубий ҳужжатларини; меҳнат тўғрисидаги қонунчилик асосларини; ноширлик фаолияти, матбаа ижроси, даврий нашрларни тарқатиш асосларини; мол-мулк, мажбуриятлар ва хўжалик операцияларининг ҳамда ҳисобот тузиш бўйича бухгалтерия ҳисобини ташкил этишга доир қонун ҳужжатлари, қарорлар, фармойишлар, буйруқлар, бошқа услубий ва меъёрий материалларни, ОАВдаги бухгалтерия ҳисоби шакллари ва усулларини; ҳисобварақлар режаси ва корреспонденциясини; бухгалтерия соҳалари бўйича ҳужжатлар айланишини ташкил этишни, молия-хўжалик операцияларини ҳужжатлар билан расмийлаштириш ва ҳисобварақларда акс эттириш тартибини; корхонанинг молия-хўжалик фаолиятини иқтисодий таҳлил қилиш усулларини; иқтисодиёт, меҳнатни ташкил қилиш ва бошқариш асосларини; хўжалик юритишнинг бозор усулларини; меҳнатни муҳофаза қилиш, хавфсизлик техникаси, ишлаб чиқариш санитарияси ва ёнғиндан ҳимоя қилиш қоидалари ва меъёрларини.





8-ИЛОВА

Реклама ва эълонларни тайёрлаш ҳамда чоп этишга 
_____-сон ШАРТНОМА


Тошкент ш. 20___ й.                                      "___" ________________


Бундан кейин Ижрочи деб номланадиган "Тадбиркор" газетаси таҳририяти" МЧЖ, устав асосида фаолият юритувчи директор Р.Т.Абдуллаев тимсолида ва бундан кейин Буюртмачи деб номланадиган _____________________, _________________________ асосида фаолият юритувчи ____________________________ тимсолида, биргаликда Тарафлар, алоҳида эса Тараф деб юритиладилар, қуйидагилар тўғрисида мазкур шартномани туздилар:


1. ШАРТНОМА ПРЕДМЕТИ

1.1. Буюртмачи "Тадбиркор" газетасида (бундан кейин - газета) реклама эълонлари ва реклама тусидаги бошқа материалларни (бундан кейин - эълонлар) тайёрлаш ҳамда чоп этиш мажбуриятини топширади, Ижрочи эса уни ўз зиммасига олади.


2. ЧОП ЭТИШ МУДДАТЛАРИ ВА ШАРТЛАРИ

2.1. Буюртмачи компьютерда (машинкада) ёзилган кўринишдаги, ташкилот раҳбари ёки бош бухгалтер томонидан тасдиқланган ва, агар зарур бўлса, қўшимча матн ёки графикли ахборотга (слоган, логотип ва бошқа) эга бўлган эълонлар матнини эълонларни биринчи чоп этиш чамаланаётган кундан камида 5 календарь кун аввал Ижрочига тақдим этади.
Тайёр оригинал-макет электрон кўринишда таҳрир қилинаётган бичимда, реклама берувчининг вакили имзолаган қоғоз кўриниши илова қилинган ҳолда тақдим этилади.

2.2. Эълонлар чоп этилишидан аввалги барча ишларни Ижрочи ўз кучи, ўз материаллари билан ва ўзининг моддий базасида бажаради.

2.3. Эълонларга доир ҳар қандай ўзгартишлар эълонларни чоп этиш чамаланаётган кунга камида 5 календарь кун қолганда қабул қилинади. Буюртмачи томонидан кўрсатилган муддат бузилган тақдирда Ижрочи эълонни ўзгартишларни киритмасдан чоп этишга ҳақлидир.

2.4. Буюртмачи ўз зиммасига эълонларнинг мазмуни учун бутун жавобгарликни олади.

2.5. Эълонларни чоп этганлик учун ҳақни Буюртмачи қуйидаги ҳисоб-китобга кўра тўлайди:
      
	1 кв. см. учун
 тариф (сўм)
	Реклама хабарининг
 ҳажми
	Чоп этишлар
 миқдори
	Умумий ҳажм,
 (кв.см.)
	Чоп этиш 
қиймати (сўм)

	       
	
	
	
	

	      
	
	
	
	

	       
	
	
	
	

	ҚҚСсиз
	
	
	
	


        
	Жами тўлашга:
	


___________________________________________________ сум. ҚҚСсиз.
            
2.6. Ижрочи мазкур шартноманинг 3.1-бандида кўрсатилган, аввалдан тўланган ҳақ Ижрочининг ҳисоб-китоб рақамига келиб тушганидан кейин ишларни бажаришга киришади.

2.7. Агар Буюртмачининг чоп этилган эълонида ноаниқликлар ёки асл нусхадаги тафовутларга йўл қўйилган бўлса, тузатилган қайта чоп этишга айбдор тараф ҳақ тўлайди. Мазкур банднинг амал қилиши ўзгартишлар давлат органининг кўрсатмаси бўйича киритилган ҳолларга татбиқ этилмайди.

2.8. Ижрочи чоп этишга давлат органлари томонидан тақиқ бўлган тақдирда Буюртмачининг эълонларини чоп этмаганлик учун жавобгар бўлмайди.

2.9. Ижрочи Буюртмачининг тайёрланган эълонида шартнома рақами ва ўзининг фирма белгисини жойлаштиришга ҳақлидир.
Тайёрланган оригинал-макет бошқа нашрларда чоп этилган тақдирда Буюртмачи бир вақтда Ижрочига уни тайёрлаш қийматини чоп этиш пайтида амал қилган баҳолар бўйича тўлайди.


3. ҲИСОБ-КИТОБЛАР МУДДАТЛАРИ ВА ШАРТЛАРИ

3.1. Буюртмачи ушбу шартноманинг 2.5-бандида кўрсатилган сумманинг камида ______%ини мазкур шартнома имзоланган пайтдан бошлаб 5 банк куни мобайнида Ижрочининг ҳисобрақамига пул ўтказиш йўли билан тўлайди. Буюртмачи томонидан кўрсатилган муддат бузилган тақдирда Ижрочи ўз зиммасига мазкур шартномага кўра олинган мажбуриятларни ўзидан соқит қилишга ҳақлидир.

3.2. Мазкур шартнома ушбу шартнома бўйича ижрочи хизматларига тўланадиган нархни келишиш баённомаси вазифасини ҳам бажаради.


4. ШАРТНОМАНИНГ АМАЛ ҚИЛИШ МУДДАТИ

4.1. Мазкур Шартнома уни иккала Тараф имзолаган пайтдан бошлаб кучга киради ва иккала Тараф томонидан мажбуриятлар мазкур шартномага кўра ҳажмда тўлиқ бажарилишига қадар амал қилади.

4.2. Мазкур шартнома бўйича Ижрочи мажбуриятларини бажариш далили бўлиб мазкур Шартноманинг 2.5-бандига кўра Буюртмачининг эълонларини чоп этиш ҳисобланади. Бунда ҳар ойда, ҳисобот ойидан кейинги ойнинг 5-кунидан кечиктирмай, мазкур шартнома тўлиқ ҳажмда ёки қисман бажарилишига қараб, Буюртмачи ижрочидан у тақдим этган ҳисобварақ-фактураларни мустақил равишда олиш мажбуриятини олади.

4.3. Мазкур шартнома бўйича Буюртмачи мажбуриятларини бажариш далили бўлиб у мазкур шартноманинг 2.5, 3.1-бандларида кўрсатилган тартибда ва миқдорда ҳақ тўлаши ҳисобланади.

4.4. Мазкур Шартнома Буюртмачининг талабига, шунингдек Ижрочининг талабига кўра тўхтатилиши ёки бекор қилиниши мумкин. Ўз қарори тўғрисида Тарафлар бир-бирларини шартномани тўхтатиш ёки бекор қилиш чамаланаётган муддатга камида 10 (ўн) календарь кун қолганда ёзма равишда хабардор қилишлари керак. Шартнома бекор қилинганидан кейин Тарафлар ўттиз календарь кунда зиммага олинган мажбуриятлар ва тўловлар бўйича барча ўзаро ҳисоб-китобларни тугатишга мажбурлар.

4.5. Мазкур шартномани бекор қилиш айбдор Тарафни ўз мажбуриятларини бажармаганлик ёки лозим даражада бажармаганлик учун жавобгарликдан озод қилмайди.


5. ЯКУНИЙ ҚОИДАЛАР

5.1. Буюртмачи 2.1-бандда кўрсатилган эълон матнини тақдим этиш муддати бузилган тақдирда Ижрочига чоп этиш муддатини эҳтимол бўлган кечиктириш учун бирор-бир даъво қилмаслик ва компенсация талаб қилмаслик мажбуриятини олади.

5.2. Тарафлар уларнинг ўзаро муносабатларида форс-мажор ҳолатлар (шартнома тарафларининг таъсир қилиш соҳасидан ташқари) вужудга келиши мумкинлигини ҳисобга оладилар ҳамда ўзаро хатар, моддий ва маънавий зарарларни камайтиришга доир барча мумкин бўлган чораларни кўриш мажбуриятини оладилар. Форс-мажор ҳолатлар бошланиши тўғрисида Тарафлар бир-бирларини улар бошланган пайтдан бошлаб 3 (уч) кун мобайнида хабардор қилишлари керак. Форс-мажор ҳолатлар вужудга келган тақдирда мазкур шартнома бўйича мажбуриятни бажариш муддати бундай ҳолатлар ва уларнинг оқибатлари амал қиладиган давр муддатига узайтирилади.

5.3. Мазкур шартнома бўйича барча низолар Тарафларнинг музокаралари йўли билан ҳал қилинади. Тарафлар мазкур шартнома бўйича мажбуриятлар бажарилмаганлиги ёки лозим даражада бажарилмаганлиги учун ЎзРнинг "Хўжалик юритувчи субъектлар фаолиятининг шартномавий-ҳуқуқий базаси тўғрисида"ги қонунига мувофиқ жавобгар бўладилар.

5.4. Мазкур шартномага ҳар қандай ўзгартишлар ва қўшимчалар худди мазкур шартномадаги шаклда амалга оширилади.

5.5. Мазкур шартнома тузатишларсиз ва иловасиз, Тарафларнинг ҳар бири учун биттадан нусхада бир хилда юридик кучга эга бўлган, ўзбек тилида икки нусхада имзоланган.


6. ТАРАФЛАРНИНГ МАНЗИЛЛАРИ, БОШҚА РЕКВИЗИТЛАРИ
        
	ИЖРОЧИ
   
	
	БУЮРТМАЧИ

	“Тадбиркор”  газетаси  таҳририяти"  МЧЖ
	
	_____________________________________

	Манзил: ______________________________ _____________________________________
	
	Манзил: ______________________________ _____________________________________

	Телефон/факс: ________________________
	
	Телефон/факс: ________________________

	Ҳисоб-китоб рақами ___________________
	
	Ҳисоб-китоб рақами ___________________

	Банк коди ____________________________
СТИР _______________________________
ХХТУТ ______________________________
	
	Банк коди ____________________________
СТИР _______________________________
ХХТУТ ______________________________

	       
	
	     

	Директор _______________ Абдуллаев Р.Т.
    
М.Ў.
	
	______________________ / _____________
     
М.Ў.


          




9-ИЛОВА

_____-сон МЕҲНАТ ШАРТНОМАСИ

______________ ш.                               2008 й. "___" ________________


1. Бундан кейин "Иш берувчи", "Корхона" деб номланадиган, директор Р.Т.Абдуллаев тимсолидаги "Тадбиркор" газетаси таҳририяти" МЧЖ ва бундан кейин "Ходим" деб номланадиган _____________________________________, биргаликда улар "Тарафлар" деб номланадилар, қуйидагилар тўғрисидаги мазкур Шартномани туздилар.

2. Ходим ___________________ ишга қабул қилинади _________________________________________________.

3. Шартнома ________________________ шартномаси ҳисобланади.

4. Шартнома номуайян муддатга тузилган.

5. Синов муддати ________________________________.

6. Ходимнинг мажбуриятлари:
6.1. Ўзбекистон Республикасининг амалдаги қонун ҳужжатларига мувофиқ мансаб мажбуриятларида назарда тутилган ишни бажариш.
6.2. Иш берувчининг ҳудудида ишлаганда меҳнатни муҳофаза қилиш, ёнғин хавфсизлиги техникасининг белгиланган қоидаларини бажариш, меҳнат ва хизмат интизомига риоя этиш.
6.3. Иш берувчи томонидан унга мазкур Шартнома шартларини бажариш учун бериладиган ускуналардан тўғри ва мақсадга мувофиқ фойдаланиш.
6.4. Унга иш жараёнида маълум бўлган маълумотларнинг махфийлигини сақлаш. Бундай маълумотларга Иш берувчининг ҳамкорлари, молиявий аҳвол, ходимлар, қўриқлаш тизими тўғрисидаги маълумотлар, шунингдек чет кишилар томонидан фойдаланилиши Иш берувчи, унинг ходимлари, ҳамкорлари ва мижозларининг манфаатларига зарар етказиши мумкин бўлган бошқа маълумотлар киради.
6.5. Иш берувчига зиён-заҳмат етишига йўл қўймаслик учун барча чораларни кўриш.
6.6. Имкони борича кўп фойда олиш ва корхонанинг фаровонлигини мустаҳкамлаш учун барча саъй-ҳаракатларни бажариш.
6.7. Шартнома тўхтатилган ёки бекор қилингандан кейин Иш берувчига қўшимча талабсиз корхонага, унинг манфаатларига тааллуқли барча ҳужжатларни, шу жумладан хатлар, чизмалар, мақолалар, китоблар ва ҳоказоларни, шунингдек намуналар, моделлар, асбоблар, материалларни қайтариш. Саналган нарсаларни ўзида қолдириш ҳуқуқи берилмаган.
6.8. Шартнома амал қиладиган вақтда ҳар қандай чет фаолият ёки Корхона иши натижаларига салбий таъсир кўрсатиши мумкин бўлган фаолиятни фақат Иш берувчининг ёзма розилиги билан бажариш.
6.9. Мазкур Шартноманинг барча талаб ва шартларини, Иш берувчи томонидан қабул қилинадиган локал ҳужжатларни тўлиқ бажариш.

7. Ходимнинг ҳуқуқлари:
7.1. Шартнома бўйича ишларни бажариш билан боғлиқ тадбирларда иштирок этиш.
7.2. Шартнома бўйича ишларни бажариш билан боғлиқ рационализаторлик таклифларини киритиш.
7.3. Ишлаш учун зарур жиҳозлардан фойдаланиш.

8. Иш берувчининг мажбуриятлари:
8.1. Хавфсиз ва самарали меҳнат қилиш учун шарт-шароит яратиш: ходимнинг иш жойини жиҳозлаш меҳнатни муҳофаза қилиш ва хавфсизлик техникаси қоидаларига мувофиқ - Ходимга ёнғин хавфсизлиги техникаси бўйича йўл-йўриқлар бериш.
8.2. Корхонада меҳнат ва ишлаб чиқариш интизомини таъминлаш.
8.3. Ходимга мазкур Шартнома бўйича Ходим ўзининг меҳнат мажбуриятларини бажаришига доир ўтказиладиган тадбирлар тўғрисида хабар қилиш.
8.4. Ходим ёки ташкилотларнинг илтимосига кўра унинг мазкур Шартнома бўйича ишига баҳо бериш.
8.5. Мазкур Шартнома шартларига мувофиқ ишларнинг муддатлари, сифати ва ҳажми бўйича Ходим ишини назорат қилиш.
8.6. Шартноманинг бажарилиши боришига таъсир қиладиган ҳолатлар тўғрисида дарҳол Ходимга хабар қилиш.
8.7. Ўз меҳнат мажбуриятларини бажариши учун Ходимга зарур бўлган йўриқнома ҳужжатлар, ахборот материаллари билан Ходимни таъминлаш.
8.8. Корхонанинг штатлар жадвалига кўра ҳар ойда иш ҳақи тўлаш. Бунда иш ҳақининг мазкур миқдори узил-кесил қилиб белгиланмайди, иш ҳақи Иш берувчининг молиявий ҳолати, Ўзбекистон Республикаси давлат бошқарув органларининг қарорларига боғлиқ ҳолда кўпайиш томон ўзгариши мумкин.
8.9. Ходимнинг амалда ишланган кунларда овқатланиши билан боғлиқ харажатларини Иш берувчининг локал ҳужжатлари билан белгиланадиган суммада қоплаш. Қўшимча мукофотлар, қўшимча тўловлар, устамалар, тақдирлаш ва бошқа тўловлар Иш берувчи томонидан қабул қилинадиган локал ҳужжатлар билан белгиланади.

9. Ходим томонидан мазкур Шартномалар, Корхонанинг локал ҳужжатлари ёки Ўзбекистон Республикасининг амалдаги меҳнат қонунчилиги шартлари бузилган тақдирда Иш берувчи Ходимга нисбатан Ўзбекистон Республикасининг Меҳнат кодекси ва корхонанинг локал ҳужжатларига биноан интизомий ёки моддий жавобгарлик чораларини кўришга ҳақлидир.

10. Иш куни режими: ________________________________________
                                                                 (тўлиқсиз иш куни, тўлиқсиз иш ҳафтаси, 
                                                                 қисқартирилган  иш  вақти,  соатбай  иш,
                                                                 иш куни бошланиши ва охири ва ҳоказо)

11. Ходимга ҳар йилги ҳақ тўланадиган таътил белгиланади:
11.1. Асосий (меҳнат) таътил - муддати 15 иш куни.
11.2. Қўшимча таътил - муддати ___________ иш куни.

12. Мазкур Шартномага кўра зиммаларига олган мажбуриятларини бажармаган ёки лозим даражада бажармаган тақдирда Тарафлар Ўзбекистон Республикасининг амалдаги қонун ҳужжатлари, Иш берувчининг локал ҳужжатлари ва мазкур Шартномага мувофиқ жавобгар бўладилар.

13. Тарафлар бошқа Тараф Шартнома бўйича ўз зиммасига олган мажбуриятларни бажармаган тақдирда, шунингдек Ўзбекистон Республикасининг амалдаги қонун ҳужжатларида назарда тутилган бошқа ҳолларда мазкур Шартномани бекор қила оладилар.

14. Мазкур Шартномада назарда тутилмаган ҳолларда Тарафлар Ўзбекистон Республикасининг амалдаги қонун ҳужжатларига, Иш берувчининг локал ҳужжатларига амал қиладилар.

15. Мазкур Шартнома икки нусхада - Тарафларнинг ҳар бири учун биттадан - тузилган ва уни Тарафлар имзолаган пайтдан бошлаб кучга киради.

16. Шартнома махфий ҳисобланади ва умуман ҳам, қисман ҳам ошкор этилмайди.

            
	ИШ БЕРУВЧИ
   
	
	БУЮРТМАЧИ

	“Тадбиркор”  газетаси  таҳририяти"  МЧЖ
	
	

	Манзил: ______________________________ _____________________________________
	
	Фамилияси___________________________
Исми _______________________________

	Телефон: _____________________________
	
	Отасининг исми ______________________

	Ҳисоб-китоб рақами ___________________
	
	Паспорт _____________________________

	МФО ________________________________
СТИР _______________________________
ХХТУТ ______________________________
	
	Ким томонида берилган________________
Қачон берилган ______________________
Манзил _____________________________

	       
	
	СТИР ______________________________     

	Директор _______________ Абдуллаев Р.Т.
    
М.Ў.
	
	Имзо _______________________________
     



          




10-ИЛОВА

ГАЗЕТА БИЗНЕСИГА 
ОИД ОЛТМИШТА ОДДИЙ ҒОЯ


УМУМИЙ СТРАТЕГИЯЛАР

 2-3-5 йилга мўлжалланган бизнес-режа тузиб кўринг. Ўзингиз ва ҳамкорларингизнинг мақсадларини аниқлаб олинг (пул топиш, ўз қобилиятингизни рўёбга чиқариш, йирик бизнесни ташкил этиш, инвесторларни топиш сингари ва бошқалар).

 Рақобатда устун жиҳатларингизни аниқланг (рақобатчилар билан бир муҳитда ишлашга ўрганинг).

 Ўзини муайян маҳаллий жамоа манфаатларининг ифодачиси деб ҳис этиш. Маҳаллий диққатга сазовор объектга айланиш.

 Мавқеимизни пухта белгилаб олайлик - биз оммабоп газета бўлмоқчимизми ёки нуфузли? Ана шундан келиб чиқиб ўз овозимизга эга бўламиз, реклама берувчилар билан муомаламиз ҳам шундан келиб чиқади.

 Асосий эътиборни тижорат хизматларини ривожлантиришга қаратиш, самарали менежментни йўлга қўйиш керак (яхши журналистлар узлуксиз рағбатлантириб борилади).

 Медиабозор ва ўқувчилар доираси доимий равишда тадқиқ этиб турилади: статистика рақамлари тўпланади, мини-сўровлар ўтказилади, фокус-гуруҳлар, ўқувчилар маълумот базаси, рақобатчилар тўғрисида маълумотлар йиғиб борилади.

 Таҳлил ва ривожланиш бўлими ташкил қилинади.

 Даромадлар таркиби - рекламадан қанча, сотишдан қанча даромад олиниши - ўрганилади, аниқ йўналиш бўйича ҳаракат қилиниб, яқин келажакда қўлга киритиладиган даромадлар таҳлил этилади.

 Аниқ билиш зарур - биз янги ўқувчиларни излаяпмизми ёки анъанавий шаклланган ўқувчиларни мустаҳкам ушлаб қоламизми? Шундан келиб чиқиб, газетанинг стратегияси, шакл ва мазмуни, бошқа маркетинг ҳаракатлари ишлаб чиқилади.

 Технологик стратегия "асосий дастёр" сифатида - қоғоздан фойдаланилмайдиган технологиялар, минтақалардан ахборотни электрон қабул қилиш, компьютер билан қуролланганлик ва харажатларни имкон борича камайтириш. Технологиялар бўйича директор лавозими жорий этилади.

 Газета даврийлигини ошириш ҳақида ўйлаб кўрса бўлади, масалан ҳафтасига 4 марта чиқадиган газета мавқеи ҳафталик газета мавқеидан фарқланади.

 Алоҳида мавзудаги иловалар (аёллар, авто, саёҳатлар, ёшлар, бўш иш жойлари, кўчмас мулк, маслаҳатлар)ни чоп этиш янги ўқувчи ҳамда реклама берувчиларни жалб қилади.

 Газетанинг минтақавий илова ёки версиясини чиқариш (масалан бир газетада икки газета): бу усул минтақа билан ишлаш, маҳаллий янгилик ва материалларни тезкор етказиш, умуман минтақавий медиабозорни қамраб олиш имкониятларини кенгайтиради. Баъзи харажатларни тежашга ёрдам беради.

 Газета ҳажмини кўпайтириш мумкин, фақат бунда газета "семириши" ниманинг ҳисобига амалга оширилиши, умуман шу ишга эҳтиёж борми, бу ҳаракат ўзини қоплайдими - шу масалалар пухта ўрганилиши лозим.

 Газета мазмун-моҳиятини тақдим этиш шаклини ўзгартириш - масалан муайян ахборотни бошқа аудитория учун қайта тайёрлаш (+ архив) - маълумот қўлланмалари, китоблар, журналлар, бошқа ОАВлар - яратиш мумкин.

 Газета ўзи ва ҳамкорларининг янги маҳсулотларини бозорга олиб кириш учун восита сифатида майдонга чиқади.

 Ҳамкорлик муносабатлари алоҳида стратегия сифатида - ТВ, радио, сайтлар билан мультимедиа ҳамкорлиги, газеталар билан кооперациялашув, реклама пулалари, сайтларни бирлаштириш, газета мазмунини радио, сайтларга узатиш ва бошқалар.

 Газета акцияларини ходимларга, шерик-мулкдор сифатида етакчи менежерларга - озгина бўлса ҳам - бериш.

 Газеталар давлат тасарруфидан чиқарилишига тайёр туриш лозим, масалан сизнинг медиабозорингизда қандай вазиятлар юз беришини аввалдан тахмин қилиш, бу йўналишда бир нечта ҳаракат режаларини ўйлаш фойдадан ҳоли эмас.


ГАЗЕТАНИНГ МАЗМУНИ

 Газета тузилмаси аниқлўнда бўлиши даркор: масалан янгиликлар, шаҳар ҳаёти, молия, спорт, ҳаёт, классифайд бўлимлари ажралиб турсин.

 Ранг ва инфографика. Ахборот ўқувчилар учун тушунарли, оммабоп тарзда тақдим этилсин. Истеъмолчига амалий қўл келадиган, уни харидга ундай оладиган, маълумотлар билан таъминланган мақолаларни чоп этиш. Шопинг - газета мавзуси орқали харидга рағбат туғдириш. Қандай қилиб тўғри харид қилиш, маиший электроника, янги уй, дам олиш мавзулари кенг ёритилади. Кўп сарф-харажатларни газетхонлар дўконга боргунча ҳисоб-китоб қилишлари, билимдон мутахассис билан муҳокама қилишлари лозим - газетанинг бошқа ОАВлар рақобатидаги афзаллиги ҳам ана шунда.

 Маҳаллий маъмурларнинг иши тўғрисида барча ахборотни бериш, қайси ҳолда қаерга мурожаат қилиш мумкинлиги, телефонлар тўғрисида маълумотларни бериш керак.

 Интернет, унинг имкониятлари, қизиқарли сайтлар, янгиликлар тўғрисида ёзиш - бу мақсадли аудиторияни шакллантиришга, ўз сайти билан таништиришга имкон беради.

 Хизматлар ва томошалар ҳақида батафсил маълумот берувчи ахборот. Фаол аудитория (ўқувчилар доираси) буни хуш кўради, реклама берувчи эса фаол аудиторияни хуш кўради.

 Ёш ўқувчиларни жалб этишга ҳаракат қилганда 50 ёшдан ошганлар аудиториясини ҳам унутмаслик керак. Улар нашрингиздан нималарни ўқишларига қараб мавзуларни ёритиш.

 Газетангиз эски тахламларини варақланг: уларда эътиборга лойиқ мавзулар, ғоялар, йўналишлар, безаш унсурларига албатта дуч келасиз.

 Саҳифаларингизда ўқувчиларга амалий ёрдам бера оладиган ахборотни тақдим этиш.


РЕКЛАМА БИЛАН ИШЛАШ

 Рекламани шунчаки эмас, балки уни реклама берувчи учун манфаатли тарзда жойлаштиришда у билан маслаҳатлашиш керак. Ўзини сотувчи ва харидорлар ўртасидаги минтақавий воситачи деб ҳис қилиш лозим.

 Реклама берувчи билан ишлашга тайёр бўлинг - ўқувчиларингиз доирасини тавсифланг (рақамларда), улар доираси реклама берувчи учун жозибадорлиги нимадалигини далилланг.

 Реклама бозорининг газеталар тарафига қайта тақсимланишига эришиш, рекламанинг ўсишига тайёр бўлинг.

 Истеъмолчиларни тадқиқ қилишда реклама берувчига ёрдам беринг - ўз статистикангизга эга бўлинг, газета орқали мини-сўровлар ўтказинг.

 6-12 ойга мўлжалланган узоқ муддатли реклама шартномаларини тузинг, мижозга ҳамроҳ бўлинг, иш самарасини муҳокама қилинг, мослашувчан нархлар таклиф этинг.

 30 нафар энг муҳим реклама берувчини ажратинг ва уларни ўрганинг, улар билан фаол мулоқотда бўлинг. Реклама берувчиларни бир нечта гуруҳга бирлаштиринг ва ҳар бир гуруҳ билан ҳамкорлик қилиш стратегиясини ишлаб чиқинг. Доимий мижоз мақомини белгиланг ва унинг учун махсус хизматлар пакетини шакллантиринг.

 Реклама қистирма варақлари - корпоратив (масалан - супермаркетлар) ва йиғма (мавзувий, минтақавий). Қистирмалар бошқа матбаа сифатида, ҳаммабоп нархда, ўровда бўлиши мумкин.

 PR-мақолалар реклама тамойили сифатида: бундай материалларни газетага бўлган ишончни барбод қилмасдан жойлаштиришга ҳаракат қилинг.

 Газета мазмуни ўқувчиларгагина эмас, балки бўлғуси реклама истеъмолчиларининг мақсадли гуруҳларига ҳам таъсир кўрсатишини тушунинг ва буни журналистларга етказинг.


ЎҚУВЧИЛАР ДОИРАСИГА ФАОЛ КИРИБ БОРИШ

 Ўзингиз ҳақингизда тез-тез билдириб туринг: биз бормиз, биз ишлаяпмиз, биз сизнинг хизматингиздамиз, биз доимо ривожланишдамиз. Бу нарсаларни ўқувчиларингиз шундоғам билишади, деган фикрдан йироқ бўлинг.

 Олға силжиш учун пул топишни режалаштиринг, кам-кўстини бошқа манбалардан олишни режалаштиринг, акс ҳолда барча саъй-ҳаракатларингиз ўз маъносини йўқотиши мумкин.

 Доимий ўқувчиларнинг яхши муносабатини қадрланг: "Мен бу газетани ёқтираман" дейдиган ҳар бир кўп йиллик обуначи билан алоқани узманг, уларнинг клубини тузинг.

 Янги ўқувчиларни жалб этаётганда уларни ушлаб қолиш усулларини белгилаб олинг, доимий, сўнгра эса севиб мутолаа қилувчи ўқувчиларга айлантиринг.

 Телемаркетинг - аъло дастак. Аниқ-пухта ташкил этиш ва ходимларни тайёрлашни талаб қилади.

 Янги мижозларга - кетма-кет бешта купон-совға (китоб, фильм, диск, каталог, маълумот берувчи китоб, эсдалик буюм).

 Обуначи билан обуна шартномасини, агар обуначи рад этмаса, кейинги даврга автоматик тарзда узайтириш. Лоақал таҳририят бевосита обуначи билан тузган шартномаларда шундай тизимни қўлланг.


КАДРЛАР, ГАЗЕТА ЖАМОАСИ, ТАҲРИРИЯТ ИШИ

 Ходимларни интенсив ўқитиш (қайта ўқитиш), рағбатлантириб бориш, аттестация, лавозимда кўтарилиш режасини ишлаб чиқинг.

 Жамоа бўлиб ишлашга ўргатиш, жамоавий менежмент.

 Одатда журналистик эксклюзив материал қиммат туради, шунга қарамай унга маблағ сарфлаш ўзини оқлайдими-йўқми - шуни аниқланг.

 Таҳририятнинг ижодий ва тижорат бўлимлари ўртасидаги ҳамкорликни йўлга қўйинг. Биргаликдаги режалаштириш мажлисларини ўтказиб туринг.

 Устоз-шогирд анъаналарини шакллантиринг.

 Кадрлар бўйича директор лавозимини жорий этиб, захира кадрлар тизимини яратинг.

 Таҳририятнинг штатдаги ходимлари атрофига штатдан ташқари ёзувчи ва таҳрир қилувчилар, экспертлар гуруҳини йиғинг.

 Репортёр журналистларга янгиликларни уяли телефон орқали Интернет тармоғидан узатиш имкониятини таъминланг.

 Таҳририятда бошқарув клубини ташкил қилинг - вақти-вақти билан бўлинмалар раҳбарлари, истеъдодли шахслар - журналистларни истиқболдаги вазифалар, ривожланиш, медиабозор ва ҳоказолар муҳокамасига тўпланг.

 Кишиларнинг ташкилотда ташкилий чоралар билан ривожлантиришга дахлдорлиги - хонада фотосуратли ва лавозими ёзилган бейжикларни тақиш, иш тугаганда топшириш. Ташқи мулоқотда мажбурий тартибда газета значокларини тақиш. Кўчага чиққан ҳар бир ходим газета брендини олға силжитади.


САЙТ НЕГА КЕРАК?

 Сайтга газета кўзгуси сифатидагина қараманг. Уни тез-тез янгилаб, қизғин янгиликлар, мақолаларни чоп этишга қадар жойлаштиринг (қисқартирилганларини газетага ҳавола қилган ҳолда).

 Газета мазмунини кенгайтириб, қўшимча ахборот сайтда жойлаштирилади, газетада унинг электрон манзили (пиктограмма) ҳавола қилинади.

 Минтақавий сайтлар ўз ҳудудида юқорироқ рейтингга эга бўлиши мумкинлигини эътибордан қочирманг.

 Ўқувчиларнинг кенг доирасига (ёшлар ва ҳоказо) эга бўлишга ҳаракат қилинг. Ноанъанавий ўқувчиларни кўпайтиринг. Газетага сайт орқали обуна бўлишни ташкиллаштиринг.

 Газетадаги майда эълонлар, классифайдни сайтда шунчаки такрорий жойлаштирмай, балки рекламанинг излаб топиладиган маълумотлар базасини ривожлантиринг, газета рекламасини сайтда ўзгача безакда - бошқа матн, суратлар илова қилинган ҳолда - жойлаштиришни ташкил этинг, сайтда қўшимча жойлаштирувни, ҳатто бепул бўлса ҳам рағбатлантиринг (ҳақ тўланганларини алоҳида шрифтда ажратинг).

 Сайтда мижоз билан мулоқот - муҳаррирга хатлар, мақолаларни баҳолаш, рекламани буюртириш, обуна, маҳсулотлар ва эсдалик буюмларни харид қилишни ташкиллаштиринг. Сайт мазмунини шакллантиришда мижоз ролига юқори ўрин беринг.

 Мазмун ва бренд газетанинг рақобатчиларга нисбатан устунлигини белгилайди. Шу сабабли унинг сайти порталга айланиши мумкин. Ўзи орқали бошқа Интернет-ресурслардан фойдаланиш йўлини очинг, оммабоп дастлабки саҳифа бўлишга интилинг.

 Сайтга ахборотнинг қўшимча локал манбалари - кутубхоналар, музейлар, ҳокимият органлари архивлари, маълумотномалар (хариталар, жадваллар)ни жалб этинг.

 Мавзулар (бўш иш жойлари, танишувлар, қизиқарли одамлар) бўйича қўшимча шуъба сайтлар яратинг ва уларни порталга бирлаштиринг.



















